
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 7, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:59ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. ᐱᒋᐊᕐᓂᐊᓕᖅᑎᓪᓗᑕ ᒥᔅ ᖁᐊᓴ ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ. ᑕᒪᑉᑕ ᓄᓇᕗᓕᒫᒥᐅᑦ ᐃᓚᒃᑲᓪᓗ ᑕᐅᑐᓐᓂᖅᐸᑕ. (ᑐᓵᔨᑎᒎᓕᖅᑐᖅ) ᐅᖓᓕᑦᑎᐊᐸᔅᓯ.  

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 404 - 6(2): ᐃᓐᓇᒻᒪᕆᓐᓄᑦ ᖃᓄᖅᑑᕈᑎ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᒃᑐᑦ ᐱᓗᐊᙳᐊᖅᑐᒥᒃ ᐃᓐᓇᑯᓗᐃᑦ. ᐅᖃᖅᑎᑦᑎᔩ, ᑕᕝᕗᖓᖅᓯᒪᔪᑦᑕᐅᖅ 

ᑐᙵᓱᖁᑦᑎᐊᖅᐸᒃᑲ. ᖁᕕᐊᓇᖅ ᑕᕝᕙᓃᒻᒪᑕ.  

 

(ᑐᓵᔨᑎᒎᓕᖅᑐᖅ)  ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᓇᓗᓇᐃᖅᓯᒍᒪᓪᓗᖓ ᐱᔭᕇᖅᑕᐅᓯᒪᑦᓯᐊᓕᕐᓂᖓᓂᒃ 

ᓄᓇᕗᒻᒥ ᐃᓐᓇᒻᒪᕆᓐᓄᑦ ᖃᓄᖅᑑᕈᑎ. 

 

ᐃᓐᓇᒻᒪᕆᕗᑦ ᐱᔾᔪᑎᒋᓪᓗᒋᑦ, ᐱᕕᑦᓴᖃᕈᓐᓃᓕᕋᑦᑕ. ᑐᐊᕕᕐᓇᖅᑑᓂᖓ ᒐᕙᒪᒋᔭᑦᑕ ᑐᓴᑦᓯᐊᖅᓯᒪᔭᖏᑦ 

ᑐᑭᓯᓇᑦᓯᐊᖅᑐᒥᒃ ᐃᓐᓇᒻᒪᕆᒋᔭᑦᑎᓐᓂᒃ. ᖃᓄᐃᓕᒋᐊᕈᑎᖃᕆᐊᖃᓕᖅᑐᒍᑦ ᐃᓅᓯᖏᑦ 

ᐊᑲᕐᕆᔮᖅᑐᒦᓕᒃᑲᓐᓂᖁᓪᓗᒋᑦ. ᑕᒪᓐᓇ ᑐᐊᕕᕐᓇᖅᑑᓂᖓ ᐃᓱᒪᒋᓪᓗᒍ ᒐᕙᒪᒋᔭᕗᑦ ᐱᓕᕆᐊᖃᕆᐊᓕᓚᐅᖅᑯᑦ 

ᐋᖅᑭᑦᓱᐃᓂᕐᒧᑦ ᐃᓐᓇᒻᒪᕆᓐᓄᑦ ᖃᓄᖅᑑᕈᑎᒥᒃ ᑲᒪᒍᑕᐅᓂᐊᕐᓗᓂ ᐱᔭᕆᐊᓕᖏᓐᓂᒃ ᐃᓐᓇᒻᒪᕆᕈᖅᐸᓪᓕᐊᔪᑦ 

ᓄᓇᕗᒻᒥᐅᑦ. 

 

89-ᓂᒃ ᖃᓄᐃᓕᒋᐊᕈᑕᐅᒋᐊᓕᓐᓂᒃ ᓇᓗᓇᐃᖅᑕᐅᔪᖃᖅᓯᒪᔪᖅ ᖃᓄᖅᑑᕈᑎᒥᒃ. ᐊᒻᒪᓗ, ᐅᖃᖅᑎᑦᑎᔩ, 

ᖁᕕᐊᓱᓪᓚᕆᑦᑐᖓ ᓇᓗᓇᐃᖅᓯᒍᓐᓇᕋᒪ ᕿᓚᒥᐅᔪᒃᑯᑦ ᖃᓄᐃᓕᒋᐊᕈᑎᖃᕐᓂᐊᕋᑦᑕ ᐃᓚᖓᓂᒃ 

ᐊᑐᓕᖁᔭᐅᓯᒪᔪᒥᒃ: ᐊᑦᑕᓇᖏᑦᑐᒃᑯᑦ ᐃᖏᕐᕋᔪᓕᕆᓂᖅ. 

 

ᑕᒪᑐᒧᖓ, ᐅᖃᖅᑎᑦᑎᔩ, ᐊᑐᐃᓐᓇᕈᖅᑎᑦᓯᓛᖅᑐᒍᑦ ᐃᓐᓇᒻᒪᕆᓐᓄᑦ ᓄᓇᓯᐅᑎᒥᒃ ᓄᓇᓕᓐᓄᑦ 

ᐊᑐᓕᖅᑎᐸᓪᓕᐊᓗᒍ ᐃᒻᒥᒃᑰᖅᑐᓂ, ᐱᒋᐊᕈᑎᖃᕐᓗᑕ ᑕᓪᓕᒪᓂᒃ. ᓄᓇᓯᐅᑏᑦ ᐃᓐᓇᒻᒪᕆᓐᓄᑦ ᐱᒻᒪᕆᐅᔪᓄᑦ 

ᐋᓐᓂᐊᕐᕕᓕᐊᕆᐊᖃᖅᑎᓪᓗᒋᑦ ᐅᐸᒍᔾᔭᐅᒍᓐᓇᖁᓪᓗᒋᑦ ᐅᓪᓗᑕᒫᓪᓗ ᑲᒪᒋᒋᐊᓕᖏᓐᓂᒃ ᓲᕐᓗ ᓂᕿᓂᒃ 

ᓂᐅᕕᕆᐊᕆᐊᖃᖅᑎᓪᓗᒋᑦ. ᓯᕗᓪᓕᖅᐹᑦ ᓄᓇᓯᐅᑏᑦ ᓄᓇᓕᓐᓄᑦ ᑎᑭᑎᑕᐅᓛᖅᑐᑦ ᐅᒥᐊᕐᔪᐊᖃᕐᓇᖅᓯᑉᐸᑦ. 

ᐅᖃᖅᑎᑦᑎᔩ, ᖃᓄᖅᑑᕈᑎ ᐱᔾᔪᑎᓕᒃ ᐃᑲᔪᕈᑕᐅᒐᓱᐊᖅᑐᓂᒃ ᑲᒪᒋᒋᐊᓕᑦᑎᓐᓂᒃ ᐱᓗᐊᖑᐊᖅᑐᒥᒃ ᑲᑐᔾᔨᓗᑕ 

ᑐᕌᒐᑦᑎᓐᓂ − ᐃᓐᓇᕈᖅᐸᓪᓕᐊᓂᖅ ᐅᐱᓐᓇᖅᑑᓗᓂ. ᐊᖏᖅᓯᒪᓚᐅᕋᒪ ᓄᐊᑦᓯᒍᒪᓂᕐᒧᑦ ᐅᖃᐅᓯᑦᓴᖏᓐᓂᒃ 

ᐃᓐᓇᒻᒪᕇᓪᓗ ᓄᓇᕗᓕᒫᒥ. ᐊᑯᓐᓂᖓᓂ ᕕᕝᕗᐊᓕ ᐊᒻᒪᓗ ᒪᐃ 2023, ᒪᕐᕉᓐᓂᒃ ᐃᓐᓈᓐᓂᒃ ᐊᑐᓂ ᓄᓇᓕᓐᓂᒃ 

ᐃᓇᑕᐅᔪᖃᖃᑕᐅᓚᐅᖅᑐᖅ ᐊᕕᑦᑐᖅᓯᒪᓂᐅᔪᓂ ᑲᑎᒪᑎᑕᐅᔪᓄᑦ ᑲᙱᖅᖠᓂᕐᒥ, ᐃᖃᓗᑦᑑᑎᐊᕐᒥ, ᒥᑦᑎᒪᑕᓕᒻᒥ, 

ᐃᖃᓗᓐᓂ, ᐊᑐᕙᒥᓗ. 

 

ᖁᔭᓕᑦᓯᐊᖅᑐᖓ ᐱᕕᖃᕈᓐᓇᓚᐅᕐᖓᑕ, ᐅᖃᐅᓯᑦᓴᖃᖅᑐᑎᒃ ᐊᑐᓕᖁᔨᔾᔪᑎᑦᓴᖃᖅᑐᑎᓪᓗ 73 ᐃᓐᓇᒻᒪᕇᑦ. 

ᑖᓐᓇ ᖃᓄᖅᑑᕈᑎ ᓴᖅᑭᖅᑕᐅᒍᓐᓇᕋᔭᓚᐅᖏᑦᑐᖅ ᐃᑲᔪᕐᓂᖏᑉᐸᑕ. ᖁᔭᓕᕕᒋᒍᒪᔮᒃᑲ ᒪᓕᒐᓕᐅᖅᑏᒃ ᒥᐊᓕ 

ᕿᓕᖅᑎ ᐊᒻᒪᓗ ᔪᐊᓇ ᖁᐊᓴ ᐃᓱᒪᒋᓯᒪᔭᖏᓐᓂᒃ ᑎᓕᓯᔾᔪᑎᒋᓯᒪᔭᖏᓐᓂᓪᓗ, ᐋᖅᑭᑦᓱᐃᒍᑕᐅᓚᐅᖅᑐᑦ 

ᑕᒪᑐᒥᖓ ᐱᓕᕆᐊᖑᓯᒪᔪᒥᒃ. ᖄᒃᑲᓐᓂᖓᒍᑦ ᐃᓚᓯᒋᐊᖃᑕᐅᓚᐅᕐᖓᑎᒃ ᐊᑑᑎᖃᑦᓯᐊᖅᑐᓂᒃ. ᐊᑑᑎᖃᑦᓯᐊᖅᑐᒥᒃ 

ᑲᑎᒪᓂᖃᓚᐅᕋᑦᑕ ᓯᕗᕐᖓᒍᑦ ᒪᓕᒐᓕᐅᖅᑎᐅᓪᓗᑕ ᑲᑎᒪᓂᑦᑕ. 

 

ᐃᓘᓐᓇᑎᒐᓚᒃ ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᕕᖏᑦ ᑎᒥᖁᑎᖏᓪᓗ ᐊᑐᓕᖅᑎᑦᓯᒋᐊᖃᕐᓂᕐᒧᑦ 

ᖃᓄᐃᓕᒋᐊᕈᑎᖃᕆᐊᖃᖅᑐᑎᒃ ᑐᕌᒐᖃᕐᓗᑎᒃ ᐱᔨᑦᓯᕋᕐᓂᕐᒧᑦ ᐃᓐᓇᒻᒪᕆᓐᓄᑦ. 

 

ᐊᑦᓱᕉᑎᖃᕐᓂᐊᖅᑐᒍᑦ ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᖃᓄᖅᑑᕈᑎ ᑐᙵᕕᖃᑦᓯᐊᖁᓪᓗᒍ ᐊᑕᖏᖅᑐᓄᑦ 

ᓄᓇᓕᓐᓃᖔᖅᑐᓂᒃ ᐃᓱᒪᒋᔭᐅᔪᑎᒍᑦ, ᖄᒃᑲᓐᓂᖓᒍᑦ ᑐᙵᕕᖃᕐᓗᓂ ᐃᓐᓇᒻᒪᕇᑦ ᐃᓅᓯᓪᓚᑦᑖᖏᓐᓂᒃ 

ᐊᑐᖅᓯᒪᔭᖏᓐᓂᒃ, ᐱᔭᕆᐊᓕᖏᓐᓂᒃ, ᐱᒍᒪᓂᕆᔭᖏᓐᓂᓪᓗ. ᓇᓗᙱᑦᑐᒍᑦ ᓴᖅᑭᖅᑕᐅᔪᑦ ᐊᑑᑎᖃᕐᓂᖏᓐᓂᒃ 

ᓇᓗᓇᐃᕈᑕᐅᓛᕐᖓᑕ. 

 

ᓴᖅᑭᖅᑎᓐᓂᐊᖅᑕᕋ ᑐᓴᓚᐅᖅᑕᕗᑦ ᐅᓂᒃᑳᓕᐊᖅ ᐊᒻᒪᓗ ᓄᓇᕗᒻᒥ ᐃᓐᓇᒻᒪᕆᓐᓄᑦ ᖃᓄᖅᑑᕈᑎ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 405 - 6(2): ᓇᓄᕐᓂᒃ ᖃᐅᔨᓴᕐᓂᖅ ᐊᒥᑦᑑᑉ ᑕᕆᐅᖓᓂ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎ, ᑐᓴᖅᑎᑦᑐᒪᕙᒃᑲ ᒪᓕᒐᓕᐅᕐᕕᖕᒥ ᐱᓕᕆᕝᕕᓐᓂ ᐸᕐᓇᖕᒪᑕ ᐱᒋᐊᕈᒪᓕᖅᖢᑎᒃ ᓇᓄᕐᓂᒃ ᖃᐅᔨᓴᕐᓗᑎᒃ 

ᐊᐅᔭᐅᓛᖅᑐᒥᒃ ᐊᒥᑦᑑᑉ ᑕᕆᐅᖓᓂ ᓇᓄᐃᑦ. ᐅᑯᐊ ᓇᓄᐃᑦ ᓯᕗᓪᓕᐅᔾᔭᑦ ᐊᒃᑐᕐᑕᐅᔪᓄᑦ ᓄᓇᓕᖕᓄᑦ ᑭᕙᓪᓕᕐᒥ 

ᕿᑭᖅᑖᓗᖕᒥᓪᓗ.  

 

ᐱᓕᕆᕝᕕᒐ ᑐᓴᕋᓱᖕᒪᑕ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᑭᒻᒥᕈᒻᒥ, ᓇᐅᔮᓂ, ᓴᓪᓕᕐᓂ, ᖃᒪᓂ'ᑐᐊᒥ, 

ᐃᒡᓗᓕᒑᕐᔪᖕᒥ, ᑭᙵᕐᓂ, ᓴᓂᕋᔭᖕᒥ, ᐃᒡᓗᓕᖕᒥᓪᓗ, ᐸᕐᓇᓕᖅᖢᑎᒡᓗ ᐱᓕᕆᓛᕐᓗᑎᒃ ᐋᒡᒌᓯ 2024−ᒥ. 

 

ᐅᖃᖅᑎ, ᓄᓇᕗᑦ ᐊᐅᓚᑦᑎᖕᒪᑕ 60% ᓄᓇᕐᔪᐊᑉ ᓇᓄᖁᑎᖏᓐᓂᒃ. ᐊᖏᔪᒻᒪᕆᐊᓗᒃ ᑲᒪᒋᔭᒃᓴᖅ. ᓇᓄᕐᓂᖅ 

ᖃᐅᔨᓴᕐᓂᖅ ᐅᑭᐅᖅᑕᖅᑐᒥ ᐊᒃᓱᕈᕐᓇᖅᑐᒻᒪᕆᐊᓗᒃ ᐊᑭᑐᒻᒪᕆᒃᖢᓂᓗ. ᐱᓕᕆᕝᕕᒐ, ᐱᓕᕆᖃᑎᖃᖅᖢᓂ 

ᐊᐅᓚᑦᑎᖃᑎᖏᓐᓂᒃ ᓯᓚᑖᓂᓪᓗ ᑮᓇᐅᔭᖃᖅᑎᑦᑎᔨᓂᒃ, ᐃᓚᒋᐊᖅᓯᒪᔪᓂᒃ ᑮᓇᐅᔭᖃᓕᖅᐳᑦ ᐃᑲᔪᕐᓂᐊᖅᖢᑎᒃ 

ᐅᑯᓂᖓ ᐊᑭᑐᔪᓂᒃ ᖃᐅᔨᓴᕐᓂᕐᓂᒃ. ᕿᓃᓐᓇᕐᓂᐊᖅᑐᒍᑦ ᓯᓚᑖᓂ ᑮᓇᐅᔭᓂᒃ ᐃᑲᔪᖅᑐᕐᓗᒋᓪᓗᑦ 

ᐱᕚᓪᓕᖁᓪᓗᒋᑦ ᐅᑯᐊ ᖃᐅᔨᓴᖅᑕᑦ ᑐᓂᓯᔪᓐᓇᕐᓂᐊᕋᑦᑕ ᑐᓴᐅᒪᔭᒃᓴᒃᑲᓐᓂᕐᓂᒃ ᓄᓇᕗᒻᒥᐅᓄᑦ ᐃᓚᐅᑎᓪᓗᒋᑦ 

ᐊᐅᓚᑦᑎᖃᑎᒌᖕᓂᑦᑎᓐᓂᒃ.  

 

ᐅᖃᖅᑎ, ᐱᓕᕆᕝᕕᕗᑦᑕᐅᖅ ᐊᖏᖅᓯᒪᐃᓐᓇᕐᓂᐊᕐᒥᔪᑦ ᐃᓚᓕᐅᔾᔨᓂᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᓇᓄᕐᓂᒃ ᖃᐅᔨᓴᖅᑎᓪᓗᒋᑦ ᐊᐅᓚᑦᑎᓂᑦᒧᓪᓗ ᐃᓱᒪᓕᐊᖑᔪᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 406 - 6(2): ᐊᐃᑉᐸᕇᓐᓂᒻᒧᑦ ᓚᐄᓴᓐᓯᒥᒃ ᑐᓐᓂᖅᓴᐃᔨᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᑎᔩ, ᖁᕕᐊᒃᐳᖓ ᐅᓪᓗᒥ ᓇᖏᖅᓯᔪᓐᓇᕋᒪ  

ᑖᓐᓇ ᓇᓗᓇᐃᖅᓯᒍᒪᓪᓗᖓ ᐱᒻᒪᕆᐅᓪᓗᓂ ᓴᖅᑭᒋᐊᑕᐅᓕᕐᒪᑦ  ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓄᑦ ᑖᓐᓇ 

ᐱᒋᐊᕈᑦ ᐱᓪᓗᒍ ᑖᒃᑯᐊ ᑲᑎᑎᑕᐅᖃᑦᑕᖅᑐᓂᒃ ᓄᓇᕗᒥ ᐊᑐᐃᓐᓇᕈᕐᓂᖅᓴᐅᖁᓪᓗᑎᒍᑦ ᓄᓇᕗᒥᐅᓕᒫᓄᑦ.   

 

(ᑐᓵᔨᑎᒍᑦ) ᐃᓘᓐᓇᑎᒐᓚᒃ ᐊᐃᑉᐸᕇᑦ ᑲᑎᑎᑕᐅᒍᒪᑉᐸᑕ ᓄᓇᕗᒻᒥ ᐱᑖᖅᓯᒪᒋᐊᓖᑦ ᑲᑎᑎᑕᐅᓂᕐᒧᑦ ᓚᐃᓴᓐᓯᒥᒃ 

ᑎᒃᑯᐊᖅᑕᐅᓯᒪᔪᒥᒃ ᒥᓂᔅᑕᖓᓄᑦ ᒪᓕᒐᓕᕆᔨᒃᑯᑦ. ᑲᑎᑎᑕᐅᓂᕐᒧᑦ ᓚᐃᓴᓐᓯ ᐱᔾᔪᑎᓕᒃ ᐱᔪᓐᓇᐅᑎᐅᓪᓗᓂ 

ᒪᓕᒐᖅᑎᒍᑦ ᒪᓕᑦᓯᒪᓗᑎᒃ ᑲᑎᑎᑕᒥᓂᐅᓂᖏᓐᓂᒃ. ᑲᑎᑎᑕᐅᓂᕐᒧᑦ ᓚᐃᓴᓐᓯᑎᒍᑦ, ᐊᐃᑉᐸᕇᑦ 

ᑲᑎᑎᑕᐅᓂᒥᓂᕐᒥᓂᒃ ᓇᓗᓇᐃᒃᑯᑕᖅᑖᕈᑎᖃᕈᓐᓇᖅᑐᑦ ᑐᑦᓯᐊᕐᕕᑎᒍᑦ ᐅᕝᕙᓘᓐᓃᑦ ᐃᓅᖃᑎᒌᑦ ᓯᕗᕌᓂ 

ᑲᑎᑎᑕᐅᓗᑎᒃ ᐊᔪᕆᖅᓱᐃᔨᐅᑉ ᓵᖓᓂ, ᐃᖅᑲᖅᑐᐃᔨᕋᓛᒧᑦ, ᐊᓯᖏᓐᓄᓪᓘᓐᓃᑦ ᑲᑎᑎᑦᓯᒍᓐᓇᓂᕐᒧᑦ 

ᐱᔪᓐᓇᐅᑎᖃᖅᑐᓂᒃ. 

 

2023-ᖑᑎᓪᓗᒍ, ᒪᓕᒐᓕᕆᔨᒃᑯᑦ ᑐᓴᖃᑦᑕᔪᒧᑦ ᐃᓚᖏᑦ ᓄᓇᕗᒻᒥ ᐊᐃᑉᐸᕇᑦ ᓇᓂᓯᒍᓐᓇᐃᓪᓕᖃᑦᑕᕐᓂᕐᖓᑕ 

ᑲᑎᑎᑕᐅᓂᕐᒧᑦ ᓚᐃᓴᓐᓯᑖᖅᑎᑦᓯᔨᓂᒃ ᖃᓄᐃᓕᒋᐊᕈᑕᐅᒋᐊᖃᓕᖅᑐᓂ ᐊᑐᐃᓐᓇᖃᒃᑲᓐᓂᖁᓪᓗᒋᑦ 

ᑲᑎᑎᑕᐅᓂᕐᒧᑦ ᓚᐃᓴᓐᓯᓂᒃ ᓄᓇᕗᓕᒫᒥ. 

  

ᖁᕕᐊᑦᑐᖓ ᓇᓗᓇᐃᖅᓯᒍᓐᓇᕋᒪ ᐅᓪᓗᒥ, ᓄᓇᓕᓕᒫᑦ ᐱᔨᑦᓯᕋᖅᑕᐅᒍᓐᓇᖁᓪᓗᒋᑦ ᑲᑎᑎᑕᐅᓂᕐᒧᑦ 

ᓚᐃᓴᓐᓯᑖᖅᑎᑦᓯᔨᒧᑦ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᖃᖅᑐᑦ ᒐᕙᒪᒃᑯᑦ ᑐᑦᑕᕐᕕᖃᖏᓐᓄᑦ ᐱᓕᕆᐊᑎᒍᑦ. ᐱᒋᐊᕐᓗᓂ 

ᐃᐳᕈ 2024, ᓄᓇᕗᒻᒥᐅᑦ ᑐᑦᓯᕋᖃᑦᑕᕈᓐᓇᓛᓕᖅᑐᑦ ᐱᒍᓐᓇᕐᓗᑎᓪᓗ ᑲᑎᑎᑕᐅᓂᕐᒧᑦ ᓚᐃᓴᓐᓯᓂᒃ 

ᓄᓇᓕᖏᓐᓂ ᒐᕙᒪᒃᑯᑦ ᑐᑦᑕᕐᕕᖓᓐᓂᒃ. ᒐᕙᒪᒃᑯᑦ ᑐᑦᑕᕐᕕᖏᑦ, ᐃᑲᔪᖅᑕᐅᓗᑎᒃ ᒪᓕᒐᓕᕆᔨᒃᑯᓐᓄᑦ, 

ᐊᑐᐃᓐᓇᐅᑎᑦᓯᒍᓐᓇᓛᓕᖅᑐᑦ ᑐᑭᓯᒋᐊᕈᑎᓂᒃ ᐊᑐᐊᖅᑕᐅᒋᐊᓕᓐᓂᓪᓗ ᑭᒃᑯᑐᐃᓐᓇᕐᓄᑦ ᑲᑎᑎᑕᐅᓂᕐᒨᖓᔪᓂᒃ 

ᓄᓇᕗᒻᒥ, ᐃᓚᒋᔭᐅᓗᓂ ᖃᓄᖅ ᑲᑎᑎᑕᐅᓂᕐᒧᑦ ᓇᓗᓇᐃᒃᑯᑕᖅᑖᕈᓐᓇᕐᒪᖔ ᓇᓗᓇᐃᒃᑯᑕᕐᓂᒃ 

ᑲᑎᑎᑕᐅᔪᒥᓂᐅᓂᖏᓐᓂᒃ ᑲᑎᑎᑕᐅᓚᐅᖅᑎᓪᓗᒋᑦ. 

 

ᖄᒃᑲᓐᓂᖓᒍᑦ, ᑲᑎᑎᑕᐅᓂᕐᒧᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᑦᓴᐅᑎᒋᖃᑦᑕᕈᓐᓇᖁᓪᓗᒋᑦ, ᒐᕙᒪᒋᔭᕗᑦ 

ᐋᖅᑭᒋᐊᖅᓯᓯᒪᔪᑦ ᒪᓕᒐᕐᒥᒃ ᐊᐅᓚᔅᓯᔾᔪᑎᓂᒃ ᐲᖅᓯᓪᓗᑎᒃ $25 ᐊᐅᓚᑦᓯᓂᕐᒧᑦ ᐊᑭᓕᕆᐊᓕᒻᒥᒃ ᑲᑎᑎᑕᐅᓂᕐᒧᑦ 

ᓚᐃᓴᓐᓯᓄᑦ. 

 

ᒪᓕᒐᓕᕆᔨᒃᑯᑦ ᐱᐅᓯᕚᓪᓕᖅᑎᑦᓯᕙᓪᓕᐊᖏᓐᓇᕐᓂᐊᖅᑐᑦ ᐊᑐᐊᒐᕐᓂᒃ ᒪᓕᑦᑕᐅᒋᐊᓕᓐᓂᓪᓗ 

ᑲᑎᑎᑕᐅᔪᖃᕐᓂᐊᑎᓪᓗᒍ ᖃᐅᔨᒐᓱᐊᖏᓐᓇᕐᓂᐊᖅᑐᑎᓪᓗ ᖃᓄᖅ ᐊᐅᓚᑕᐅᑦᓯᐊᒃᑲᓐᓂᕈᓐᓇᕐᒪᖔᑕ 

ᐱᔨᑦᓯᕋᑦᓯᐊᒃᑲᓐᓂᕈᓐᓇᕐᒪᖔᑕᓗ ᓄᓇᓕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 407 - 6(2): ᐃᖅᑲᓇᐃᔮᖃᕈᓐᓇᖅᑐᑦ ᐱᔪᒪᓂᖏᑦ ᑐᒃᓯᕋᐅᑎᓂᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ ᐅᓪᓛᒃᑰᖅᑲᒃᑲ. ᐃᓕᓐᓂᐊᕐᓂᖅ 

ᐊᒻᒪᓗ ᐃᖅᑲᓇᐃᔭᕆᐅᖅᓴᓂᕐᒧᑦ ᑐᕌᖓᔪᑦ ᑎᒥᒥᒍᑦ ᐊᔪᕈᑎᓕᓐᓄᓪᓘᓐᓃᑦ ᐊᒻᒪᓗ ᐃᓕᓐᓂᐊᕐᓃᑦ 

ᐃᖅᑲᓇᐃᔭᓂᕐᒧᑦ ᑐᕌᖓᔪᐃᑦ ᐃᓕᓐᓂᐊᖏᑦᑐᓄᑦ ᐅᑭᐅᓖᑦ 15-ᒥ 30-ᒧᑦ; ᐅᖁᒪᐃᑦᑐᓂᒃ ᐊᖁᒋᐅᖅᓴᓂᕐᒧᑦ 

ᐅᕝᕙᓘᓐᓃᑦ ᓴᓇᒋᐅᖅᓴᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᑎᑦᑎᓂᒃᑯᑦ ᐃᖅᑲᓇᐃᔭᕆᐅᖅᓴᓂᒃᑯᑦ ᑐᕌᖓᔪᑦ ᑖᒃᑯᓄᖓ.  

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᕈᐊᕆᔭᕗᑦ ᑖᒃᑯᐊ ᑐᕌᖓᔪᐃᑦ ᐃᓄᑦᑎᑐᑦ ᐃᓕᓐᓂᐊᑎᑦᑎᓂᒃᑯᓘᓐᓃᑦ ᐊᒻᒪᓗ ᐃᖃᓗᐃᑦ ᓯᓚᑖᓂ ᑲᖏᓯᓂᖅ 

ᐊᒻᒪᓗ ᐃᖃᓗᒃᑑᑦᑎᐊᖅ ᓯᓚᑖᓂ. ᑖᒃᑯᐊ ᐃᓄᓕᕆᔨᒃᑯᑦ ᐊᒃᓱᕈᐊᕆᔭᖃᖅᐳᑦ ᓄᓇᓕᖕᓂ ᐃᓕᓐᓂᐊᕈᑎᔅᓴᓂᒃ 

ᐊᑐᐃᓐᓇᐅᒪᑎᑦᑎᑲᓐᓂᕋᓱᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅᑕ 

ᖃᕝᕕᒃ. 

 

ᐊᖓᔪᖅᑳᑉ ᐅᖃᐅᓯᖓ 408 - 6(2): ᑭᙵᐃᑦ ᑐᑭᓯᒋᐊᕈᑎᖓᑦ ᓯᑰᑉ ᒥᑦᓵᓄᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑏ, ᐅᐱᒋᔭᒻᒪᕆᒋᕙᕋ ᐅᖃᐅᓯᕗᑦ. ᐃᓄᒃᑐᑦ ᐅᖃᐅᓯᖅ ᐊᔪᖅᓴᙱᑦᑐᒻᒪᕆᐅᕗᖅ, ᐊᔾᔨᒌᙱᕈᓘᔭᖅᖢᓂ 

ᐅᖃᓪᓚᒍᓯᖅ. ᑕᒪᓐᓇ ᖃᐅᔨᒪᓪᓗᒍ, ᐅᐱᒍᓱᒃᐳᖓ ᐅᓪᓗᒥ ᓇᖏᖅᓯᔪᓐᓇᕋᒪ ᑐᓴᖅᑎᑦᑎᓗᖓᓗ ᒪᓕᒐᓕᐅᕐᕕᖕᒥ 

ᐃᑲᔫᑎᒃᓴᓂᒃ ᓴᖅᑭᑕᐅᓵᓚᐅᖅᑐᒥᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᑐᓴᐅᒪᔪᓕᕆᔨᒃᑯᓐᓂ. ᑭᙵᐃᑦ ᑐᑭᓯᒋᐊᕈᑎᖓᑦ 

ᓯᑭᑑᑉ ᒥᑦᓵᓄᑦ ᑐᑮᑦ ᐋᖅᑭᒃᓱᖅᑕᐅᓚᐅᖅᑐᑦ ᐱᓕᕆᖃᑎᖃᖅᖢᑎᒃ ᑭᙵᓂᑦ ᐃᓐᓇᕐᓂᒃ, ᐱᓕᕆᐊᖑᓪᓗᓂ 

ᓯᕗᓪᓕᖅᐹᒥᒃ ᐊᐱᖅᓱᖅᑕᐅᓂᒃᑯᑦ ᐱᐊᓂᒃᑕᐅᔪᑦ ᐳᑐᒍ ᐃᓖᒧᑦ ᔩᑕᓗ ᓚᔪᐱᒃ ᒪᒃᒫᔅᑐ ᓯᓚᑦᑐᖅᓴᕐᕕᒡᔪᐊᒥ.  

 

ᑖᓐᓇ ᐱᓕᕆᐊᖅ ᐱᒋᐊᓚᐅᖅᓯᒪᔪᖅ 2004-ᒥ 2006-ᒧᑦ, ᐊᒻᒪ ᐃᓄᒃᑐᑦ ᐊᒻᒪ ᖃᓪᓗᓈᑐᑦ ᑎᑎᕋᐅᓰᑦ ᐊᒻᒪ 

ᐅᓂᒃᑳᖅᓯᒪᔪᑦ ᓇᓗᓇᐃᖅᑕᐅᓚᐅᖅᐳᑦ ᐋᖅᑭᒋᐊᖅᑕᐅᓪᓗᑎᒡᓗ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᖅᑎᑦᑎᓂᒃᑯᑦ 

2009-ᒥ 2022-ᒧᑦ. ᖃᔅᓯᑲᓪᓚᑦ ᑭᙵᕐᒥᐅᑦ ᐃᓚᐅᓚᐅᖅᐳᑦ ᑕᒪᐃᓐᓂᒃ ᐱᓕᕆᔾᔪᓯᕐᓂᒃ ᑖᒃᑯᓇᓂ 

ᑎᑎᕋᖅᓯᒪᔪᓂᒃ: ᓄᓇᓕᖕᓂ ᐱᓕᕆᐊᖑᓪᓚᕆᓚᐅᖅᐳᖅ.  

 

ᓯᑎᐱᕆ 2023−ᒥ, ᓯᓚᑦᑐᖅᓴᕐᕕᒃ ᓴᖅᑭᑦᑎᓚᐅᖅᐳᖅ ᑖᔅᓱᒥᖓ ᐅᖃᓕᒫᒐᕐᒥᒃ ᑭᙵᕐᓂ ᓄᓇᓕᖕᓂ 

ᓂᕆᕕᒡᔪᐊᕐᓇᒥ ᐊᔾᔨᖏᓐᓂᒡᓗ ᐱᑎᑕᐅᓚᐅᖅᖢᑎᒃ ᐃᒡᓗᒥᐅᖃᑎᒌᓄᑦ. ᑖᓐᓇ ᐅᖃᓕᒫᒐᖅ ᐃᓚᖃᖅᐳᖅ 

ᑕᐃᒎᓯᕐᓂᒃ ᖃᔅᓯᐊᕐᔪᖕᓄᑦ ᐱᓕᕆᐊᖑᕙᓪᓕᐊᔪᓄᑦ ᐊᒻᒪ ᓯᑯᒃᑯᑦ ᐃᖏᕐᕋᓂᐅᔪᓄᑦ, ᐃᓚᒋᔭᐅᓪᓗᑎᒃ ᖁᐊᖅᑐᑦ 

ᐊᒻᒪ ᓯᑯᐃᖅᐸᓪᓕᐊᔪᑦ, ᑎᓂᑦᑕᖅᑐᑦ ᓄᑎᒃᓯᒪᔪᑦ, ᓯᓈᓂ ᐊᒻᒪ ᐊᐅᒃᐸᓪᓕᐊᔪᑦ.  

 

ᐅᖃᐅᓰᑦ ᑐᑭᖏᑦ ᐃᓚᖃᖅᑐᑦ ᐊᑐᖅᑕᐅᒐᔪᑦᑐᑦ ᑕᐃᒎᓯᑦ, ᑕᐃᒎᓯᓪᓗ ᐊᑐᖅᑕᐅᒐᔪᖏᑦᑐᑦ ᐱᔾᔪᑎᒋᑦᓱᒍ ᐃᓅᓯᐅᑉ 

ᐊᓯᔾᔨᕐᓂᖓ. ᑕᐃᒃᑯᐊ ᐃᓚᐅᔪᓕᒫᑦ ᑕᕝᕙᓂ ᐱᓕᕆᐊᒥᒃ ᓂᕆᐅᒃᐳᑦ ᑖᓐᓇ ᐅᖃᐅᓰᑦ 

ᐊᓯᐅᔨᑦᑕᐃᓕᔾᔪᑕᐅᓂᐊᕐᓂᖏᓐᓂᒃ ᐊᒻᒪ ᑎᓕᐅᕆᓗᑎᒃ ᐃᓄᐃᑦ ᐅᖃᐅᓯᖓᓂᒃ ᐊᒻᒪ ᖃᐅᔨᒪᑦᑎᐊᕐᓂᕐᒥᒃ ᓯᑯᒥᒃ, 

ᐱᒻᒪᕆᐅᖃᑕᐅᓗᓂ ᐃᓄᐃᑦ ᖃᐅᔨᒪᔭᖏᓐᓂᒃ, ᐊᔪᙱᑕᖏᓐᓂᒃ, ᐊᒻᒪ ᐃᓅᓯᖏᓐᓂᒃ.  

 

ᐱᐊᓂᒃᑕᐅᓂᖓ ᑖᑦᓱᒪ ᐱᓕᕆᐊᑉ ᐃᑲᔪᖅᑐᖅᑕᐅᓯᒪᔪᖅ ᑲᑐᔾᔨᖃᑎᒌᓐᓂᒃᑯᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᒃ, 

ᐅᑭᐅᖅᑕᖅᑐᒥ ᑮᓇᐅᔭᓂᒃ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᒃ. ᐅᖃᖅᓯᒪᖕᒪᑦ ᐅᖃᐅᓰᑦ 

ᑐᑭᖏᓐᓂᒃ (ᐊᒻᒪᓗ ᐅᖃᖅᐳᖓ) "ᑐᑭᖏᑦ ᐊᒻᒪᓗ ᓇᓗᓇᐃᔭᖅᓯᒪᓂᖏᑦ ᑕᕝᕙᓂ ᑐᑭᖏᓐᓂᒃ 

ᓇᓗᓇᐃᖅᑕᐅᓯᒪᕗᑦ ᑎᑎᕋᖅᑎᓕᒫᓄᑦ ᐊᒻᒪᓗ ᐋᖅᑭᒃᓱᐃᔨᓄᑦ ᐊᒻᒪᓗ ᑐᓂᔭᐅᓯᒪᓕᖅᖢᑎᒃ ᑲᑎᒪᔨᓄᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ ᐊᖏᖅᑕᐅᓂᐊᕐᓗᑎᒃ ᐃᓚᓕᐅᔾᔭᐅᖁᓪᓗᒋᑦ ᓯᕗᓂᒃᓴᒥ ᐅᖃᐅᓯᓕᕆᓂᕐᒧᑦ 

ᐃᑲᔫᑎᒃᓴᓂᒃ" (ᐃᓱᓕᓪᓗᒍ ᐅᖃᖅᓯᒪᓂᖓ).  

 

ᐃᓕᑕᕆᔪᒪᕙᒃᑲ ᐃᓐᓇᓕᒫᑦ, ᐅᖃᐅᓯᓕᕆᔨᒻᒪᕇᑦ ᐊᒻᒪ ᓄᓇᓕᖕᒥᐅᑦ ᐱᓕᕆᓚᐅᖅᑐᑦ ᑖᓐᓇ ᐅᖃᐅᓰᑦ ᑐᑭᖏᑦ 

ᓴᖅᑭᑎᑦᑐᒪᓪᓗᒋᑦ.  ᓄᓇᕗᒻᒥ ᐱᓇᔪᒃᑕᐅᔪᑦ ᐃᓄᒃᑐᑦ ᐃᑲᔪᖅᓱᕋᓱᒃᖢᓯᐅᒃ ᐱᓇᔪᑦᑎᐊᕐᓇᕐᓂᖅᓴᐅᕗᑦ, ᒫᓐᓇᒧᑦ 

ᑎᑭᖦᖢᒍᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 525 - 6(2): ᓇᓪᓕᐅᑎᑦᑎᐊᕆᑦ ᐹᑉ ᓚᐃᐅᓪ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᓇᓪᓕᐅᓂᑦᓯᐅᑦᑎᐊᖁᓪᓗᒍ 

ᓇᓪᓕᐅᑎᕕᖓᓂ ᐃᑲᔪᖅᑎᒋᔭᕋ ᑕᓗᕐᔪᐊᒥ, ᐹᑉ ᑕᕐᑯᓕᒃ ᓚᐃᐅᓪ.  

 

ᐅᖃᖅᑎᑦᑎᔩ, ᐹᑉ ᑕᖁᓕᒃ ᓚᐃᐅᓪ, ᐱᓕᕆᑦᑎᐊᖅᓯᒪᓪᓚᕆᑦᑐᖅ ᑐᓴᐅᒪᑎᑦᑎᕙᒻᒪᑦ ᐅᕙᓐᓂᒃ ᐱᔭᕆᐊᖃᕌᖓᒪ 

ᐊᒻᒪ ᐱᓕᕆᖁᔭᓐᓂᑭ ᐱᓕᕆᐊᖃᑦᓴᐃᓐᓇᖅᐳᑦ. (ᑐᓵᔨᑎᒎᕈᓐᓃᖅᑐ) ᐅᑉᓗᖃᑦᓯᐊᕐᓕ ᑕᖁᓕᒃ ᐅᑉᓗᖃᑦᓯᐊᕆᑦ 

ᐅᑉᓗᒥ. ᖁᔭᓐᓇᒦᖅᐸᒋᑦ ᐅᑉᓗᖃᑦᓯᐊᕐᒥᑕ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 526 - 6(2): ᓄᓇᓕᖕᓂ ᑎᒍᔭᐅᓯᒪᔪᓕᕆᔩᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᕗᖓ ᐅᓪᓗᒥ ᖃᐅᔨᒪᖁᓪᓗᓯ ᐊᓪᓚᑕᐅᓚᐅᖅᑐᒥ 

ᓄᓇᑦᓯᐊᖅ ᐱᕙᓪᓕᐊᔪᓕᕆᔨᒃᑯᓐᓂ. ᑖᒃᑯᐊ ᑎᑎᕋᖅᑕᐅᔪᑦ ᐃᓅᒍᓐᓃᓚᐅᖅᑐᒧᑦ ᓄᓇᕗᒻᒥ ᓂᖓᖅᑕᐅᓂᕐᒧᑦ 

ᐊᒻᒪᓗ ᐃᖅᑲᖅᑐᕋᔅᓴᐅᓚᐅᖅᑐᓂᒃ ᑖᓐᓇ ᒪᓕᒐᖃᖅᓱᓂ ᐃᖅᑲᖅᑐᐃᕕᑎᒍᑦ.  

 

ᐅᖃᖅᑎᑦᑎᔩ, ᐃᓱᒫᓘᑎᖃᕋᒪ ᓈᒻᒪᙱᓚᐅᖅᑐᒥᒃ ᐅᐊᑦᑎᔪᐊᙱᓗᐊᖅᐸᒻᒪᑕ ᓄᓇᕗᒻᒥᐅᔪᑦ ᒪᓕᒐᖃᖅᑎᑕᐅᔪᑦ 

ᐃᖅᑲᖅᑐᐃᕕᒻᒥᓗ ᑎᓕᔭᐅᔾᔪᑏᑦ ᒪᓕᒋᐊᖃᖅᑐᑦ. ᑕᒪᒃᑯᐊ ᐊᒥᓱᑦ ᐃᖅᑲᖅᑐᒐᔅᓴᐅᓕᓲᖑᒻᒪᑕ ᐱᒃᑯᓇᙱᒻᒪᕆᑦᑐᓂ 

ᐱᕋᔭᑦᓱᑎᒃ ᐊᒻᒪᓗ ᑭᐅᒍᓇᖏᑦᓱᑎᒃ. ᑖᒃᑯᐊ ᐊᓯᐊᒍᑦ ᑎᒍᔭᐅᙱᖔᕐᓗᑎᒃ ᒪᓕᒐᖃᖅᑎᑕᐅᓲᖑᒻᒪᑕ ᑭᓯᐊᓂ 

ᐱᓂᐊᕐᓂᕐᒧᑦ ᓵᑕᐅᔪᓐᓇᕐᒪᑕ ᐊᑦᑕᓇᖅᑐᒦᖁᓇᒋᑦ ᑭᒃᑯᑐᐃᓐᓇᐃᑦ. ᒪᓕᒐᖃᖅᑎᑕᐅᕌᖓᑕ ᐃᖅᑲᑐᖅᑕᐅᔪᕕᓃᑦ 

ᓄᓇᓕᒥᓃᑦᑐᓱᓇᓲᖑᒻᒪᑕ ᐅᐊᑦᑎᔨᖃᑦᓱᑎᒃ ᒪᓕᑦᓯᐊᕆᐊᖃᑦᓱᑎᒃ ᓲᕐᓗ ᐃᓄᓕᕆᔭᐅᒋᐊᖃᕈᑎᒃ 

ᐃᖅᑲᓇᐃᔮᖅᑖᕐᓗᑎᓪᓘᓐᓃᑦ ᐊᒻᒪ ᐱᕋᔭᑦᑕᐃᓕᕙᓪᓗᑎᒃ. ᑐᕌᒐᕆᔭᐅᒻᒪᑦ ᒪᓕᒐᖃᖅᑎᑕᐅᕙᓐᓂᖏᑦ 

ᐃᑲᔪᖅᑕᐅᖁᓪᓗᒋᑦ ᐊᒻᒪᓗ ᐅᑎᖅᐸᓪᓕᐊᑦᓯᐊᓕᖁᓪᓗᒋᑦ ᐱᕋᔭᒃᐸᑦᑐᑦ ᐃᓄᖁᑎᒥᓄᑦ ᐊᒻᒪᓗ 

ᐱᕋᔭᒃᑲᓐᓂᕋᔭᖁᓇᒋᑦ.  

 

ᑕᒪᒃᑯᐊ ᐅᐊᑦᑎᔨᐅᕙᑦᑐᑦ ᒪᓕᒐᖃᖅᑎᑕᐅᓗᓂ ᐱᓕᕆᐊᖃᓪᓚᕆᒻᒪᑕ ᓄᓇᕗᒻᒥ ᐃᖅᑲᖅᑐᐃᔪᓕᕆᓂᐅᔪᒥᒃ. 

ᐅᐊᑦᓯᕙᑦᑐᑎᒃ ᐃᑲᔪᖅᑐᐃᕙᑦᑐᑦ ᐱᕋᔭᑦᑐᓂᒃ ᒪᓕᒐᖃᖅᑎᑕᐅᔪᓂᒃ ᖃᓄᕐᓘᓐᓃᑦ ᐱᔭᕆᐊᖃᖅᑐᓂ. 

ᑐᕌᒐᖃᓪᓗᐊᑕᕐᒪᑕ ᐃᑲᔪᕈᓐᓇᕐᓗᑎᒃ ᐱᕋᔭᒃᐸᑦᑐᑦ ᐃᓚᓕᐅᑕᐅᑦᑎᐊᖁᓪᓗᒋᑦ ᐃᓄᖁᑎᒥᓄᑦ ᐱᓗᐊᖅᑐᒥᒃ 

ᐱᕋᔭᒃᑲᓐᓂᕋᔭᖁᓇᒋᑦ. ᓄᓇᓕᑦᑎᓐᓂ ᒪᓕᒐᕐᓂᒃ ᑲᒪᔨᖁᑎᕗᑦ ᐱᓕᕆᖃᑎᖃᑦᑎᐊᕆᐊᖃᖅᐳᑦ ᐱᕋᔭᒃᐸᑦᑐᓂᒃ 

ᖃᐅᔨᓴᑦᓯᐊᐸᓪᓗᒋᑦ ᓇᐅᑦᓯᑐᕐᓗᒋᓪᓗ ᐱᕙᓪᓕᐊᓂᖏᑦ. ᐃᑲᔪᕈᑎᔅᓴᓂᓪᓗ ᓇᓂᓯᔾᔪᔾᔨᒍᓐᓇᕐᓗᒋᑦ ᓲᕐᓗ 

ᐅᐃᕆᒪᐅᑎᖃᕈᑎ ᐃᓱᒪᒃᑯᓪᓗ ᖃᓄᐃᒍᑎᖃᕈᑎ ᐅᕝᕙᓘᓐᓃᑦ ᐃᖅᑲᓇᐃᔮᕐᒧᑦ ᐊᔪᕈᑎᖃᓗᐊᕈᑎᒃ.  

 

ᑕᒪᒃᑯᐊ ᐱᕋᔭᒃᐸᑦᑐᑦ ᒪᓕᑦᓯᐊᖁᓪᓗᒋᑦ ᒪᓕᒋᐊᓕᒻᒥᓂᒃ ᖃᓄᐃᒋᐊᓕᒥᓂᓪᓘᓐᓃᑦ ᐱᓕᕆᐊᕆᒥᓂᓪᓗ 

ᐊᑐᑦᓯᐊᕐᓗᑎᒃ. ᐊᖏᖅᑕᐅᔪᒪᕗᖓ ᐱᐊᓂᒃᓱᓐᓇᖁᓪᓗᖓ ᐅᓂᒃᑳᖅᑕᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐱᐊᓂᒃᓯᔪᓐᓇᖁᓪᓗᒍ ᐅᖃᐅᓯᒥᓂᒃ. ᐋᒡᒑᖅᑐᖃᖅᐹ? 

ᐱᑕᖃᙱᒻᒪᑦ ᑲᔪᓯᒋᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. ᓄᓇᓕᖕᓂ ᐅᐊᑦᔨᐅᕙᑦᑐᑦ ᐱᕋᔭᒃᐸᑦᑐᓂᒃ 

ᓇᐅᑦᓯᑐᔅᓯᐊᕆᐊᖃᓲᖑᒻᒪᑕ ᒪᓕᒋᐊᓕᒥᓐᓂᒃ ᐊᒻᒪᓗ ᐱᓗᐊᖅᑐᒥ ᑖᒃᑯᐊ ᑲᒪᔨᐅᕙᑦᑐᑦ ᐃᑲᔪᕆᐊᖃᕐᒪᑕ 

ᐃᑲᔪᕈᑎᔅᓴᓂᒃ ᐱᕋᔭᑉᐸᑦᑐᓂᒃ ᐊᑦᑕᓇᖅᑐᒦᖁᓇᒋᓪᓗ ᓄᓇᖃᖅᑐᑦ.  

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐃᓱᒫᓘᑎᖃᓪᓚᕆᒃᑲᒪ ᐃᖅᑲᖅᑐᒐᔅᓴᐅᔪᑦ ᐊᒥᓱᑦ ᒪᓕᒐᖃᖅᑎᑕᐅᑎᓪᓗᒋᑦ ᑎᓕᔭᐅᓯᒪᑎᓪᓗᒋᑦ 

ᐃᖅᑲᖅᑐᐃᕕᒻᒥ. ᑐᓴᖅᑎᑦᑎᓂᐊᖅᐳᖓ ᒥᓂᔅᑕᒧᑦ ᐊᐱᖅᓱᕐᓇᐅᓕᖅᐸᑦ ᐊᐱᖅᑯᑎᒋᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 527 - 6(2): ᖁᕐᓗᖅᑑᑉ ᑰᖓ ᐃᓱᒫᓘᑕᐅᔪᖅ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᑉᓗᑦᓯᐊᒃᑯᑦ ᖁᕐᓗᖅᑐᕐᒥᐅᑦ, ᓄᓇᕗᒻᒥᐅᓗ, ᒪᓕᒐᓕᐊᖃᑎᒃᑲ. ᐅᓇ 

ᐅᖃᓪᓚᒍᒪᔭᕋ ᖁᕐᓗᖅᑐᒥᐅᓄᑦ, ᐃᓄᖕᓄᑦ ᑖᓐᓇ ᑰᕗᑦ ᐱᔾᔪᑎᒋᓪᓗᒍ ᐊᒻᒪᓗ ᐱᓗᐊᖅᑐᒥᒃ ᐃᖃᓗᐃᑦ 

ᐃᖃᓗᑉᐸᑦᑕᕗᑦ ᐅᑭᐅᑦ ᐊᕙᑎᐅᓗᐊᖅᑐᓄᑦ ᐱᔭᐅᕙᓕᕐᒪᑕ ᑕᐃᒪᙵᓂᒃ ᑕᐃᔭᕕᒃ ᐊᒻᒪ ᐃᑳᑎ ᐅᔭᕋᓐᓂᐊᕐᕖᒃ 

ᐱᒋᐊᕐᒪᑕᓂ. ᑲᑎᖃᑎᒋᔪᒪᒐᔭᒃᑲᑦᑕ ᑕᐃᑲᓂ ᒪᐃᖑᓕᖅᐸᑦ.  

 

ᐅᖃᖅᑎᑦᑎᔩ, ᖁᕐᓗᖅᑐᒥᐅᑦ ᖃᐅᔨᒪᖁᓪᓗᒋᑦ ᑭᒃᑯᓕᒫᖅᑎᑦᑎᓛᖅᑯᓗᒋᑦ ᑰᕗᑦ ᐊᒻᒪᓗ ᐃᖃᓗᑕᐅᓗᐊᖅᐸᑦᑐᑦ 

ᐅᑭᐅᑦ ᐊᕙᑎᑦ ᐱᓗᐊᖅᑐᖅ. ᑖᓐᓇ ᑕᐃᔭᕕᒃ ᐊᒻᒪ ᐃᑳᑎ ᐅᔭᕋᓐᓃᕐᕖᒃ ᐱᒋᐊᓚᐅᖅᑎᓪᓗᒋᑦ ᑭᖑᓂᐊᒍᑦ 

ᒪᐃᖑᓕᖅᐸᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᒧᑦ, ᒥᔅ ᐳᕉᔅᑐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 528 - 6(2): ᑐᖁᔪᖃᕋᑖᓚᐅᕐᓂᖏᓐᓄᑦ ᑕᐃᑲᓂ ᓇᔭ ᐃᔅᓴᐱᐅᓪ 

ᑲᒪᒋᔭᐅᕝᕕᐊᓂ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᓪᓛᒃᑯᑦ, ᑕᕝᕙᓃᑦᑐᖅ. ᐅᓪᓗᒥ ᐃᓅᓕᕐᕕᓯᐅᑦᓯᐊᕆᑦ ᕚᕕ. 

 

ᐱᒋᐊᖅᑳᕈᒪᕗᖓ ᐅᖃᖅᑎᑦᓯᔨ, ᐅᖃᕐᓗᖓ ᑖᓐᓇ ᐃᓄᓕᕆᔨᒃᑯᑦ ᒥᓂᔅᑕᖏᓐᓂᒃ ᐅᐱᒋᓪᓇᕆᑦᓱᒋᑦ, 

ᐱᓕᕆᔨᖏᓪᓗ, ᐱᓕᕆᐊᔅᓴᖃᓪᓚᕆᒻᒪᑕ ᐊᒥᒐᓗᐊᖅᑐᓂᒃ ᐃᓄᓐᓄᑦ ᐱᓗᐊᖅᑐᒥᒃ ᖃᓄᐃᑦᑐᒦᑦᑐᓄᑦ. ᑖᓐᓇ 

ᑕᒻᒪᖅᓯᒪᔪᕐᓂᐊᖅᑎᐊ ᐊᓪᓚᕝᕕᖓᓐᓂᒃ ᐅᖃᐅᓯᐅᓚᐅᖅᓯᒪᒻᒪᑦ, ᐅᖃᖅᑎᑦᓯᔨ, ᕖᕝᕗᐊᓕ 16, ᑐᓴᖅᑎᑦᓯᔪᒻᒪᑦ 

ᓄᓇᕗᒻᒥᐅᓂᒃ ᑖᓐᓇ ᐃᓴᕕᓪ ᐊᖏᕐᕋᖓ ᖃᐅᔨᓴᖅᑕᐅᓛᕐᓂᖓᓂᒃ ᐃᓄᒎᓐᓃᖅᑐᖃᓚᐅᖅᑎᓪᓗᒍ, ᐸᖅᑭᔭᐅᔪᖅ 

ᐃᓄᒍᓐᓃᓚᐅᕐᓂᖓᓂᒃ ᐅᒡᒍᓇᓪᓚᕆᑉᐳᖅ. 

 

ᐅᖃᖅᑎᑦᓯ, ᐅᓪᓗᒥ ᓇᖏᖅᓯᕗᖓ ᐃᑉᐱᒋᓪᓗᒋᑦ ᐃᓚᒌᑦ, ᓄᓇᖃᖅᑐᓪᓗ, 12-ᓂᒃ ᐃᓅᓱᑦᑐᒥᑦ, ᐊᒻᒪ 19-ᓂᒃ 

ᐅᑭᐅᖃᖅᑐᒥᓃᑦ ᐃᓅᒍᓐᓃᓚᐅᖅᑐᒥᒃ. ᖃᐅᔨᒪᓚᐅᙱᑕᒃᑲ, ᓇᓕᓐᓂᓪᓗ, ᓇᑭ ᓇᓕᓐᓂᓪᓗ 

ᓄᓇᓕᓐᓃᖔᕐᓂᑰᒻᒪᖔᑕ. 

 

ᒫᓐᓇ ᓂᐱᖃᙱᑲᐃᓐᓇᖃᑎᖃᕈᒪᕗᖓ ᐃᓕᑕᕆᓗᒍ, ᐃᓅᓯᕆᓚᐅᑕᖏᓪᓗ ᐃᖅᑲᐅᒪᓗᑎᒍ ᐊᑲᐅᓂᙱᑦᑐᖅ 

ᐃᓅᓚᐅᖅᑐᖅ. 

 

>>ᓂᐱᖃᙱᑲᐃᓐᓇᖅᑐᑦ 

 

ᓄᑕᖅᑲᓕᒫᑦ ᐱᓪᓚᕆᐊᓘᒻᒪᑕ. ᐅᖃᖅᑎᑦᓯᔨ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐊᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 529 - 6(2): ᓄᓇᕐᔪᐊᕐᒥ ᐃᓕᑕᕆᔭᐅᒪᔪᑦ ᓴᓇᔭᐅᓯᒪᓂᑯᑦ ᑭᙵᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑕᐃᒃᑯᐊ ᐃᓱᒪᓇᑦᑐᐊᖅᐳᑦ ᐃᓚᙵᖃᑦᑕᖅᓯᒪᔪᑦ 

ᖃᖓᑐᐃᓐᓇᒃᑯᑦ, ᐊᒻᒪᓗ ᐃᑉᐱᒋᖃᑎᒋᕙᕗᑦ ᐃᓅᖃᑎᕗᑦ ᓇᒥᑐᐃᓐᓇᖅ ᓄᓇᕗᒻᒥ. 

ᐅᖃᖅᑎ, ᐅᓪᓗᒥ ᓂᑯᕕᒍᑎᖃᖅᐳᖓᓪᓕ ᐅᓇ ᑐᓴᕋᑦᓴᑦᑎᒎᖅᑲᐅᒻᒪᑦ ᓰᐲᓰᒃᑯᑎᒍᑦ ᑭᙵᕐᒥᐅᓂᒃ 

ᐃᓕᓴᕆᔭᐅᔾᔪᑎᑖᖅᓯᒪᔪᑕᖃᕐᒪ ᑭᖕ ᑭᒡᒐᖅᑐᐃᔨᖓᓐᓃᖔᖅᓱᓂ, ᑎᑎᖅᑐᒐᕐᓂᕐᒧᑦ ᑖᓐᓇ ᐃᓕᑕᕆᔭᐅᔾᔪᑎᑖᖅᑐᖅ 

ᓱᕕᓇᐃ ᐊᓲᓈ.  

 

ᐅᖃᖅᑎ, ᑕᒪᓐᓇ, ᑕᐃᓐᓇ ᖃᐅᔨᒪᔭᐅᑦᓯᐊᖅᑐᖅ ᑎᑎᖅᑐᒐᕐᓂᕆᕙᑦᑕᖓ ᐊᔾᔨᐅᙱᑦᑑᓚᖃᑕᐅᒻᒪᑦ, ᐊᒻᒪᓗ 

ᓇᑭᑐᐃᓐᓇᖅ ᓄᓇᕐᔪᐊᕐᒥ ᐱᔪᒪᔭᐅᔪᒻᒪᕆᐊᓘᖃᑦᑕᖅᐳᑦ ᑎᑎᖅᑐᒐᖅᑕᖏᑦ. 

 

ᐅᖃᖅᑎ, ᑕᐃᑦᓱᒪᓂᓂᑦ ᐃᓱᒪᒋᖃᑦᑕᖅᓯᒪᓪᓗᓂᒋᑦ ᐃᓄᐃᑦ ᓇᑭᙶᕐᒪᖔᖏᑦᑕ, ᐊᒻᒪᓗ ᐃᓕᖅᑯᓯᖓ ᐅᓪᓗᒥᒧᑦ 

ᐊᓯᔾᔨᖅᓯᒪᔪᒻᒪᕆᐅᒻᒪᑦ ᑖᒃᑯᓂᖓ ᑎᑎᖅᑐᒐᖅᓱᓂ ᓴᖅᑭᔮᖅᑎᑦᑎᓯᒪᒻᒪᑦ, ᐅᐱᒋᖃᓯᐅᑎᒍᒪᓪᓗᖑ ᐅᖃᖅᑎ. 

 

ᐅᖃᖅᑎ, ᑖᒃᑯᐊ ᑭᙵᐃᑦ ᑯᐊᐸᒃᑯᓐᓂᒃ ᑐᓴᕋᑦᓴ, ᑎᑎᖅᑲᑎᒍᑦ ᑐᓴᕋᑦᓴᓕᐊᕆᔭᐅᓯᒪᔪᑦ ᐅᖃᖅᓯᒪᓪᓗᓂ, ᑖᓐᓇᒎᖅ 

ᓱᕕᓇᐃ ᑎᑎᖅᑐᒐᖃᑦᑕᕐᒪᑦ ᐃᓕᓴᕆᔭᐅᔾᔪᑎᑖᕋᓱᐊᙱᒃᑲᓗᐊᖅᓱᓂ, ᓵᓚᖃᐅᓯᐊᖅᑖᕋᓱᐊᙱᒃᑲᓗᐊᖅᓱᓂ, 

ᑎᑎᖅᑐᒐᖅᑕᖏᑦ ᖁᕕᐊᓇᖅᑑᒻᒪᑕᒎᖅ ᐊᓯᒥᓄᑦ ᐱᐅᔪᒥᒃ ᓴᖅᑮᔪᒪᓪᓗᓂ ᑖᔅᓱᒪᙵ ᑕᐃᒪᐃᓕᖓᓪᓗᓂ 

ᑎᑎᖅᑐᒐᐅᑎᒋᖃᑦᑕᕐᒪᒋᑦ. 

 

ᐅᐱᒋᑦᓯᐊᕈᒪᓪᓗᒍ ᐊᒻᒪᓗ ᑲᔪᖏᑦᓯᐊᖁᓪᓗᒍ, ᐊᓯᖏᑦᑕᐅᖅ ᓄᓇᑦᑎᓐᓂ ᑕᒪᒃᑯᓇᙵᑦ ᓴᓇᔭᕐᒥᓂᒃ 

ᐱᐅᔪᒻᒪᕆᐊᓗᙳᖅᑎᑦᑎᓲᖑᒻᒪᑕ, ᐃᓕᓴᕆᔪᒻᒪᓪᓗ ᑖᓐᓇ ᐊᒻᒪ ᑭᙵᕐᒥᐅᑦ ᐊᒻᒪᓗ ᑭᒻᒥᕈᕐᒥᐅᑦ ᐊᓯᖏᓪᓗ 

ᓴᓇᔭᕐᒥᓂᒃ ᓄᓇᕐᔪᐊᒻᒧᑦ ᐳᖅᑐᓂᖅᐹᒥᒃ ᐱᐅᔫᑎᑦᓯᖃᑦᑕᕐᒪᑕ ᓄᓇᕗᒻᒥ ᑭᒡᒐᖅᑐᐃᓪᓗᑎᓪᓗ. ᖁᔭᓐᓇᒦᖅᑲᒋᑦ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ, ᓂᐊᖁᙴᑦ, ᒥᔅᑐ ᐸᐅᓗᓯ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 530 - 6(2): ᐃᓕᓴᕆᔭᖃᓐᓂᖅ ᓘ ᐱᓕᑉ ᐃᓅᓯᖓᓂᒃ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐃᑉᐱᖃᑎᒋᕙᕋ 

ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᐃᓚᙵᑲᓪᓚᑦᑐᑦ ᖁᓚᕐᓇᖅᑐᒃᑰᑲᐃᓐᓇᓲᖑᒻᒪᑕ, ᑐᔅᓯᐊᕐᓂᒃᑯᑦ ᐃᓱᒪᒋᖃᑦᑕᖅᑕᕗᑦ 

ᐅᓪᓗᑕᒫᖅ, ᑕᐃᒃᑯᑯᓗᐃᑦ ᐃᓚᙵᑦᑐᑦ ᐊᒻᒪ ᐊᓯᖏᑦ ᐃᑉᐱᒋᕙᕗᑦ. 

 

ᐅᖃᖅᑎᑦᑎᔨ, ᓂᑯᕕᒍᑎᖃᖅᑐᖓᓪᓕ ᑖᓐᓇ ᐃᓕᓴᕆᒍᒪᑦᑎᐊᕋᒃᑯ ᐃᓐᓇᕆᔭᕗᑦ ᑕᕝᕙᓂ ᐃᖃᓗᓐᓂ, ᐊᔅᓱᐊᓗᒃ 

ᐃᒻᒥᓂᒃ ᑐᓯᖃᑦᑕᖅᓯᒪᒻᒪᑦ, ᒥᔅᑐ ᓘ ᐱᓕᑉ, ᑕᕝᕗᙵ ᐃᓪᓗᓐᓅᕕᑦ ᐃᓪᓗᖓᓄᑦ ᐳᓛᕆᐊᖅᓯᒪᓂᖓᓂᒃ 

ᐃᓕᓴᕆᒍᒪᑦᑎᐊᕋᒃᑯ. 

 

ᐊᖏᔪᕐᔪᐊᕐᒥᒃ ᑐᓂᓯᓯᒪᒻᒪᑦ, ᐃᖃᓗᓐᓂᒥᐅᑕᓄᑐᐊᖑᙱᑦᑐᖅ ᓄᓇᕗᒻᒥᐅᑕᓕᒫᓄᑦ, ᖃᐅᔨᒪᔭᐅᑦᑎᐊᖅᑐᖅ 

ᐱᓕᕆᖃᑦᑕᕐᓂᖅᑕ ᓄᓇᓕᑦᑕ ᐃᓗᐊᓂ, ᐃᓐᓇᕆᔭᐅᓪᓗᓂ, ᐸᓖᓯᐅᕈᓘᔭᔅᓲᔭᖅᓯᒪᔪᖅ ᐊᕐᕌᒍᒐᓴᕐᔪᐊᓄᑦ ᐃᒻᒥᓂᒃ 

ᑐᓂᖃᑦᑕᖅᓯᒪᓂᖓᓂᒃ.  

 

ᐊᓪᓛᒃ ᕿᑐᕐᖓᖏᑦ ᒪᓕᔅᓴᓕᕐᒪᑕ, ᐅᐱᓐᓇᓚᐅᖅᐳ ᑕᐃᒪ ᐸᓂᑯᓗᐊ ᑕᕝᕙᓂ ᐃᓕᓴᕆᔭᐅᑎᓪᓗᒍ ᐳᖅᑐᓂᖅᐹᒧᑦ 

ᐃᓕᔭᐅᓯᒪᓕᕐᒪᑦ ᐸᓖᓯᒃᑯᓐᓂᒃ. 

 

ᑕᐃᒪ ᑐᓂᓯᒪᖃᑦᑕᕐᓂᖓ ᐃᓄᓐᓄᑦ, ᓯᓚᑦᑐᓴᕐᕕᒻᒥᑦ ᐃᖅᑲᓇᐃᔭᖃᑦᑕᕐᓂᖓ ᐃᓕᓴᕆᒍᒪᑦᑎᐊᕋᒃᑯ, ᑕᐃᓐᓇ 

ᐅᓂᒃᑳ ᐃᓐᓇᓄᑦ ᐸᕐᓇᐅᑎᒋᒍᒫᖅᑕᑦᑕ ᐃᓗᐊᓃᖃᑕᐅᓚᐅᖅᓯᒪᓂᖓᓂᒃ ᑕᐃᒪ ᓯᕗᒧᑦ ᑲᔪᓯᒍᓐᓇᕈᑎᓂᒃ 

ᑐᓂᓰᓐᓇᕋᓱᖃᑦᑕᖅᓯᒪᒻᒪᑕ ᐃᑉᐱᒋᓯᒪᒐᒃᑯ, ᒥᑭᓪᓕᓐᓇᕐᒪᑦ ᐅᓂᒃᑳᓕᕋᐃᒻᒪᑦ, ᐃᓕᓴᕆᒍᒪᑦᑎᐊᕋᑖᕋᒃᑯ 

ᑕᕝᕙᓃᓐᓂᖓᓂᒃ ᐃᓪᓗᕐᔪᐊᑦᑕ ᐃᓗᐊᓂ, ᐃᖃᓗᒻᒥᐅᑕᓕᒫᓄᑦ ᑐᙵᕕᒋᔭᐅᖃᑦᑕᖅᓯᒪᓂᖓ ᐃᑉᐱᓐᓂᖅᓯᒪᒐᒃᑯ, 

ᑐᙵᓱᑦᑎᐊᕆᑦ ᒥᔅᑐ ᐱᓕᑉ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 531 - 6(2): ᐃᒃᐱᐊᔾᔪᒻᒥ ᐱᙳᐊᕆᐊᖅᓯᒪᔪᑦ ᐅᑭᐅᖅᑕᖅᑑᑉ 

ᐱᙳᐊᕕᒡᔪᐊᓐᓂᐊᓂᒃ ᐊᓛᔅᑲᒥ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎᑦᑎᔨ, ᐱᒋᐊᓚᐅᙱᓂᓐᓂᒃ ᑕᐃᕕᑎᐅᖃᑎᒐ ᐃᖅᑲᐅᒪᑦᑎᐊᖅᐸᕋ, ᐊᒻᒪᓗ ᐃᓚᑯᓗᖏᑦ 

ᐃᖅᑲᐅᒪᑦᑎᐊᖅᐸᒃᑲ ᐊᒃᓱᕈᕐᓇᖅᑑᒥᑎᓪᓗᒋ ᒫᓐᓇᐅᑎᓪᓗᒍ. 

 

ᐅᖃᖅᑎᑦᑎᔨ, ᑕᐃᒪ ᓯᕙᑖᕐᕕᒻᒥ ᐱᙳᐊᖅᑎᑯᓗᐃᑦ ᑕᐅᕗᖓ ᐊᓛᔅᑲᓕᐊᓛᓕᕐᒥᒻᒪᑕ, ᑖᒃᑯᐊ ᐃᒃᐱᐊᕐᔪᖕᒥᐅᑦ 

ᐊᒥᓱᑲᓪᓛᕐᔫᓂᐊᕐᒪᑕ ᑕᐃᑯᖓ, ᑖᒃᑯᓂᖓ ᐱᙳᐊᕆᐊᖅᑐᖅᑐᐃᑦ ᐊᓪᓚᐃᑦ ᐱᙳᐊᕈᑎᖓᓂᒃ. ᑖᒃᑯᐊ 

ᐅᑭᐅᖅᑕᖅᑐᒥ ᐱᙳᐊᕐᓂᕐᒥᒃ ᐱᓕᕆᖅᑎᓪᓗᒋᑦ ᑖᕗᙵᑲᑕᐃᓐᓇᖃᑦᑕᖅᓯᒪᒻᒪᑕ ᑖᓐᓇ ᐱᒋᐊᖅᑎᑦᓯᒪᓪᓗᓂᓗ, 

ᐊᒻᒪᓗ ᐊᖓᔪᖅᑳᕆᔭᐅᓂᐊᖅᓱᓂ ᐊᕐᕌᒍᓄᑦ ᐊᕙᑎᓄᑦ ᑲᒪᔨᒋᔭᐅᓕᖅᑐᖅ, ᑖᒪᔅ ᓖᕙᐃ, ᑕᐃᑯᙵᕐᓂᐊᕐᒪᑦ. 

 

ᑖᒃᑯᐊ ᐃᓐᓇᐃᑦ ᐊᖑᑏᑦ, ᓚᐃᓅ ᐅᐃᓕ, ᑖᒪᓂᒃ ᖃᖅᑲᓯᖅ, ᓗᐃᑦ ᐅᐃᓕ, ᐊᒻᒪᓗ ᓄᐊ ᖃᐅᓐᓇᖅ. ᒪᒃᑯᑦᑐᓂᒃ 

ᐊᖑᑎᓂᒃ, ᑕᐃᕕᑎ ᐊᐅᓚᕿᐊᖅ, ᐊᐃᑕᓐ ᐅᓛᔪ, ᓖᕙᐃ ᓈᑕᓇᐃ, ᒫᑲᔅ ᑭᒍᑦᑕᖅ. ᑖᒃᑯᐊᓗ ᐊᕐᓇᐃᑦ 

ᐊᖓᔪᖅᑳᖃᕐᓂᐊᖅᓱᑎᒃ ᕌᒃᓵᓐ ᑭᒍᑦᑕᕐᒥᒃ, ᑖᒃᑯᐊ ᐊᕐᓇᐃᑦ ᐃᓐᓇᐃᑦ, ᐃᐅᓪᕖᓇ ᓈᑕᓇᐃ, ᕌᒃᓵᓐ ᑭᒍᑦᑕᖅ, 

ᓕᓕᐊᓐ ᐊᑕᒍᑦᓯᐊ, ᖑᓂᐊᖅᓱᓂᒃ.  

ᑖᒃᑯᓂᖓᓗ ᒪᒃᑯᑦᑐᓂᒃᒃ, ᓗᐊᓇ ᑲᓪᓗᒃ, ᕼᐃᓗᕆ ᑲᐃᒻᔅ, ᕼᐅᕋᐃᓴᓐ ᐅᐃᓕ, ᑖᒃᑯᐊ ᐱᙳᐊᕆᐊᖅᑐᓛᕐᒪᑕ 

ᑕᐃᑯᖓ ᒫᑦᓲ ᐊᓛᔅᑲᒧᑦ. 

 

ᐅᐱᒋᔪᒪᓪᓗᒋᑦ, ᐊᒻᒪᓗ ᐊᑏᑐᑦ ᓵᓚᑦᓴᕐᔪᐊᒃᑲᓐᓂᕐᓂᐊᕆᕗᑦ, ᓵᓚᑦᓴᑲᑕᐃᓐᓇᐅᔭᖃᑦᑕᕐᒪᑕ ᑖᒃᑯᓂᖓ ᐊᓪᓚᐃᑦ 

ᐱᙳᐊᕈᑎᖓᓂᒃ ᐃᓕᓐᓂᑰᒐᒥᒃ, ᑕᐃᒪᐃᓐᓇᐃᑎᓪᓗᒍ ᑖᒃᑯᐊ ᐅᐱᕆᖃᑦᑕᕋᒃᑭᑦ ᐃᒃᐱᐊᕐᔪᒻᒥᑕᐅᑉ ᐊᔾᔨᒌᙱᑦᑐᓂᒃ 

ᐱᓇᓱᖃᑦᑕᖅᓱᑎᒃ.  

 

ᑖᓐᓇ ᐃᓕᖅᑯᓯᕆᓪᓚᕆᙱᒃᑲᓗᐊᖅᓱᑎᒍᑦ ᑭᓯᐊᓂ ᐱᙳᐊᕈᑕᐅᑎᓪᓗᒍ ᐃᓕᑕᐅᒐᒥ ᑕᐅᕗᖓ ᓇᒧᑐᐃᓐᓇᖅ 

ᓇᕈᕈᓐᓇᖅᓯᓯᒪᒻᒪᑕ, ᐊᒃᓱᐊᓗᒃ ᐅᐱᒋᔪᒪᔭᒃᑲ ᑖᒃᑯᐊ ᐱᙳᐊᖅᑎᐅᓂᐊᖅᑐᐃᑦ ᑕᐃᑯᖓ ᒫᑦᓲ, ᐊᓛᔅᑲᒨᖅᑐᐃᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᐃᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 532 - 6(2): ᓇᓪᓕᐅᑦᑎᑦᑎᐊᓪᓕᑦ ᐃᕐᖑᑕᕗᑦ ᒥᑦᑎᒪᑕᓕᒻᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎ. ᓯᕗᓪᓕᖅᐹᒥᒃ ᑕᕝᕙᐅᑏᖅᐸᒃᑲ, ᐃᓚᒃᑲᓗ, ᓄᓇᕗᒻᒥᐅᓪᓗ. 

 

ᐅᓪᓗᒥ ᓇᖏᖅᓯᔾᔪᑎᖃᕈᒪᔪᖓ ᒪᕐᕈᓕᐊᓂᒃ ᐃᕐᖑᑕᖃᕋᒪ, ᐅᓪᓗᒥ ᓇᒡᓕᐅᑎᒻᒪᑕ, ᓯᒃᓯ ᐊᒻᒪ ᓯᐅᕋ, 4-

ᙳᖅᑐᐊᓘᒻᒪᑕ ᓇᓪᓕᐅᑎᔪᑦ ᒪᕐᕈᓕᐊᑯᓘᒃ, ᑕᐃᒃᑯᐊ ᐅᓪᓗᒥ ᐅᓪᓗᖃᑦᑎᐊᖁᕙᒃᑲ. 

 

ᐊᒻᒪ ᖁᔭᓐᓇᒦᕈᒪᓪᓗᖓ ᒥᑦᑎᒪᓕᖕᒥᐅᓂᒃ ᐃᑲᔪᖅᑐᖅᑕᐅᑦᑎᐊᖅᓯᒪᖃᑦᑕᕋᒪ ᓄᓇᖅᑲᑎᓐᓂᒃ ᑭᒡᒐᖅᑐᖅᑕᓐᓂᒃ, 

ᐊᒻᒪ ᓄᓇᕗᓕᒫᒥᑦ, ᐊᒻᒪ ᐱᓕᕆᑦᑎᐊᕋᓱᐊᖃᑦᑕᕋᑦᑕ ᑕᒫᓂ ᐊᒃᓱᕈᖅᖢᑕ ᑲᔪᓯᑦᑎᐊᕐᓂᐊᖅᐳᒍ ᑭᒡᒐᖅᑐᐃᒐᑦᑕ 

ᓄᓇᑦᑎᓐᓂᒃ, ᓄᓇᖅᑲᑎᑦᑎᓐᓂᒃ, ᓂᕈᖅᑕᐅᑦᑎᑦᑎᓐᓂᒃ ᐊᒻᒪ ᓄᓇᕗᓕᒫᒧᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᓐᓇᖓᓄᑦ, ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 533 - 6(2): ᐃᓕᑕᕆᔭᖃᕐᓂᖅ ᓯᑕᒪᓂᒃ ᐊᕐᕕᐊᑉ ᓴᓇᙳᐊᖅᑎᖏᓐᓂᒃ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐊᒻᒪ ᐃᒪᐃᓵᖅᑐᑦ ᐃᖅᑲᐅᒪᑦᓯᐊᖅᖢᒋᑦ ᐊᕐᕕᐊᕐᒥᐅᑦ ᐊᒻᒪ 

ᓄᓇᕗᒻᒥᐅᑦ. 

 

ᐄ, ᐅᖃᖅᑎᑦᓯᔨ ᐅᑉᓛᖅ ᓂᑯᕕᑦᑐᖓ ᐃᓕᑕᕆᓱᐊᖅᖢᒋᑦ ᐊᕐᕕᐊᒻᒥᐅᑦ ᓯᑕᒪᑦ ᐊᑎᓕᐅᕐᓂᖅᑕᖃᓚᐅᖅᑎᖦᖢᒍ 

ᑕᒫᓂ ᐃᖃᓗᓐᓂ ᓇᒻᒥᓂᖅᓱᕐᓂᕐᒧᑦ ᑐᕌᖓᔪᒥᒃ, ᓇᒻᒥᓂᖅᓱᕐᓂᕐᒧᑦ ᐊᖏᖃᑎᒌᒍᑎᒥᒃ, ᐊᑎᓕᐅᓚᐅᖅᑎᓪᓗᒋᑦ 

ᓯᕗᓕᖅᑎᕐᔪᐊᖅ ᑐᕉᑑ, ᓯᕗᓕᖅᑎ ᐊᕿᐊᕈᖅ, ᐊᒻᒪ ᑐᙵᕕᒃᑯᑦ ᓯᕗᓕᖅᑎᖓ ᐊᓗᑭ ᑰᑦᑎᖅ. 

ᑕᐅᑎᑦᓯᔪᖃᓚᐅᕐᒪᑦ, ᑖᒃᑯᐊ ᑕᐅᑐᑎᑦᓯᓚᐅᖅᑐᑦ ᐊᕐᕕᐊᕐᒥᐅᑦ ᐃᓕᑕᕆᓱᐊᓚᐅᕋᒃᑭᑦ, ᓯᐅᓪᑎᓐ ᓂᐱᓴᒃ, ᓗᐃᔅ 

ᐅᔭᐅᐱᖅᓱᓗᒃ, ᑭᐅᓪᕙᓐ ᐸᒥᐅᓕᒃ, ᐊᒻᒪ ᑕᐃᕕᑎ ᓯᖅᑯᐊᖅ. 

 

ᑖᒃᑯᐊ ᐊᑐᓂᒃ ᐊᔪᙱᓐᓂᖃᕐᒪᑕ, ᖃᐅᔨᒪᔭᐅᖦᖢᑎᓪᓗ ᐊᒥᓱᓄᑦ ᓄᓇᕗᒻᒥᐅᓄᑦ ᑕᐅᑎᑦᓯ, ᐃᙱᖅᑎᐅᓂᖏᓐᓄᑦ, 

ᑕᐅᑎᑦᓯᔨᐅᓂᖏᓐᓄᓪᓗ ᓯᐅᓪᑎᓐ ᓯᕗᓪᓕᖅᐹᒥᒃ ᐅᖃᐅᓯᕆᐊᓪᓚᓱᐊᖅᖢᒍ, ᐃᓕᓐᓂᐊᖅᑎᐅᑉᓗᓂ ᑕᒫᓂ 

ᐃᖃᓗᓐᓂ ᐃᓕᓐᓂᐊᕋᐅᔭᖅᑐᖅ ᑐᓵᔨᐅᓂᕐᒧᑦ ᒫᓐᓇ ᐃᓕᓐᓂᐊᖅᑐᖅ. ᑭᓯᐊᓂᑦᑕᐅᖅ ᐃᖁᐃᑖᕌᖓᑦ ᒧᒥᕌᖓᑦ 

ᓴᐅᓃᕈᑎᑦᓯᐊᒥᐊᖅᖢᓂ ᒧᒥᖅᑕᔪᒻᒪᑦ ᖃᐅᔨᒪᔭᐅᔪᖅ, ᕿᓚᕐᔭᕐᓂᒃᑯᓪᓗ, ᐃᓄᐃᑦ ᐃᓕᖅᑯᓯᖏᓐᓂᓪᓗ 

ᑕᐅᑐᑦᓯᔨᐅᑉᓗᓂ. 

 

ᓘᐃᔅ ᐅᔮᐅᐱᖅᓱᓗᒃ ᖃᐅᔨᒪᔭᐅᒻᒥᔪᖅᑕᐅᖅ ᐃᙱᖅᑎᐅᓂᖓᓄᑦ, ᑕᐅᑐᑎᑦᓯᓂᕐᒥᒡᓗ ᐊᐅᓚᑦᑎᔨᐅᓂᖓᓄᑦ, 

ᑕᒪᒃᑯᓂᖓᓪᓗ ᑕᕐᕆᔭᒐᒃᓴᓂᒃ ᐃᓚᐅᑦᑕᖅᓯᒪᒻᒪ ᐃᑦᑐᐊᖅᓯᓂᒃᑯᑦ ᐱᓕᕆᑦᑕᖅᓯᒪᒻᒥᒻᒪᑦ ᖃᐅᔨᒪᔭᐅᒋᕗᖅ. ᑭᐅᓪᕙᓐ 

ᐸᒥᐅᓕᒃ, ᑯᑭᒃᐸᓗᒃᑎᓪᓚᕆᒃ ᐃᙱᖅᑎᐅᖢᓂᓪᓗ, ᐊᒡᓛᑦ ᓯᕗᓕᖅᑎᕐᔪᐊᖅ ᑐᕉᑑ ᒧᒥᓚᐅᕐᒪᑦ ᑎᑕᒃᑎᓪᓗᒍ, 

ᑕᒪᓐᓇ ᖁᕕᐊᓇᓪᓚᕆᓚᐅᖅᑐᖅ. 

 

ᐊᒻᒪ, ᑕᐃᕕᑎ ᓯᖅᑯᐊᖅ ᑭᖑᓪᓕᖅᐸᐅᑎᓐᓂᓗᖏᑲᓗᐊᖅᑕᒋᑦ ᓯᖅᑯᐊᖅ, ᖃᐅᔨᒪᔭᐅᓪᓚᕆᑦᑐᖅ 

ᐃᓕᓐᓂᐊᖅᑎᑦᓯᔨᐅᓂᖓᓄᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑦᓯᓪᓚᕆᐅᖢᓂ, ᕿᓚᐅᔾᔭᓂᕐᒥᒡᓗ 

ᐆᒪᑎᑦᓰᓐᓇᐅᔭᖅᓯᒪᒻᒪᑕ ᒪᒃᑯᑦᑐᓂᒃ ᐃᓐᓂᐊᖅᑎᑦᓯᔨᓪᓚᕆᐅᒻᒪᑦ. ᖁᔭᒋᕐᔪᐊᖅᐸᕋ ᓯᖅᑯᐊᖅ. 

 

ᑕᐅᑐᑎᑦᓯᓚᐅᖅᑐᓗᑦᑖᑦ ᐅᐱᒋᖢᒋᑦ, ᖁᕕᐊᒋᖦᖢᒋᑦ, ᐊᕐᕕᐊᕐᒥᐅᑦ ᑖᒃᑯᐊ ᓯᑕᒪᑦ ᐃᓕᑕᕆᓱᐊᓚᐅᒐᒃᑲ ᐅᑉᓛᖅ. 

ᒪ’ᓇ, ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 534 - 6(2): ᐃᖃᓗᒃᑑᑦᑎᐊᑉ ᖃᕝᕕᖏᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᐅᓪᓛᒃᑯᑦ ᓈᓚᑦᑐᑦ, ᐱᓗᐊᖅᑐᑦ ᑕᐃᒃᑯᐊ 

ᐃᖃᓗᑦᑑᑦᑎᐊᕐᒥᐅᑦ. 

 

ᐅᓪᓛᖅ ᐃᓕᓴᖅᓯᔪᒪᔪᖓ ᐃᖃᓗᑦᑑᑦᑎᐊᕐᒥᑦ ᐆᕗᕇᓐ ᔨᐊᓗᓇᐃᕝᓕᐊᓚᐅᕐᒪᑕ ᐊᑭᑦᑐᕋᐅᑎᑦᑎᓪᓗᒋᑦ, 

ᐊᑕᐅᓯᐅᙱᑦᑐᓂᒃ ᑕᐅᓄᖓ ᐊᐅᓪᓚᖅᑎᑦᑎᖃᑦᑕᖅᑐᒍᑦ ᐊᕐᕌᒍᑕᒫᖅ. ᐊᒻᒪ ᖁᕕᐊᓱᑦᑎᐊᖅᖢᑕ ᑕᐃᓐᓇ ᐃᓕᓴᐃᔨ 

ᐊᖑᑎᓄᑦ ᐃᓚᒋᔭᐅᖃᑕᐅᓚᐅᖅᑐᖅ ᐊᖏᕐᕋᐅᔾᔨᓗᓂᓗ ᒎᓗᒥᒃ, ᐅᔭᒥᖕᒥᒃ. ᐱᙳᐊᖅᑎᖏᑦ ᐅᑯᐊᖑᕗᑦ, ᑯᐊᑎᐅᓪ 

ᑯᒪᒃ, ᑕᐃᕕᑎ ᑲᒻᒫᕐᔪᒃ, ᕗᕋᐃᑎ ᕚᓐᑕᓐᐳᕆᒃ, ᐃᐅᕆᒃ ᑎᖤᒃ, ᒫᑲᔅ ᒫᓚ, ᐳᕌᒃᑕᓐ ᒥᒃᓴᐃᒐᒃ, ᑳᑐ ᑯᕌᑭᑦ, ᐲᑕ 

ᖁᓚᐅᓪᓗᒃ, ᑲᐃᓴᓐ ᖁᓕᒃᑖᓇ, ᔮᔅ ᖃᐅᒪᔪᒃ, ᒍᕋᐃᓴᓐ ᒫᓂᔾᔪᕆᓇ.  

 

ᐊᒻᒪ ᖁᔭᓐᓇᒦᕈᒪᓪᓗᒍ ᐊᖏᖅᓯᒪᑦᑎᐊᖅᖢᑎᒃ ᑕᐃᒃᑯᐊ ᐊᐅᓚᑦᓯᖃᑦᑕᖅᑐᑦ ᓵᑯᕆᒃ ᑯᕈᒃᔅ, ᔭᐃᓴᓐ ᒪᒃᓵᒐᖅ, 

ᐊᒻᒪᓗ ᖁᔭᓕᔪᒪᓪᓗᒍ ᓄᓇᖅᑲᑎᒌᑦ ᐃᑲᔪᖅᓱᖃᑦᑕᖅᑐᑦ ᑖᒃᑯᓂᖓ ᐱᙳᐊᖅᑎᓂᒃ, ᐊᖑᑎᑐᐃᓐᓇᐅᖏᑦᑐᓂᒃ, 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

ᐊᕐᓇᓂᒡᓗ, ᐊᒃᓱᕈᖅᖢᑎᒃ ᐱᓕᕆᖃᑦᑕᕐᒪᑕ. ᐊᒻᒪ ᖁᕕᐊᑦᑐᐊᓘᖃᑦᑕᖅᖢᑎᒃ ᓇᒧᕈᓘᔭᖅ ᐱᙳᐊᕆᐊᖅᑐᖅᖢᑎᒃ, 

ᖁᔭᓐᓇᒦᒃ ᐅᖃᖅᑎ. 

 

ᐳᐳᐸᑕᑦᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ ᒥᔅ 

ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 718 - 6(2): ᓱᕈᓰᑦ ᓇᔪᒐᖃᕐᕕᒻᒥ ᐸᖅᑭᔭᐅᔪᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᑭᐅᔾᔪᑎᖃᕋᒪ 718 – 6 (2) ᐊᐱᖅᑯᑎᕕᓂᕐᒧᑦ ᑭᐅᔾᔪᑏᑦ ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎᒧᑦ ᔪᐊᔾ ᕼᐃᒃᔅ, 

ᐊᐱᖅᑯᑎᒋᓚᐅᖅᑕᖓ ᕕᑉᕗᐊᕆ 26, 2024.  

 

ᑕᐃᒃᑯᐊ ᐸᖅᑭᔭᐅᔪᑦ ᓄᑕᖅᑲᑦ ᐱᓪᓗᒋᑦ, ᐅᖃᖅᑎ ᐅᓇ ᐃᓗᓕᑯᓘᔭᖃᐅᕐᒪᑦ ᐅᖃᐅᓯᕆᓂᐊᖅᑕᕋ. 

ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᖁᓪᓗᒋᑦ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓄᓇᓕᖕᓂ ᒐᕙᒪᒃᑯᓐᓂᒡᓗ 

ᐱᔨᑦᑎᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 767 - 6(2): ᑲᖏᖅᖠᓂᕐᒥ ᐊᑯᓂᐅᔪᒃᑯᑦ ᐸᖅᑭᔭᐅᕕᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎ 767-6(2) ᐊᐱᖅᑯᑎᒋᔭᐅᓚᐅᖅᑐᖅ ᐃᖃᓗᐃᑦ−ᑕᓯᓗᖕᒧᑦ 

ᒪᓕᒐᓕᐅᖅᑎᒧᑦ ᒫᔾᔨ 1, 2024−ᒥ ᐸᖅᑭᕕᒃ ᑲᖏᖅᖠᓂᕐᒥ. 

 

ᐅᑯᐊ ᐃᓗᓕᖃᐅᕐᒪᑕ ᑎᑎᕋᖅᑎᒧᑦ ᑐᓐᓂᖁᑎᒋᓯᒪᓕᖅᑕᕋ ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖃᓯᐅᔾᔭᐅᓂᐊᕐᒪᑦ 

ᒪᓕᒐᓕᐅᖅᑎᓕᒫᓄᓪᓗ ᑐᓐᓂᖅᑯᑕᐅᓗᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑐᙵᓱᒋᔅᓯ ᑐᓵᔭᖅᑐᖅᓯᒪᔪᑦ.  

ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕼᐃᒃᔅ  (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᐅᖃᖅᑎ. ᖃᐅᔨᒪᓪᓗᖓ ᒥᔅᑕ ᕌᐱᓐ ᑳᒻᐳ 

ᐃᓕᓴᕆᔭᐅᖃᐅᒐᓗᐊᖅᑎᓪᓗᒍ ᐃᓕᓴᕆᒃᑲᓐᓂᕈᒪᔭᕋ ᑐᙵᓱᒃᑎᑦᑐᒪᓪᓗᒍᓗ ᑕᕝᕗᖓ ᒪᓕᒐᓕᐅᕐᕕᖕᒧᑦ. 

 

ᕌᐱᓐ ᐋᓪᓚᐅᖏᑦᑐᖅ ᐃᖃᓗᖕᒥᐅᓄᑦ, ᐊᑭᓕᖅᓱᖅᑕᐅᒐᓂ ᐃᖅᑲᓇᐃᔭᖃᑦᑕᖅᓯᒪᔪᖅ ᐊᑎᖓᓗ ᐳᐃᒍᖅᖢᒍ 

ᑭᓯᐊᓂ ᖃᐅᔨᒪᔪᖓ ᐃᖅᑲᓇᐃᔭᓪᓚᕆᒃᑐᐊᓘᖃᑦᑕᖅᑐᖅ ᕌᐱᓐ ᐱᔨᑦᑎᕈᓘᔭᖃᑦᑕᖅᖢᓂᓗ ᐊᒻᒪᓗ ᓘ ᐱᓕᑉ 

ᑕᕝᕙᓃᖃᐅᔫᒐᓗᐊᖅ ᐃᓕᓴᕆᖃᓯᐅᑎᔪᒪᔭᕋ ᐃᑲᔪᖅᑎᒋᖃᑦᑕᕋᑦᑎᒍᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑕᑦᑐᖅᑐᑦ 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᒋᐊᓚᐅᖏᓐᓂᑦᑎᓐᓂ 

ᖃᐅᔨᒪᓂᐊᖅᐳᓯ ᐊᐱᖅᓱᕈᒪᔪᐃᓐᓇᐅᒐᔅᓯ ᑕᐃᒃᑯᐊ ᐅᖃᐅᓯᕐᖓᐅᑎᑎᑦ ᓇᐃᓈᖃᑦᑕᕐᓗᒋᑦ ᑭᐅᔾᔪᑎᓯᓗ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 805 - 6(2): ᒐᕙᒪᒃᑯᑦ ᑐᓴᐅᒪᒃᑲᐃᔨᖏᑕ ᑎᑎᕋᕝᕕᒋᔭᖏᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ, ᐅᓪᓛᒃᑯᑦ ᓄᓇᕘᒥᐅᑦ ᑕᒪᔅᓯ.  ᒫᓐᓇ ᓇᖏᖅᓯᔾᔪᑎᖃᖅᑐᖓ 

ᐊᐱᖅᓲᑎᖃᕈᒪᓪᓗᖓ ᑖᔅᓱᒧᖓ ᑐᕌᖅᑐᖅ (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᓂᐊᖅᑕᕋ ᒐᕙᒪᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐱᔾᔪᑎᖃᖅᖢᑎᒃ ᒐᕙᒪᒃᑯᑦ ᑕᐃᒃᑯᐊ ᓄᓇᓕᖕᓂᒃ ᑭᒡᒐᖅᑐᐃᔨᒋᖃᑦᑕᖅᑕᖏᑦᑕ ᑎᑎᕋᕐᕕᖓ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᖃᐅᔨᖃᑦᑕᓚᐅᕋᑦᑕ, ᐱᓗᐊᖅᑐᖅ ᐅᑭᐅᑦᑎᓐᓂ, ᓄᓇᓕᕋᓛᓂᑐᐃᓐᓇᐅᖏᒻᒪᕆᑦᑐᖅ 

ᓄᓇᓕᐅᔪᓂᒃ ᐊᑲᐅᓈᕈᑎᖏᑦᑐᓂᒃ ᓈᒻᒪᓈᕈᑎᖏᑦᑐᑦ ᑕᒪᒃᑯᐊ ᐊᔾᔨᙳᐊᖏᓐᓄᑦ ᐅᕝᕙᓗ ᑕᑕᑎᖅᑕᐅᔭᕆᐊᓖᑦ 

ᐸᐃᑉᐹᑎᒍᑦ ᑭᐅᔭᕆᐊᖃᖅᑐᑦ ᐱᓇᓱᒍᑎᒐᓚᖕᓄᑦ ᑐᒃᓯᕋᐅᑎᒋᔭᖏᑦ. 

 

ᑕᐃᒪᓕ ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑕᕝᕙᓂ ᐃᒡᓗᕐᔪᐊᒥ ᓱᓇ ᐋᖅᑭᒋᐊᕈᑕᐅᓯᒪᖕᒪᖔᑦ 

ᐃᓕᓐᓂᐊᑎᑦᑎᓂᒃᑯᓘᓐᓃᑦ ᐅᕝᕙᓘᓐᓃᑦ ᐱᓕᕆᔾᔪᑎᒃᓴᓂᒃ ᑕᒪᒃᑯᓄᖓ ᒐᕙᒪᒃᑯᑎᒍᑦ ᑐᑦᑕᕐᕕᒋᔭᐅᖃᑦᑕᖅᑐᑦ 

ᓄᓇᓕᖕᓂ ᐃᑲᔪᒃᑲᓐᓂᕈᑎᒃᓴᒃᑲᓐᓂᐅᓂᐊᖅᑐᓂᒃ ᐊᔾᔨᓕᐅᕆᖃᑦᑕᕐᓂᒃᑯᑦ ᐱᓕᕆᔪᓐᓇᕐᓂᕐᒥᒃ ᑕᒪᒃᑯᓂᖓ ᑲᓇᑕᐅᑉ 

ᓯᓚᑖᓅᕈᓐᓇᐅᑎᓄᑦ ᐊᒻᒪᓗ ᐊᖁᑦᑐᖅᓯᐅᑎᓄᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ,  ᖁᔭᓐᓇᒦᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᑎᐊᕙᖕᒥᒃ ᐊᐱᕆᖕᒪᑦ. ᐊᖏᖃᑎᒋᑦᑎᐊᖅᖢᒍᓗ ᑖᒃᑯᐊ ᑐᓴᐅᒪᑎᑦᑎᔨᓕᕆᔨᕗᑦ ᓄᓇᓕᖕᓃᑦᑐᑦ 

ᐱᒻᒪᕆᕐᔪᐊᕐᒥᒃ ᑎᒍᒥᐊᕐᒪᑕ. 

 

ᓄᓇᕗᒻᒥᐅᑕᐃᑦ ᐃᑲᔪᖅᑕᐅᒋᐊᖃᕋᐃᖕᒪᑕ ᑕᑕᑎᕆᓂᕐᒥᒃ ᐅᕝᕙᓘᓐᓃᑦ ᐊᔾᔨᙳᐊᓂᒃ ᐊᖁᑦᑐᓐᓇᐅᑎᑖᕈᑎᓄᑦ 

ᐊᖅᑯᑎᒋᔭᐅᖕᒪᑕ. 

 

ᐅᖃᖅᑎ, ᐊᐱᖅᑯᑎᖓᓄᑦ ᐊᕐᕌᒍᑕᒫᑦ ᐅᑯᐊ ᑐᓴᐅᒪᑎᑦᑎᔨᕗᑦ ᓄᓇᓕᖕᓂᖔᖅᑐᑦ ᑎᑭᑎᓲᕆᒐᑦᑎᒍᑦ ᑖᒃᑯᓄᖓ 

ᐃᓕᓐᓂᐊᕐᓂᐊᕐᒧᑦ ᑐᙵᕕᖃᖅᖢᑎᒃ ᐅᓂᒃᑳᕐᒪ ᐃᓗᐊᓃᑦᑐᖅ, ᓄᕕᐱᕆ 2023-ᖑᑎᓪᓗᒍ ᑖᒃᑯᐊ 

ᐃᓕᓐᓂᐊᖅᑎᑕᐅᓚᐅᖅᓯᒪᔪᑦ ᑖᒃᑯᐊ ᐊᔾᔨᓕᐅᕈᑎᐅᑉ ᐃᓗᐊᓃᖃᓯᐅᑎᓯᓐᓈᖅᓱᓂ ᐊᒻᒪ ᐊᓯᖏᑦ 

ᑲᑎᑎᑕᐅᓯᒪᑎᓪᓗᒋᑦ ᑖᓐᓇ ᓄᕕᐱᕆ 2023-ᖑᑎᓪᓗᒍ ᑭᖑᓪᓕᖅᐹᖑᓚᐅᖅᑐᖅ ᑖᒃᑯᐊ ᐃᓕᓐᓂᐊᖅᑎᑕᐅᑎᓪᓗᒋᑦ 

ᑖᒃᑯᐊ ᑐᓴᐅᒪᑎᑦᑎᓕᕆᔨᓕᒫᕗᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ. ᒥᔅᑕ ᕿᓕᖅᑎ. (ᑐᓵᔨᒃᑰᕈᓐᓃᖅᑐᖅ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᑕᐃᒪ ᑕᒪᓐᓇ ᐃᓱᒫᓗᓇᖏᑉᐸᑦ ᐋᖅᑭᔅᓯᒪᔾᔫᒥᒍᓂ ᓇᖏᖅᓯᔾᔪᑎᒋᒐᔭᙱᑕᕋ 

ᑭᓯᐊᓂ, ᐋᖅᑭᒋᐊᕆᐊᖃᖅᑐᖅᑕᖃᕐᒪᑦ ᐃᓱᒫᓗᓇᖅᑐᓂᓗ ᐃᓂᓪᓚᒋᐊᖃᒃᑲᓐᓂᕐᓂᖓ ᐱᔾᔪᑎᒋᓪᓗᒍ 

ᓇᖏᖅᓯᔾᔪᑎᒋᒐᒃᑯ. 

 

ᐅᖃᖅᑎ, ᑕᐃᒪᐃᓐᓂᑯᖓᓄᑦ ᑐᓴᖅᑎᑕᐅᖃᑦᑕᕐᓂᖅ ᑭᒡᒐᑐᖅᑕᓐᓄᑦ ᑕᒪᓐᓇ ᑭᖑᕙᕈᑎᓪᓚᕆᐅᖃᑦᑕᕐᒪᑕ 

ᐱᒡᒐᓇᖅᓯᓪᓗᓂᓗ, ᐊᔾᔨᙳᐊᓂᒃ ᓇᓗᓇᐃᒃᑯᑕᓂᒃ ᐊᖁᑦᑐᖅᓯᐅᑎᑎᒍᓪᓘᓐᓃᑦ ᑕᒪᓐᓇ 

ᐃᓂᓪᓚᒋᐊᕈᑕᐅᓯᒪᒃᑲᓐᓂᕋᓱᒃᓯᒪᒐᓗᐊᖅᑎᓪᓗ ᐋᖅᑭᒋᐊᕆᐊᖃᒃᑲᓐᓂᕐᓂᖓᓂᒃ ᓇᓗᓇᐃᖅᓯᒪᓂᑯᖓᓄᑦ. 

ᒥᓂᔅᑕ ᓇᓗᓇᐃᕈᓐᓇᖅᐸ ᑕᕝᕙᙵᑦ ᐊᓪᓚᕝᕕᖓᓂᑦ ᑕᒪᒃᑯᐊ ᑭᒡᒐᖅᑐᐃᖃᑦᑕᖅᑐᑦ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖃᑎᖃᕐᓂᕐᒥᒃ ᑕᒪᒃᑯᓄᖓ ᐊᖁᑦᑐᖅᓯᐅᑎᓕᕆᔨᐅᔪᓄᑦ ᐃᒻᒪᖄᖃᐃ ᖃᓪᓗᓈᑎᑐᑦ (ᑐᓵᔨᒃᑯᑦ) 

ᐊᖁᑦᑐᖅᓯᐅᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᑦ ᐱᐅᓯᒋᐊᒃᑲᓐᓂᖁᓪᓗᒍ ᑕᒪᒃᑯᐊ 

ᐱᔨᑦᑎᕈᑏᑦ ᓴᖅᑭᔮᖅᑎᑕᐅᖃᑦᑕᖅᑐᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ 

ᐊᐱᖅᑯᑎᒋᒃᑲᓐᓂᕐᒪᒍ. 

 

ᐅᖃᖅᑎ, ᓇᓗᓇᐃᖅᓯᔪᓐᓇᖅᑐᖓ ᐃᓛᓐᓂᒃᑯᑦ ᑭᖑᕙᖅᓯᒪᔪᖅᑕᖃᖃᑦᑕᕐᒪᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᑭᐅᔭᐅᖃᑦᑕᕆᐊᓖᑦ ᑎᑎᕋᖅᓯᒪᔪᑦ ᐃᓚᖏᓂᒃᑯᐊ ᐃᓚᑰᓪᓗᑎᒃ ᖃᐃᑕᐅᖃᑦᑕᕐᒪᑕ ᑭᓯᐊᓂ ᐊᖏᖃᑎᒋᕙᒋᑦ, 

ᐱᐅᓯᒋᐊᕐᕕᒃᓴᒃᑲᓐᓂᓖᑦ ᐊᒻᒪᓗ ᓱᒃᑲᐃᓐᓂᖓ ᐊᑲᐅᙱᓕᐅᕈᑎᒋᖃᑦᑕᖅᑕᕗᑦ ᑕᐃᒃᑯᐊ ᒐᕙᒪᒃᑯᑦ ᑭᒡᒐᖅᑐᐃᔨᖏᑦ 

ᑕᒪᑐᒪᓂ ᑕᖅᑭᒥᒃ ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᖅᑐᑦ ᐊᒻᒪᓗ ᑕᒪᑐᒪ ᑐᐊᕕᕐᓇᖅᑑᓂᖓ 

ᓇᓗᓇᐃᒃᑲᓐᓂᕐᓂᐊᖅᑕᒃᑲ ᓱᒃᑲᓂᖅᓴᒃᑯᓪᓗ ᐅᑎᖅᑎᑕᐅᖃᑦᑕᕐᓗᑎᒃ. ᐱᓗᐊᕐᓗᒋᑦ ᓄᓇᓕᕋᓛᖑᓂᖅᓴᐅᔪᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᓐᓇ ᓇᓗᓇᐃᕆᐊᕈᑎᒋᔪᓐᓇᕐᓂᐊᕋᕕᐅᒃ 

ᑐᓴᖅᑎᑦᑎᔾᔪᑎᒋᓗᒍ ᐊᐱᖅᓲᑎᒋᔭᕋ, ᑭᓯᐊᓂᓕ ᐅᖃᖅᑎ, ᐅᑉᐱᕆᔭᖃᖅᑐᖓ ᖃᐅᔨᓯᒪᖃᓯᐅᑎᓯᒪᒐᒃᑯ 

ᑭᒡᒐᖅᑐᖅᑕᓐᓂ ᐊᒻᒪᓗ ᐊᓯᖏᓐᓂᒃ ᓄᓇᓕᕋᓛᖑᓂᖅᓴᐅᔪᓃᑦᑐᒍᑦ, ᐃᓄᒋᐊᖏᓐᓂᖅᓴᐅᔪᓃᑦᑐᒍᑦ ᑖᒃᑯᐊ 

ᐱᓗᐊᖑᐊᕐᒥᔪᑦ ᕿᑭᖅᑕᕐᔪᐊᕐᓗ ᑲᖏᖅᑐᒑᐱᓪᓗ.  

 

ᐃᒫᓪᓚᕆᒃ ᐃᓕᓐᓂᐊᖅᑎᑕᐅᒃᑲᓐᓂᕐᓂᕐᒥᒃ ᐊᑐᕆᐅᖅᓴᑎᑦᑎᑕᐅᒃᑲᓐᓂᕐᓂᕐᒥᒃ ᑕᒪᔅᓱᒧᖓ 

ᐊᔾᔨᓕᐅᕆᔨᕈᕐᓗᑎᒡᓘᓐᓃᑦ ᐃᒫᒃ ᐱᔪᓐᓇᐅᑎᖃᑦᑎᐊᓕᕐᓗᑎᒃ ᑕᒪᔅᓱᒧᖓ ᖁᑦᑎᓂᖅᓴᒧᑦ 

ᑕᑯᓇᒃᑕᐅᒋᐊᕈᓐᓇᖏᒻᒪᖔᑦ ᑕᒪᓐᓇ ᐊᑦᑕᓇᐃᖅᓯᒪᑦᑎᐊᓂᐊᕐᒪᑦ ᑕᒪᒃᑯᓄᖓ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ 

ᐊᓯᖏᓐᓂᓪᓗ ᑭᐅᖃᑦᑕᕆᐊᖃᖃᑦᑕᖅᑐᓂᒃ ᐱᔾᔪᑎᒋᓪᓗᒍ. 

 

(ᑐᓵᔨᑎᒍᑦ) ᐃᓚᖏᑦ ᑕᐃᒃᑯᐊ ᓄᓇᖅᑲᑎᒌᑦ ᐃᒻᒪᖄ, ᐱᔅᓂᓯᕋᓛᖑᓗᑎᒃ ᑕᐃᒪᐃᑦᑐᓂᒃ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᔪᓐᓇᖅᑐᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᖕᒪᖔᑦ ᐱᓕᕆᕕᒋᔭᖓ ᐃᖅᑲᓇᐃᔭᖃᑎᖃᕐᓗᓂᓗ 

ᓯᓚᑦᑐᖅᓴᕐᕕᖕᒥ ᐊᔾᔨᓕᐅᕆᒋᐅᖅᓴᕐᓂᕐᒥᒃ ᐃᓕᓐᓂᐊᖅᑎᑦᑎᓯᓐᓈᖃᑦᑕᕐᓗᑎᒃ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᖃᓄᖅᑑᕈᑎᒃᓴᓕᐅᕐᒪᑦ. 

 

ᐃ, ᐃᖅᑲᓇᐃᔭᖃᑎᖃᕈᓐᓇᖅᑐᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᓂᒃ. ᐱᔅᓂᓯᕋᓛᑦ 

ᑕᐃᒃᑯᐊ ᑮᓇᐅᔭᓂᒃ ᐅᑎᖅᑎᒋᐊᑐᖏᑦᑐᓂᒃ ᐱᖃᑦᑕᕈᓐᓇᕐᓂᐊᕐᒪᑕ ᐱᓗᐊᕐᓗᒋᑦ ᑕᐃᒃᑯᐊ 

ᓄᓇᓕᐊᓛᖑᓂᖅᓴᐅᔪᓂᒃ. 

 

ᑕᐃᒪᐃᑦᑐᓂᒃ ᑕᑯᔪᒪᒍᔅᓯ ᐱᕕᖃᖅᑎᑕᐅᔪᓐᓇᖅᑐᑦ ᒐᕙᒪᒃᑯᑦ ᑭᒡᒐᖅᑐᐃᔨᖏᓂᒃᑯᐊ ᐱᔨᑦᑎᖅᑎᐅᖃᑦᑕᕐᒪᑕ 

ᐱᕐᔪᐊᕌᓗᖕᓂᒃ. ᒫᓐᓇ ᓄᖅᑲᔾᔮᖅᑰᖏᒻᒪᑕ ᐊᔾᔨᓕᐅᕆᓂᕐᒥᒃ ᐊᖁᔾᔪᑎᐅᒐᓗᐊᖅᐸᑕ ᐅᕝᕙᓘᓐᓃᑦ ᑭᓇᐅᖕᒪᖔᖅᐱᑦ 

ᓇᓗᓇᐃᒃᑯᑕᐅᒐᓗᐊᖅᐸᑕ. ᐃ, ᑕᐃᒪᐃᑦᑐᒪᒃᐸᑕ ᓄᓇᓖᑦ ᓯᕗᒧᐊᒃᑎᑉᐸᓪᓕᐊᔪᓐᓇᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ ᒥᔅ ᖁᐊᓴ. 

 

ᐊᐱᖅᑯᑦ 806 - 6(2): ᐊᑐᕚᒥ ᐅᑕᖅᑭᕕᒃ ᑐᔪᒻᒥᕝᕕᐅᓲᒧᑦ ᐋᓐᓂᐊᕕᓕᐊᖅᑐᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎ. ᐊᐱᖅᓱᕈᒪᒐᒃᑯ ᒥᓂᔅᑕ ᐋᓐᓂᐊᖃᕐᓇᖏᑦᑐᔨᒧᑦ. 

 

ᐅᖃᖅᑎ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᖓᑦᑎᐊᓵᖅ ᑐᒃᓯᕋᐅᑎᒥᒃ ᓴᖅᑭᑦᑎᓚᐅᕐᒪᑕ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒃᓴᐅᓂᐊᖅᑐᒥᒃ ᐋᑐᕚ ᐊᓐᑎᐅᕆᔫᒥᒃ. ᑭᒡᒐᖅᑐᖅᑕᒃᑲ ᐋᓐᓂᐊᕕᓕᐊᖃᑦᑕᕐᒥᖕᒪᑕ ᑕᐃᑲᓂ ᑐᔪᕐᒥᕕᐅᔪᒥᒃ 

ᓛᒐᒥᒃ ᑐᔪᕐᒥᕙᒃᖢᑎᒃ ᐋᓐᓂᐊᕕᓕᐊᖅᑎᓪᓗᒋᑦ. 

 

ᒥᓂᔅᑑᖅᑲᐃ ᓇᓗᓇᐃᖅᓯᕝᕕᒋᔪᓐᓇᖅᐹᑎᒍᑦ ᖃᓄᐃᒻᒪᒃ ᓄᑖᒥᒃ ᑐᔪᕐᒥᕕᒃᓴᒥᑦ ᑐᒃᓯᕋᖅᓯᒪᓂᖓᓂᒃ 

ᐱᑕᖄᓂᒃᑎᓪᓗᒍ ᑕᐃᑲᓂ ᑐᔪᕐᒥᕕᖕᒥᒃ ᐋᑐᕚᒦᑦᑐᒥᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᓱᒥᖓ. ᑖᑉᓱᒪ 

ᒥᒃᓵᓄᑦ ᐃᓗᓕᖏᓐᓂᒃ ᓱᓕ ᑐᓂᔭᐅᓯᒪᖏᓐᓇᒪ. ᑖᒻᓇ ᐊᑭᑦᑐᕋᐅᑎᑯᑦ ᐅᒃᑯᐃᙶᖅᑎᑦᑎᓂᖅ ᓱᓇᒧᑦ 

ᑐᕌᖓᖕᒪᖔᑦ ᒫᓐᓇ ᑭᐅᓂᖅ ᐊᔪᖅᖢᒍ ᑭᓯᐊᓂ ᖃᐅᔨᒋᐊᒃᑲᓐᓂᖅᑑᓪᓗᐊᕋᓗᐊᖅᑐᖓ ᑕᒪᑦᓱᒪ ᒥᒃᓵᓄᑦ. 

 

ᓇᓚᐅᑦᑐᖅ ᒪᓕᒐᓕᐅᖅᑎ ᑕᐃᖕᓇ ᐋᑐᕚᒥ ᑐᔪᕐᒥᕝᕕᒋᔭᐅᑦᑕᖅᑐᖅ ᓛᒑ ᐹᕕᓐ ᕿᑭᖅᑖᓗᖕᒥᐅᓄᑦ 

ᕿᑭᖅᑖᓗᖕᒥᖔᖅᑐᑦ ᐃᓄᐃᑦ ᑕᐃᑲᓂ ᑐᔪᕐᒥᐅᑦᑕᕐᒪᑕ. ᑕᐃᒻᓇ ᐊᑐᐃᓐᓇᐅᔭᕐᓂᐊᖅᑐᖅ ᓱᓕ ᐊᒻᒪᓗ 

ᐱᓕᕆᖃᑎᒌᓐᓇᐅᔭᒃᑲᕗᑦ ᐊᐅᓚᑦᓯᔨᐅᔪᑦ ᑕᐃᒃᓱᒥᖓ ᖃᓄᖅᑑᖃᑎᒌᓐᓇᐅᔭᒃᑲᕗᑦ ᓇᐅᒃᑯ 

ᐋᖅᑭᒃᑲᓐᓂᖅᑑᓪᓗᐊᕐᒪᖔᑉᑕ ᓱᓇᓂᒡᓗ ᑭᙴᒪᒋᔭᐅᔪᖅᑕᖃᕋᓗᒃᑳᖓᑦ ᐱᓕᕆᖃᑎᒌᓐᓇᐅᔭᒃᑲᕗᑦ ᑕᐃᒃᑯᐊ ᓛᒑ 

ᐹᕕᓐᒥᒃ ᐊᐅᓚᑦᑎᔨᐅᔪᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑕᒪᓐᓇ ᐅᖃᐅᓯᕆᒃᑲᓐᓂᐊᕐᔪᒃᑲᕕᐅᒃ. 

(ᑐᓵᔨᑎᒍᑦ) ᐅᖃᖅᑎ, ᖃᐅᔨᒪᔪᖓ ᑖᒃᑯᐊ ᑐᒃᓯᕋᐅᑏᑦ ᐊᑭᑦᑐᕋᐅᑎᔾᔪᑎᒃᑰᖅᑐᑦ ᓄᑖᒥᒃ ᑐᔪᕐᒥᕕᒃᓴᐅᓂᐊᖅᑐᒧᑦ 

ᐋᓐᓂᐊᕆᐊᖅᑐᓄᑦ ᐊᕐᕌᒍᓄᑦ 20-ᓄᑦ ᑐᕌᖓᖕᒪᑦ. ᑖᓐᓇ ᐊᑯᓂᐊᓘᕐᕙᓗᖕᒪᑦ.  

 

ᑖᒃᑯᐊ ᐃᓱᒪᒋᓪᓗᒍ ᑖᒃᑯᐊ ᐋᓐᓂᐊᕆᐊᖅᑐᖅᑐᓄᑦ ᑳᓐᑐᕌᒃᑕᐅᓯᒪᔪᑦ ᑖᒃᑯᐊ 

ᕿᓚᒻᒥᐅᓂᖅᓴᐅᓇᓱᒋᖃᑦᑕᕋᓗᐊᕋᑦᑎᒍᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑖᓐᓇ ᐊᖏᕈᑎ ᐊᕐᕌᒍᓄᑦ 

20-ᓄᑦ ᐋᖅᑭᒃᓯᒪᓕᖅᐸ? ᐅᖓᕙᕆᐊᖅᑕᐅᔪᓐᓇᕐᓗᓂ ᐊᕐᕌᒍᓄᑦ 30-ᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ (ᑐᓵᔨᒃᑰᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒋᑦ ᐋᑐᕚ ᖃᐅᔨᒪᔭᕗᑦ 

ᑕᐃᓐᓇ ᒫᓐᓇ ᑐᔪᕐᒥᕕᒋᔭᖓᑦ ᑕᑕᑦᑎᐊᖃᑦᑕᕐᒪᑦ ᒥᑭᓗᐊᓕᕐᒪᑦ ᑕᒪᒃᑯᓄᖓ ᐋᓐᓂᐊᕆᐊᖃᖅᑐᖃᑦᑕᖅᑐᓄᑦ 

ᐅᓄᕐᓂᕆᔭᖏᓐᓂᒃ ᑕᐅᓄᙵᖃᑦᑕᖅᑐᓄᑦ ᓄᓇᓕᐸᐅᔭᕐᓄᑦ ᑭᓯᐊᓂ ᐃᓗᓕᑯᓘᔭᕆᔭᖏᑦ ᑖᒃᑯᐊ ᑳᓐᑐᕌᒃ ᖃᓄᕐᓗ 

ᐊᑯᓂᐅᓂᕆᔭᖏᑦ ᐃᓗᐊᓂ ᐅᖃᐅᓯᕆᔪᓐᓇᖅᑕᕋᓗᐊᒃᑲ ᑭᓯᐊᓂᓕ ᑭᐅᓗᒍ ᑖᔅᓱᒪ ᐊᐱᖅᑯᑎᒋᔭᖓ, ᑖᓐᓇ 

ᑎᒍᑐᐃᓐᓇᑲᐃᓐᓇᕐᓂᐊᖅᐸᕋ ᑭᐅᔾᔪᑎᒋᓛᕋᒃᑯ ᐃᓗᓕᑯᓘᔭᖃᕐᓗᓂ ᑭᐅᓛᕋᒃᑯ. (ᑐᓵᔨᒃᑰᖏᑦᑐᖅ) ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᒍᑐᐃᓐᓇᑲᐃᓐᓇᕐᒪᒍ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 

ᓯᓛᓄᑦ, ᒥᔅ ᐳᕉᔅᑐ. 

ᐊᐱᖅᑯᑦ 807 - 6(2): ᑭᐅᔾᔪᑎ ᐅᓂᒃᑳᓕᐊᖓᓄᑦ ᑐᑭᓯᐅᒪᔾᔪᑎᓄᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. ᒥᓂᔅᑕᒧᑦ ᒐᕙᒪᓕᕆᔨᒃᑯᑦ 

ᐱᓕᕆᕕᖓᓄᑦ. 

 

ᐅᓪᓗᒥ ᑐᓴᒐᒃᓴᓂᒃ ᑲᙳᓇᖅᑐᓕᕆᓂᕐᒧᑦ ᓄᓇᕗᒥ ᓴᖅᑭᑦᑎᓚᐅᕐᒪᑕ ᐊᑐᓕᖅᑯᔭᓕᐅᕐᒪᑦ ᑕᒪᒃᑯᓄᖓ 

ᑎᒍᓯᕙᓪᓕᐊᓂᕐᒧᑦ ᑎᑎᕋᖅᓯᒪᔪᖁᑎᒋᔭᖏᓐᓂᒃ ᒐᕙᒪᒃᑯᑦ ᖃᐅᔨᓴᐃᑎᓪᓗᒋᑦ ᒐᕙᒪᒃᑯᑦ ᓯᓚᑖᓂ ᑖᒃᑯᐊ 

ᖃᐅᔨᓴᖅᑕᐅᓚᐅᖅᑐᑦ 8-ᖑᔪᑦ ᑕᐃᒃᑯᐊ ᓄᓇᕗᒥ ᓚᐃᓴᓐᓯᖃᖏᑦᑐᓂᒃ ᐸᖅᑭᕕᖕᒧᑦ ᐋᓪᐴᑕᒧᑦ ᐃᓕᔭᐅᔪᕕᓂᕐᓂᒃ 

ᐱᓪᓗᒋᑦ. 

 

ᐅᖃᖅᑎ, ᕿᒥᕐᕈᓇᓕᕋᒃᑭᑦ ᑕᒪᒃᑯᐊ ᑲᙳᓇᖅᑐᓕᕆᔫᑉ ᐅᓂᒃᑳᓕᐊᖓ ᐅᔾᔨᖅᓱᑦᑎᐊᖅᖢᒍ ᐊᒻᒪᓗᑦᑕᐅᖅ 

ᑖᒃᑯᓂᖓ ᐃᓗᓕᑯᓘᔭᖏᓐᓂᒃ ᖃᐅᔨᒃᑲᓐᓂᕈᓐᓇᓛᖅᑐᒍᑦ ᓵᑦᑎᓐᓄᐊᖅᐸᑦ ᑕᓚᕖᓴᒃᑯᑦ ᑕᑯᒃᓴᐅᓗᑕ ᑕᕝᕗᓂ 

ᐅᓂᒃᑳᓕᐊᕆᔭᖓᓂᒃ ᑲᑎᒪᔾᔪᑎᖃᓕᕈᑦᑕ. 

 

ᑭᓯᐊᓂᓕ, ᐱᒻᒪᕆᐅᔪᖅ ᑕᒪᒃᑯᐊ ᐃᓗᓕᕆᔭᖏᑦ ᓴᖅᑭᑕᐅᖁᓪᓗᒋᑦ ᒫᓐᓇᓗ ᑭᐅᔭᐅᖁᓪᓗᒋᑦ ᑕᐃᔅᓱᒪ ᖃᐅᔨᓴᖅᑑᑉ 

ᓯᕗᓪᓕᖅᐹᒥᒃ ᐊᐱᖅᑯᑎᒋᔭᕋ. ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᐊᒃᑐᖅᑕᐅᓯᒪᔪᑦ ᑭᒡᒐᖅᑐᐃᔪᕐᓗ ᓱᕈᓯᕐᓄᑦ 

ᒪᒃᑯᒃᑐᓄᑦ ᑐᓂᔭᐅᓯᒪᓕᖅᐹ? ᐃᓗᓕᖏᓐᓂᒃ ᐱᓕᕆᕕᐅᑉ ᖃᐅᔨᓴᖅᑕᐅᓚᐅᖅᑎᓪᓗᒍ ᐅᓂᒃᑳᓕᐊᖏᓐᓂᒃ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᕈᒪᕙᕋ ᑖᔅᓱᒥᖓ ᐊᐱᖅᓱᕐᒪᑦ 

ᑲᑎᒪᔨᐅᖃᑎᒋᔭᕋ.  

 

ᖃᐅᔨᒪᔪᐃᓐᓇᐅᒐᑦᑕ ᐱᒻᒪᕆᐅᖕᒪᑦ ᑖᓐᓇ ᐅᕙᒍᑦ ᑭᐅᔪᓐᓇᕆᐊᖃᕋᑦᑎᒍᑦ ᐊᑲᐅᖏᓕᐅᕈᑏᑦ ᐱᒋᐊᕈᑎᒋᓯᒪᔭᖓᑦ 

ᓵᙵᔭᕗᑦ ᕿᒥᕐᕈᓇᒃᓴᐅᑎᒋᖁᓚᐅᖅᑕᕋ ᖃᓄᐃᓐᓂᐅᔪᕕᓂᕐᒥᒃ ᐊᒡᓚᒡᕕᐅᑉ ᐃᓗᐊᓂ. ᐃᓄᓕᕆᔨᒃᑯᑦ ᐃᓗᐊᓂ 

ᐱᓕᕆᕕᖓᑦᑕ ᑖᒃᑯᐊ ᐃᓕᑉᐹᓪᓕᕐᕕᒋᖁᓪᓗᒋᑦ ᐊᑐᖅᑕᐅᓂᑯᑦ. 

 

ᑲᑎᒪᔨᐅᑉ ᐊᐱᖅᑯᑎᒋᔭᖓᓄᑦ ᒫᓐᓇᕋᑖᑦᑎᐊ ᐅᓪᓛᖅ ᑎᑎᖅᑲᐅᓯᐊᑦ ᐱᕋᑖᕋᒃᑭᑦ ᑎᑎᖃᓪᓗ ᑲᙳᓇᖅᑐᓕᕆᔨᒃᑯᑦ 

ᑎᑎᕋᖓᓂᒃ ᑕᑯᓚᐅᖏᓐᓇᒪ. ᐅᖃᓕᒫᓚᐅᖅᑕᕋᓗᐊᒃᑲ ᐊᑐᓕᖁᔭᓕᐊᖏᑦ ᑭᓯᐊᓂᓕ ᐃᓘᓐᓇᖏᑦ 

ᐅᖃᓕᒫᖅᓯᒪᖏᓐᓇᒃᑭᑦ ᐊᐱᖅᑯᑎᒋᔭᖓ ᑖᓐᓇ ᑎᒍᑐᐃᓐᓇᑲᐃᓐᓇᕐᓂᐊᖅᑕᕋ ᒫᓐᓇᐅᓂᖓᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᖓ ᑎᒍᔭᐅᑐᓐᐃᓇᑲᐃᓐᓇᕐᒪᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ 

ᒪᓕᒐᓕᐅᖅᑎ, ᒥᔅ ᖂᑭᐊᖅ. 

 

ᐊᐱᖅᑯᑦ 808 - 6(2): ᐊᑭᓕᖅᓱᐃᓂᖅ ᐋᓐᓂᐊᖅᑐᓕᕆᓂᐅᑉ ᐱᔨᑦᑎᐅᑎᖏᓐᓄᑦ ᐊᓯᑦᑕ 

ᒐᕙᒪᖃᕐᕕᖏᓐᓂᒃ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

ᐅᖃᖅᑎ ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ, ᖁᕕᐊᓱᑦᑎᐊᓚᐅᖅᓯᒪᒐᒪ ᒫᓐᓇᕋᑖᖑᓚᐅᖅᑐᖅ ᑐᔪᕐᒥᕕᖓᑦ 

ᐋᓐᓂᐊᕆᐊᖅᑐᕐᕕᐅᓲᖅ ᔭᓗᓇᐃᒥ, ᐅᐃᓂᐸᐃᒃᒥᓗ. 

 

ᖁᕕᐊᓱᑦᑎᐊᖅᑐᖓ ᓄᓇᕗᒥ ᑕᑯᔭᕆᐊᒃᓴᖅ ᐸᖅᑭᔭᐅᑦᑎᐊᕐᒪᑕ ᐋᓐᓂᐊᕆᐊᖅᑐᖅᓯᓚᔪᑦ ᓄᓇᒋᙱᑕᑦᑎᓐᓂ. 

ᐅᖃᖅᑎ, ᑖᒃᑯᐊ ᐅᖃᐅᓯᕆᔭᐅᖃᑦᑕᖅᓯᒪᓕᕐᒪᑕ ᒪᓕᒐᓕᐅᖅᑎᐅᖃᑎᕗᑦ ᑲᑎᒪᔨᐅᔪᑦ ᒪᓕᒐᓕᐅᖅᑏᑦ 

ᓄᓇᑦᑎᐊᕐᒥ, ᖃᐅᔨᒪᖕᒥᔪᑦ ᓄᓇᕗᒻᒥᐅᑕᐃᑦ ᐸᖅᑭᔭᐅᔪᓂᒃ ᓄᓇᑦᑎᐊᕐᒥ ᐱᖃᑦᑕᕐᒪᑕ.  

ᐅᖃᖅᑎ, ᒪᕐᕉᒃ ᐱᓇᓱᐊᕈᓰᒃ ᐊᓂᒍᕋᑖᖅᑐᑦ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᐊᐱᖅᓲᑎᖃᖃᑦᑕᖅᓯᒪᖕᒪᑕ ᖃᔅᓯᓂᒃ 

ᑮᓇᐅᔭᓂᒃ ᓄᓇᕗᒻᒥᐅᒃ ᐊᑭᓕᒃᓴᖃᕐᒪᖔᑕ ᓄᓇᑦᑎᐊᕐᒥᒃ ᐱᔨᔅᓯᕈᑕᐅᔪᓄᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᓂᒃ 

ᐊᑭᓕᒃᓴᖃᕐᒪᖔᑦᑕ ᓄᓇᑦᑎᐊᕐᒥᐅᑦ ᒐᕙᒪᒃᑯᖏᓐᓄᑦ ᖃᓄᕐᓗ ᑖᓐᓇ ᑭᐅᔭᐅᓂᐊᕐᒪᖔᑦ ᐅᓂᒃᑳᖁᓪᓗᒍ ᑕᒪᓐᓇ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑦᓱᒥᖓ. 

ᑕᐃᑉᑯᐊ ᒐᕙᒪᕆᔭᐅᔪᑦ ᖁᔭᒋᓪᓚᕆᒃᑕᕗᑦ ᒪ’ᓈᖅᓯᒪᕐᔪᐊᖅᑕᒐᖅᐳᑦ ᓄᓇᕗᒻᒥᐅᓂᒃ 

ᑲᒪᒋᔭᐅᒋᐊᖃᖅᑐᖅᑕᖃᖅᑎᖦᖢᒍ ᑐᙵᓱᒃᑎᑦᑎᓱᕐᒪᑕ. 

 

ᐃᓚᖏᑦ ᕿᑎᕐᒥᐅᓂᖔᖅᓯᒪᔪᑦ ᐃᕐᓂᔭᖅᑐᖅᑐᑦ ᓄᑕᕌᖅᑖᕆᐊᖅᑐᖅᑕᕐᒪᑕ ᑕᐅᕗᖓ ᔭᓗᓇᐃᕝᒧᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᖅᑕᖃᓕᕌᖓᑦ ᐋᓐᓂᐊᕕᐊᓗᐊᓄᑦ ᑐᙵᓱᒃᑎᑦᑎᑦᑕᕐᒪᑕ. ᐱᓕᕆᖃᑎᒌᓐᓇᐅᔭᒃᑲᕗᑦ ᐊᒡᓛᑦ ᑕᐃᖕᓇ 

ᒥᓂᔅᑕᕆᔭᖓ ᐃᑉᐸᒃᓴᖅ ᑲᑎᖃᑎᒋᓚᐅᕋᒃᑯ ᖃᕆᑕᐅᔭᑎᒍᑦ ᒥᓂᔅᑕ ᓯᐊᒻᓗ, ᒥᓂᔅᑕᑖᕆᔭᐅᓵᖅᑐᖅ 

ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ ᓄᓇᑦᓯᐊᕐᒥ. 

 

ᑕᐃᒃᑯᐊ ᐊᐱᖅᓲᑎᒋᔭᐃᑕ ᒥᒃᓵᓄᑦ ᐃᖅᑲᓇᐃᔭᖅᑎᒋᔭᕗᑦ ᑮᓇᐅᔭᓕᕆᓂᕐᒧᑦ ᐱᔨᑦᓯᕋᖅᑐᓕᕆᓂᕐᒧᓪᓗ 

ᐱᓕᕆᖃᑎᖃᓱᖅᑐᑦ ᓄᓇᑦᓯᐊᕐᒥᖔᖅᓯᒪᔪᓂᒃ ᐃᖅᑲᓇᐃᔭᖅᑏᑦ ᐱᓕᕆᔨᐅᔪᓂᒃ, ᑖᒃᑯᐊ ᑐᓴᐅᒪᑐᕋᐅᔭᐃᓐᓇᖅᑐᑦ 

ᐊᒻᒪ ᑕᒪᓐᓇ ᐃᓱᒫᓘᑕᐅᓂᕋᖅᑕᐅᑎᖦᖢᒍ ᓱᓕ ᑐᓴᖅᓯᒪᙱᑕᕋ ᐊᑮᑦᑐᖃᕐᓂᕆᔭᕗᑦ ᑭᓯᐊᓂ ᑖᑉᑯᐊ 

ᐃᖅᑲᓇᐃᔭᖅᑎᑦ ᐱᓕᕆᔩᑦ ᑐᓴᐅᒪᑐᕋᐅᖏᓐᓇᐅᔭᖅᑑᒐᓗᐃᑦ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓱᖅᑯᐃᖅᓯᓯᒪᔪᖓ ᐊᒃᓱᑲᓪᓚᒃ ᑮᓇᐅᔭᖅᑐᕈᑎᒃᓴᖏᑦ 

ᐃᓄᐃᑦ ᐊᖅᑯᓵᖃᑦᑕᕐᒪᑕ ᑕᐃᑰᓈᖃᑦᑕᕐᒪᑕ ᑲᓇᑕᒥ ᓇᓪᓕᐅᒃᑯᒫᖃᖏᑦᑐᑦ ᐊᑭᓕᖅᓱᖃᑦᑕᖅᖢᓂᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓚᖏᑦ ᐊᑭᓕᒃᓴᖃᕐᒪᖔᑕ ᓄᓇᑦᑎᐊᕐᒥ ᐱᔾᔪᑎᒋᓪᓗᒍ ᑮᓇᐅᔭᐃ 

ᑐᓂᔭᐅᖃᑦᑕᖅᑐᑦ ᑕᐃᑰᓈᕐᒪᑕᖃᐃ ᓇᓪᓕᐅᒃᑯᒫᖃᖏᑦᑐᒃᑯᓐᓂᑦ ᐱᓕᕆᔾᔪᑎᖏᓐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᑎᐊ’ᑕᐃᓪᓗᐊᕕᐅᖕᒪᖔᑦ (ᑕᐃᒪᐃᑦᑐᓪᓗᐊᕕᐅᖕᒪᖔᑦ) ᑭᐅᓂᖅ 

ᐊᔪᖅᖢᖓ ᒫᓇ. ᑭᓯᐊᓂ ᐱᓕᕆᔨᖁᑎᒋᕙᕗᑦ ᐱᓕᕆᔨᖁᑎᒋᔭᖏᓪᓗ ᓄᓇᑦᓯᐊᕐᒥᐅᑉ 

ᑐᓴᐅᒪᑐᕋᐅᖏᓐᓇᐅᔭᖅᑑᒐᓗᐃᑦ ᐱᓕᕆᖃᑎᒌᑦᓯᐊᕐᓂᕐᒥᓗ ᐊᑐᐃᓐᓇᐅᔭᖅᑐᑦ ᑕᒪᓐᓇ 

ᐊᑮᑦᑐᖃᕐᓂᕋᖅᑕᐅᓯᒪᑎᖦᖢᑕ ᐃᓱᒫᓘᑕᐅᓂᕋᖅᑕᐅᑎᖦᖢᒍ ᑕᒪᓐᓇ ᓱᓕ ᑐᓴᖅᓯᒪᙱᑕᕋ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓄᖅᑐᑦ ᓄᓇᕗᒥᐅᑦ ᐊᐅᓪᓚᖃᑦᑕᕐᒥᖕᒪᑕ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᑕ ᐊᓯᖏᓐᓄᑦ ᐋᓐᓂᐊᕆᐊᖅᑐᖅᓯᒪᓪᓗᑎᒃ ᐋᓪᐴᑕ, ᒫᓂᑑᐸ, ᐋᑎᐅᕆᔫ ᐊᒻᒪᓗ ᑯᐸᐃᒃᒥᐅᓄᑦ. 

 

ᐅᖃᖅᑎ, ᒥᓂᔅᑕ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᖕᓂᒥᑦ ᓄᓇᕗᑦ ᐊᑭᓕᒃᓴᖃᕐᒪᖔᑕ ᐊᑭᔪᓂᒃ ᑖᒃᑯᓄᖓ 

ᒐᕙᒪᖃᕐᕕᐅᔪᓄᑦ ᐋᓐᓂᐊᕆᐊᖅᑐᖅᓯᒪᑎᓪᓗᒋᑦ ᓄᓇᕗᒥᐅᑦ ᐊᑭᓕᒃᓴᖅᑖᖅᓯᒪᖕᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, (ᑐᓵᔨᑎᒍᑦ) ᐱᔾᔪᑎᒋᓪᓗᒍ ᑖᒃᑯᐊ ᒫᓐᓇ ᖃᓄᐃᓕᖓᓕᕐᒪᖔᑕ 

ᐊᑭᓕᒃᓴᖃᕐᒪᖔᑕ ᓄᓇᖅᑲᑎᒋᙱᑕᑦᑎᓐᓄᑦ ᒐᕙᒪᐅᔪᓄᑦ ᒫᓐᓇᐅᔪᖅ ᖃᐅᔨᒪᖏᖅᑐᖓ, ᐅᖃᕈᓐᓇᖏᑦᑐᖓ. 

 

ᑭᓯᐊᓂᓕ ᐊᖏᕈᓐᓇᖅᑐᖓ ᐃᖅᑲᓇᐃᔭᖃᑎᒋᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᐃᓗᓕᑯᓘᔭᖏᓐᓂᒃ 

ᐱᓇᓱᖕᓂᐊᕋᒪ ᐅᖃᖅᑎ, ᑖᒃᑯᓂᖓ ᑕᑎᖃᖃᑦᑕᕋᑦᑕ ᑕᐃᒃᑯᓂᖓ ᒐᕙᒪᖃᕐᕕᐅᔪᒧᑦ ᐋᓐᑎᐅᕆᔫ, ᒫᓂᑑᐸ, ᐋᓪᐴᑕ 

ᐊᒻᒪ ᓄᓇᑦᑎᐊᒥᐅᓂᒃ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᑕᒫᓂ ᓄᓇᕗᒥ. 

 

ᐅᖃᕈᓐᓇᖅᑐᖓ ᐊᑐᓂ ᒥᓂᔅᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒡᒍᖅᑐᖅᓯᒪᓂᕐᓂ ᖁᔭᓐᓇᒦᖃᑦᑕᖅᑕᒃᑲ 

ᓱᖅᑯᐃᖅᓯᑦᑎᐊᖁᓪᓗᒋᓪᓗ ᐱᒻᒪᕆᐅᖕᒪᑦ ᓄᓇᕗᒥᐅᓄᑦ ᑕᐃᒪᓐᓇ ᐱᑐᐃᓐᓇᐅᖏᑦᑐᒃᑯᑦ ᐃᓅᓕᓴᐃᔾᔪᑎᖏᓐᓄᑦ 

ᐊᑐᖃᑦᑕᕆᐊᖃᕋᑦᑕ ᒐᕙᒪᖁᑎᒋᔭᖓᑕ ᐃᓗᐊᓂ.  

 

ᐃᓱᒫᓘᑎᓂᒃ ᑕᑯᓚᐅᖏᓐᓇᒪ ᑐᓴᖅᑎᑕᐅᓚᐅᕐᓇᖓᓗ ᒥᓂᔅᑕᐅᖃᑎᒋᔭᑦᑎᓐᓂᒃ ᑖᒃᑯᐊ 

ᐱᓕᕆᖃᑎᒌᓐᓇᓲᕆᒐᑦᑎᒍᑦ. ᐊᕐᕌᒍᑕᒫᑦ ᑕᐃᒪᓐᓇ ᐊᑭᓕᒃᓴᖅᑖᑲᐃᓐᓇᖃᑦᑕᖅᑐᒍᑦ ᐋᑎᐅᕆᔪ, ᒫᑐᐹᒥ 

ᐊᓯᖏᓐᓂᓗ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᐃᒪᐃᓐᓇᐃᓕᐅᖃᑦᑕᕐᒪᑕ ᓄᓇᕗᒥᐅᑦ ᑕᐃᑯᖓ 

ᐊᐅᓪᓚᖃᑦᑕᕆᐊᖃᕐᒪᑕ ᐊᑭᓕᒃᓴᑦᑎᓐᓂᒃ ᖃᐃᑦᑎᖃᑦᑕᖅᑐᑦ ᑕᒪᒃᑯᐊ ᐊᕐᕌᒍᕆᔭᑦᑎᓐᓂᒃ ᑮᓇᐅᔭᖅᑐᕈᑎᒃᓴᐃᑦ 

ᑕᐃᒃᑯᐊᓗ ᐊᑐᕈᒫᖅᑐᑦ ᓵᑦᑎᓐᓃᑦᑐᑦ ᐃᓗᐊᓂ ᐅᓄᖅᓯᕙᓪᓕᐊᑐᐃᓐᓇᕐᒪᑕ. 

 

ᒪᓕᒐᐅᔪᐃᑦ, ᓄᓇᕗᒥ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐃᓄᐃᑦ ᐋᓐᓂᐊᖃᑦᑕᖅᑐᑦ ᐃᓅᓕᓴᖅᑕᐅᔭᕆᐊᓖᑦ ᓄᓇᕗᑦ 

ᓯᓚᑖᓂ. ᑕᐃᒃᑯᐊ ᐊᑭᓕᖅᑕᐅᖃᑦᑕᕐᒪᑕ ᐃᓅᓕᓴᐃᓚᐅᖅᑎᓪᓗᒋᑦ ᐱᓕᕆᖃᑎᒌᑦᑎᐊᕆᐊᖃᕋᑦᑎᒍᑦ 

ᐱᖃᓯᐅᑎᓪᓗᒋᑦ ᑖᒃᑯᐊ ᐊᓯᕗᑦ ᒐᕙᒪᖃᕐᕕᐅᔪᑦ, ᓄᓇᑦᑎᐊᕐᒥᐅᓪᓗ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 809 - 6(2): ᖁᕐᓗᖅᑑᑉ ᐆᒻᒪᖅᑯᓯᐅᕈᑖᑕ ᐃᒡᓗᖁᑎᖓᓄᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ. (ᑐᓵᔨᑎᒍᑦ) ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᖁᓪᓕᒃᑯᑦ 

ᐆᒻᒪᖁᑎᓕᕆᔨᒃᑯᖏᓐᓄᑦ ᒥᓂᔅᑕᖓᑦ, ᑖᓐᓇ ᐅᖃᐅᓯᕆᒃᑲᓐᓂᕈᒪᒐᒃᑯᑦ ᖁᕐᓗᖅᑐᕐᒥ ᐆᒻᒪᖁᑎᓄᑦ 

ᐊᐅᓚᐅᑎᐊᓗᖃᕐᕕᖓ ᓄᑖᖅ. 

 

ᐱᒻᒪᕆᐅᖕᒪᑦ ᓯᕗᓪᓕᐅᑎᔭᐅᓯᒪᖕᒪᑦ ᓄᓇᑦᑎᓐᓄᑦ, ᑕᐃᒪᓐᓇᑦᑕᐅᖅ ᓂᕈᐊᖅᑎᒋᔭᒃᑲ ᑐᓴᒐᒃᓴᑦᑎᐊᕙᖕᓂ 

ᓇᓪᓕᖅᑯᑎᓂᒃ ᐱᔭᕆᐊᖃᖅᑐᑦ. ᑖᓐᓇ ᓴᖅᑭᒃᑲᒃᑯ ᑕᖅᑭᐅᓚᐅᖅᑐᒥᒃ ᖁᓪᓕᒡᒎᖅ ᐅᖃᓚᐅᕐᒪᑕ ᐊᖏᖅᑕᐅᓯᒪᖕᒪᑕ 

ᑳᓐᑐᕌᒃᓄᑦ ᐋᔩᖃᑎᖃᕐᓗᑎᒃ ᕿᑎᕐᒥᐅᑦ ᑯᐊᐳᕇᓴᖓᓂᒃ ᑕᒪᑐᒥᖓ ᐱᓕᕆᐊᒃᓴᒥᒃ ᐊᐅᓚᔾᔭᐃᓂᐊᕐᒪᑕ. 

 

ᑕᐃᒪᓐᓇ ᐅᖃᓚᐅᕐᒪᑦ, ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓇ ᐊᖏᖅᓯᓚᐅᕐᒪᑦ 

ᐋᔩᖃᑎᒌᒋᐊᖁᓕᖅᖢᒋᑦ ᒥᓂᔅᑕ ᓇᖕᒥᓂᖅ ᐱᔪᓐᓇᕐᓂᕐᒥᓂᒃ ᑲᑎᒪᓪᓗᑎᒃ ᐅᕝᕙᓘᓐᓃᑦ ᖁᓪᓕᒃᑯᑦ ᑲᑎᒪᔨᖏᑦ 

ᐅᕝᕙᓘᓐᓃᑦ ᒥᓂᔅᑕᐃᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ. (ᑐᓵᔨᑎᒎᖏᑦᑐᖅ) ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᖏᓐᓄᑦ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, (ᑐᓵᔨᑎᒍᑦ) ᐄ, ᑕᐃᒪᐃᓐᓂᕋᕈᓐᓇᖅᑕᕋ ᐊᖏᖅᑕᐅᔪᔪᖅ 

ᒥᓂᔅᑕᐃᑦ ᑲᑎᒪᔨᕋᓛᖏᓐᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ. (ᑐᓵᔨᑎᒍᑦ) ᖁᔭᓐᓇᒦᓪᓗ ᑭᐅᒐᕕᙵ. ᐅᖃᖅᑎ, ᕿᑎᕐᒥᐅᑦ ᑯᐊᐳᕇᓴᖓ 

ᐱᒻᒪᕆᐊᓗᖕᒥ ᐱᖃᑕᐅᖃᑦᑕᕐᒪᑦ ᑮᓇᐅᔭᓕᐅᕋᓱᖕᓂᐅᔪᓂᒃ ᕿᑎᕐᒥᐅᓂᒃ. 

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

17 

ᒫᓐᓇ, ᓈᒻᒪᓈᕐᓂᖓᓂᒃ ᑖᒃᑯᐊ ᐃᓕᓴᕆᔪᒪᒐᒃᑭᑦ ᑯᐊᐳᕇᓴᐅᑉ ᐃᖅᑲᓇᐃᔭᖅᑎᖏᑦ ᐊᐅᓚᑦᑎᔨᖏᓪᓗ. ᐅᖃᖅᑎ, 

ᒥᓂᔅᑕ ᐅᖃᖅᓯᒪᖕᒪᑦ ᑯᐊᐳᕇᓴᒃᑯᑦ ᐊᖏᖅᑕᐅᓐᓂᕐᒪᑕ ᑎᓯᐱᕆ 2023−ᒥ ᐊᖏᖃᑎᖃᕋᓱᒋᐊᕈᓐᓇᖅᓯᓪᓗᑎᒃ 

ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᑦ ᓄᑖᖅ ᐆᒻᒪᖁᑎᓕᐅᕈᑎᒃᓴᖅ ᖁᕐᓗᖅᑑᒧᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᒃᑯᓂᒃᑯᐊ ᐊᖏᖃᑎᒌᒐᓱᐊᖅᐸᑦ ᐊᒻᒪᓗ ᑭᒡᒐᖅᑐᐃᓪᓗᑎᒃ ᖁᓪᓕᖅ 

ᐆᒻᒪᖁᑎᓕᕆᔨᒃᑯᓐᓂ ᐊᒻᒪ ᐅᓂᒃᑳᕈᓐᓇᖅᐸᑦ ᖃᓄᖅ ᐱᕙᓪᓕᐊᓂᖃᖅᓯᒪᖕᒪᖔᑦ ᐅᓪᓗᒥᒧᑦ. (ᑐᓵᔨᑎᒎᖏᑦᑐᖅ) 

ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᖏᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, (ᑐᓵᔨᒃᑯᑦ) ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᑕᐃᒫᒃ ᐊᐱᖅᓱᕐᖓᑦ 

ᑖᒃᑯᐊ ᐊᖏᖃᑎᒌᒐᓱᐊᖅᑐᑦ ᕿᑎᕐᒥᐅᑦ ᑯᐊᐳᕇᓴᒃᑯᖏᓐᓄᑦ ᑕᐃᒪᐃᖁᔨᒐᓗᐊᖅᑐᒍᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᑕᑯᓐᓈᖅᑕᖓᓂᒃ ᑖᓐᓇ ᐱᒋᐊᖅᑎᑦᑎᒍᑕᐅᓂᐊᖁᓪᓗᒍ. ᖁᕐᓗᖅᑑᒥ ᐆᒻᒪᖁᑎᓕᐅᕐᕕᒃᑕᐅᓂᖓ 

ᓴᓇᐅᔭᐅᑦᑕᐅᑎᒋᖁᒐᓗᐊᕋᑦᑎᒍᐃᓛᒃ ᑖᒃᑯᐊ ᑯᐊᐳᕇᓴᒃᑯᑦ ᓈᒻᒪᒃᓴᑦᑎᐊᖃᑦᑕᖅᓯᒪᒻᒪᑕ ᐅᓪᓗᒥᒧᑦ 

ᓯᕗᒧᐊᑦᑎᐊᖅᓯᒪᖏᓪᓚᕆᖕᒪᑦ ᐊᒥᓱᐊᖅᑎᑲᓪᓚᒻᒪᕆᑦᑐᑎᒃ ᑳᓐᑐᕌᒃᒥᒃ ᐱᓇᓱᐊᕋᔅᓴᓂᒃ ᓴᖅᑭᖅᓯᖃᑦᑕᖅᓯᒪᓪᓗᑎᒃ. 

 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᕿᑎᕐᒥᐅᑦ ᑯᐊᐳᕇᓴᒃᑯᓐᓂᑦ ᐱᓕᕆᖃᑎᖃᕐᓂᐊᖅᑐᑦ ᐃᖅᑲᓇᐃᔭᖅᑎᑦᑎᓐᓂᒃ 

ᐱᖃᑎᖃᕐᓗᑎᒃ ᐅᖃᐅᓯᖃᖃᑦᑕᕐᓗᑎᒃ ᓇᓗᓇᐃᖅᑐᐃᒐᓱᓪᓗᑎᓪᓗ ᐱᓕᕆᐊᖑᒋᐊᓕᓐᓂᒃ ᐊᖏᖃᑎᒌᒍᑎᒥᒃ 

ᑳᓐᑐᕌᒃᒥ ᓴᖅᑭᖅᓯᒐᓱᐊᖅᑐᑎᒃ. 

 

ᐃᓗᓕᖏᑦ ᒫᓐᓇ ᐅᖃᐅᓯᕆᔪᓐᓇᖏᑲᓚᐅᕋᒃᑭᑦ, ᐅᖃᐅᓯᕆᓗᐊᕈᒪᖏᑲᓚᐅᕋᒃᑭᑦ ᕿᑎᕐᒥᐅᑦ ᑯᐊᐳᕇᓴᒃᑯᑦ 

ᐱᓕᕆᖃᑕᐅᓂᖓ ᑲᔪᓰᓐᓇᕐᒪᑦ ᓱᓕ ᐅᖃᕈᓐᓇᕋᓗᐊᖅᑐᖓ ᑕᐃᒪᐃᖁᔨᒐᓗᐊᕋᒪᐃᓛᒃ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᐱᕙᓪᓕᐊᑎᑕᐅᓂᖓᓂᒃ. 

 

ᑕᑯᖃᑦᑕᕈᓐᓇᕈᒥᓇᖅᑑᒐᓗᐊᖅ ᐊᑦᑕᓇᖏᑦᑐᒥᒃ ᓴᓗᒪᓂᖅᓴᐅᔪᒥᒃ ᖃᐅᒪᓕᐅᕈᑎᖃᕆᐊᖃᖅᓯᒪᓕᕐᖓᑕ 

ᐊᑯᓂᐊᓗᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ. (ᑐᓵᔨᑎᒍᑦ) ᒥᓂᔅᑕ ᐅᖃᐅᑎᒍᒪᑐᐃᓐᓇᖅᑕᕋ ᓱᓪᓗᓕᑦᑕᖃᕐᖓᑦ ᓄᓇᓕᐅᑉ 

ᕿᓪᓗᐊᑯᓗᐊᒎᖓᔪᒥᒃ ᐱᑐᖃᕈᖅᓯᒪᓕᕐᒥᔪᒥᒃᑕᐅᖅ. ᕿᑎᕐᒥᐅᑦ ᑯᐊᐸᕇᔅᓴᒃᑯᑦ ᐆᒻᒪᖁᑎᓕᕆᔨᒃᑯᓪᓗ 

ᐊᖏᖅᓯᒪᓂᖃᑦᑎᐊᕐᖓᑕ ᐱᓕᒻᒪᔅᓴᐃᓂᕐᒥᒃ ᐃᖅᑲᓇᐃᔮᓂᓪᓗ ᓴᖅᑭᖅᑎᕆᖃᑦᑕᓂᐊᕐᓗᑎᒃ ᐃᓄᓐᓄᑦ 

ᕿᑎᕐᒥᐅᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑳᓐᑐᕌᒃᒥᒃ ᐊᖏᖅᓯᑉᐸᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᕿᑎᕐᒥᐅᑦ ᑯᐊᐸᕇᓴᖓᑕᓗ 

ᑳᓐᑐᕌᒃᒋᓂᐊᖅᑕᖓᓂᒃ ᓇᓗᓇᐃᖅᑐᐃᑎᐊᖅᓯᒪᓛᕋᓗᐊᕐᒪᖔᖅ ᐃᓄᐃᑦ ᐃᓕᓐᓂᐊᖅᑎᑕᐅᓛᕐᓂᖏᓐᓂᒃ 

ᐃᖅᑲᓇᐃᔭᕆᐊᖃᓛᕐᓂᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᔅᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᑕᒪᑐᒪ ᐱᕙᓪᓕᐊᑎᑕᐅᓂᖓ 

ᐅᖃᐅᓯᕆᓗᒍ ᖃᓄᐃᑦᑐᑐᐃᓐᓇᑦ ᑳᓐᑐᕌᒃᑖᖅᑎᑕᐅᔪᐃᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ 

ᐊᖏᖅᑕᐅᖅᑳᕆᐊᖃᕐᓂᐊᖅᑐᐃᑦ. ᐊᑎᓕᐅᑐᐃᓐᓇᕋᔭᙱᑕᕋ ᐱᕙᓪᓕᐊᑎᑕᐅᖅᑳᕆᐊᖃᕋᔭᖅᑐᖅ 

ᐊᖏᖃᑎᒌᒍᑎᓕᐅᕈᑦᑕ.  

 

ᐄ ᑖᓐᓇ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖓ ᐱᒻᒪᕆᐊᓘᒻᒥᔪᖅ ᑖᔅᓱᒧᖓ ᐃᓚᒋᔭᐅᓪᓗᓂ ᖁᓪᓕᖅ 

ᐆᒻᒪᖁᑎᓕᕆᒃᑯᓐᓄᑦ ᕿᑎᕐᒥᐅᑦ ᑯᐊᐸᕇᔅᓴᑯᓪᓗ ᐱᓕᕆᖃᑕᐅᖃᑦᑕᖅᓯᒪᒻᒪᑕ ᑖᓐᓇᑦᑕᐅᖅ ᐱᔭᐅᒍᒪᓪᓚᕆᒻᒪᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖓᑦ.  

ᒫᓐᓇ ᑕᐃᒪᐃᓪᓚᕆᓐᓂᐊᕐᓂᕋᕐᓗᒍ ᐅᖃᕈᓐᓇᙱᑲᓚᐅᖅᑐᖓ ᖃᑦᑎᐳᓴᑦᓂᒃ ᑕᑯᓐᓈᕐᒪᖔᑦᑕ ᑭᓯᐊᓂ 

ᐅᖃᓪᓚᕆᒍᓐᓇᖅᑐᖓ ᑖᒃᑯᐊ ᕿᒥᕐᕈᐊᑕᐅᑦᑎᐊᓪᓚᕆᖃᑦᑕᓂᐊᕐᖓᑕ ᖃᐅᔨᒪᔭᐅᑦᑎᐊᕋᓱᓪᓗᑎᒃ ᖃᓄᑐᐃᓐᓇᖅ 

ᐊᖏᖃᑎᒌᒍᑎᓕᐅᖅᑲᑕ ᕿᑎᕐᒥᐅᑦ ᑯᐊᐸᕇᓴᒃᑯᓐᓂᑦ ᐱᓕᕆᖃᑎᖃᖅᑎᓪᓗᑕᐃᓛᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 810 - 6(2): ᑕᕆᐅᕐᒥ ᓴᐳᒻᒥᔭᐅᓯᒪᔪᑦ ᐃᓂᒋᔭᐅᓲᑦ ᒥᒃᓵᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓄᑦ. ᖃᐅᔨᒋᐊᒃᑲᓐᓂᕈᒪᒐᒪ ᐃᓱᒫᓗᓇᕐᓂᕋᖃᑦᑕᔪᔭᓐᓂᒃ ᐅᑭᐊᔅᓵᒃᑯᑦ ᐃᔅᓯᕙᓂᖃᖅᑎᓪᓗᑕ ᐃᒪᕕᒻᒥᒃ 

ᓴᐳᒻᒥᒃᑎᕕᐅᔪᓂᒃ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᐱᖅᓱᔪᒐᒃᑯ ᐅᑭᐊᔅᓵᒃᑯᑦ ᐃᔅᓯᕙᓂᖃᖅᑎᓪᓗᑕ, ᑕᐅᓇᓂ ᓴᓪᓖᑦ ᕿᑭᖅᑕᖓᑕ 

ᓴᓂᐊᓂ ᑕᑯᓐᓈᖅᑕᐅᖃᑦᑕᖅᑐᒥᒃ ᓴᖅᑭᖅᓯᔾᔪᑕᐅᑐᐃᓐᓇᕆᐊᓕᒻᒥᒃ ᐃᒪᕕᒻᒥ ᓴᐳᒻᒥᒃᑎᕕᐅᔪᒥᒃ ᖃᓂᒋᔭᖓᓐᓂ 

ᐃᓪᓗᓕᒑᕐᔫᑉ ᐊᒻᒪᓗ ᓴᓪᓖᑦ.  

 

ᑕᐃᔅᓱᒪᓂ ᖃᐅᔨᒃᑲᐃᔪᒻᒪᑦ ᒪᓕᒐᓕᐅᕐᕕᒻᒥ ᐱᓕᕆᕕᖓᒎᖅ ᐱᓕᕆᖃᑎᖃᖅᓯᒪᒻᒪᑦ ᐱᓕᕆᖃᑎᖃᖅᑐᑎᒃ 

ᑲᑎᒪᔨᕋᓛᓂᒃ ᐱᕙᓪᓕᐊᑎᑦᑎᖃᑎᒌᓐᓂᐊᖅᑐᓂᒃ ᑲᑎᒪᔨᕋᓛᓂᒃ ᐊᒻᒪᓗᑦᑕᐅᖅ ᓯᕗᓕᖅᑎᓄᑦ ᐊᖁᑦᑎᐅᔪᓂᒃ 

ᑲᑎᒪᔨᕋᓛᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᑖᓐᓇ ᖃᓄᖅ ᐱᕙᓪᓕᐊᓯᒪᒻᒪᖔᖅ ᐱᓕᕆᐊᖑᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᓴ ᖃᕐᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᑖᓐᓇ ᖃᓄᐃᓕᖓᓕᕐᓂᖓ ᑖᔅᓱᒪ ᖃᓄᐃᓕᖓᓕᕐᓂᖓ ᓴᓪᓖᑦ ᐃᒪᖓᑕ ᓴᓂᐊᓂ ᑕᑯᓐᓈᖅᑕᐅᔪᖅ 

ᓴᐳᒻᒥᒃᑎᕕᐅᓂᐊᕆᐊᖓ ᖃᓄᖅ ᐃᓱᒪᖃᕐᕕᐅᒻᒪᖔᖅᓱᓕ ᖃᐅᔨᓴᖅᑕᐅᒻᒪᑦ ᐊᐱᖅᓱᖃᑦᑕᖅᑐᑎᒃ ᐊᕙᑎᓕᕆᒃᑯᑦ 

ᐱᖃᑕᐅᔪᐃᑦ ᐃᓚᐅᖃᑕᐅᔪᐃᑦ ᖃᐅᔨᒋᐊᖅᑐᓄᑦ ᐊᒻᒪᓗᑦᑕᐅᖅ ᑳᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖓ ᐊᒻᒪ ᓄᓇᖃᖅᑐᐃᑦ ᑕᐅᓇᓂᑦᑕᐅᖅ ᓴᓂᐊᓃᑦᑐᐃᑦ ᑖᔅᓱᒪ ᑕᑯᓐᓈᖅᑕᐅᔫᑉ ᓴᓪᓕᐅᑉ ᐃᒪᖓᓂᒃ 

ᓴᐳᒻᒥᒃᑎᕕᐅᒍᒪᓛᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᑦᑕᐅᖅ ᐃᖅᑲᐅᒪᔪᔅᓴᐅᒻᒪᑦ ᒥᓂᔅᑕᐅᖅᑳᔪᔪᖅ ᑖᔅᓱᒥᖓ 

ᒪᓕᒐᓕᐅᕐᕕᒻᒥ ᖃᐅᔨᒃᑲᐃᓚᐅᖅᓯᒪᒻᒪᑦ ᐊᕙᑎᓕᕆᔨᒃᑯᒡᒎᖅ ᓄᑖᒥᒃ ᓴᓇᒻᒪᑕ ᓴᐳᒻᒥᔭᐅᔪᓄᑦ 

ᐊᐅᓚᔾᔭᐃᒋᐊᕈᑎᔅᓴᐅᔪᒥᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇᓕ ᖃᓄᐃᓕᖓᓕᕐᒪᖔᖅ ᐱᓕᕆᐊᕆᔭᐅᓂᖓ ᐊᒻᒪ ᓇᓗᓇᐃᖅᓯᒍᓐᓇᖅᑳ 

ᖃᖓ ᓄᑖᒥ ᐊᐅᓚᔾᔭᐃᒋᐊᕈᑎᒃᔅᓴᒥᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓛᖅᑳ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕐᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓄᓇᕗᒻᒥ ᐃᒪᕕᒻᒥ ᓴᐳᒻᒥᒃᑎᓂᕐᒧᑦ 

ᐊᐅᓚᔾᔭᐃᒋᐊᕈᑎᔅᓴᖅ ᑎᑎᕋᖅᓯᒪᔪᖅ ᐱᓕᕆᐊᖑᕙᓪᓕᐊᖏᓐᓇᖅᑐᖅ ᐊᕙᑎᓕᕆᔨᒃᑯᓐᓄᑦ ᑎᑎᕋᖅᓯᒪᔪᓂᒃ 

ᕿᒥᕐᕈᔪᒍᑦ ᐊᑐᓕᖅᑎᑦᑎᒐᓱᐊᖅᑐᑎᒃ ᓄᑖᕈᕆᐊᖅᓯᒐᓱᐊᖅᑐᑎᓪᓗ ᑖᒃᑯᓂᖓ ᐱᓕᕆᔾᔪᑎᒋᔭᖏᓐᓂᒃ 

ᑎᑎᕋᖅᓯᒪᔪᓂᒃ.  



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᓯᕗᓪᓕᐅᓚᐅᖅᓯᒪᔪᐃᑦ 2007-ᓕᓴᐅᓚᐅᖅᓯᒪᒻᒪᑕ. ᓄᓇᕗᒻᒥ ᓴᐳᒻᒥᒃᑎᓂᕐᒧᑦ ᑐᑭᒧᐊᒍᑎᔅᓴᖅ ᑖᓐᓇ 

ᐊᑐᐃᓐᓇᐅᔪᖅ, ᐱᔭᕇᖅᑕᐅᓯᒪᓕᖅᑲᑦ ᒪᓕᒐᓕᐅᕐᕕᒻᒨᕈᓐᓇᓛᖅᑕᕋ ᑲᑎᒪᔨᓕᒫᓄᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪᑦᐅᖅ ᖃᐅᔨᒪᒻᒪᑦ ᐃᓪᓗᓕᒑᕐᔪᒻᒥᐅᑕᐃᑦ ᓄᑖᒥᒃ 

ᑐᓚᑦᑕᕕᑦᑖᕆᐊᖃᕐᖓᑕ ᐊᒻᒪᑦᑕᐅᖅ ᐱᕙᓪᓕᐊᑎᑕᐅᒃᑲᓐᓂᕆᐊᖃᖅᑐᑎᒃ. ᐆᑦᑑᑎᒋᓪᓗᒍ, ᑕᓪᓗᕈᕐᓇᕐᓂᒃ 

ᐱᒐᓱᐊᕐᕕᔅᓴᖅ ᓇᓗᓇᐃᖅᑕᐅᓯᒪᒻᒪᑦ ᑕᕝᕙᓂ ᓄᓇᖃᖅᑐᓄᑦ. ᑖᓐᓇ ᑕᕝᕙ ᐆᑦᑑᑎᔅᓴᑦᑎᐊᕙᓪᓚᕆᒃ 

ᑲᔪᓰᓐᓇᖅᑎᒐᔅᓴᐅᔪᖅ ᓱᕈᐃᕙᓪᓕᐊᓇᓂ ᐱᒋᐊᖅᑎᑕᐅᔪᓐᓇᖅᑐᖅ.  

 

ᒥᓂᔅᑕ ᐊᐱᕆᓕᔪᒻᒥᒐᒃᑯ ᐅᑭᐊᔅᓵᖅ ᐃᔅᓯᕙᓂᖃᖅᑎᓪᓗᑕ ᑖᔅᓱᒪ ᐱᓕᕆᕕᖓ ᐊᑭᕋᖅᑐᕐᓂᐊᕋᓗᐊᕐᒪᖔᑦ 

ᒐᕙᒪᒃᑯᑦ ᓄᖅᑲᑎᑦᑎᒐᓱᐊᖅᑲᑕ ᑮᓇᐅᔭᓕᐅᕈᑕᐅᒐᓱᐊᕈᓐᓇᖅᑐᓂᒃ ᑕᐃᒪᐃᑦᑐᓂᒃ ᑖᔅᓱᒥᖓ ᐊᔾᔨᖃᖅᑐᓂᑦ. 

ᑕᐃᔅᓱᒪᓂ ᒥᓂᔅᑕ ᑭᐅᑦᑎᐊᕈᓐᓇᔪᙱᒻᒪᑦ. 

 

ᐅᖃᖅᑏ, ᐊᐱᕆᒃᑲᓂᖅᑲᕋ ᐅᓪᓗᒥ ᒥᓂᔅᑕ ᐊᖏᕈᓐᓇᖅᑳ ᖃᐅᔨᒪᒐᓱᐊᕈᓐᓇᕐᓂᕋᕐᓗᓂ ᐱᓕᕆᕕᖓ 

ᐊᑭᕋᖅᑐᕐᓂᐊᕋᓗᐊᕐᒪᖔᖅ ᒐᕙᒪᑐᖃᒃᑯᑦ ᐊᐳᖅᑕᕈᑎᓕᐅᖅᑎᑦᑎᒐᓱᐊᖅᑲᑕ ᐱᕙᓪᓕᐊᑎᑕᐅᒍᓐᓇᖅᑐᓂᒃ 

ᐃᓪᓗᓕᒑᕐᔪᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᖃᕐᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ.  

 

ᐅᖃᖅᑏ, ᓄᓇᕗᑦ ᒐᕙᒪᖓ ᖃᐅᔨᒪᔪᐃᓐᓇᐅᒐᔅᓯ ᐱᖃᑕᐅᖃᑦᑕᕐᖓᑦ ᖃᐅᔨᓴᖅᑐᖃᖅᑎᓪᓗᒍ ᐃᒪᕕᒻᒥ 

ᓴᐳᒻᒥᒃᑎᕕᐅᒍᓐᓇᖅᑐᒥᒃ. ᑕᓪᓕᒪᓂᒃ ᐊᔾᔨᒌᙱᑦᑐᓂᒃ ᕿᒥᕐᕈᒻᒪᑕ ᑐᔅᓯᕌᖑᓯᒪᔪᓂᒃ ᑳᓇᑕᐅᑉ ᒐᕙᒪᒃᑯᓐᓄᑦ 

ᓴᐳᒻᒥᒃᑎᕕᐅᖁᔭᐅᓪᓗᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᓪᓗ.  

 

ᖃᐅᔨᓴᖅᑐᐃᑦ ᐆᒥᖓ ᐱᔾᔪᑎᖃᖅᑐᑎᒃ ᑐᑭᓯᑦᑎᐊᕈᒪᒻᒪᑕ ᐊᐅᓚᐃᓐᓇᖅᑎᒐᔅᓴᐅᒐᔭᕐᒪᖔᖅ ᑕᐃᓐᓇ ᐃᒪᕕᒻᒥᒃ 

ᓴᐳᒻᒥᒃᑎᕕᐅᔪᒪᔪᖅ. ᖃᐅᔨᓴᖅᑕᐅᔪᐃᑦ ᐃᓱᒪᔅᓴᖅᓯᐅᕈᑎᖃᖅᑐᐃᑦ ᐊᕙᑎᖓᓂᒃ ᐊᒻᒪᑦᑕᐅᖅ ᒪᑭᒪᐅᑎᓂᒃ 

ᑮᓇᐅᔭᓕᐅᕈᑎᔅᓴᓂᑦ ᐊᑦᑐᖅᓯᓂᕆᒐᔭᖅᑕᖓᓂᒃ ᑕᒫᓂ ᓄᓇᖃᖅᑐᐃᑦ ᑐᑭᓯᒍᓐᓇᓂᐊᕐᖓᑕ ᐃᑲᔫᑎᐅᒍᓐᓇᖅᑐᓂᒃ 

ᓴᐳᒻᒥᒃᑎᕕᑦᑖᖅᑲᑕ.  

 

ᐅᖃᐅᓯᖃᕈᓐᓇᖅᑐᖓ, ᐅᖃᕈᑎᒍᓐᓇᑕᒃᑲ ᒪᓕᒐᓕᐅᕐᕕᒻᒥ ᐅᕙᓂ ᑐᕌᖅᑕᒐᖃᕋᑦᑕ ᓱᕈᐃᕙᓪᓕᐊᖏᑦᑐᓂᒃ 

ᑮᓇᐅᔭᓕᐅᕈᑎᔅᓴᓂᒃ ᓴᖅᑭᖅᑎᕆᕙᓪᓕᐊᖁᔨᓯᒪᒐᑦᑕᐃᓛᒃ ᐊᕙᑎᓕᕆᔨᒃᑰᓪᓗᑕ ᐊᒻᒪᓗ ᐊᓯᖏᑦ 

ᐊᑦᑐᖅᑕᐅᒐᔭᖅᑐᐃᑦ ᖃᐅᔨᒋᐊᕐᓂᒦᒻᒪᑕ ᒫᓐᓇ ᖃᓄᖅ ᐃᓱᒪᖃᕐᕕᐅᒻᒪᖔᑕ. ᐱᔭᕇᖅᑕᐅᑉᐸᑕᓗ ᑕᐃᒃᑯᐊ 

ᐊᕙᑎᓕᕆᔨᒃᑯᑦ ᐅᖃᑦᑎᐊᕈᓐᓇᓂᖅᓴᐅᓛᖅᑐᐃᑦ ᖃᓄᖅ ᐃᓱᒪᒋᒻᒪᖔᑦᑎᒍ ᑖᓐᓇ ᐱᓕᕆᐊᖑᔪᖅ ᓄᓇᕗᒻᒥ 

ᒐᕙᒪᒃᑰᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 811 - 6(2): ᓴᓗᒻᒪᒐᐅᓂᖓ ᐅᖅᓱᐊᓗᒃᓴᕕᓂᖅ ᑯᕕᔭᕕᓂᑐᖃᖅ ᖃᒪᓂᑦᑐᐊᒻᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯ. ᐊᐱᖅᑯᑎᒃᑲ ᐅᓪᓛᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓅᓂᐊᖅᑐᖅ. ᐅᖃᖅᑏ, ᐃᐳᕉᑎᓪᓗᒍ 2021-ᒥ ᐅᖅᓱᐊᓗᓕᕆᔨᒃᑯᖏᑦ 

ᐅᖅᓱᐊᓗᖃᐅᑎᖏᑦ ᖃᒪᓂᑦᑐᐊᕐᒥ ᖃᐅᔨᔭᐅᓚᐅᖅᓯᒪᒻᒪᑕ ᒑᓯ ᐊᑯᓂᑲᓪᓚᒃ ᕿᕐᓛᓕᖅᓯᒪᓐᓂᓚᐅᖅᓯᒪᒻᒪᑦ 

ᐊᑯᓂᑲᓪᓚᒻᒪᕆᒃ.  

ᑕᒫᓂᐸᓗᒃ 10,000 ᖃᓪᓗᑎᕋᓛᑦ ᑯᕕᒌᖅᓯᒪᓕᕐᓂᔪᒻᒪᑕ. ᐊᕙᑎᓕᕆᔨᒃᑯᑦ ᐋᖅᑭᔅᓯᓚᐅᖅᓯᒪᔫᒐᓗᐊᑦ 1700-

ᑭᐅᐱᒃ ᒦᑕᓂᒃ ᐊᖏᓂᓕᒻᒥᒃ ᑰᔾᔭᐃᒃᑯᑎᖓᓄᑦ ᓯᓚᑖᓄᑦ 2021-ᖑᑎᓪᓗᒍ ᑕᐃᒃᑯᐊ ᓱᓕ ᐋᖅᑭᔅᓯᒪᒻᒪᑕ ᐱᖓᓱᑦ 

ᐊᕐᕌᒍᑦ ᑕᐃᑲᓃᓕᕐᖓᑕ.  

 

ᓴᓗᒻᒪᓴᖅᑕᐅᒐᓱᓐᓂᖓ ᖃᓄᐃᓕᔭᐅᕙᓪᓕᐊᒻᒪᖔᖅ ᖃᐅᔨᒍᒪᑦᑕᕋᓗᐊᖅᑯᖓ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕋᖅᑎᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐱᓕᕆᕕᒐ ᐅᖃᖅᑏ, ᖃᒪᓂᑦᑐᐊᖅ ᕼᐊᒻᒪᓚᒃᑯᖏᓐᓂ ᐱᓕᕆᖃᑎᖃᖅᓯᒪᔪᖅ ᖃᐅᔨᒐᓱᑦᑐᑕ ᓇᒥ 

ᐅᖅᓱᐊᓗᖃᐅᑎᖃᕐᕕᑦᑖᕈᓐᓇᕋᔭᕐᒪᖔᑕ. ᑖᓐᓇ ᓴᓗᒻᒪᖅᑕᐅᒍᓐᓇᕋᔭᕐᖓᑦ ᑯᕕᓯᒪᔪᖅ ᐊᑕᖏᐸᓗᒃᑐᑎᒃ ᑕᐃᒃᑯᐊ 

ᑎᑭᒋᐊᓖᑦ ᑖᔅᓱᒧᖓ ᓂᐅᕕᐊᖑᓯᒪᓕᖅᑐᐃᑦ ᐊᒻᒪ ᑕᐃᑯᖓ ᑎᑭᑎᑕᐅᓯᒪᓕᖅᑐᑎᒃ ᑎᑭᓐᓇᓵᓛᙱᒻᒪᑕ ᓄᓇᖓ 

ᓂᕈᐊᖅᑕᐅᑐᐊᖅᑲᑦ ᓴᓇᔭᐅᒋᐊᕈᓐᓇᓛᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᑲᑎᒪᖃᑎᖃᖃᑦᑕᖅᓯᒪᓪᓗᖓ ᒪᐃᔭᐅᔪᒥᒃ 

ᖃᒪᓂᖅᑐᐊᕐᒥ ᕼᐊᒻᒪᓚᒃᑯᖏᑦ ᓇᓗᓇᐃᖅᓯᓚᐅᖅᓯᒪᔪᑦ ᓄᓇᒥᒃ ᓇᒥ ᐱᐅᓛᖑᒐᔭᕐᒪᖔᑦ ᐱᓕᕆᕝᕕᐅᑉᐸᑦ ᑭᓯᐊᓂ 

ᒐᕙᒪᒃᑯᑦ ᐱᔨᑦᓯᖅᑎᒃᑯᑦ ᐊᖏᕈᓇᔪᙱᒻᒪᑕ.  

 

ᓇᒦᓕᖅᐸᓪᓕ ᐱᔨᔅᓯᖅᑎᒃᑯᑦ ᐱᐅᓛᖑᓇᔭᖅᑐᒥᒃ. ᒪᓕᓐᓂᐊᖅᑕᔅᓯ ᑭᒃᑯᑦ ᓄᓇᖃᖅᑐᑦ ᐅᕝᕙᓗ 

ᐊᑭᕋᖅᑐᐃᓐᓇᕐᓂᐊᖅᐱᓯᐅᒃ ᖃᒪᓂᖅᑐᐊᕐᒥᐅᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᑭᕋᖅᑐᕋᓱᔾᔭᙱᑦᑕᕗᑦ 

ᓄᓇᓖᑦ, ᐊᖏᖃᑎᒌᒍᒪᔪᐃᓐᓇᐅᕗᒍᓪᓕ.  

 

ᐅᖃᖅᑎᑦᑎᔩ, ᐊᓯᐊᓂᑦᑕᐅᖅ ᐱᓕᕆᐊᖑᑐᐃᓐᓇᕆᐊᓕᒻᒥᒃ ᖃᒪᓂᖅᑐᐊᕐᒥ ᑕᐅᑐᒻᒥᒐᑦᑕ ᓄᑖᖅ ᑭᓈᓗᕝᕕᔅᓴᐅᔪᖅ. 

ᑖᒃᑯᐊ ᐊᔾᔨᒌᙱᑦᑑᒃ ᐱᓇᓱᒐᔅᓴᑦ ᕿᒥᕐᕈᔭᐅᔪᑦ ᖃᐅᔨᖅᑳᕆᐊᖃᕐᓂᐊᖅᑐᒍᑦ ᓇᓪᓕᐊᑦ ᐱᐅᓛᖑᓂᐊᕐᒪᖔᑦ 

ᓯᕗᒧᒍᑎᔅᓴᒧᑦ.  

ᒫᓐᓇᓕ ᓄᓇᖃᖅᑑᔪᑦ ᐱᓕᕆᖃᑎᒌᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᓯᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑖ. ᐅᓇ ᑭᖑᓪᓕᖅᐹᖅ 

ᖃᐅᔨᒋᐊᕐᕕᒋᒃᑲᓐᓂᕈᒪᓪᓗᒍ ᐱᔨᔅᓯᖅᑎᒃᑯᑦ ᐅᖃᖃᑎᖃᓪᓚᑦᑖᖅᓯᒪᕙᑦ ᐊᕙᑎᓕᕆᔨᒃᑯᓐᓂᒃ ᐊᒻᒪᓗ ᓄᓇᓖᑦ 

ᐊᖑᓇᓱᑦᑐᓕᕆᔨᒃᑯᖏᓐᓂᒃ ᑖᓐᓇ ᐅᖅᓱᐊᓗᖃᐅᑎᒃ 120-ᐃᓯᒐᓂᒃ ᐅᖓᓯᓐᓂᖃᑐᐃᓐᓇᕐᖓᑦ ᖃᒪᓂᖅᑐᐊᕐᒥᒃ.  

 

ᑖᒃᑯᐊ ᐊᑦᑐᐊᖃᑕᐅᔪᓂᒃ ᐊᒻᒪ ᑭᒃᑰᕙᑦ ᑕᐃᒃᑯᐊ ᐊᑦᑐᐊᖃᑕᐅᔪᑦ ᐃᓚᒋᔭᐅᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐱᓕᕆᕝᕕᕗᑦ ᑖᓐᓇ ᐱᓪᓗᒍ ᐊᖅᑯᑎᖃᐃᓐᓇᓲᖑᕗᒍᑦ ᐱᐅᓯᐅᔭᕆᐊᖃᖅᐸᑦᑐᓂᒃ ᑐᓴᖅᕕᖃᕆᐊᖃᕌᖓᑦᑕ 

ᐅᕝᕙᓗ ᐃᓚᐅᔪᓕᒫᑦ ᑲᑎᖃᑎᒋᓪᓗᑎᒍ ᐊᒻᒪ ᐅᖃᖅᑎᑦᑎᔩ, ᑭᒃᑯᑦ ᐃᓚᐅᕙᑦ ᐅᑎᕈᑎᒋᓛᕈᓐᓇᖅᑕᕋ ᑭᐅᓗᒍ.  

ᑖᒃᑯᐊᓗ ᒪᓕᒐᕐᓅᓕᖓᔪᑦ ᒪᓕᒻᒥᓗᒋᑦ ᐃᒫᒃ ᐊᑦᑕᓇᖅᑐᒥᒃ ᖃᓄᐃᑦᑐᒥᒃ ᐱᓕᙱᒃᑲᓗᐊᕐᒪᖔᖅ 

ᖃᒪᓂᖅᑐᐊᕐᒥᐅᓄᑦ ᐊᒻᒪ ᓇᐅᒃᑯᑦ ᐱᔾᔭᐃᔭᖅᓯᒪᔾᔫᒥᒍᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 812 - 6(2): ᖁᕐᓗᖅᑑᑉ ᐆᒻᒪᖅᑯᓯᓕᐅᕐᕕᐊᑕ ᐃᒡᓗᕐᔪᐊᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᓪᓛᒃᑰᑦᓯᐊᖅᐸ’ᕕ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑲᔪᓯᒍᒪᒐᒪ 

ᖁᓪᓕᒃᑯᑦ ᒥᓂᔅᑕᖓᓐᓂᒃ ᑖᓐᓇ ᖁᓪᓗᖅᑐᒥᐅᑕᖅ ᐊᐱᖅᑯᑎᒋᖅᑲᐅᔮᓄᑦ ᑖᒃᑯᐊ ᓂᐅᕕᕈᑎᐅᕙᑦᑐᑦ ᐱᓪᓗᒋᑦ 

ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᖁᕐᓗᖅᑑᒥ ᐃᑯᒻᒪᖅᑯᑎᖃᕐᕕᔅᓴᖅ ᖁᔭᓈᖅᑕᐅᓯᒪᒻᒪᑦ ᐊᑕᐅᓯᐊᙱᒃᓱᓂ ᐊᒻᒪ ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᐅᓚᐅᖅᑐᒥ ᐊᑦᑑᕝᕙ 26-ᒥ ᐅᖃᕆᐊᒃᑲᓐᓂᕈᒪᕗᖓ ᐅᖅᓱᒃᑯᑦ kitcorp(?) ᑯᓐᓂᒃ 

ᐱᓕᕆᖃᑎᖃᖅᐳᑦ ᐃᑯᒻᒪᖅᑯᑎᓕᐅᖅᑐᑦᓴᓂᒃ. ᑲᔪᓯᑦᑎᐊᖅᐸᒡᒎᖅ ᒪᓂᒪᑎᑕᐅᓇᔭᙱᑦᑐᑦ ᐊᑭᑦᑐᕋᐅᑎᔅᓴᐅᔪᓂᒃ 

ᑐᓂᔭᐅᑐᐃᓐᓇᔭᒻᒪᑦ ᐊᑭᑐᔫᑎᓄᑦ ᑐᕌᖓᔪᑦ ᐊᑐᕐᓗᒋᑦ.  

 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᔅᓴᖅ $39-ᒥᓕᐊᓐᑖᓚᓂᑦ ᐊᑭᖃᕐᓂᐊᖅᑰᕐᒪᑦ ᐊᖏᔪᑲᓪᓚᐅᓪᓗᓂᓗ ᐊᑕᐅᓯᕐᒧᑦ 

ᑐᓂᔭᐅᑐᐃᓐᓇᕋᔭᖅᐸᑦ. ᐊᒻᒪ ᑐᓂᔭᐅᓇᔭᖅᐸᑦ ᑖᓐᓇ kitcorp ᐊᑭᑦᑐᕋᐅᑎᖃᑕᐅᓚᐅᖅᓯᒪᔪᖅ ᑖᓐᓇ 

ᐃᑯᒻᒪᖅᑯᑎᓕᕆᕝᕕᐅᓇᔭᖅᑐᖅ ᐊᑭᑦᑐᕋᐅᑎᔅᓴᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᑯᐊᐸᕋᐃᓴᒃᑯᖏᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇᖅᖢᒍ ᒪᓕᒐᓕᐅᖅᑎ ᐊᐱᖅᓱᕐᒪᑦ, ᐊᑭᑦᑐᕋᐅᑎᓂᐅ ᒥᒃᓵᓄᑦ. 

ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐱᓕᕆᖃᑎᖃᕐᒪᑕ ᒫᓐᓇ ᕿᑎᕐᒥᐅᑦ ᑯᐊᐳᕋᐃᓴᒃᑯᓐᓂᒃ 

ᐱᓕᕆᖃᑎᒌᒃᖢᑕ, ᐅᖃᖃᑎᒌᒃᖢᑕ ᒫᓐᓇ ᐱᒐᑉᑕ.  

 

ᑖᒃᑯᐊ ᐊᐱᖅᓲᑎᒋᔭᐃᑕ ᒥᒃᓵᓄᑦ ᖃᓄᖅ ᐃᓗᓕᓗᒃᑖᖏᓐᓂᒃ ᑕᐃᒃᑯᐊ, ᒥᓂᔅᑐᖑᓚᐅᖅᑳᖅᑎᓐᓇᖓ ᑕᐃᑉᑯᐊ 

ᐊᑭᑦᑐᕋᐅᑎᓂᐅᓚᐅᖅᑐᑦ ᐊᑐᓚᐅᖅᓯᒪᖕᑕ, ᑕᐃᒪᐃᒻᒪᑦ ᐃᓗᓕᓗᑦᑖᖏᓐᓂᒃ ᑐᓴᐅᒪᙱᓗᐊᒨᔪᖓ. ᑭᓯᐊᓂ 

ᐱᖁᔭᖅᑕᖃᕐᒪᑦ ᖃᓄᖅ ᓂᐅᕕᕈᓐᓇᑎᓂᒃ, ᓂᐅᕕᕈᓐᓇᐅᑎᒧᑦ ᑐᕌᖓᔪᒥᒃ.  

 

ᑕᒪᓐᓇ ᐅᖃᖅᑑᓪᓗᐊᑐᖓ, ᐅᖃᖃᑎᒌᖕᓂᕆᔭᕗᑦ ᕿᑎᕐᒥᐅᑦ ᑯᐊᐳᕋᐃᓴᒃᑯᖏᒡᓗ, ᑕᒪᒃᑯᓇᖓᑦ ᐱᖁᔭᕐᓂᒃ 

ᒪᓕᒃᓯᐊᖅᑐᖅ, ᐊᖏᖅᑕᐅᓚᐅᖅᑳᖅᖢᑕ ᑲᑎᒪᔨᓄᑦ, ᒥᓂᔅᑑᖃᑎᒌᑦ ᑖᒃᑯᐊ ᑲᑎᒪᔨᖏᓐᓄᑦ, ᓯᕗᓕᖅᑏᑦ 

ᑲᑎᒪᔨᖏᓐᓄᑦ ᐊᖏᖅᑕᐅᓚᐅᖅᑳᖅᖢᑕ. ᑕᒪᓐᓇ ᐅᖃᖃᑎᒌᖕᓂᖅ ᐱᒋᐊᖅᐸᒡᓕᐊᓕᓚᐅᕐᒪᑦ.  

 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᐃᒻᒪᖄ ᐊᔾᔨᒌᖏᐊᔾᔪᑦᑕᖏᑦ ᐅᖃᕐᓗᒋᑦ, ᐋᔩᖃᑎᒌᓐᓂᐅᓯᒪᔪᖅ ᐃᓛᒃ 

ᐋᔩᖃᑎᒌᓇᓱᑦᓱᑕ ᐊᖏᖃᑎᒌᖃᑎᒌᓇᓱᑦᑐᒍᑦ ᐊᑕᐅᓯᕐᒧᑦ ᑐᓂᔭᐅᓗᐊᓇᓱᑦᓯᒪᖏᑦᑐᖅ, ᑖᓐᓇ ᐊᔾᔨᒋᖏᒻᒪᒍ. 

(ᑐᓵᔨᒃᑯᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐅᖃᕋᓱᓗᐊᖅᑲᐅᔭᕋ ᒥᓂᔅᑕᒧᑦ, ᐄᖅ, ᑎᒃᑰᑉᐳᑦ 

ᐊᑭᑦᑐᕋᐅᑕᐅᓚᐅᖅᓯᒪᓐᓂᕈᑎᒃ ᒪᕐᕈᐃᕐᓱᔅᓯᑎᑐᓪᓕᑭᐊᖅ ᐱᖓᓱᐃᖅᓱᑐᓪᓗᑭᐊᖅ. ᑎᒃᑰᖅᐳᑦ 

ᐊᑭᑦᑐᕋᐅᑕᐅᓚᖅᓯᒪᓐᓂᕈᑎᒃ, ᒪᕐᕈᐃᕐᓱᔅᑎᑐᓪᓕᑭᐊᖅ ᐱᖓᓱᐃᖅᓱᑐᓪᓗᑭᐊᖅ, ᑭᒃ ᑯᐊᑉᑯᑦ 

ᐊᑭᑦᑐᕋᐅᑕᐅᖃᑕᐅᓚᐅᖅᓯᒪᓐᓂᕈᓂ, ᐄ, ᖃᕿᐊᕐᓇᕋᔭᖏᓚᖅ. ᖁᐊᕈᕇᓴᒃᑯᑦ ᐃᒻᒪᖄ ᐋᔩᖃᑎᖃᕈᒪᒐᒥᒃ 

ᐊᑭᑭᓛᒥᒃ ᐱᐅᓛᒥᒃ.  

 

ᖃᓄᑭᐊᖅ ᑭᐅᒍᓐᓇᖅᐹᖓ, ᑭᒃ ᑯᐊᑉᑯᑦ ᐊᑭᑦᑐᕋᐅᑎᖃᓚᐅᖅᐹᑦ? ᐆᑦᑑᑎᒋᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑕᐅᓯᕐᒧᑦ ᑐᓂᓯᓯᒪᒻᒪᑕ ᑳᓐᑐᕌᒥᒃ ᓄᓇᕗᒻᒥ ᐃᒡᓗᓕᐅᖅᑎᑯᓐᓄᑦ, ᐃᒡᓗᓕᐅᖃᑦᑕᕐᓂᑰᒻᒪᑕ ᐋᔩᖃᑎᒌᓚᐅᖅᑐᑦ 

ᐊᑭᖓᓂᒃ. ᑭᒃ ᑯᐊᑉᑯᓪᓕ ᐃᖁᒻᒪᖅᑯᑎᓕᐅᕐᕕᓐᓂᒃ ᓴᓇᖃᑦᑕᕐᓂᑰᕙ, ᖃᐅᔨᒪᓂᖃᖅᐸᑦ ᐊᔾᔨᐅᖏᑦᑐᒥᒃ, ᑭᑐᒥᒃ 

ᐱᒃᑯᓇᖅᑐᖃᕐᒪᑕ ᑭᒃ ᑯᐊᑉᑯᑦ? ᖁᓪᓕᒃᑯᓐᓄᑦ ᐅᕐᓂᕐᕕᐅᓕᕐᓂᖅᐸᑦ ᐃᑯᒪᖅᑯᑎᓕᐅᖅᓯᒪᖏᒃᑲᓗᐊᖅᑐᒍᑦ ᑭᓯᐊᓂ 

ᑮᓇᐅᔭᖅᑐᕈᑎᑦᓴᕗᑦ ᐃᑯᒪᖅᑯᑎᓕᐅᕈᓐᓇᕋᑦᓯ.  

 

ᑭᑐᒥᒃ ᑕᐃᒪ ᑭᒃ ᑯᐊᑉᑯᑦ ᐱᔫᒥᓇᖅᑐᒥᒃ ᐱᖃᓚᐅᕐᒪᑕ, ᐋᔩᖃᑕᐅᔪᓐᓇᓕᕐᓗᑎᒃ ᑳᓐᑐᕌᒃᓴᒥᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑭᒃ ᑯᐊᑉ, ᑭᑎᕐᒥᐅᑦ ᑯᐊᐳᕇᓴᒃᑰᔪᑦ. ᓇᐃᓈᖅᓯᒪᕋᑖᕐᒪᑦ. ᒥᓂᔅᑐ ᖁᓪᓕᒃᑯᓐᓄᑦ, ᒥᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ ᖃᓄᖅ ᐃᓗᓕᑯᓗᖏᓐᓂᒃ ᐅᖃᐅᓯᖃᓂᐊᙱᑦᑐᖓ, 

ᑕᕝᕙᓂ ᒪᓕᒐᓕᐅᕐᕕᖕᒥᒃ. ᖃᓄᖅ ᐅᖃᖃᑎᒌᖕᓂᖅᑕᖃᖅᑎᖦᖢᒍ ᐊᖏᑕᐅᕌᓂᒃᓯᒪᔪᒥᒃ, ᖃᓄᖅ 

ᐅᖃᖃᑎᒌᒋᐊᓚᐅᖅᑳᑎᓐᓇᑦᑕ ᐊᖏᒐᐅᓚᐅᕋᑉᑕ, ᐱᖁᔭᕐᓂᒃ ᒪᓕᒃᖠᐊᖅᓱᑕ ᐊᖕᒪ ᐅᖃᖃᑎᒌᖕᓂᖅ ᑕᒪᓐᓇ 

ᑲᔪᓯᑦᓯᐊᖁᑉᓗᒍ. ᐃᓗᓕᑯᓗᖏᓐᓂᒃ ᑕᕝᕙᓂ ᒪᓕᒐᓕᐅᕐᕕᖕᒥᒃ ᐅᖃᐅᓯᖃᕈᐊᙱᑦᑐᖓ ᑕᒪᓐᓇ ᐱᓕᕆᐊᖑᒻᒪᑦ 

ᓱᓕ. 

 

ᖃᐅᔨᒪᔪᒍᑦ ᒐᕙᒪᐅᑉᓗᑕ ᐊᑐᖁᔭᐅᓯᒪᒐᑉᑕ ᖃᓄᖅᑑᕐᓂᕐᒥᒃ, ᑕᐃᒪᐃᒻᒪᑦ ᑕᒪᓐᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑐᖅᓯᒪᔭᖓ ᖃᓄᖅᑑᕐᓂᖅ. ᑖᒃᑯᐊ ᐊᑭᑦᑐᕋᐅᑎᓂᐅᓚᐅᖅᑐᑦ ᑖᒃᑯᐊ ᐅᒃᑯᐃᖔᓚᐅᖅᑑᒐᓗᐃᑦ. ᖃᓄᖅ 

ᐊᖅᑯᑎᒋᔭᐅᓂᓗᓚᐅᕋᓗᐊᖅᑎᖦᖢᒋᑦ, ᑕᒪᓐᓇ ᑲᔪᓯᑦᓯᐊᖁᑉᓗᒍ ᖁᕐᓗᒃᑑᕐᒥᐅᑦ ᓄᑖᒥᒃ ᐱᑖᖁᓪᓚᕆᒃᑲᓗᐊᕋᑉᑎᒍ, 

ᖃᓄᖅᑑᓂᕐᒥᒃ ᐊᑐᓕᓚᐅᕋᑦᑕ, ᖃᓄᖅᑑᕐᓂᖅ ᓇᐅᒃᑯᑦ ᑕᒪᓐᓇ ᑲᔪᓯᑎᑦᑑᓪᓗᐊᖅᐱᑎᒍ ᐱᖁᔭᕐᓂᒃ ᒪᓕᑦᓯᐊᕐᓗᑕ, 

ᐱᓕᕆᖃᑎᒌᖕᓂᕐᒥᒃ ᐊᑐᕐᓗᑕᓗ, ᑕᐃᒪᐃᒻᒪᑦ ᑕᒪᓐᓇ ᐊᑐᕐᓂᓗᓕᒃᑲᕗᑦ ᖃᓄᖅᑑᕐᓂᖅ. 

 

ᐱᙳᖅᑐᖃᕈᒫᕐᒪᖔᑦ ᓯᕗᒧᒃᐊᒃᐸᓪᓕᐊᓂᐊᕐᒪᖔᖅ ᑕᒪᓐᓇ ᖃᐅᔨᒪᓇᖏᑦᑑᒐᓗᐊᖅ ᓱᓕ. ᑭᓯᐊᓂ 

ᐅᖃᖅᑑᓪᓗᐊᖅᑐᖓ ᐅᖃᖅᑎᑦᓯᔩ, ᑲᔪᓯᑦᓯᐊᖁᒡᓚᕆᒃᑲᓗᐊᒃᑲᕗᑦ ᑕᒪᓐᓇ ᐱᓕᕆᐊᖑᔭᕆᐊᖃᕐᒪᑦ ᖁᕐᓗᒃᑑᕐᒥᐅᑦ 

ᐅᑕᖅᑭᖑᓕᕐᒪᑕ ᖃᐅᔨᒪᔪᒍᑦ, ᑕᐃᒪᐃᒻᒪᑦ ᐱᔾᔪᑎᓂᓗᒃᖢᑎᒍᑦ ᖃᓄᖅᑑᕐᓂᕐᒥᒃ ᐊᑐᕐᓂᓗᒃᐳᒍᑦ ᒫᓐᓇᐅᔪᖅ, 

ᑐᑭᓯᓐᓇᓯᖅᑰᕐᒪᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑐ ᓴᕕᑲᑖᓐ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ ᒥᓂᔅᑐ ᐊᐱᕆᔭᕋ, ᑖᒃᑯᐊ ᐃᓗᓕᕋᓗᖕᓈᖏᑦ ᐊᐱᖅᓱᖏᑦᑕᕋ. ᐃᓗᓕᕋᓗᖕᓇᐃ 

ᖃᐅᔨᒪᙱᑦᑐᖓ.  

 

ᖃᐅᔨᒍᐊᓚᐅᖅᑐᖓ, ᑖᓐᓇ ᑮᓇᐅᔭᕐᔪᐊᕐᒥᒃ ᑐᓂᔭᐅᓯᓐᓇᕆᐊᓕᑦ ᕿᑎᕐᒥᐅᑦ ᐆᒻᒪᖅᑯᑎᓕᕆᔨᒃᑯᑦ, ᓱᓇᒥ 

ᐊᔪᖏᑉᐸᑦ, ᓲᕐ ᑖᓐᓇ ᓂᕈᐊᖅᑕᐅᓚᐅᖅᐸ? ᑕᐃᒃᑯᐊ ᐆᑦᑐᓚᐅᖅᑐᒡᓕ ᐅᑦᑖᓕᕆᕐᕕᖕᒧᑦ ᓲᕐᓕ ᑕᐃᑲᖓᑦ 

ᐅᖃᖃᑎᒋᔭᐅᙱᑉᐸᑦ?  

 

ᑖᓐᓇ ᒥᓂᔅᑐ ᑭᐅᒍᐊᙱᑉᐸᑦ ᑖᒃᑯᐊ ᕿᑎᕐᒥᐅᑦ ᐆᒻᒪᖅᑯᑎᓕᕆᔨᒃᑯᑦ ᐆᑦᑐᓚᐅᕐᒪᖔᑦ ᐊᒻᒪ ᑭᐅᒍᐊᖏᖦᖢᓂᐅᒃ 

ᓱᓇᒥᒃ ᐊᔪᖏᔾᔪᑎᖃᕐᒪᖔᑦ, ᓲᕐ ᑖᓐᓇ ᓂᕈᐊᖅᑕᐅᕙ, ᑖᒃᑯᐊ ᑭᐅᒍᐊᙱᑕᖏᑦ. ᓲᕐ ᑭᐅᒍᐊᙱᒻᒪᖔᖅ 

ᖃᐅᔨᒪᙱᑦᑐᖓ, ᑭᓯᐊᓂ ᐊᓪᓚᒥᐊ ᐊᐱᖅᓱᕐᓂᐊᓕᖅᐸᕋ.  

 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᑲᓐᑐᕌᖅᑎᑦᓯᔪᖃᕋᓱᕌᖓᑦ ᒪᓂᒪᑎᑕᐅᓕᕐᖓᑦ ᐊᑭᑦᑐᕋᐅᑎᑦᓴᐅᑕᐅᓂᖅ 

ᐅᓪᓗᖅᓯᐅᑎᖃᖅᓱᓂ ᐃᒫᒃ ᐅᒃᑯᐊᕐᒪᑦ, ᐅᒃᑯᐃᖅᓱᓂ ᐅᓪᓗᒥ ᓇᓕᐊᓐᓂᒃ. ᑖᓐᓇ ᐱᐅᓯᕆᓯᒪᔭᖓᑦ ᑯᐊᐳᕇᓴᒃᑯᑦ, 

ᐋᔨᖃᑎᖃᕐᓂᖓ ᕿᑎᕐᒥᐅᑦ ᐆᒻᒪᖅᑯᑎᓕᕆᔨᒃᑯᓐᓂᒃ, ᖃᓄᖅ, ᖃᖓᒃᑯᑦ ᐅᓪᓗᓕᐅᖅᓯᒪᕙᑦ 

ᐋᔩᖃᑎᖃᕐᓂᕆᔭᖓᑦ?  

 

ᑖᓐᓇ ᓄᑖᒥᒃ ᐃᑯᒻᒪᖅᑯᑎᓕᐅᓛᕐᓂᖓ ᐃᑲᓂᑲᓪᓛᒃ, ᐅᕝᕙᓗ ᐊᖏᖃᑎᖃᓕᖅᐹᑦ, ᐅᕝᕙᓗ ᐅᓪᓗᓕᐅᖅᓯᒪᕙᑦ? 

ᐊᕐᕌᒍᖅᑲᐃ ᐊᓂᒍᖅᐸᑦ ᐃᒪᐃᓛᖅᐳᒎᓛᖅᓱᑎᒃ. ᖃᖔᖅᓯᒪᕙᑦ, $39 ᐱᓕᐊᑦ ᑮᓇᐅᔭᐃᑦ ᐊᑐᖅᑕᐅᓂᒃᓴᖏᑦ 

ᐱᓪᓗᒋᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯ ᒥᓂᔅᑕᖓᑦ, ᒥᔅᑐ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ ᑭᓱᑯᓗᖏᑦ ᓯᕗᓪᓕᐅᖅᑎ 

ᐊᖏᓂᕆᓚᐅᖅᑕᖓᓄᑦ, ᐃᒪᐃᓕᕐᓗᖔᖅᓯᒪᒍᒪᙱᓐᓇᒪ ᓯᕗᓕᖅᑎᓄᑦ, ᐃᓗᓕᖏᓐᓅᙱᓐᓇᒪ. 

ᑐᓴᕈᒪᓪᓚᕆᑦᑑᒐᓗᐊᖅ ᐃᓗᓕᑯᓗᖏᓐᓂᒃ, ᕿᑎᕐᒥᐅᑦ ᑯᐊᐸᒃᑯᑦ ᖃᓄᐃᖃᑦᑕᖅᓯᒪᓂᖏᓐᓂ, ᐃᑭᐊᕐᕕᖃᖅᑑᔪᑦ 

ᖃᕆᑕᐅᔭᒃᑯᑦ ᐱᔪᓐᓇᖅᓯᐊᖅᓱᑎᓪᓗ, ᓲᕐᓗ ᐊᓂᑯᓗᑦᑎᑦ, ᓇᔭᑦ ᑖᒃᑯᐊ ᑯᐊᐸᕇᓴᖁᑎᒋᔭᐅᒧᑦ ᕿᕙᓪᓕᕐᒥ, 

ᕿᑭᖅᑕᓗᖕᒥᓪᓗ.  

 

ᑯᐊᐳᕇᓴᒃᑯᑦ ᑕᑯᑦᓴᕌᖓᑦᓯᐅᒃ, ᕿᑎᕐᒥᐅᑦ ᐆᑦᑑᑎᒋᓗᒍ ᐊᒥᓱᓂᒃ ᓇᖕᒥᓂᖃᐅᕐᒪᑕ ᐊᒻᒪ ᑮᓇᐅᔭᖃᑦᓯᐊᖅᓱᑎᒃ, 

ᐊᒻᒪ ᑲᑐᔾᔨᖃᑎᒌᖅᑯᒥᓇᑐᐃᓐᓇᕆᐊᖃᖅᓱᑏᑦ. ᖃᓄᑐᐃᓐᓇᑦᓯᐊᖅ ᓇᒻᒥᓂᕐᒧᑦ ᐱᓇᓱᑦᑐᖃᕐᓂᐊᕈᓂ 

ᑐᙵᕕᖃᑦᓯᐊᕐᒪᑕ.  

ᐊᒻᒪ ᖄᒃᑲᓐᓂᐊᒍᑦ ᐃᓄᖕᓄᓪᓗ ᓇᒻᒥᓂᖁᑎᒋᔭᐅᒻᒪᑦ ᕿᑎᕐᒥᐅᓄᑦ. ᑕᑯᙳᐊᕈᓐᓇᖅᐳᖓ ᓱᒻᒪᑦ ᐊᒥᓱᓂᒃ 

ᑲᔪᓯᑦᑎᐊᕈᑎᖃᖃᑦᑕᖅᓯᒪᒻᒪᖔᑕ ᓇᒻᒥᓂᕆᔭᐅᔪᓂᒃ. 

 

ᐅᓪᓗᖅᓯᐅᑏᓪᓕ, ᖁᕐᓗᖅᓯᐅᑎᐅᑉ ᖁᕐᓗᑦᑑᒥᐅᑦ ᐃᑯᒻᒪᖅᑯᑎᓯᐅᑎᑦᓴᖓᓄᑦ ᐋᔨᖃᑎᒌᓚᐅᕐᓂᒃᑯᑦ ᑳᓐᑐᕌᖃᓕᖅᐸᑦ 

ᐅᖃᓗᐊᕈᓐᓇᙱᒃᑲᓗᐊᖅᑕᕋ. ᐊᑭᑐᔫᑏᒡᓖ ᐱᓕᕆᐊᑦᓴᐅᓂᖓ ᐅᓪᓗᖅᓯᐅᑎᖓ ᕿᓚᒥᐅᔾᔫᒥᖁᒥᓇᕐᓂᐊᖅᑐᖅ. 

ᖃᐅᔨᒪᒐᑉᓴ ᖁᕐᓗᒃᑐᒥᐅᑦ ᓄᑖᒥᒃ ᐱᔪᒪᒻᒪᑕ ᐃᑯᒻᒪᖅᑯᑎᖃᕐᕕᒻᒥᒃ, ᐱᔭᕆᐊᖃᖅᓱᑎᓪᓗ.  

 

ᐱᔾᔪᑏᑦ ᐊᒥᓱᑦ ᒪᓕᑦᑐᒋᑦ ᑕᕝᕙᓂ ᐃᒡᓗᒥ, ᖁᓪᓕᒃᑯᑦ ᖃᓄᖅᑑᕐᓂᕐᒥᒃ ᐊᑐᕋᓱᒃᓯᒪᕗᑦ, ᑖᓐᓇ ᓯᕗᒧᑦᓯᐊᓛᕐᒪᑦ 

ᐃᑯᒻᒪᖅᑯᑎᖃᕐᕕᒃ. (ᑐᓵᔨᒃᑰᖏᑦᑐᖅ) ᑐᑭᓯᓐᓇᓯᖅᑰᕐᒪᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᕐᒧᑦ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 813 - 6(2): ᓄᓇᓕᓐᓂ ᐊᓄᓪᓚᒃᓯᖅᑐᕕᓂᓐᓄᑦ ᐱᔨᑦᑎᕋᐅᑎᓄᑦ (ᓚᐃᑦᓯᑑᓐ) 

 

ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᕈᑎᖃᖅᑳᕐᓗᖓ ᐃᓱᒪᒋᑦᓯᐊᐸᒃᑲ ᕿᓚᕝᕙᒃᑯᑦ ᐊᒻᒪᓗ 

ᑕᒪᕐᒥᒃ ᐊᑐᖅᑕᐅᓚᐅᖅᑐᑦ ᐃᓅᒍᓐᓃᖅᑐᖃᓚᐅᖅᑎᓪᓗᒍ ᐅᒡᒍᓐᓇᖅᑐᒥᒃ, ᐱᓗᐊᖅᑐᒥ ᐃᕐᓂᕆᔭᐅᔪ ᒪᕐᕉᖅ, 

ᐃᕐᖑᑕᕆᔭᐅᔫᒃ ᐊᓈᓇᐃᓚᐅᕐᒪᑕ, ᓂᖏᐅᖃᕈᓐᓃᖅᓱᑎᒃ. 

 

ᐊᐱᖅᑯᑎᒐᓕ ᐅᓪᓗᒥ, ᐃᖅᑲᖅᑐᐃᔨᓕᕆᔨᒃᑯᑦ ᒥᓂᔅᑕᖓᓐᓄᑦ. ᐃᓱᒫᓘᑎᖃᓪᓚᕆᒃᑲᒪ ᖃᑦᓯᑦ, ᑭᒃᑯᑦ 

ᐃᖅᑲᖅᑐᒐᑦᓴᐅᓕᕌᖓᒥᒃ ᒪᓕᒐᖃᖅᑎᑕᐅᓂᕐᒥᓂᒃ, ᐃᖅᑲᖅᑐᐃᕕᒻᒥᓗ ᑎᓕᔭᐅᓯᒪᑎᓪᓗᒋᑦ. ᓯᕗᓪᓕᖅᐸᖅ 

ᐊᐱᖅᑯᑎᖓ ᒥᓂᔅᑕᐅᔪᖅ ᐃᖅᑲᖅᑐᐃᔪᓕᕆᓂᕐᒧᑦ, ᑕᐃᒪᓐᓇᑦᑕᐅᖅ ᐃᓱᒫᓘᑎᖃᕆᕙ ᐅᕙᑦᑐᑦ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᒃ ᒥᓂᔅᑐ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᑉᐱᒍᓱᑦᑎᐊᕐᒥᕗᖓ ᑕᐃᒃᑯᐊ 

ᐃᓚᙵᓚᐅᖅᑐᐃᑦ ᐊᒻᒪᓗ ᑕᐃᓐᓇ ᐃᓚᙳᖅᑎᑦᑎᓚᐅᖅᑐᖅ ᑖᒃᑯᐊ ᐃᓚᒋᔭᐅᔪᐃᑦ ᐅᖁᒪᐃᑦᑐᒦᓂᐊᓕᕐᒥᒻᒪᑕ 

ᐃᓅᓯᓕᒫᕐᒥᓂᒃ, ᑖᒃᑯᐊ ᐅᖃᐅᓯᐅᑲᑕᒃᑎᓗᑎᒃ ᓴᖅᑭᖅᑎᑕᐅᒃᑲᓐᓂᖃᑦᑕᖅᑎᓗᒋᑦ ᐊᒃᓱᐊᓗᒃ ᐃᑉᐱᓐᓇᖃᑦᑕᕐᒪᑦ, 

ᑕᐃᒪᓐᓇᐃᑎᒡᓗᒍ ᐃᑉᐱᒋᑦᑎᐊᐸᒃᑲ ᑕᐃᒃᑯᐊᑦ ᐃᓚᒋᔭᐅᔪᐃᑦ ᑖᒃᑯᓄᖓ. 

 

ᑖᒃᑯᐊ ᐅᖃᐅᓯᕆᔭᖓᑦ ᑖᒻᓇ ᒪᓕᒐᓕᐅᖅᑎᐅᑉ, ᐄ, ᑖᒃᑯᐊᑦ ᖃᓄᖅᑑᕆᐊᖃᐃᓐᓇᐅᔭᑦᑕᕗᑦ, ᑖᒃᑯᐊᓪᓗ 

ᑎᒍᔭᐅᒪᑲᐃᓐᓇᖃᑦᑕᖅᓯᒪᔪᑦ ᐊᒻᒪᓗ ᑎᒍᔭᐅᕕᒃᓴᖏᓐᓂᒃ ᐅᑕᖅᑭᔪᐃᑦ, ᑖᒃᑯᐊᑦ ᐊᒥᓲᓂᖏᑦ ᐃᒃᐱᓐᓇᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑐ ᓚᐃᑦᓯᑑᓐ.  

 

ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖃᓄᑭᐊᖅ ᑐᓵᔨᒃᑯᑦ ᐊᓯᐅᑲᐃᓐᓇᖅᐳᖅ. ᑐᑭᓯᑦᓯᐊᙱᓐᓇᒪ 

ᐅᕙᖓ ᐃᓱᒫᓘᑎᖓᓂ ᐊᖏᖃᑎᖃᕐᒪᖔᖅ ᐱᕋᔭᓕᖅᑭᐸᑦᑐᑦ ᐱᔾᔪᑎᒋᓪᓗᒋᑦ.  

ᐅᖃᐅᓯᖃᖅᑎᓪᓗᖓ ᒪᓕᒐᓕᐅᖅᑏ ᐅᖃᐅᓯᒃᓴᖏᓐᓂᒃ ᐱᓕᕆᖃᑎᖃᑦᓯᐊᕆᐊᖃᕐᒪᑕ, ᑐᑭᓯᒐᓱᕐᓗᒋᑦ 

ᒪᐅᓂᒃᓯᑦᓯᐊᕐᓗᒋᑦ ᐱᕙᓪᓕᐊᓂᖏᑦ, ᐃᑲᔪᖅᑕᐅᔪᓐᓇᕐᓗᑎᒡᓗ, ᐊᒻᒪᓗ ᐱᔾᔪᑎᒋᔭᖏᑦ ᐊᔪᕈᑎᖃᕈᑎᒃ 

ᐅᐃᕆᒪᐅᑎᒥᒃ, ᐱᓕᕆᔪᓐᓇᑦᓯᐊᙱᒃᑯᑎᓪᓘᓐᓃᑦ ᐃᖅᑲᓇᐃᔮᒧᑦ. ᐊᒻᒪᑦᑕᐅᖅ ᑲᒪᔨᖏᑦ ᒪᓕᑦᓯᐊᕋᓗᐊᕐᒪᖔᑕ 

ᒪᓕᒋᐊᓕᒥᓂᒃ, ᓇᐅᑦᓯᑐᖅᐸᓪᓗᑎᒃ, ᐊᒻᒪᓗ ᑭᐅᑐᐃᓐᓇᑦᓯᐊᐸᓪᓗᑎᒃ ᐱᕕᐊᕐᓂᕆᕙᑦᑕᒥᓄᑦ. 

 

ᐅᖃᖅᑎᑦᓯᔩ, ᐃᓱᒫᓘᑎᖃᕐᒥᒐᒪ ᐃᑲᔪᖅᑐᐃᓂᖃᖏᓗᐊᕐᒪᑦ, ᖃᐅᔨᓴᖅᑕᐅᓂᖏᓗᐊᖅᐸᑦᓱᑎᒃ 

ᐱᔾᔪᑕᐅᓪᓗᐊᑕᖅᐸᒻᒪᑦ ᐱᕋᔭᓕᖅᑭᑉᐸᑦᑐᓄᑦ. 

 

ᐊᐱᕆᔪᒪᕙᕋ ᒥᓂᔅᑐ, ᐊᖏᖁᑉᓗᒍ ᐱᕚᓪᓕᔭᐅᖁᑉᓗᒋᑦ ᐅᐊᑦᓯᔭᐅᕙᓐᓂᖏᑦ, ᐱᓕᕆᐊᒃᓴᖃᖅᑎᑕᐅᕙᓐᓂᖏᑦ, 

ᐃᓚᓕᐅᖅᑕᐅᑦᓯᐊᕐᓂᖏᓪᓗ ᓄᓇᓕᒻᒥᓄᑦ. ᐱᕋᔭᓕᖅᑭᐸᓐᓂᐊᖏᒻᒪᑕ ᐊᒻᒪᓗ ᐅᐊᑦᓯᓪᓚᑦᑖᐸᓪᓗᑎᒃ 

ᐅᕐᓂᒍᑎᑉᐸᓪᓗᑎᒃ ᐊᓯᐅᔪᖃᖅᐸᖁᓇᒍ ᐃᓅᓯᕆᔭᒥᒃ, ᐱᓕᖅᑭᐸᑦᑐᓄᑦ ᑕᒪᒃᑯᓄᖓ ᑕᐃᒪᐃᑉᐸᒻᒪᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑐᖓ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᑖᒃᑯᓂᖓ ᐱᓕᕆᐊᕆᒋᐊᖃᖃᑦᑕᖅᑕᖏᓐᓂᒃ ᑖᒃᑯᐊ ᑎᒍᔭᐅᓚᐅᖅᓱᑎᒃ ᐊᓂᑕᐅᑲᐃᓐᓇᖅᑐᓂᒃ, ᑖᒃᑯᓂᖓ 

ᐱᓕᕆᖃᑎᖃᑦᑎᐊᕋᓱᐃᓐᓇᖅᑐᐃᑦ ᐊᒻᒪᓗ ᐱᓕᕆᑦᑎᐊᖏᓐᓇᕋᓱᒃᖢᑎᒃ.  

 

ᖁᔭᒋᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᑕᒪᒃᑯᓂᖓ ᑲᒪᔭᕆᐊᖃᖃᑦᑕᖅᑐᐃᑦ, ᑕᒪᒃᑯᐊᓗ 

ᐊᔾᔨᒌᖏᑦᑐᐃᓐᓇᐅᒥᒻᒪᑕ ᐃᓄᐃᑦ, ᑖᒃᑯᐊ ᑎᒍᔭᐅᒪᑲᐃᓐᓇᖅᓯᒪᔪᐃᑦ ᐊᓂᑕᐅᑲᐃᓐᓇᖃᑦᑕᖅᑐᐃᒡᓗ ᑭᓱᓂᒃ 

ᐱᔭᕆᐊᖃᙱᑕᖏᓐᓂᒃ ᑎᑎᕋᖅᑕᐅᓯᒪᔪᓂᒃ. ᑖᒃᑯᐊᑦ ᐱᓕᕆᔨᕗᑦ ᐱᓕᕆᑦᑎᐊᕋᓱᖏᓐᓇᐅᔭᖅᑐᑦ, ᑕᕝᕙᓂ 

ᓄᓇᓕᖁᑎᓕᒫᑦᑎᓐᓂᒃ ᐊᒻᒪᓗ ᑖᒃᑯᐊ ᓄᓇᓕᓕᒫᑦ ᐃᖅᑲᓇᐃᔮᒃᓴᓂᒃ ᐊᑐᐃᓐᓇᖃᕐᕕᒋᓪᓗᑎᒍᑦ. ᐃᓚᖏᑦ 

ᐃᓐᓄᒃᓯᒪᖏᑦᑐᐃᑦ ᐃᓐᓄᒃᓯᒪᖏᒐᐃᒻᒪᑕ ᑕᒫᖓᑦ ᐃᓐᓄᑦᑕᐅᓯᒪᔪᒥᒃ ᐃᑲᔪᖅᑕᐅᖃᑦᑕᖅᑐᐃᑦ ᓄᓇᓕᖕᓂᒃ. 

 

ᑭᓯᐊᓂ ᑖᒃᑯᐊᑦ ᐃᖅᑲᖅᑐᐃᕕᒃᑯᑦ ᐋᖅᑭᑦᑕᐅᓯᒪᔭᖓᑦᑎᒍᑦ, ᑕᒪᒃᑯᓂᖓ ᐱᓕᕆᑦᑎᐊᕋᓗᐊᕐᒪᑕᑭᐊᖅ 

ᖃᐅᔨᓴᖅᑕᐅᑦᑎᐊᕋᓱᐃᓐᓇᖃᑦᑕᖅᑐᐃᑦ ᑖᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᓚᐃᑦᓯᑑᓐ.  

 

ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓖᓛᒃ ᓇᓗᓇᐃᖅᓯᕕᐅᙱᑦᑐᖓ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᑕᐃᒃᑯᐊ ᐊᓂᑎᑕᐅᑲᐃᓐᓇᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᐱᕋᔭᒃᑲᓐᓂᖃᑦᑕᕐᒪᑕ ᑕᒪᓐᓇ ᐱᐅᓯᒃᑲᓐᓂᕆᐊᓕᒃ. 

 

ᐊᒻᒪᓗ ᒥᓂᔅᑕ ᐅᖃᖅᑲᐅᖕᒪᑦ, ᐃᓚᖏᑦ ᐃᖅᑲᓇᐃᔮᒃᓴᐃᑦ ᐃᓐᓄᒃᖠᒪᖏᑦᑐᑦ. ᖃᑦᓯᑦ ᓄᓇᓖᑦ 

ᓇᐅᑦᓯᖅᑐᑎᖃᖏᓚᒃ ᐱᕋᔭᒃᓯᒪᔪᕕᓂᕐᓂᒃ ᐊᒻᒪᓗ ᖃᑦᓯᑦ ᐱᕋᔭᖅᑐᕕᓃᑦ ᐊᓃᑲᐃᓐᓇᖅᑐᑦ ᑕᒫᓂᕐᕆᕙᑦ, 

ᐱᓱᑲᑕᒃᐸᑦ ᐸᖅᑭᔨᖃᙱᖦᖢᑎᒃ,  

ᓇᐅᑦᑎᖅᓱᖅᑎᖃᙱᖦᖢᑎᒡᓘᓐᓂᑦ? ᑕᖅᑲᒃᑯᐊ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓇᓗᓇᐃᔭᖅᑕᐅᖁᔭᒃᑲ. ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᑎᔨᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 9−ᓂᒃ ᐃᓐᓄᒃᓯᒪᙱᑦᑐᐃᑦ, ᑖᒃᑯᐊ 7−ᐅᔪᐃᑦ 

ᓄᓇᓖᑦ ᐸᕐᓇᒃᑕᐅᕙᓪᓕᐊᓪᓗᑎᒃ ᐊᒻᒪᓗ ᐃᓄᖃᙱᒐᐃᒻᒪᑕ ᑕᕝᕙᓂ ᓄᓇᓕᓐᓂ ᐊᓯᖏᓐᓂᒃ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᐃᑦ ᑕᐃᑯᙵᓗ ᓄᓇᓕᓐᓅᑦᑎᐊᒻᒪᕆᖃᑦᑕᖅᓱᑎᒃ ᐃᓐᓄᒃᓯᒪᙱᒃᑲᓗᐊᖅᑐᓄᑦ 

ᑖᒃᑯᓂᖓ ᐱᓕᕆᑦᑎᐊᕋᓱᒧᑦ. ᑕᐃᒪᓐᓇ ᐱᔭᔅᓴᖏᑦ ᐊᒥᒐᙱᑦᑑᒐᓗᐊᑦ ᑭᓯᐊᓂ ᐱᓕᕆᑦᑎᐊᕋᓱᓐᓂᖏᓐᓂᒃ 

ᐅᐱᒋᖃᑦᑕᖅᑕᒃᑲ ᐊᒻᒪᓗ ᖁᔭᒋᖃᑦᑕᖅᑕᒃᑲ.  

ᑕᒪᒃᑯᐊᓪᓗ ᐃᓕᓐᓂᐊᕈᑎᒃᓴᕈᔪᖏᓐᓂᒃ ᓴᖅᑭᑎᑦᑎᕙᓪᓕᐊᖏᓐᓇᖅᓱᑕ ᑭᓱᓂᒃ ᐱᓕᕆᔾᔪᑎᔅᓴᒃᑲᓐᓂᖏᓐᓂᒃ 

ᐃᑲᔫᑎᒋᔭᐅᔪᓐᓇᖅᑐᓂᒃ ᑖᒃᑯᓄᖓ ᐃᖅᑲᓇᐃᔭᖅᑎᒃᑎᓐᓄᑦ. ᑖᒃᑯᐊ ᐃᓛᒃ ᐱᕚᓪᓕᖅᑎᒐᓱᐃᓐᓇᖅᑕᕗᑦ. ᑕᒪᒃᑯᐊ 

ᑮᓇᐅᔭᐃᑦ ᐊᒥᒐᐃᓐᓇᐅᔭᕋᓗᐊᖅᑎᓪᓗᒋᑦ ᑭᓯᐊᓂ ᑖᒃᑯᐊ ᐱᓕᕆᔨᑯᓗᑉᐳᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᑕᑭᐊᖅ 

ᑖᒃᑯᓂᖓ ᐃᓄᖁᑎᒃᑎᓐᓂᑦ ᑕᐃᒪᓐᓇᐃᓪᓕᖓᔪᓂᒃ. ᑖᒃᑯᓂᖓ ᐱᓕᕆᖃᑎᖃᕋᓱᐃᓐᓇᖃᑦᑕᖅᑐᒍᑦ.  

 

ᑕᐃᒃᑯᐊᓪᓗ ᐊᑦᑐᖅᑕᐅᓯᒪᔪᐃᑦ ᖃᓪᓗᓈᑎᑐᑦ (ᑐᓵᔨᑎᒎᓕᖅᑐᖅ) ᐱᕋᔭᒃᑕᒥᓂᐅᔪᑦ (ᑐᓵᔨᑎᒎᕈᓐᓃᖅᑐᖅ) 

ᑕᐃᒃᑯᐊᑦᑕᐅᖅ ᖃᓄᖅ ᐃᑲᔪᒃᑲᓐᓂᕈᓐᓇᕋᑦᑎᒍᑭᐊᖅ ᐱᓕᕇᓐᓇᕋᓱᐊᖃᑦᑕᕐᒥᒐᑦᑎᒍᑦ. ᑖᒃᑯᐊ ᑲᑐᔾᔨᓪᓗᑎᒍᑦ 

ᐱᓕᕆᑦᑎᐊᕋᓱᒃᑐᑦ ᑖᒃᑯᐊ ᒪᓕᒐᓕᕆᔨᒃᑯᑦ ᑖᒃᑯᓂᖓ ᐊᑦᑐᖅᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 814 - 6(2): ᐃᓕᓐᓂᐊᖅᑎᖁᑎᑦᑕ ᐊᓂᒍᐃᓂᖏᑕ ᐊᒥᓲᓂᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᓐᓄᑦ. 

ᖃᐅᔨᒪᔪᐃᓐᓇᐅᒐᑦᑕ ᐃᖅᑲᓇᐃᔮᑦ ᐊᔾᔨᒌᙱᑦᑑᖕᒪᑕ ᓄᓇᕗᑦ ᒐᕙᒪᒃᑯᑦ ᐃᓗᐊᓃᑦᑐᑦ. ᐊᒻᒪᓗ ᐱᔭᕐᓂᙱᓐᓂᖅᐹᑦ 

ᑕᐃᒃᑯᐊ ᖁᕝᕙᓯᓐᓂᖅᓴᓂᒃ ᐱᑐᐃᓐᓇᐅᙱᑦᑐᓂᒡᓗ ᐃᖅᑲᓇᐃᔮᓖᑦ ᐃᓂᖏᑦ. 

 

ᖃᓄᐃᓕᐅᖅᐱᓯ ᐃᓕᓴᖅᑏᑦ ᐸᐃᑉᐹᖅᑖᖅᐸᓪᓕᐊᖃᑦᑕᕈᓐᓇᕐᓂᐊᕐᒪᑕ ᑕᒪᒃᑯᓂᖓ ᐃᓐᓄᐃᕙᓪᓕᐊᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᑎᔨᒍᑦ): ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᑕᐃᒃᑯᐊ ᐸᐃᑉᐹᖅᑖᖅᐸᓪᓕᐊᖃᑦᑕᖅᑐᑦ ᓯᓚᑦᑐᖅᓴᕐᕕᒃᑯᑦ, ᓯᓚᑦᑐᖅᓴᕐᕕᒃ 

ᓵᙵᓗᐊᙳᐊᖅᑐᖅ ᐅᓄᒃᑲᓐᓂᖅᑐᓂᒃ ᐃᓄᖕᓂᒃ ᕿᓂᖅᓗᑎᒃ ᖁᕝᕙᓯᓐᓂᖅᓴᓂᒃ ᐊᒻᒪᓗ ᐊᑯᓐᓂᖅᓱᖅᑐᓂᑦ 

ᐃᓐᓄᐃᔪᓐᓇᕐᓂᐊᕐᒪᑕ. ᑖᓐᓇ ᑐᕌᒐᓕᐊᕆᓯᒪᔭᕗᑦ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᐃᓕᓴᖅᑎᕗᑦ ᐃᓕᓐᓂᐊᖅᑕᒥᖕᓂᒃ 

ᐃᓱᓕᑦᑎᓗᑎᒃ.  

 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᓯᓚᑦᑐᖅᓴᕐᕕᒃᑯᑦ. ᐊᒻᒪ ᐃᓕᓴᖅᑏᑦ ᐅᐸᓗᖓᐃᔭᖅᑕᐅᖃᑦᑕᖅᑐᑦ 

ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑕ ᓄᓇᕗᑦ ᐃᓗᐊᓂ ᐃᓕᓐᓂᐊᕈᑎᒋᓚᐅᖅᑕᒥᖕᓂᒃ ᐊᑐᕐᓗᑎᒃ. 

ᐅᐸᓗᖓᐃᔭᑦᑎᐊᖃᑦᑕᖅᑕᕗᑦ ᐃᓐᓄᐃᕙᓪᓕᐊᔪᓐᓇᕐᓂᐊᕐᒪᑕ ᐃᓐᓄᒃᑕᐅᓯᒪᙱᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐱᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᖅᑲᐅᔭᓐᓂᒃ ᐊᓯᑦᑎᐊᒻᒪᕆᐊᓂᒃ ᑭᐅᔭᐅᒐᒪ. ᐃᓕᓴᖅᑏᑦ 

ᓄᓇᕗᑦ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᑐᕌᖓᔪᑦ ᑕᐃᒃᑯᐊ ᐅᖃᐅᓯᕆᖅᑳᕐᓂᐊᕋᒃᑭᑦ. ᐃᓕᓴᖅᑏᑦ 

ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐃᓕᓐᓂᐊᖅᑐᑦ ᐃᓱᓕᑦᑎᙱᓚᑦ ᒪᐅᓇᑐᐃᓐᓇᕐᓗ ᓄᖅᑲᖃᑦᑕᖅᐹᑦ? ᓱᑯᑦᑎᐊᓃᑉᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᑎᔨᒍᑦ): ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᖕᒪᒍ.  

 

ᐅᖃᖅᑏ, ᑕᐃᒃᑯᐊ ᒫᓐᓇ ᐃᓗᓕᑯᓘᔭᖏᖕᓂᒃ ᓵᓐᓃᑦᑐᖃᙱᒻᒪᑦ. 2023-2024−ᒥ ᐱᒋᐊᕈᑎᒋᓗᒍ 

157−ᖑᓚᐅᖅᑐᑦ ᐃᓕᓐᓂᐊᓕᓵᖅᑎᓪᓗᒋᑦ ᔮᓐᓄᐊᕆᙳᕐᒪᑦ ᐅᑭᐅᖅᓯᐅᖕᒥᒃ ᐃᓕᓐᓂᐊᕐᓂᐊᓕᕐᒪᑕ ᐃᓕᓴᖅᑏᑦ 

1.7−ᖓᖕᓃᓚᖅᑐᑦ ᐱᔾᔪᑎᒃᓴᖃᐅᖅᖢᑎᒃ ᐊᔾᔨᒌᙱᑦᑐᓂᒃ.  

ᖁᓕᓂᒃ ᓄᖅᑲᖅᑐᖃᓚᐅᕐᒪᑦ. ᑭᓱᓂᒃ ᐱᔾᔪᑎᖃᖅᖢᑎᒃ ᓇᓗᔪᖓᐅᒐᓗᐊᖅ ᑕᒪᒃᑯᓄᖓ ᑐᕌᖓᔪᓂᒃ 

ᐱᓯᒪᙱᓐᓇᒪ. ᑭᓯᐊᓂ ᑖᓐᓇ ᒪᓕᒐᓕᐅᖅᑎ ᐃᓗᓕᖃᐅᑯᓘᔭᕐᓂᒃᓴᓂᒃ ᑐᓂᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᕐᕌᒍᒐᓴᖕᓄᑦ ᐅᖃᐅᓯᕆᓯᒪᓕᕋᑦᑎᒃᑯᑦ ᑕᐃᒃᑯᐊ 

ᐃᓱᓕᑦᑎᕙᓪᓕᐊᔪᑦ ᓯᓚᑦᑐᖅᓴᕐᕕᖕᒥ ᐱᔾᔪᑎᒋᓪᓗᒋᑦ. ᐊᒻᒪᓗ ᓈᓴᐅᑎᓂᒃ ᐱᓯᒪᑦᑎᐊᒃᑲᓐᓂᖁᓪᓗᑎᒃᑯᑦ 

ᓯᓚᑦᑐᖅᓴᕐᕕᒃᑯᑦ. ᑐᓴᖅᑎᑕᐅᔪᒪᔪᖓ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᐃᓕᓐᓂᐊᕌᓂᒃᓯᒪᔪᕕᓃᑦ ᖃᔅᓯᑦ 

ᐃᓕᓐᓂᐊᕐᕕᖕᓂ ᐃᓕᓐᓂᐊᕐᓂᓕᕆᓂᐅᕐᓗ ᒥᒃᓵᓅᖓᔪᓂᒃ ᐃᖅᑲᓇᐃᔮᖃᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᑎᔨᒍᑦ): ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖓᖕᓂᒃ ᐅᖃᒃᑲᓐᓂᖁᔭᕋ ᑐᑭᓯᑦᑎᐊᕐᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᕼᐃᒃᔅ, ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ ᐅᖃᒃᑲᓐᓂᕈᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᑦᑎᐊᖅ. ᑕᐃᒃᑯᐊ ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐱᔭᕇᖅᑐᑦ ᒫᓐᓇ 

ᖃᔅᓯᑦ ᐃᖅᑲᓇᐃᔭᖅᐸᑦ ᐃᓕᓐᓂᐊᕐᓂᓕᕆᓂᕐᒨᖓᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᑎᔨᒍᑦ): ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᓄᓇᓕᖕᓂ ᐊᑕᐅᓯᐅᙱᑦᑐᓂᒃ ᐃᓕᓴᐃᔨᙳᕆᐅᖅᓴᓂᕐᒥᒃ ᐃᓕᓴᖅᑐᑦ ᑭᖑᓪᓕᖅᐹᖅ ᐊᕐᕌᖑᒥᒃ 

ᐃᓕᓐᓂᐊᓕᕐᒪᑦ. ᐊᒻᒪᓗ ᐃᓕᓐᓂᐊᕐᕕᖕᒥ ᐱᓕᒻᒪᒃᓴᖅᑕᐅᖃᑦᑕᖅᖢᑎᒃ ᔮᓐᓄᐊᕆ−ᒪᐃᒧᑦ.  

 

ᑭᖑᓪᓕᖅᐹᖅᓯᐅᑎᒥᖕᓂᒃ ᐃᓕᓐᓂᐊᕐᓂᐊᓕᖅᑐᑦ 6-ᓄᑦ ᐱᓇᓱᐊᕈᓯᕐᓄᑦ. ᐊᒻᒪᓗ ᑖᓐᓇ ᐊᐱᖅᑯᑎᒋᔭᐃᑦ 

ᐅᑎᕐᕕᒋᓗᒍ, ᖃᔅᓯᑦ ᐃᓕᓴᖅᑏᑦ ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓅᖓᔪᓂᒃ ᐃᖅᑲᓇᐃᔮᖃᓕᕐᒪᖔᖏᑦ. ᑖᒃᑯᐊ 

ᓈᓴᐅᑎᖏᑦ ᑎᑎᖅᑲᑎᒍᑦ ᓇᓗᓇᐃᓛᖅᐸᒃᑲ ᐃᓕᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 815 - 6(2): ᐅᔭᕋᓐᓂᐊᕐᕕᓄᑦ ᐱᓕᒻᒪᒃᓴᐅᑎᒃᓴᑦ ᐊᑐᕋᒃᓴᑦ ᐱᓕᕆᔭᐅᔪᒪᔪᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᔭᕋᖕᓂᐊᕐᕕᓕᕆᔨᒃᑯᑦ ᒥᓂᔅᑕᖓᖕᓄᑦ ᐊᐱᕆᔪᒪᔭᕋ. ᐃᑲᕐᕋᒐᓴᖕᓄᑦ 

ᐃᖅᑲᓇᐃᔭᖅᓯᒪᒐᑦᑕ ᐅᓄᖅᑐᑎᒍᑦ ᐊᒃᓱᕉᓴᒃᖢᑕ ᐱᓕᕆᖃᑦᑕᖅᑐᒍᑦ ᒪᑯᓂᖓ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᖃᐅᑕᒫᑦᑎᐊᖅ ᓴᖅᑭᑕᐅᖃᑦᑕᕐᒪᑕ ᒪᓕᒐᓕᐅᕐᕕᖕᒧᑦ. ᐅᖃᓕᒫᕋᓱᖃᑦᑕᖅᑕᕗᑦ ᐱᓇᓱᐊᕈᓯᐅᑉ ᓄᙳᐊᓂ 

ᐅᓐᓄᒃᑯᓪᓗ.  

 

ᒥᓂᔅᑕ ᑖᓐᓇ ᑎᒍᒥᐊᓕᕐᒪᑦ ᐱᙳᐊᖅᑐᓕᕆᓂᕐᒧᑦ ᑎᑎᕋᐅᔭᕐᓂᕐᒧᓪᓗ ᑐᑭᒧᐊᕈᑎᓂᒃ. ᐊᒻᒪᓗ 

ᐊᒃᑐᐃᓂᖃᑦᑎᐊᕐᓂᕋᐃᖃᑦᑕᖅᖢᑎᒃ ᒪᓕᒐᓕᐅᖅᑏᑦ ᐅᔭᕋᖕᓂᐊᕐᕕᖕᓂᒃ. ᐊᒻᒪᓗ ᐃᓄᐃᑦ ᐃᖅᑲᓇᐃᔮᖅᑖᐸᓪᓕᐊᔪᑦ. 

ᐊᖑᑎᓯᐅᑕᐅᒡᒍᔪᑦ ᐊᖑᑎᓄᑦ ᐃᓐᓄᒃᑕᐅᓯᒪᒡᒍᔪᓂᒃ ᑎᒍᓯᕙᓪᓕᐊᒻᒪᑕ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐅᔭᕋᖕᓂᐊᕐᕕᓕᕆᓂᕐᒧᑦ ᑐᑭᒧᐊᕈᑎ ᐊᖅᑯᑎᒋᔭᐅᓂᐊᕐᒪᖔᖅ ᐊᕐᓇᐃᑦ 

ᐅᓄᒃᑲᓐᓂᖅᑐᑦ ᐅᔭᕋᖕᓂᐊᕐᕕᓕᕆᓂᕐᒥᒃ ᐃᖅᑲᓇᐃᔮᖃᕈᓐᓇᕐᓂᐊᕐᒪᑕ ᐊᒻᒪᓗ ᒪᑯᐊ ᐅᔭᕋᒃᓯᐅᕐᓂᖅ ᑕᒪᒃᑯᓂᖓ 

ᑕᒪᒃᑯᓄᖓ ᐃᓕᕙᓪᓕᐊᔪᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᖁᕕᐊᓈᓘᖕᒪᑦ ᒫᓐᓇ ᐅᔭᖕᓂᐊᕐᓂᓕᕆᓂᕐᒧᑦ ᑐᑭᒧᐊᕈᑏᑦ ᑕᐃᒃᑯᐊ ᓴᖅᑭᖅᐸᓪᓕᐊᓂᐊᓕᕐᒪᑕ 

ᐊᒻᒪᓗ ᓂᕆᐅᒋᓪᓗᒋᑦ. ᑕᐃᒃᑯᐊ ᐃᖅᑲᓇᐃᔮᕆᔭᐅᔪᑦ ᐅᓄᖅᑐᑦ ᐃᑲᔫᑎᒡᓚᕆᐅᓂᐊᖅᑐᑦ.  

 

ᐃᓄᐃᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐅᔭᕋᖕᓂᐊᕐᓂᓕᕿᓂᕐᒥᒃ ᐃᖅᑲᓇᐃᔮᖅᑖᖅᐸᓪᓕᐊᔪᑦ ᐊᕐᓇᐃᑦ ᐱᓗᐊᕐᓗᒋᑦ. 

ᐅᔭᕋᖕᓂᐊᕐᕕᖕᓄᑦ ᑕᑯᖃᑦᑕᕋᒪ ᑕᑯᔭᖅᑐᖃᑦᑕᕋᒪ ᓂᕐᕆᓯᓕᕆᑐᐃᓐᓇᐅᓚᐅᕋᓗᐊᖅᖢᑎᒃ ᐊᖏᔪᕐᔪᐊᕌᓗᖕᓂᒃ 

ᐅᖁᒪᐃᑦᑐᓂᒃ ᐊᖁᖃᑦᑕᓕᖅᑐᖅ ᑕᒪᓐᓇ ᖁᕕᐊᓲᑎᒃᓴᖅ.  

 

ᑕᐃᒃᑯᐊᓗ ᑕᐃᒪᓐᓇ ᐱᕙᓪᓕᐊᑐᐃᓐᓇᕐᓂᐊᖅᑐᑦ. ᐊᕐᓇᓄᑐᐃᓐᓇᖅ ᐊᖑᑎᓄᑐᐃᓐᓇᕐᓗ ᑐᕌᖓᔪᓂᒃ 

ᓴᖅᑭᑦᑎᓚᐅᙱᑦᑐᖓ, ᑕᒪᒃᑮᓐᓄᒃ ᑐᕌᖓᖕᒪᑕ. ᑲᑐᔾᔨᖃᑎᒌᖕᓃᑦ ᑕᒪᒃᑯᐊᖑᓕᖅᐸᑕ 

ᐊᑐᓕᖅᑎᑕᐅᕙᓪᓕᐊᓂᐊᖅᑐᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᓇᓂᒃ ᓴᓇᔨᓪᓚᕆᙳᖅᓯᒪᔪᓂᒃ ᖃᐅᔨᒪᒐᒪ ᐊᔾᔪᒥᓇᑦᑎᐊᖅᖢᑎᒡᓗ 

ᑲᔪᓯᑦᑎᐊᖃᑦᑕᕋᒥᒃ, ᑲᔪᓯᑦᑎᐊᖅᓯᒪᖕᒪᑕ. ᐃᖅᑲᓇᐃᔮᖃᓕᕐᒪᑕ ᐊᖑᑎᓄᑦ ᐃᓐᓄᒃᑕᐅᓯᒪᒐᔪᒃᑐᓂᒃ, 

ᐅᔭᕋᖕᓂᐊᕐᓂᓕᕆᓂᖅ ᐊᒃᓱᕉᓴᒃᑲᓐᓂᕆᐊᓖᑦ ᑕᐃᒃᑯᐊ ᒪᕐᕉᖕᓂᒃ ᑕᕐᓂᖃᕐᓂᕋᖅᑕᐅᔪᑦ ᑕᐃᑲᓂ 

ᐃᖅᑲᓇᐃᔮᖃᒃᑲᓐᓂᕐᓂᐊᕐᒪᑕ. ᐊᒻᒪᓗ ᐃᖅᑲᓇᐃᔭᖃᑎᒋᔭᕆᐊᖃᖅᑕᕗᑦ ᐅᔭᕋᖕᓂᐊᕐᕖᑦ ᑕᒪᓐᓇ 

ᐊᑐᖅᑕᐅᖃᑦᑕᖁᔭᐅᓚᐅᖅᓯᒪᖏᑦᑐᖅ ᐊᑐᕈᓐᓇᖅᓯᓂᐊᕋᒃᑯᑦ. 

 

ᖃᓄᐃᓕᐅᖅᐱᓯ ᑕᒪᒃᑭᖅᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔭᕈᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ: ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᑎᒃᑎᓂᕐᒧᑦ ᐸᕐᓇᐅᑎᒋᔭᐅᔪᖅ, ᑕᐃᓐᓇ ᐃᔨᒋᖏᓐᓇᕐᒪᑦ ᑕᐃᒪᐃᑦᑐᓂᒃ. ᑭᓯᐊᓂᓕ ᓇᓗᓇᐃᖅᓯᔪᒪᔪᖓ, 

ᒐᕙᒪᕗᑦ ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᖅᓯᒪᖕᒪᑕ ᑎᓴᒪᓂᒃ ᐅᔭᕋᓐᓂᐊᕐᕕᓐᓂ. ᐱᖃᓯᐅᔾᔨᓯᒪᒋᓪᓗᑎᒡᓗ 

ᑖᒃᑯᓂᐊ ᐃᓅᓯᓕᕆᓂᕐᒧᑦ ᐃᓅᓯᕐᒧᑦ ᐊᒃᑐᐃᓂᕆᔭᖏᓐᓄᑦ. 

 

ᑖᒃᑯᐊ ᐅᖃᐅᓯᕆᔭᐅᕙᓪᓕᐊᓕᖅᑐᑦ ᐃᖅᑲᓇᐃᔭᕐᕕᖕᒥᑦ ᖃᓄᐃᓐᓂᐅᖃᑦᑕᖅᑐᑦ, ᑐᙵᓇᖅᑑᖁᓪᓗᒋᑦ ᐊᒻᒪ 

ᐱᑦᑎᐊᖅᑕᐅᖏᑦᑐᑦ ᐃᓄᐃᓴᒡᓕᒋᐊᖃᓪᓗᒋᑦ.  

 

ᑖᒃᑯᐊ ᑕᒪᓐᓇ ᓵᖓᓃᖏᓐᓇᐅᔭᖅᑐᑦ ᐅᔭᕋᖕᓂᐊᕐᓂᓕᕆᓂᕐᒧᑦ ᐅᖃᖃᑎᖃᓕᕌᖓᑦᑕ ᑖᒃᑯᐊ ᓇᖕᒥᓂᕆᔭᐅᖕᒪᑕ. 

ᑭᓯᐊᓂ ᐊᖏᔪᐊᓗᖕᒥᑦ ᐱᓕᕆᖃᑕᐅᖕᒪᑕ, ᑐᙵᓇᖅᖢᑎᒡᓗ ᑕᒪᑐᒧᖓ ᐃᓱᒫᓘᑎᐅᔪᓂᒃ ᓴᖅᑭᑕᐅᓯᒪᔪᓂᒃ. 

ᑲᑎᒪᔨᐅᑉ ᐅᖃᐅᓯᕆᕋᑖᖅᑕᖓᑕ ᐊᔾᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑎᓕᐅᕆᔪᒪᓪᓗᖓ ᒥᓂᔅᑕᒥᒃ ᐃᓱᒪᒃᓴᖅᓯᐅᕈᑎᖃᖁᓪᓗᒍ, 

ᐃᓕᓐᓂᐊᖅᑎᒃᑎᓂᕐᒧᑦ ᐱᕕᖃᕈᓐᓇᕐᒫᖓᑦ ᑕᒪᒃᑯᐊ ᐃᓱᒫᓗᖕᓇᖅᑐᑦ ᑲᒪᒋᔭᐅᔪᓐᓇᕐᓂᐊᕐᒪᑦ ᐃᖅᑲᓇᐃᔭᕐᕕᖕᒥ 

ᐊᑦᑕᓇᔾᔭᐃᖅᓯᒪᔪᒥᒃ. ᐊᒃᑐᐊᓂᖃᕐᒪᑦ ᐃᓕᓐᓂᐊᖅᑎᑕᐅᕙᓪᓕᐊᓂᕆᖃᑦᑕᕐᓂᕆᖏᓐᓂᒃ, ᐃᖅᑲᓇᐃᔭᕐᓂᕆᔭᖏᓐᓂᒃ 

ᐊᒻᒪᓗᑦᑕᐅᖅ ᑕᒪᒃᑯᐊ ᐃᓕᓐᓂᐊᕐᓂᕆᖃᑦᑕᖅᑕᖓ ᐊᑯᓚᐃᑦᑑᓇᖅᑎᑕᐅᑎᓪᓗᒍ ᐊᑦᑕᕐᓇᖏᑦᑐᒦᖁᓪᓗᒍ 

ᐱᒻᒪᕆᐅᖕᒪᑦ.  

 

ᐅᖃᖅᑏ, ᐅᖃᐅᓯᔭᐅᖃᑦᑕᓚᐅᕐᒪ ᒪᓕᒐᓕᐅᕐᕕᒻᒥᑦ ᑕᒪᑐᒧᖓ ᐱᓕᕆᔭᐅᓯᒪᔪᖅ, ᐊᑦᓯᓕᐊᕐᒥ ᐱᓕᕆᔭᐅᖅᑰᖅᑐᖅ. 

ᖃᓄᖅ ᑕᒪᒃᑯᐊ ᐃᓱᒫᓘᑎᒋᔭᐅᔪᓂᒃ ᑐᓴᖅᑎᓪᓗᑕ ᐅᖓᓯᒃᑐᒥᒃ ᐅᔭᕋᖕᓂᐊᕐᓂᕕᖃᖅᑎᓪᓗᒋᑦ ᑕᒪᓐᓇ. ᐃᓄᐃᑦ 

ᐃᖅᑲᓇᐃᔭᖅᑎᓪᓗᒋᑦ ᑕᐃᒃᑯᐊ ᓴᓇᔪᓐᓇᖃᑦᑕᕐᓂᐊᕐᒪᑕ. ᖃᓄᖅ ᒥᓂᔅᑕ ᕕᐅᔅ ᑯᐊᕈᕇᓴᒃᑯᑦ, ᑎᐱᐅᔅ 

ᑯᐊᐳᕇᓴᒃᑯᑦ ᖃᓄᖅ ᐱᓕᕆᐊᖃᓕᕐᒪᖔᑕ ᑕᐃᒃᑯᐊ ᐊᑐᓕᖅᑎᒃᑎᔾᔪᑎᒃᓴᐅᔪᓂᒃ ᐸᕐᓇᐅᑎᓂᒃ ᐅᔭᕋᖕᓂᐊᕐᓂᕐᒧᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᐅᔭᕋᖕᓂᐊᕐᓂᕐᒧᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᒋᓪᓗᒋ ᑎᐱᐅᔅᑯᑦ 

ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕐᒪᑦ ᒫᓐᓇ ᐅᖃᖃᑎᒋᔭᕗᑦ. ᖃᓄᖅ 

ᑕᐅᑦᑐᖃᕐᓂᐊᕐᒪᖔᑕ ᖃᓄᐃᓕᖓᓂᐊᕐᒪᖔᑕᓗ ᐃᓗᓕᕆᔨᔭᖏᑦ ᑕᒪᒃᑯᐊ ᐅᔭᕋᓐᓂᐊᓂᕐᒧᑦ ᐅᒐᓗᖓᐃᔭᐅᑏᑦ 

ᐊᕐᓇᐅᑎᓕᐅᖅᑐᑦ. ᖃᓄᐃᑦᑐᓂᒡᓗ ᐃᖅᑲᓇᐃᔮᒃᓴᓂᒃ ᓴᖅᑭᖅᑎᓂᐊᕐᒪᖔᑕ ᐸᕐᓇᐅᑎᓕᐅᖅᐸᓪᓕᐊᔪᒍᑦ. 

 

ᐃᓚᖏᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᖅᓯᒪᖕᒪᑦ ᐃᓚᖏᑦ ᐃᓕᓐᓂᐊᖃᑦᑕᖅᓯᒪᓕᕐᒪᑕ ᑭᐅᕚᕐᔪᒃᖢᑎᒃ. ᑕᐃᒃᑯᐊ 

ᑎᐱᐅᔅᑯᑦ ᐱᕕᖃᖅᑎᒃᑎᒻᒪᑕ ᑕᐃᒪᓐᓇ ᑕᒪᒃᑯᐊ ᑲᒪᒋᔭᐅᑦᓴᐅᑎᒋᖁᓪᓗᒋᑦ ᓄᓇᕗᒻᒥᐅᓄᑦ ᐊᑐᐃᓐᓇᐅᓕᖁᓪᓗᒋᑦ. 

ᓇᓗᓇᐃᖅᓯᒪᑦᑎᐊᖅᑐᓄᑦ ᐃᖅᑲᓇᐃᔭᖅᑎᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᒪᑎᔨ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 816 - 6(2): ᐃᓐᓇᑐᖃᑦᑎᓐᓄᑦ ᐊᑐᕋᒃᓴᑦ ᐱᓕᕆᐋᖑᔪᒪᔪᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏᑦ. ᖁᔭᓐᓇᒦᓪᓗ ᐃᓕᓴᕆᒃᑲᓐᓂᕋᕕᙵ. ᒫᓐᓇ ᐊᐱᖅᓱᕆᐊᒃᑲᓐᓂᕈᒪᓪᓗᖓ ᑖᔅᓱᒪ 

ᓯᕗᓕᖅᑎ, ᒥᓂᔅᑕ ᐅᖃᐅᓯᕆᖅᑲᐅᔭᖏᓐᓂᑦ ᑐᙵᕕᖃᖅᑐᒥᒃ ᐃᓐᓇᒻᒪᕆᓐᓄᑦ ᖃᓄᖅᑑᕈᑎᖃᕐᓂᕐᒥᒃ.  

 

ᐊᐱᖅᓱᕈᒪᓪᓗᒍ, ᐃᓛᒃ, ᐊᐱᕆᔪᒪᓪᓗᒍ ᐃᓛᒃ, ᐱᓗᐊᖅᑐᒥᖃᐃᑦ ᐅᖃᖅᑳᕐᓗᖓ ᐃᓐᓇᐃᑦ ᐊᔅᓱᐊᓗᒃ ᓇᓪᓕᒋᒐᒃᑭᑦ 

ᐃᓐᓇᒻᒪᕇᑦ. ᐱᔾᔪᔾᔨᓯᒪᔪᐊᓘᓯᒪᓂᖏᑦ ᐅᕙᑦᑎᓐᓄᑦ ᐅᑎᖅᑎᒃᑎᕕᐅᖁᒥᓇᓪᓚᕆᖃᑦ ᐊᑲᐅᓯᕚᓪᓕᑎᒃᑎᓂᕐᒥᒃ, 

ᐊᑲᐅᔪᒦᑎᒃᑲᓂᕐᓗᒋᑦ. 

 

ᑕᐃᓐᓇ ᐅᖃᐅᓯᕆᖅᑲᐅᔭᐃᑦ ᓄᓇᓯᐅᑎᓄᑦ ᓄᓇᓕᓐᓄᑦ ᑐᓂᓯᓂᐊᕐᓂᖅ ᑕᒫᓂ ᐊᐅᔭᐅᓂᐊᖅᑐᒥ 

ᐊᐱᖅᑯᑎᒋᔪᒪᔭᕋ, ᖃᓄᖅ ᑐᑭᑖᕈᑎᒋᓯᒪᒻᒪᖔᒍ ᓇᐅᒃᑰᖅᑐᓂᒃ ᓄᓇᓕᓐᓄᓘᓐᓃᑦ ᑐᑭᓯᒋᐊᖅᑳᓚᐅᖅᑐᓂ 

ᐃᓂᓪᓚᑎᕈᑎᒋᓐᓂᕐᒪᖔᒍ ᓄᓇᓖᑦ ᑭᒃᑯᑦ ᓄᓇᓖᑦ ᓄᓇᓯᐅᑎᓂᒃ ᑐᓂᓂᐊᕐᒪᖔᒋᑦ? ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᒃᑎᔩ. ᖁᔭᓐᓇᒦᑦᑎᐊᕆᕙᕋ ᑖᓐᓇ ᐊᐱᖅᑯᑎᒃᑎᕙᒃ 

ᖃᐃᒻᒥᒐᕕᐅᒃ. ᐊᖏᖃᑎᒋᑦᑎᐊᖅᖢᒋᓪᓗ ᑖᒃᑯᐊ ᐃᓐᓇᑯᓗᑉᐳᑦ ᓄᓇᕗᒻᒦᑦᑐᑦ ᐱᒻᒪᕆᐊᒋᕐᔪᐊᖏᓐᓇᕋᑦᑎᒍᑦ. 

ᑕᕝᕙᓃᒐᔭᖏᑦᑎᐊᕋᑦᑕ ᑕᐃᒃᑯᐊ ᐊᔅᓱᕈᓚᐅᖏᒃᑯᑎ ᐅᕙᑦᑎᓐᓄᑦ.  

 

ᑖᓐᓇ ᑐᐊᕕᕐᓇᕐᓂᖓᓂᒃ ᐅᖃᐅᔾᔭᐅᓯᒪᓕᕋᑦᑕ ᐅᓂᒃᑳᑦ ᓴᖅᑭᓐᓂᐊᕋᒃᑭᑦ ᐅᐊᑦᑎᐊᕈᖅ ᐊᐱᖅᓱᕐᓇᖅ 

ᐊᓂᒍᓚᐅᖅᑎᒍ, ᓇᓗᓇᐃᖅᓯᒪᓂᐊᕐᒪᑕ 89 ᖃᓄᖅᑑᕈᓐᓇᕈᑏᑦ ᐃᑲᔪᒃᑲᓐᓂᕈᓐᓇᕈᑎᒋᓂᐊᖅᑕᕗᑦ 

ᐃᓗᓕᖏᓐᓃᑦᑐᑦ ᒐᕙᒪᐅᑎᓪᓗᑕ ᐱᓕᕆᐊᕆᒍᒪᓂᐊᕋᑦᑎᒍᑦ.  

 

ᑭᓯᐊᓂ ᑖᓐᓇ ᐊᐱᖅᑯᑎᓐᓅᕕᑦ ᑐᓴᕐᓂᓪᓚᕆᑦᑐᒥᒃ ᑐᐊᕕᕆᖁᔭᐅᓯᒪᓪᓚᑦᑖᖅᑐᓂ ᑖᒃᑯᐊ ᐃᓐᓇᕐᓃᖔᖅᑐᓂᒃ 

ᑐᓴᓪᓚᕆᓚᐅᕋᑦᑕ. ᑖᓐᓇ ᓅᒍᓐᓇᕈᑎ ᓄᓇᓕᐅᑉ ᐃᓗᐊᓂ ᐱᒻᒪᕆᐅᖁᔭᐅᓪᓗᓂ, ᑐᐊᕕᐊᕈᖁᔭᐅᓪᓗᓂ. ᑖᓐᓇ 

ᓴᖅᑭᒍᓐᓇᕐᓂᐊᕋᑦᑎᒍ, ᑖᓐᓇ ᑐᐊᕕᕐᓇᕈᑎᒋᓗᐊᖑᐊᓚᒃᑖᖅᓯᒪᒻᒪᒍ ᑖᒃᑯᐊ ᓄᓇᓖᑦ ᓇᓗᓇᐃᖅᓯᒪᖏᑦᑕᕗᑦ 

ᒫᓐᓇᐅᔪᖅ. 

 

ᐊᑐᐊᒐᖏᑦ ᑖᒃᑯᐊ ᐸᕐᓇᑉᐸᓪᓕᐊᒍᒫᖅᑕᕗᑦ, ᑭᓯᐊᓂ ᑐᐊᕕᐊᕆᓪᓚᒃᑖᖅᓯᒪᒋᐊᖃᓚᐅᕋᑦᑎᒍ ᑖᒃᑯᐊ ᐅᒥᐊᕐᔪᐊᑦ 

ᐱᔾᔪᑎᒋᓪᓗᒋᑦ. ᓄᓇᒃᑰᔫᑦ ᑎᒥᒥᒍᑦ ᐊᔪᕈᑎᓕᓐᓄᑦ ᐊᑐᖅᑕᐅᒍᓐᓇᖅᑐᓂᒃ, ᐃᓐᓇᕐᓄᑦ ᓄᓇᓕᐅᑉ ᐃᓗᐊᓃᑦᑐᓄᑦ 

ᑐᐊᕕᕐᔪᑎᒋᓪᓗᑎᒍᑦ ᑕᐃᒃᒫᒃ ᒫᓐᓇᑲᐅᑎᒋᑦ ᑕᓪᓕᒪᓂᒃ ᐱᔪᓐᓇᕐᓂᑦᑎᓐᓂ ᕿᒥᕐᕈᐃᓚᐅᕋᑦᑕ.  

ᓇᓗᓇᐃᖅᓯᒍᓐᓇᖅᑲᐅᒐᑦᑕᑦᑕᐅᖅ ᑭᓯᐊᓂ, ᐊᐅᓚᒍᑎᒋᑦ ᐊᒻᒪ ᓄᓇᓕᑦ ᖃᓄᖅ ᓂᕈᐊᖅᑕᐅᒍᒫᕐᒪᑕ ᑖᒃᑯᐊ 

ᐊᑐᐊᒐᖏᑦ ᓱᓕ ᐱᓕᕆᐊᕆᒋᐊᖃᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᒃᑎᔩ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᕆᐊᒃᑲᓐᓂᕋᕕᐅᒃ ᐊᐱᖅᑯᑎᒋᔪᒪᓕᖅᑲᐅᓪᓗᒍ. 

ᑭᓯᐊᓂ ᓇᓗᓇᐃᖅᓯᒍᒪᓪᓗᖓ ᑕᐃᒪᓐᓇ ᑕᓪᓕᒪᐃᑦ ᓄᓇᓖᑦ ᓯᕗᓪᓕᐅᔾᔭᐅᓂᕐᒥᒃ 

ᖃᓄᖅᑑᕈᑕᐅᒋᐊᕐᓂᐊᖅᑎᓪᓗᒋᑦ ᓯᕗᕙᕆᐊᕈᑎᒋᔪᒪᔭᕋ ᑭᒡᒐᑐᖅᑕᕐᒪᑦ ᐊᐃᑉᐸᖓ ᑲᖏᖅᑐᒑᐱᒃ. ᐃᒫᒃ 

ᐃᖏᕐᕋᔾᔪᑎᒧᑦ ᐱᑕᖃᖏᓚᑦᑖᑦᑎᐊᒻᒪᕆᒻᒪᑦ. ᕼᐋᒻᒪᓚᖏᑎᒍᓪᓗ ᐱᑕᖃᙱᓚᑦᑖᑦᑎᐊᒻᒪᕆᑦᑐᓂᒃ 

ᐊᔾᔨᒋᙱᕕᐅᑎᒻᒪᒍ ᑭᒡᒐᑐᑕᒪ ᓄᓇᓕᑦᑎᓐᓂ ᕿᑭᖅᑕᕐᔪᐊᒥ. ᕼᐋᒻᒪᓚᖏᓐᓄᑦ ᐃᑲᔪᖅᑕᐅᓂᕆᕙᑦᑕᖏᑦ ᓇᒧᑦ 

ᐊᐃᒋᐊᖃᖅᑎᓪᓗᒋᑦ. 

 

ᑖᓐᓇ ᐱᔾᔪᑎᒋᓪᓗᒍ ᐃᓱᒫᓗᓵᕈᑎᒋᑦᑕᐅᑎᒋᕙᕋ ᐅᖃᖅᑏ, ᑖᓐᓇ ᓄᓇᓕᒃ ᑭᒡᒐᑐᖅᑕᕋ ᑲᖏᖅᑐᒑᐱᑦ ᑕᕝᕗᖓ 

ᓯᕗᓪᓕᐅᔾᔭᐅᖁᓂᕐᒥᒃ ᑭᐅᔾᔪᑎᒋᓂᐊᕐᒪᖔᒍ ᓇᓗᔪᖓ ᓲᖃᐃᒻᒪᑦ ᐃᓂᓪᓚᑎᖅᑕᐅᒋᐊᖃᕐᖓᑦ. ᑭᓯᐊᓂᓕ ᐆᒥᖓ 

ᑖᓐᓇ  

ᑕᐃᒪᐃᓕᖓᓂᐊᓕᖅᑎᓪᓗᒍ ᐃᓱᒪᖃᖅᓯᒪᕖᑦ ᑭᒃᑯᑦ ᑲᒪᔪᔅᓴᐅᑕᒪᐅᑕᐅᓂᐊᕐᒪᖔᑕ ᓄᓇᓕᓐᓂᑦ? ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᒃᑎᔩ. ᖁᔭᓐᓇᒦᕈᒪᕙᕋ ᑖᓐᓇ ᐊᐱᖅᑯᑎᒃᑎᐊᕙᒻᒥ. 

ᓯᕗᓪᓕᖅᐹᒥᖃᐃ ᖁᔭᓐᓇᒦᕈᒪᕐᔪᐊᖅᐸᕋ ᑕᕝᕙᓂ ᐊᔅᓱᕈᐊᖃᐃᓐᓇᓪᓚᒃᑖᖅᓯᒪᒻᒪᑦ ᐃᓐᓇᑯᓗᑦᑎᓐᓂ 

ᒪᓕᒐᓕᐅᖅᑎᐅᖃᑎᒐ. ᐃᓚᐅᑦᑎᐊᕈᓐᓇᓚᐅᕆᓪᓗᓂ ᑖᒃᑯᐊ ᕿᒥᕐᕈᓂᐊᖅᖢᑎᒍ. 

 

ᓂᕆᐅᑦᑎᐊᖅᑐᖓ ᑖᒃᑯᐊ ᐱᙳᖅᑎᑉᐸᓪᓕᐊᓕᕈᑦᑎᒍ ᐃᓚᐅᖏᓐᓇᕐᓂᐊᕐᓂᖓᓂᒃ, ᑖᓐᓇ ᐊᖏᔪᒥᑦ 

ᑐᓂᓯᓚᐅᕋᕕᑦ ᖁᔭᓐᓇᒦᕈᒪᑦᑎᐊᖅᐸᒋᑦ. 

 

ᐅᖃᖅᑏ, ᒫᓐᓇᒧᑦ ᓇᓗᓇᐃᖅᓯᓯᒪᖏᑦᑎᐊᖅᑐᒍᑦ ᓇᓪᓕᐊᒃ ᓄᓇᓕᐅᓂᐊᕐᒪᖔᑕ. ᐊᑐᐊᒐᕐᓂᑦ ᑖᒃᑯᐊ ᓄᓇᓖᑦ 

ᕿᒥᕐᕈᔭᐅᒋᐊᖃᕐᓂᐊᕐᒪᑕ ᑭᓯᐊᓂ, ᑲᑐᔾᔨᖃᑎᖃᕐᓂᕐᒥᑦ ᑎᒍᒥᐊᖏᓐᓇᖅᓯᒪᒐᑦᑕ ᒫᓐᓇᐅᔪᖅ. ᕼᐋᒻᒪᓚᒃᑯᓐᓄᑦ 

ᐊᐱᖅᓱᕈᒫᖅᐳᒍᑦ ᖃᓄᖅ ᓇᓪᓕᐊᑦ ᓄᓇᓖᑦ ᐃᓚᖏᑦ ᓅᒍᑎᖃᕇᕐᒪᑕ ᐃᓚᖏᑦ ᐱᖃᙱᑦᑎᐊᒻᒪᕆᒃᖢᑎᒃ. ᑕᒪᒃᑯ 

ᑕᕝᕙ ᐃᓗᓕᑯᓘᔭᖏᑦ ᕿᒥᕐᕈᔭᐅᕙᓪᓕᐊᑲᐅᑎᒋᓂᐊᕐᒪᑕ ᐸᕐᓇᑕᐅᕙᓪᓕᐊᓕᕐᓗᑎᓪᓗ.  

 

ᓇᒻᒥᓂᖅᑕᐅᖅ ᑕᑯᖃᑦᑕᖅᓯᒪᒐᒪ ᓄᓇᓕᓐᓄᑦ ᑐᙵᓵᕆᔭᐅᒐᐃᒐᒪ ᑕᑯᖃᑦᑕᖅᓯᒪᒻᒥᒐᒪ ᐃᓚᖏᑦ ᓄᓇᓖᑦ 

ᐱᖃᙱᑦᑎᐊᒻᒪᕆᑦᑐᑦ. ᑖᒃᑯᐊ ᕿᒥᕐᕈᔭᐅᑦᑎᐊᕈᒫᖅᐳᑦ ᑖᒃᑯᐊ ᐊᑐᐊᒐᐃᑦ ᓴᖅᑭᐸᓪᓕᐊᓕᕈᑦᑎᒍ. ᓂᕆᐅᑉᐳᖓ 

ᐃᔅᓯᕙᒃᑲᓐᓂᓕᕈᑦᑕ ᑕᖅᑮᑦ ᒪᕐᕉᒃ ᓯᕗᓂᑦᑎᓐᓂᕐ ᐃᔅᓯᕙᒃᑲᓐᓂᓕᕈᑦᑕ, ᑕᒪᒃᑯᐊ ᐃᓂᓪᓚᑦᑎᐊᖅᓯᒪᔪᓂ 

ᓴᖅᑮᒍᒫᑦᑎᐊᖅᐳᖓ ᑕᐃᑲᓂ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑎᒋᔭᐃᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᒃᑎᔩ. ᑖᓐᓇᓗ, ᐅᓇ ᑕᐃᒪ ᐊᐱᖅᑯᑎᒋᔪᒪᓕᖅᑐᒍ ᐃᒫᒃ, ᐊᖏᔪᒻᒪᕆᒻᒥᒃ ᓄᓇᓖᑦ 

ᑎᑭᕝᕕᐅᓂᐊᕐᒪᑕ. ᐃᓪᓗᔅᓴᓂᓪᓗ ᑎᑭᕝᕕᐅᕋᕕᔾᔪᐊᕐᓂᐊᕐᒪᑕ ᐅᒥᐊᕐᔪᑦ ᐊᒥᒐᑦᑕᐅᑎᒋᖅᑰᖅᑐᐃᑦ ᖃᓄᑭᐊᖅ. 

ᒪᑯᐊᓗ ᓇᒻᒥᓂᖃᖅᑐᐃᑦ ᐊᓯᖏᓪᓗ ᓇᒻᒥᓂᖅᑕᐅᖅ ᐅᑯᒪᐃᑦᑐᓂᒃ ᐱᕙᓪᓕᐊᖃᑦᑕᕐᓂᖅ ᑎᑭᓴᐃᔪᐃᑦ 

ᑕᒪᒃᑯᐊᖑᖃᑦᑕᕐᒪᑕ. 

 

ᑕᐃᒪᐃᓐᓂᑯᖓᓄᑦ ᐃᓱᒫᓗᓵᕈᑎᒋᓯᓐᓈᕐᓗᒍ ᑕᒪᓐᓇ ᑲᑎᒪᒃᑯᓐᓂᓕᕈᑦᑖᓚᕋᑖᕋᕕᑦ. ᑕᐃᒪᓕ 

ᐃᓂᔅᓴᓕᐅᕆᐊᖃᕐᓂᖅ ᐅᒥᐊᕐᔪᐊᒃᑯᑦ ᐅᓯᔭᐅᔾᔪᑎᔅᓴᓂᒃ ᐊᒥᒐᓪᓚᕆᓐᓂᐊᖅᑰᔨᓇᖓ ᐅᔾᔨᕐᓇᕐᒪᑦ 

ᐅᒥᐊᕐᔪᐊᒃᑲᓐᓂᕐᓂᒃ ᐅᓯᑲᑦᑕᕈᓐᓇᕐᓂᐊᖅᑐᓂᒃ ᐸᕐᓇᓯᒪᔪᖃᕐᓂᐊᖏᒃᑯᓂ. 

ᑕᐃᒪᓕ ᑕᒪᓐᓇ ᐃᓂᔅᓴᓕᐅᖅᑕᐅᓯᒪᖏᒃᑯᓂ ᐋᕐᕌᒎᒍᒫᖅᑐᒧᑦ ᑭᓯᐊᓂ ᑖᕗᖓ ᐊᑕᐅᓯᖅ ᐊᕐᕌᒍᑦ ᒪᕐᕉᓘᓐᓃᒃ, 

ᐃᒪᐃᓕᖓᓂᖃᑦᑕᐅᑎᒋᔪᓐᓇᕐᓂᖓ. ᐅᖃᐅᓯᔅᓴᖃᐅᑎᒋᒻᒪᖔᒍ ᐃᓱᒫᓗᓇᕐᒪᑦ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᒪᓕᒐᓕᐅᖅᑎᐅᖃᑎᒐ. ᐄᑦᑎᐊ ᑕᕝᕙ 

ᑐᐊᕕᕐᓇᕐᓂᖓᓂᒃ ᐃᑉᐱᓂᕐᓇᖅᓯᒪᒻᒪᑦ, ᒫᓐᓇ ᓴᖅᑭᑲᐅᑎᒋᓐᓂᖏᒃᑯᑦᑎᒍ ᐊᕐᕌᒍᓕᒫᖅ ᑭᖑᕙᓕᕋᔭᕋᑦᑕ. ᑕᐃᒫᒃ 

ᐃᓐᓇᖃᓚᐅᕐᒪᑕ ᐅᖃᓚᐅᕐᒪᑕ ᑐᐊᕕᐊᕆᓯᐅᒃ ᑕᒪᓐᓇ. ᐱᒻᒪᕆᕐᔪᐊᖑᒻᒪᑦ ᑕᑯᖃᑦᑕᖅᓯᒪᓪᓗᒍ. 

 

ᐊᖏᖃᑎᒋᑦᑎᐊᖅᐸᕋ ᑐᐊᕕᕐᓇᕐᓂᖓᓂᒃ, ᑎᓕᐅᖅᑐᕇᓕᖅᑕᒃᑲ ᑖᒃᑯᐊ ᐃᖅᑲᓇᐃᔭᖅᑎᒃᑲ ᐊᑐᐊᒐᖏᑦ ᖃᓄᖅ 

ᓂᕈᐊᖅᑕᐅᒍᒫᕐᒪᖔᑕ ᑖᒃᑯᐊ ᐃᓗᓕᑯᓗᖏᑦ ᑐᓴᕈᒪᑦᑎᐊᕐᓂᐊᕋᒪ ᕼᐋᒻᒪᓚᓂᑦ, ᓇᒻᒥᓂᖃᖅᑐᓂᒃ, ᖃᓄᖅ 

ᐊᑲᐅᓂᖅᐹᒥᒃ ᐊᑐᕈᓐᓇᔾᔮᖏᒃᑲᓗᐊᕐᒪᖔᑕ. ᐊᓪᓚᕝᕕᒐ ᒪᑉᐲᖓᑦᑎᐊᕐᓂᐊᕐᒪᑕ ᑖᒃᑯᐊ ᑲᑐᔾᔨᖃᑎᖃᕐᓂᕐᒥᒃ 

ᑐᙵᕕᖃᐃᓐᓇᖅᓯᒪᒐᑦᑕ ᐅᓪᓗᒥᒧᑦ.  

 

ᑖᓐᓇ ᑕᐃᒪᐃᑦᑎᐊᕐᓂᐊᕐᒥᒻᒪᑦ ᑖᒃᑯᐊ ᓄᓇᓖᑦ ᓂᕈᐊᖅᑕᐅᕙᓪᓕᐊᒐᓱᓐᓂᐊᕐᓂᖏᓐᓂᒃ. ᑭᓯᐊᓂ 

ᓇᓗᓇᐃᕈᓐᓇᖏᑦᑐᖓ ᓇᓪᓕᐊᖑᒪᖔᑕ, ᑖᒃᑯᐊ ᐃᓂᓪᓚᑦᑎᐊᓚᐅᕐᓗᑎᒃ ᑭᓯᐊᓂ ᓄᓇᓖᑦ ᓇᓪᓕᐊᖑᓂᐊᕐᒪᖔᑕ 

ᕿᒥᕐᕈᔭᐅᓂᐊᕐᓂᖓᓂᒃ. ᑭᓯᐊᓂ ᓇᓗᓇᐃᖏᑦᑐᑦ ᕿᒥᕐᕈᔭᐅᓛᕐᒪᑕ ᑭᓱᖃᕐᒪᖔᑕ ᓄᓇᓕᐅᑉ ᐃᓗᐊᓂ, ᐊᒻᒪ 

ᑭᖑᓱᖃᙱᒻᒪᖔᑕ. ᑖᓐᓇ ᑐᙵᕕᒋᐅᓪᓚᑦᑖᕐᓂᐊᕐᒪᑦ ᓇᓗᓇᐃᖏᑦᑐᖅ, ᐊᒥᓲᒐᓗᐊᕐᓂᐊᖅᖢᑎᒃ ᕿᒥᕐᕈᒍᒫᖅᑐᑦ 

ᓯᕗᓂᑦᑎᐊᑎᓐᓂᒃ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᓱᕐᓂᖅ ᐃᓱᓕᒻᒪᑦ ᖃᐅᔨᒪᓂᐊᖅᐳᑦ ᒪᓕᒐᓕᐅᖅᑏᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᕗᖓ ᑕᒪᓐᓇ ᐊᐱᖅᑐᕐᓇᖅ ᐅᖓᕙᕆᐊᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᖃᑕᐅᔪᑦ ᐃᓘᓐᓇᖏᓐᓄᑦ ᐊᖏᖅᑕᐅᒍᒪᔫᒐᓗᐊᖅ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᐋᒃᑳᖅᑐᖃᖅᐹ? ᐋᒃᑳᖅᑐᖃᕐᒪᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᐊᐱᖅᑯᑎᐅᓚᐅᖅᑐᓄᑦ. 9. ᑭᖑᔾᔪᑏᑦ ᒪᑐᐃᖅᓯᔾᔪᑎᓄᑦ. 10. ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑎᒃ. 11. ᑭᐅᔾᔪᑏᑦ 

ᐊᑎᓕᐅᖅᑕᐅᓯᒪᔪᖅᑎᒍᑦ. 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 256 - 6(2): ᐊᒡᒍᖅᓯᒪᔪᓂᒃ ᐃᓐᓇᑐᖃᕗᑦ ᑲᑎᒪᖃᑦᑕᓚᐅᕐᓂᖏᑦ (ᐊᕿᐊᕈᖅ, ᐸ) 

 

ᓴᖅᑭᑕᐅᔪᖅ ᑎᑎᖅᑲᖅ 257 - 6(2): ᐃᓐᓇᕈᖅᐸᓪᓕᐊᑦᑎᐊᕐᓂᖅ ᐸᒡᕕᓵᖑᓇᓂ - ᐃᓐᓇᑐᖃᑦᑕ ᐊᒻᒪᓗ 

ᐃᓗᓕᖁᖅᑐᓄᑦ ᐃᓐᓇᖁᑎᑦᑎᓐᓄᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᑦᑎᐊᖅᑐᖓ 

ᓴᖅᑭᑎᒃᑎᔭᕆᐊᔅᓴᖅ ᒪᕐᕉᖕᓂᒃ ᐅᓂᒃᑳᖕᓂᒃ. ᓯᕗᓪᓕᖅᐹᖅ ᑐᓴᓚᐅᖅᑕᑦᑎᓐᓄᑦ ᐊᒡᒍᖅᑐᖅᓯᒪᓂᕐᒥᒃ ᐃᓐᓇᑐᖃᕐᓂᒃ 

ᐳᓚᕋᔾᔪᑎᖃᖅᑎᓪᓗᑕ ᐊᒻᒪ ᐃᓐᓇᕈᖅᑐᑦ ᐅᐸᓗᖓᐃᔭᐅᑏᑦ. 

 

ᐅᖃᖅᑏ, ᐃᓄᒃᑎᑑᖓᔪᑦ ᑖᒃᑯᐊ ᓴᖅᑭᑕᐅᓂᐊᖅᑐᑦ ᐱᔭᕇᖅᑕᐅᑉᐸᑕ ᐃᓄᑦᑎᑑᓕᖅᑕᐅᓂᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᒃ ᓴᖅᑭᖅᓯᓂᖅ ᒪᓕᒐᓕᐅᕐᕕᒻᒧᑦ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

ᓴᖅᑭᑕᐅᔪᖅ ᑎᑎᖅᑲᖅ 258 - 6(2): ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 2022-23 ᐃᑲᔫᑎᑦ 

ᐊᖏᕈᑎᒃᑯᓪᓗ ᑮᓇᐅᔭᖃᖅᑎᑦᑎᓂᕐᒧᑦ ᐅᓂᒃᑳᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᑖᓐᓇ ᒪᓕᒐᓕᐅᕐᕕᒻᒧᑦ 

ᑐᓂᒍᓐᓇᕋᒃᑯ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 2022-2023-ᒥ ᑮᓇᐅᔭᐃᑦ ᑐᓂᓗᐊᖃᑦᑕᖅᓯᒪᔪᑦ 

ᐊᐃᑦᑑᑎᒃᑯᑎᒍᑦ ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᒃ ᓴᖅᑭᖅᓯᓂᖅ. ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᖅ 259 - 6(2): ᖁᓪᓕᖅ ᐆᒻᒪᖅᑯᓯᓕᕆᔨᒃᑯᑦ ᑎᒥᖓᑕ 2020-21 ᑳᓐᑐᕌᓄᑦ, 

ᓂᐅᕕᐊᓄᑦ ᐊᒻᒪᓗ ᐊᑐᒐᓕᐊᓄᑦ ᑲᒪᒋᔭᐅᓂᑯᓄᑦ ᐅᓂᒃᑳᖓᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2020-2021-ᒧᑦ 

ᑳᓐᑐᕌᒃᓯᒪᔭᖏᑦ ᓂᐅᕕᐊᕆᓯᒪᔭᖏᓐᓂᓪᓗ ᐊᑐᖅᑐᐊᖅᑕᖏᓐᓂᓪᓗ ᐅᓂᒃᑳᖏᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 14. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᖃᕐᓂᐊᕐᖓᑦ. 15-ᖓ. 

ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 16. ᐱᖁᔨᕗᖔᕈᑏᑦ. 17-ᖓ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 18-ᖓ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᑦ. 19-ᖓ. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ ᒪᓕᒐᔅᓴᒥᒃ ᐊᓯᖏᓐᓂᓪᓗ. ᒪᓕᒐᔅᓴᖅ 37, 38, 39, ᐊᒻᒪ 40. ᒥᔅᑕ 

ᓴᕕᑲᑖᖅ ᐃᒃᓯᕙᐅᑕᐅᓗᓂ. 

 

ᑲᔪᓯᒋᐊᓚᐅᙱᓂᓐᓂ ᑲᑎᒪᑐᐃᓐᓇᓂᕐᒧᑦ, ᖁᓛᓂ ᓂᕆᓐᓇᔪᒻᒪᑦ ᓄᖅᑲᑲᐃᓐᓇᓂᐊᖅᑐᒍᑦ 1:30-ᐸᑦ 

ᐱᒋᐊᒃᑲᓂᕐᓂᐊᕐᓗᑕ.  

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᓴᕕᑲᑖᖅ)(ᑐᓵᔨᑎᒍᑦ): ᐅᓪᓗᒃᑯᑦ ᑲᑎᒪᓂᖅᐳᑦ ᐱᒋᐊᖁᓕᕐᒥᑦᓱᒍ. ᑲᑎᒪᔨᑐᐃᓐᓇᐃᑦ ᐅᑯᐊ 

ᑲᑎᒪᔾᔪᑎᒋᓂᐊᖅᑕᕗᑦ ᒪᓕᒐᒃᔅᓴᑦ 37, 38, 39 ᐊᒻᒪᓗ 40. ᖃᓄᐃᑦᑐᒪᕙᑦ ᑲᑎᒪᔨᑐᐃᓐᓇᐃᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᕙᕗᑦ ᕿᒥᕐᕈᓂᖅᐳᑦ 2024-2025 ᑮᓇᐅᔭᖅᑐᕈᑎᒃᓴᖏᑦ 

ᐃᓄᓕᕆᔨᒃᑯᑦ. ᐅᑎᓕᕐᒥᓗᑕ ᐃᓕᓐᓂᐊᖅᑐᓕᕆᔨᒧᑦ ᐱᕕᖃᕈᑦᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐸᑕ ᒪᓕᒐᔅᓴᖅ 37 ᐱᒋᐊᕈᓐᓇᓕᕐᓗᒍ? 

 

ᑲᑎᒪᔨᑐᐃᓐᓇᐃᑦ ᐃᓚᖏᑦ: ᐊᖏᖅᑐᒍᑦ.   

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ, ᑲᑎᒪᔨᕋᓛᑦ ᓵᖓᓃᖃᑎᒋᔪᒪᔭᑎᑦ ᐅᖃᖁᓪᓗᒋᑦ, ᑕᐃᒪᐃᑦᑐᒪᕖᑦ? 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨᑐᐃᓐᓇᐃᑦ ᒥᓂᔅᑕ ᐱᓕᕆᔨᖏᑦ ᓵᓐᓂᖃᑕᐅᖁᓪᓗᒋᑦ ᐊᖏᖅᐱᓰ?  

ᑲᑎᒪᔨᑐᐃᓐᓇᐃᑦ ᐃᓚᖏᑦ: ᐊᖏᖅᑐᒍᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐱᓕᕆᔩᑦ ᑕᑉᐸᐅᖓ ᑕᑉᐸᐅᙵᐅᑎᒃᑭᑦ ᐊᐱᖅᓱᕐᕕᒻᒧᑦ. ᒥᓂᔅᑕ 

ᓇᑲᓱᒃ, ᑭᒃᑰᒻᒪᖔᑕ ᐅᖃᕈᓐᓇᖅᐱᒋᑦ ᐱᓕᕆᔨᑎᑦ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᑦ ᓴᐅᒥᔅᓯᓐᓂ ᑐᖏᓕᕋ ᒥᓂᔅᑕᐅᑉ 

ᑐᖏᓕᖓ ᔮᓇᑕᓐ ᐃᐊᔅᕗᑦ ᐊᒻᒪ ᓴᐅᒥᓐᓃᑦᑐᖅ ᑕᓕᖅᐱᔅᓯᓐᓂ ᑐᑭᒧᐊᑦᑎᑦᑎᔨ - ᑐᐃᑎᓐ ᑕᐅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᕝᕙᓃᒃᑲᑦᑕ ᐃᓄᓕᕆᔨᒃᑯᑦ ᑲᒪᒋᔭᖅᑐᖅᑐᒍ. L-4 ᑖᒃᑯᐊ ᐊᑎᖁᑎᑉᐳᑦ 

ᒪᓕᑦᑐᒋᑦ ᑲᔪᓯᑐᐃᓐᓇᓕᖅᑕ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᓪᓗᖓ ᑖᒃᑯᐊ ᐊᑐᐊᒐᕐᒨᓕᖓᔪᓄᑦ ᐊᒻᒪᓗ 

ᑎᑎᕋᖅᓯᒪᖃᑦᑕᐅᑎᕋᑖᓚᐅᖅᑐᑕ ᒥᓂᔅᑕᒥᒃ ᐱᓯᒪᙱᑕᐃᓐᓇᕋᑉᑭᑦ. ᑕᑯᑦᑕᕌᖓᑦᑕ ᐅᕐᓂᐅᑎᒑᖓᑦᑕ ᓲᕐᓗ 

ᐅᑭᐊᔅᓵᖑᔪᔪᖅ ᐊᕐᕌᓂ ᑕᕐᕆᔮᒃᑯᑦ ᓈᓚᓐᓂᖃᕈᓘᔭᔪᒐᑦᑕ ᑲᓇᑕᐅᑉ ᑕᒻᒪᖅᓯᒪᔪᕐᓂᐊᖅᑎᖓᑕ ᐅᓂᒃᑳᖏᑦ 

ᐱᓪᓗᒋᑦ. 

 

ᐊᖏᖅᓯᒪᒍᑏᑦ ᐊᒥᓲᔪᕗᑦ ᐅᑎᖅᑐᓂ ᑕᒻᒪᖅᓯᒪᔪᕐᓂᐊᖅᑎᐅᑉ ᑎᑎᖅᑲᖓ ᐃᓄᓕᕆᔨᒃᑯᓐᓂᑦ ᐊᕐᕌᒍ ᓯᕗᓂᐊᓂ 

ᑕᑯᓪᓗᒋᑦ ᐊᒻᒪᓗ ᑕᑯᓪᓗᒋᓪᓗ ᐃᓱᒫᓘᑎᒻᒪᕆᒋᓯᒪᔭᖏᑦ ᑕᒻᒪᖅᓯᒪᔪᕐᓂᐊᖅᑎᐅᑉ ᐃᓄᓕᕆᔨᒃᑯᓐᓄᑦ ᑎᑎᕋᕋᒥ. 

ᓈᓚᓐᓂᖃᓕᕐᒪᑦ ᐱᓂᐊᕐᓂᖃᖅᓯᒪᓗᐊᖅᑑᔮᓚᐅᔪᙱᒻᒪᑦ ᑎᑎᖅᑲᒥᒃ ᐅᖃᖅᑕᐅᔪᓂᒃ ᐅᖃᐅᓯᕆᕈᓘᔭᓚᐅᖅᓯᒪᔪᖅ 

ᑏᕖᒃᑯᑦ ᓈᓚᓐᓂᖃᖅᑎᓪᓗᒍ.  

 

ᑭᖑᓂᐊᒍᑦ ᖃᐅᔨᒪᓕᕆᓪᓗᑕ ᐊᑕᐅᓯᐊᙱᒃᓱᓂ ᐱᕐᕈᓗᐊᕿᔪᖃᕐᓂᕐᖓᑦ ᐅᖃᐅᓯᕆᓗᐊᔾᔮᖏᑕᒃᑲ 

ᖃᐅᔨᓴᖅᑕᐅᒻᒪᑦ ᑭᓯᐊᓂ ᐊᒥᓲᓚᐅᖅᓯᒪᒻᒪᑕ ᐃᓱᒫᓘᑏᑦ ᑕᒪᒃᑯᐊᓗ ᓴᖅᑭᓕᖅᑭᖃᑦᑕᑎᓪᓗᒋᑦ ᑭᖑᓂᑦᓯᐊᖓᒍᑦ 

ᐊᖏᖅᓯᒪᐅᑎᒥᓂᒃ ᐊᒥᓲᓕᓚᐅᕐᒪᑕ ᐃᓄᓕᕆᔨᒃᑯᑦ ᐋᖅᑭᒋᐊᕆᔪᒪᓪᓗᑎᒃ ᑖᒃᑯᐊ ᐱᓕᕆᖃᑎᖃᖅᐸᓐᓂᖏᑦ 

ᑕᒪᒃᑯᓂᖓ ᐱᓯᒪᑦᑎᕙᑦᑐᑦ ᓄᑕᖅᑲᓂᒃ ᑳᓐᑐᕌᒃᑕᐅᓯᒪᔪᓪᓘᓐᓃᑦ ᐊᖏᕐᕋᒥ.  

 

ᓱᓕ ᖃᐅᔨᕙᑉᐳᒍᑦ ᑐᓴᖅᐸᑦᓱᑕᓗ ᑕᒪᒃᑯᓇᙵᑦ ᓈᒻᒪᖏᑦᑐᓂᒃ ᐃᓱᒫᓘᑎᒋᒐᒃᑯᓕ ᐊᕐᕌᒍᒐᓵᓘᓕᕐᒪᑕ 

ᐅᓂᒃᑳᕆᖃᑦᑕᖅᓯᒪᔭᖏᑦ ᑕᒻᒪᖅᓯᒪᔪᕐᓂᐊᖅᑎᐅᑉ ᐊᕐᕌᒍᓕᒫᖑᓗᐊᓕᖅᑐᖅ ᑏᓰᕝᕙ 2022-ᒥ ᐃᓱᒫᓘᑎᓪᓚᑦᑖᑦ 

ᑕᒻᒪᖅᓯᒪᔪᕐᓂᐊᖅᑎᐅᑉ ᓴᖅᑭᔪᒻᒪᒋᑦ ᐅᑕᖅᑭᔪᓐᓇᔪᙱᑦᑐᓘᓐᓃᑦ ᐅᓂᒃᑳᖅ ᓴᖅᑭᓛᕐᓂᖓᓂᒃ ᑭᓯᐊᓂ 

ᐱᕕᖃᑦᓯᐊᕐᓂᕋᓗᐊᕐᒪᖔᑕ ᐃᓄᓕᕆᔨᒃᑯᑦ ᐃᓱᒫᓘᑕᐅᔪᑦ ᐱᓪᓗᒋᑦ ᑐᓴᕈᒪᓚᕿᒃᑲᓐᓂᓚᕿᕗᖓ ᐊᑐᐊᒐᐅᔪᒥᒃ 

ᐅᐸᑦᑕᐅᖃᑦᑕᕆᐊᖃᖅᑐᓂᒃ ᓇᔪᖅᑕᐅᔪᓂᒃ.  

 

ᑭᓱ ᐱᓪᓗᒍ ᐅᐸᑦᑕᐅᒋᐊᖃᓲᖑᕙᑦ ᐅᓪᓗᖅᓯᐅᑎᓂᓪᓗ ᒪᓕᑦᑐᑎᒃ ᐊᐅᓚᑦᑎᕙᑦᑐᓪᓗ ᑐᓴᖅᑎᑕᐅᓲᖑᕙᑦ 

ᐅᐸᑦᑕᐅᓂᐊᕐᓂᕐᒥᓂᒃ ᖃᐅᔨᓴᖅᑎᓄᑦ, ᖃᓄᐃᓕᐅᓲᖑᕙᑦ?  

 

ᖃᐅᔨᒪᔪᖓ ᑳᓐᑐᕌᒃᑕᐅᓯᒪᔪᓂᒃ ᓄᓇᕗᑦ ᓯᓚᑖᓂ ᑖᒃᑯᐊ ᒐᕙᒪᓕᕆᔩᑦ ᐊᑕᐅᓯᐅᙱᑦᑐᓂᒃ ᓄᓇᓕᐸᐅᔭᓃᑦᑐᑦ 

ᖃᓪᓗᓈᓂ ᐅᕐᓂᒍᑎᕙᑦᑐᑦ. ᖃᑦᑎᐊᖅᑎᒐᔪᑉᐸᑉᐱᓯᓕ ᐃᓄᓕᕆᔨᒃᑯᑦ ᑕᒪᒃᑯᓇᙵᑦ ᐊᐱᖅᓱᕈᓘᔭᕋᓗᐊᖅᑐᖓ 

ᑭᓯᐊᓂ ᑭᐅᔭᐅᓂᐊᖅᑐᑦᓴᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᒐᕕᑦ. ᖃᐅᔨᒪᓪᓗᖓ 

ᐅᖃᐅᓯᖃᕌᖓᑦᑕ ᑕᒻᒪᖅᓯᒪᔪᕐᓂᐊᖅᑎᐅᑉ ᐅᓂᒃᑳᖏᑦ ᐅᖃᐅᓯᒪᔪᑦ ᑲᒪᒋᔭᐅᒋᐊᖃᖅᓯᒪᒻᒪᑕ ᐃᓚᖏᑦ 

ᑐᐊᕕᕐᓇᕐᓂᖅᓴᐅᓪᓗᑎᒃ.  

ᐅᖃᐅᓯᖃᕌᖓᑦᑕ ᖃᓄᖅ ᖃᐅᔨᓴᖅᐸᓐᓂᑦᑎᓐᓂᒃ ᐱᔨᔅᓯᖅᑕᐅᔪᓂᒃ ᓄᓇᕗᓪᓗ ᓯᓚᑖᓂᑦ ᐊᓯᔾᔩᓯᒪᓕᖅᑐᑦ ᓱᓕ 

ᐃᖅᑲᓇᐃᔮᖑᕙᓪᓕᐊᕗᖅ ᖃᓄᖅ ᑖᒃᑯᐊ ᐃᑲᔪᖅᐸᑦᑕᕗᑦ ᐱᔨᔅᓯᖅᑕᕗᑦ ᑐᓴᖅᑎᑕᐅᑦᑎᐊᖃᑦᑕᕆᐊᖏᓐᓂᒃ. 

ᑎᓯᐱᕆ 2022-ᒥᓂᑦ ᓄᑖᙳᕆᐊᓕᕋᑦᑕ ᑕᐃᒪᙵᓂᒃ ᐅᖃᐅᓯᕇᓐᓇᖅᐸᓚᐅᕋᒃᑯ ᑖᒃᑯᐊ ᐱᔨᔅᓯᖅᐸᑦᑕᑎᓐᓂᒃ 

ᑐᓴᐅᑎᓕᕆᔨᕗᑦ ᐱᓪᓗᒋᑦ  

ᖃᓄᕐᓗ ᐅᓄᖅᓯᒋᐊᒃᑲᓐᓂᖁᒻᒪᖔᑦᑎᒍ ᑐᓴᐅᑎᓕᕆᔨ ᑲᒪᒋᔭᔅᓴᖃᓗᐊᖁᙱᒃᓱᑎᒍ ᐃᒻᒥᒍᑦ ᐊᒻᒪᓗ ᑭᓇᒥᒃ 

ᐃᒃᓯᓐᓇᐃᒍᒪᙱᒃᓱᑕ ᐊᐅᓚᑦᑎᔨᖃᕆᓪᓗᑕᓗ ᑲᒪᕙᑦᑐᓂᒃ ᑖᒃᑯᓇᙵᑦ ᑐᓴᐅᑎᓕᕆᔨᖁᑎᒋᔭᑦᑎᓐᓂᒃ. 

 

ᑕᕝᕙ ᐃᖅᑲᓇᐃᔮᕆᓪᓚᕆᓕᕐᒥᔭᕗᑦ ᐊᑐᐊᒐᖃᓪᓗᐊᕋᓗᐊᖅᓱᑎᒃ ᐊᑐᐊᒐᕐᒥᒃ. ᑕᖅᑭᑕᒫᕐᓗ ᐳᓛᕆᐊᖅᐸᒃᓱᑎᒃ 

ᑐᖅᑯᖅᑕᐅᕙᒃᓱᑎᓪᓗ ᑐᓴᕋᔅᓴᑦ ᐊᒡᒍᑐᖅᓯᒪᓲᖑᔪᑦ ᖃᖓ ᐅᑎᕐᕕᖃᕈᓐᓇᓲᖓᒻᒪᖔᑕ ᐱᔨᔅᓯᖅᑕᐅᔪᒥᒃ 

ᐱᔭᕆᐊᖃᖅᑕᖏᑦ ᐊᖑᒪᔭᐅᒐᓗᐊᑦᓯᐊᕐᒪᖔᑕ ᑖᒃᑯᐊᓗ ᑕᒻᒪᖅᓯᒪᔪᕐᓂᐊᖅᑏᑦ ᐅᓂᒃᑳᖏᑦ ᐅᖃᐅᓯᖃᔪᒻᒥᒻᒪᑕ 

ᐊᓪᓚᑕᐅᙱᓗᐊᖅᐸᓐᓂᖏᑦ ᐃᑲᔪᖅᑕᐅᔪᑦ.  

 

ᑖᒃᑯᐊ ᖃᕋᑕᐅᔭᕐᒧᑦ ᑐᓴᐅᑎᓕᕆᔾᔪᑎᕗᑦ ᐱᑐᖃᐅᓗᐊᓕᔪᒻᒪᑦ ᓄᑖᙳᕆᐊᖅᓯᒪᓕᖅᐸᕗᑦ ᐊᖏᖃᑎᒌᓐᓂᒃᑯᑦ 

ᐊᓕᐊᓇᐃᑦ ᑕᕝᕙᓂ ᐃᓪᓗᒥ ᑖᓐᓇ ᐊᑐᕈᓐᓇᖅᓯᑕᐃᓐᓇᖅᓯᒪᔪᖅ ᐃᖅᑲᓇᐃᔭᖅᑎᖁᑎᑦᑎᓐᓄᑦ 

ᐊᑐᖅᑕᐅᕙᓪᓕᐊᓕᖅᑐᓂ ᑕᒪᒃᑯᐊ ᑐᓴᕋᔅᓴᑦ ᑐᖅᑯᖅᑕᐅᖏᓐᓇᖅᐸᓕᖅᑐᑎᒃ ᑖᒃᑯᐊ ᓄᑖᓂᒃ 

ᑐᓴᕋᔅᓴᖃᐃᓐᓇᖁᓪᓗᒋᑦ ᐃᖅᑲᓇᐃᔭᖅᑎᕗᑦ ᑐᖅᑯᖅᑕᐅᕙᑦᑐᓂᒃ.  

 

ᐊᒻᒪ ᐱᓕᕆᔪᑦ ᐱᔨᔅᓯᖅᑕᒥᓐᓂᒃ ᐱᔭᐅᖃᑦᑕᖁᓪᓗᒋᓪᓗ ᓄᓇᕗᓪᓗ ᓯᓚᑖᓃᑦᑐᑦ ᑖᒃᑯᐊ ᑲᒪᒋᔭᕗᑦ ᑐᓴᐅᑎᓕᕆᔩᑦ 

ᑐᓴᖅᑎᑦᑎᓲᖑᔪᑦ ᓄᓇᓕᓐᓂᑦ ᓄᓇᓕᓐᓃᖔᖅᑐᒥᒃ ᐱᓕᕆᔨᒥᒃ ᓇᓕᐊᓐᓄᕋᐅᑕᐅᕙᑦᑐᑦ ᑐᓴᕋᒃᓴᑦ 

ᑳᓐᑐᕌᒃᑕᐅᓯᒪᔪᒧᑦ.  

 

ᐅᖃᖅᑲᐅᒐᒪᓗ ᑕᒪᓐᓇ ᐊᑐᖅᐸᓪᓕᐊᓕᕋᑦᑎᒍ ᐊᑑᑎᖃᓪᓚᕆᓐᓂᐊᖅᑐᖅ ᓄᑖᖅ ᑐᓴᕋᔅᓴᑦ 

ᐊᑐᐃᓐᓇᐅᖏᓐᓇᖁᓪᓗᒋᑦ ᑲᒪᒋᔭᑦᑎᓐᓂᒃ.  

 

ᑭᑐᒥᑭᐊᖅ ᐊᓪᓗᐃᕗᖓ ᐊᑐᐊᒐᕐᒥᒃ. ᐃᒻᒪᖄ ᑐᖏᓕᒻᒪ ᐅᖃᕆᐊᒃᑲᓐᓂᕈᓐᓇᖁᒍᕕᐅᒃ ᑕᒪᑐᒪᐅᑉ ᒥᔅᓵᓄᑦ 

ᐱᕕᖃᖅᑎᒍᓐᓇᕈᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᔅᕗᑦ. 

 

ᐃᐊᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ, ᑲᑎᒪᔨᕋᓛᑦ ᖄᒃᑲᓐᓂᐊᒍᑦ ᒥᓂᔅᑕᐅᑉ ᐅᖃᖅᑕᖓᓐᓂᒃ 

ᐃᓄᓕᕆᔨᒃᑯᑦ ᐱᒐᓱᐊᓪᓚᕆᒃᓯᒪᓕᖅᑐᑦ ᑖᒃᑯᐊ ᐱᕚᓪᓕᖁᓪᓗᒋᑦ ᓄᓇᕗᑦ ᓯᓚᑖᓃᑦᑐᑦ ᐸᖅᑭᔭᐅᕙᒃᑐᐃᑦ 

ᑕᒪᒃᑯᐊᓗ ᓇᐅᔅᓯᖅᑐᖅᑕᐅᑦᓯᐊᕈᓐᓇᖁᓪᓗᒋᑦ ᑐᓴᕋᔅᓴᐃᑦ ᓄᑖᙳᕆᐊᖅᑕᐅᖏᓐᓇᖅᑐᑦ ᓇᒦᒻᒪᖔᑕ ᖃᑦᓯᐊᖅᑎᕐᓗ 

ᐳᓛᕆᐊᖅᑕᐅᕙᒻᒪᖔᑕ.  

 

ᐊᑐᐊᒐᐃᓪᓕ ᐱᓪᓗᒋᑦ ᐊᐅᓚᔨᔪᔅᓴᐅᕗᓯ ᓈᓚᓐᓂᖃᖅᑎᓪᓗᒍ ᑕᒻᒪᖅᓯᒪᔪᓐᓂᐊᖅᑎᒥᒃ ᑖᒃᑯᐊ 

ᐱᐅᓯᐅᔭᕆᐊᖃᖅᐸᑦᑐᑦ ᓄᑖᙳᕆᐊᑕᐅᓯᒪᓕᖅᑐᑦ ᒪᓕᒐᔅᓴᖅ 92 ᐊᒻᒪᓗ ᑭᒡᒐᑐᖅᑎᖃᖅᑐᖅ ᐃᓅᓱᑦᑐᓂᒃ 

ᓄᑕᖅᑲᓂᓪᓗ ᐊᓯᖏᓐᓂᓪᓗ ᐃᓚᐅᔪᓂᒃ ᓄᓇᕗᒻᒥ. 

 

ᓄᓇᕗᑦ ᓯᓚᑖᓃᑦᑐᓂᒃ ᐃᓂᓪᓚᖓᐅᑎ ᓯᕗᓪᓕᐅᑎᓚᐅᖅᓯᒪᔭᕗᑦ ᑕᒪᒃᑯᐊ ᐳᓛᕆᐊᖅᑕᐅᒐᔪᓐᓂᖏᑦ ᐱᓪᓗᒋᑦ 

ᐊᒻᒪᑦᑕᐅᖅ ᓄᓇᕗᑦ ᓯᓚᑖᓃᑦᑐᑦ ᒪᓕᒐᔅᓴᖃᑦᑎᐊᖁᓪᓗᒋᑦ ᓴᐳᑎᔭᐅᓂᔅᓴᖏᑦᑕ ᓄᑕᖅᑲᑦ ᐱᓯᒪᔭᕗᑦ. ᐊᒻᒪ 

ᐋᖅᑭᒋᐊᖅᓯᒪᒻᒥᔭᕗᑦ ᑐᓴᐅᒪᖃᑎᖃᑦᑎᐊᖅᐸᑦᓱᑕ ᒐᕙᒪᐅᖃᑎᑦᑎᓐᓂᒃ ᐊᓯᑦᑎᓐᓂᒃ.  

 

ᐃᓱᒪᒋᔭᒃᑯᑦ ᐊᒡᒍᑐᖅᓯᒪᔪᒃᑯᑦ ᐃᓛᒃ ᐃᖏᕐᕋᑦᓯᐊᕈᓐᓃᓚᐅᕐᒪᑦ ᐃᓄᓕᕆᔨᒃᑯᑦ ᑕᒪᒃᑯᐊᓗ ᐊᓯᖏᑦ ᑎᒥᐅᔪᑦ 

ᒐᕙᒪᖃᕐᕕᐅᔪᓂᓗ ᒫᓐᓇᓵᕐᓗ ᐅᕙᑦᑎᓂᑦᑕᐅᖅ ᐱᓕᕆᖃᑎᖃᑦᑎᐊᖁᓯᒪᒻᒥᒐᑦᑎᒍ ᑕᒪᒃᑯᐊ ᐱᓯᒪᕕᐅᕙᑦᑐᓂᒃ 

ᐋᖅᑭᔅᓯᒪᑦᑎᐊᖃᑦᑕᖁᓪᓗᒋᑦ.  

 

ᐊᒻᒪᓗ ᒥᓂᔅᑕ ᐅᖃᖃᖅᐅᒻᒪᑦ ᑖᒃᑯᐊ ᐱᓕᕆᐊᖃᓪᓗᐊᑕᖅᐸᒻᒪᑕ ᓄᑕᖅᑲᓂᒃ ᓇᔫᑎᑲᐃᓐᓇᕈᓐᓇᖅᐸᒻᒪᑕ ᓄᓇᕗᑦ 

ᓯᓚᑖᓃᑦᑐᓂᒃ ᓄᓇᕗᒻᒥᓪᓗ ᓄᑕᖅᑲᓂᒃ. ᑖᒃᑯᐊᓗ ᐱᓯᒪᑦᑎᔪᑦ ᐃᓄᓕᕆᔩᑦ. ᐃᓄᓕᕆᔨᒃᑯᒃ ᑖᒃᑯᐊ 

ᑐᓴᐅᑎᓕᕆᔨᖁᑎᕗᑦ ᐱᓪᓗᒋᑦ ᑕᒪᒃᑯᐊ ᐅᐊᑦᓯᔨᐅᓯᓐᓈᕐᓗᑎᒃ ᐊᒻᒪ ᑳᓐᑐᕌᒃᑎᓯᒪᓪᓗᑕ 

ᐃᓕᓴᐅᑎᓪᓗᐊᑕᐅᕙᓐᓂᐊᖅᑐᓂᒃ ᑖᒃᑯᐊ ᖃᐅᔨᒪᑦᑎᐊᖃᑦᑕᖁᓪᓗᒋᑦ ᖃᓄᖅ ᑭᓱᒥᓪᓗ ᑭᙳᕐᕕᐅᓂᐊᕐᓂᕐᒥᓂᒃ.  

 

ᐊᒻᒪᓗ ᐊᒻᒪᓗ ᐃᑲᔪᖅᑕᐅᓯᒪᑦᑎᐊᖅᐸᖁᓪᓗᒋᑦ ᖄᒃᑲᓐᓂᐊᒍᓪᓗ ᐊᖏᒡᓕᒋᐊᕐᓂᐊᕐᒥᔭᕗᑦ ᐱᓕᕆᔨᖁᑎᕗᑦ 

ᓄᓇᕗᑦ ᓯᓚᑖᓃᑦᑐᑦ. ᑭᖑᓪᓕᖅᐹᒥᓪᓗ ᒫᓐᓇᓵᒃᑯᑦ ᐊᓪᓚᓵᓚᐅᕐᒥᔭᕗᑦ ᑭᒡᒐᑐᖅᑎᖁᑎᑦᑎᓐᓄᑦ ᐅᖃᖅᓯᒪᔪᑦ 

ᖃᓄᖅ ᑭᖑᖅᑕᐅᕙᖕᓂᐊᕐᒪᖔᑕ ᓄᓇᕗᑦ ᐃᓗᐊᓂ ᓯᓚᑖᓂᓗ ᐱᓯᒪᔭᐅᔪᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᖃᕈᓘᔭᕋᒪ ᓇᓪᓕᐊᓂᒃᑭᐊᖓᐃᑦ ᑕᐃᒪ ᑭᐅᔾᔪᑎᐅᔪᓂᒃ ᐃ, 

ᐊᓕᐊᓇᐃᑦ ᒥᓂᔅᑕ ᑭᐅᑦᑎᐊᕈᓐᓇᕐᒪᑦ ᐊᒻᒪ ᒥᔅᑕ ᐃᐊᔅᕗᐊᑦ. 

 

ᐃᓐᓇᐃᓪᓗ ᐱᓯᒪᔭᐅᔪᑦ ᑕᐃᒪᐅᖕᒥᔫᒐᓗᐊᑦ. ᓇᓕᐊᖕᓂᒃ ᐱᒻᒪᕆᐅᓂᖅᓴᐅᓂᕋᐃᓇᓱᖏᒃᑲᓗᐊᖅᑐᖓ ᑭᓯᐊᓂ 

ᓄᑕᖅᑲ ᐱᓯᒪᔭᐅᔪᑦ ᓇᖏᐊᕐᓇᕐᓂᖅᓴᒦᖅᑰᕐᒪᑕ. ᐊᐱᖅᑯᑎᒃᓴᖃᐅᖅᑲᐅᒐᒪ ᐅᓪᓛᖅ ᐅᓂᒃᑳᓕᐊᕆᓯᒪᔭᖏᑦ 

ᑕᒪᒃᑯᐊ ᑲᙳᓇᖅᑐᓅᓕᖓᔪᓄᑦ ᑲᒥᓯᓇᒥᒃ ᐊᖏᖅᓯᒪᓪᓗᓂ ᐊᒻᒪ ᐃᓚᖏᓐᓂᒃ ᐋᑦᓲᓚᓯᒪᕙᑦᑐᓂ 

ᐃᓱᒪᓕᐅᖅᓯᒪᒐᓂᓘᓐᓃᑦ ᐃᓗᓕᖏᓐᓃᑦᑐᑦ ᑎᑎᖅᑲᐃᑦ ᒪᓕᒃᖢᒋᑦ. 

 

ᑖᒃᑯᐊᓗ ᐊᑏᑦ ᐱᒻᒪᕆᐅᔪᒃᓴᐅᖕᒥᔫᒐᓗᐊᑦ ᑭᓯᐊᓂ ᐱᐅᓯᐅᕈᔪᒃᑐᑦ ᐅᖃᖅᑕᐅᕙᒃᑐᑦ ᑕᒪᒃᑯᐊ ᑐᓴᒐᒃᓴᖅ 

ᓱᓕᓂᖃᖅᑰᕐᒪᑕ ᐃᓱᒪᒋᔭᐅᒃᑲᓐᓂᖅᑐᒃᓴᑦ ᑭᓲᖕᒪᑕ. ᑭᖑᓪᓕᖅᐹᕆᓚᐅᖅᓯᒪᖕᒪᐅᓪᓗ ᑲᒥᓯᓇᐅᑉ ᒐᕙᒪᒃᑯᑦ 

ᐱᔪᓐᓇᕐᓂᖃᕋᓗᐊᖅᖢᑎᒃ ᑎᒍᒥᐊᑦᑎᐊᕈᓐᓇᕐᓗᑎᒃ ᑐᓴᕋᒃᓴᓂᒃ ᑕᐃᒪᐃᒋᐊᑐᖏᑦᑐᑦ, ᐊᒡᓛᑦ ᐃᓚᖏᓐᓂᒃ 

ᑐᓴᕋᒃᓴᐅᒃᑲᐃᒍᓐᓇᖅᖢᑎᒃ ᒪᑐᐃᕐᔫᒥᓗᒋᑦ. ᑐᓴᐅᒪᑦᑎᐊᖁᓪᓗᒋᑦ ᐅᕙᒍᑑᖏᑦᑐᖅ ᑭᒃᑯᓕᒫᑦ ᐃᓚᓐᓇᕆᔭᒥᓂᒃ 

ᖃᓄᐃᑦᑐᒦᒃᑲᓗᐊᕈᑎᒃ ᐃᓄᓕᕆᔨᒃᑯᑦ ᓯᕗᓕᖅᑎᓗ, ᑖᒃᑯᐊᓗ ᒐᕙᒪᓕᕆᔨᒃᑯᑦ ᓯᕗᓕᐅᖅᓯᒪᖕᒪᑕ ᖃᐅᔨᓴᖅᖢᑎᒃ 

ᖃᐅᔨᓴᕐᓂᖃᓕᖅᑐᑦ ᐃᓄᓕᕆᔨᒃᑯᓐᓄᑦ ᐊᑎᓕᐅᕐᓂᖅᓱᓂᐅᒃ ᒥᓂᔅᑕᐅᑉ ᑐᖏᓕᖓᑕᓗ ᒐᕙᒪᓕᕆᔨᒃᑯᑦ. 

 

ᐅᓪᓛᕐᓗ ᓴᖅᑭᑕᐅᔪᖃᖅᑲᐅᖕᒥᖕᒪᑦ ᓇᓪᓕᐊᖕᓂᒃ ᖃᑐᐃᑦᑐᖃᕐᒪᖔᓚᖏᒃᑲᓗᐊᖅᑐᖓ ᑭᓯᐊᓂ ᐅᖃᖃᑎᖃᖅᖢᓂ 

ᐱᓕᕆᔨᓂᒃ ᕿᒥᕐᕈᖁᓪᓗᒍ ᐅᖃᓚᐅᕋᒪᑦᑕᐅᖅ ᒪᑐᐃᖓᔾᔫᒥᔪᒃᑯᑦ ᐱᓗᓂ ᑐᓴᒐᒃᓴᖃᖅᑰᕐᒪᑦ ᑲᖐᓇᕈᓐᓇᕐᒪᑦ 

ᐊᑑᑎᖃᖅᑐᒥᒃ ᑐᓴᕋᒃᓴᐅᔪᒥᓇᕋᔭᖅᑐᒥᒃ. 

 

ᐊᓯᐊᓅᓕᕐᒥᓗᖓ ᐃᒃᓯᕙᐅᑕᖅ, ᑕᑯᔭᕌᖓᑦᑎᒍᑦ ᐃᓄᓕᕆᔨᒃᑯᑦ ᒪᓕᒐᖓᑦ, ᓈᓴᐅᑎᒥᒃ 25 ᒪᓕᒐᕐᒥᒃ 

ᐅᖃᐅᓯᖃᕐᒪᑦ ᑖᓐᓇ ᓄᑕᖅᑲᓂᒃ ᓴᐳᓐᓂᐊᕐᕕᒃ ᐱᓯᒪᑦᑎᒋᐊᓕᒃ ᑎᑎᖅᑲᒥᒃ ᑐᓴᕈᑎᒥᐅᔪᒥᒃ ᓇᓗᓇᐃᖅᓯᔪᒥᒃ ᑖᓐᓇ 

ᓴᐳᔾᔭᐅᔭᕆᐊᖃᕐᓂᖓ ᓄᑕᕋᐅᑉ ᐊᒻᒪᓗ ᓴᐳᔾᔭᐅᓂᖓᓄᑦ ᑎᓕᓯᔾᔪᑎᒥᒃ ᐊᑎᓕᐅᖅᓯᒪᔪᒥᒡᓗ ᑐᒃᓯᕋᕈᑎᐅᔪᒧᑦ. 

ᐊᔾᔨᒌᖏᖢᑎᒡᓗ ᐅᑯᐊ ᐊᑏᑦ ᑎᑎᕋᖅᓯᒪᔪᑦ. ᑖᓐᓇ ᓄᑕᕋᖅ ᐃᓅᒍᓂ ᓇᓪᓕᐊᖑᒃᐸᑦ ᐃᓄᐃᑦ ᑎᒥᖁᑎᖏᑦ ᑖᓐᓇ 

ᓄᑕᕋᐅᑉ ᐊᖓᔪᖅᑳᖏᑦ ᐊᓈᓇᖓ ᐊᑖᑕᖓᓘᓐᓃᑦ ᐃᓚᒋᔭᐅᒍᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᑭᕙᓪᓕᕐᒥ, ᕿᑭᖅᑕᓃᒃᑯᓪᓘᓐᓃᑦ, ᑐᓴᖅᑎᑕᐅᔭᕆᐊᖃᓲᖑᖕᒪᑕ. 

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᑐᓴᖅᑎᑕᐅᓲᖑᖕᒪᖔᑕ ᑕᒫᑦᓯᐊᕐᓗ ᑐᓴᖅᑎᑕᐅᕙᖕᒪᖔᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᐃᓄᓕᕆᔨᒃᑯᓐᓄᑦ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᒃᑯᑦ) 

ᐊᐱᖅᑯᑎᑦᑎᐊᕙᐅᖕᒪᑦ. ᐱᓇᓱᐊᖃᑎᖃᑦᓯᐊᐸᑦᑐᒍᑦ ᐃᓄᐃᑦ ᑎᒥᖁᑎᖏᓐᓂᒃ. ᑐᙵᕕᒃᑯᓐᓂᓗ ᑖᒃᑯᐊ 

ᐱᓕᕆᔭᕗᑦ ᒪᓕᑦᑎᐊᕋᓗᐊᕐᒪᖔᑕ ᒪᓕᒐᖏᓐᓂᒃ ᐊᑐᐊᒐᖏᓐᓂᒃᑕᐅᖅ. ᐃᓅᓱᒃᑐᑦ ᓴᐳᔾᔭᐅᓯᒪᑦᑎᐊᖁᓪᓗᒋᑦ 

ᐊᑕᐅᓯᐅᖏᑦᑐᖅ ᑕᐃᒫᒃ ᐱᓕᕆᐊᒃᓴᐃᑦ ᐱᓇᓱᐊᖃᑎᒋᓲᕆᓪᓗᑎᒍᑦ ᑐᙵᕕᒃᑯᑦ ᑎᒍᐊᕐᓂᕐᒧᑦ ᐃᓚᖓᑦ, ᒪᕐᕉᒃᓗ 

ᐃᖅᑲᓇᐃᔮᕆᖕᒥᔭᕗᑦ ᑭᓯᐊᓂ ᐃᓗᓕᒃᑲᓐᓂᖏᑦ ᑕᑯᓪᓗᒋᑦ ᐊᓯᖏᑦ ᐱᖁᔭᒦᑦᑐᑦ ᑲᒪᒋᔭᑦᑎᓐᓂᒃ 

ᐱᓇᓱᐊᖃᑎᖃᕆᐊᖃᓲᖑᒐᑉᑕ ᑐᙵᕕᒃᑯᓐᓂᒃ.  

 

ᑖᓐᓇᓕ ᐅᖃᐅᓯᕆᔭᐃᑦ ᐱᖁᔭᖅ ᐱᓪᓗᒎ, ᑐᖏᓕᕋ ᑭᐅᒍᓐᓇᑦᓯᐊᖅᓯᐊᖅᑕᖓ ᐱᕕᖃᖅᑎᒍᕕᐅᒃ. ᖁᔭᓐᓇᒥᒃ. 

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᐅᓪᔅᕗᐊᔅ. 

 

ᐃᐅᓪᔅᕗᐊᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑕᐃᖅᑲᐅᔭᐃᑦ ᐱᓕᕆᕕᑉᐳᑦ, ᒪᓕᒐᖅᑎᒍᑦ 

ᖃᐅᔨᑎᑦᑎᒋᐊᓖᑦ ᑎᒥᐅᔪᓂᒃ ᐊᖅᓵᖅᑎᒍᑎᒃ. ᐊᒻᒪᓗ ᐅᖃᕈᓐᓇᖅᖢᖓ ᑭᓱᓕᒫᑦᑎᐊᑦ ᑐᒃᓯᕋᐅᑎᓂᒃ ᐱᔭᕌᖓᑕ, 

ᐃᖅᑲᖅᑐᐃᕕᓂᖔᖅᑐᓂᒃ ᑐᓃᓐᓇᐅᔭᖅᑕᕗᑦ.  

 

ᐊᒻᒪᓗ ᑐᖏᓕᙳᕋᒪ, ᑕᐃᓐᓇ ᒪᓕᒐᕐᔪᐊᖅ ᑭᒥᕐᕈᓇᑦᑎᐊᓚᐅᖅᓯᒪᒐᒪ ᐊᒻᒪᓗ ᑕᐃᒪᐃᑦᑐᓕᕆᔨᐅᖃᑦᑕᖅᓯᒪᓪᓗᖓ, 

ᑕᐃᒃᑯᐊ ᒪᓕᒐᐃᑦ ᒪᓕᒃᑲᓗᐊᕐᒪᖔᑦᑎᒃᑯᑦ ᖃᐅᔨᓇᓱᑦᑎᐊᓚᐅᖅᑐᖓ ᐊᖕᒪᓗ ᓴᖅᑭᖅᑎᖁᓪᓗᒋᑦ ᓱᓕᔪᕐᓇᐅᑎᓂᒃ 

ᐊᒻᒪᓗ ᐃᓄᐃᑦ ᑎᒥᖁᑎᖏᑦ ᓲᕐᓗ ᑭᕙᓪᓕᖅ, ᕿᑎᕐᒥᐅᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᖃᐅᔨᒃᑲᐃᔾᔪᑎᖏᑦ ᑐᓂᔭᐅᖃᑦᑕᕐᒪᖔᖏᓐᓂᒃ ᓇᓗᓇᐃᖅᓯᑦᑎᐊᖅᖢᖓ ᐊᒻᒪᓗ ᑕᐃᒪᑦᑐᓂᒃ ᑐᒃᓯᕌᕆᓚᐅᖅᑕᓐᓂᒃ 

ᖃᐃᑦᑎᔭᐅᓚᐅᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᒃᑲᓐᓂᕈᒪᓪᓗᖓ ᒥᔅᑐ ᐃᐅᓪᔅᕗᐊᔅᒥᑦ, ᖃᓄᖅ 

ᖃᕆᓴᐅᔭᒃᑯᑦ ᑎᑎᕋᖃᑦᑕᖅᐱᓰ ᐅᕝᕙᓘᓐᓃᑦ ᑎᑎᖅᑲᑎᒍᑦ, ᑕᐃᒃᑯᐊ ᖃᕆᓴᐅᔭᒃᑰᕌᖓᑕ ᑭᓇᒧᑦ 

ᑐᕌᖅᑎᑕᐅᖃᑦᑕᖅᐸᑦ ᖃᐅᔨᒃᑲᐃᔾᔪᑏᑦ? 

 

ᖃᐅᔨᒪᙱᓐᓇᑦᑕᐃᓛᒃ ᐅᕝᕙᓘᓐᓃᑦ ᑎᑎᖅᑲᒃᑯᕕᑦᑎᒎᖅᑎᑕᐅᖃᑦᑕᕐᒪᑦ, ᑕᐃᒃᑯᐊᓗ ᔭᒐᖃᑦᑕᖅᖢᑎᒃ ᐊᖕᒪᓗ 

ᐊᑎᓕᐅᕐᓗᑎᒃ ᑭᓯᐊᓂ ᑎᑎᖅᑲᑦ ᑎᒍᔭᐅᔪᓐᓇᕐᒪᖔᑦ, ᑕᐃᒪᓐᓇ ᓇᓗᓇᖏᓐᓂᖅᓴᐅᓇᔭᖅᑐᖅ. 

ᑖᓐᓇᐅᖅᑲᐅᑎᓪᓗᒍ ᒥᔅᑐ ᐃᐅᓪᔅᕗᐊᔅᒧᑦ ᑐᕌᑦᓴᐅᑎᒋᓚᖓᔪᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᐱᖅᑯᑕᐅᔪᖅ ᑕᕝᕙᓂᒃᓴᐃᓐᓈᕐᒪᑦ, ᑐᕌᑦᓴᐅᑎᒋᕗᖓ. ᒥᔅᑐ ᐃᐅᓪᔅᕗᐊᔅ. 

 

ᐃᐅᓪᔅᕗᐊᔅ (ᑐᓵᔨᒃᑰᖏᑦᑐᖅ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒃᑲᐊ ᒪᓕᒐᐃᑦ ᓃᖔᖅᑐᑦ ᑐᒃᓯᕋᐅᑏᑦ 

ᐃᓄᖕᒥᒃ ᐃᓄᖕᒧᑦ ᑐᓂᔭᐅᔭᕆᐊᓖᑦ, ᐊᒻᒪᓗ ᐊᖏᖃᑎᒌᒃᐸᑕ ᖃᕆᓴᐅᔭᒃᑯᒡᒎᖅ ᐱᔭᐅᔪᓐᓇᕐᒥᔪᑦ, ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔮ ᑭᐅᒋᐊᕐᓗᒍ, ᕿᑭᖅᑕᓂᒃᑯᑦ ᖃᕆᓴᐅᔭᒃᑯᑦ ᐱᖃᑦᑕᖅᑐᑦ ᐊᖕᒪᓗ ᕿᑎᕐᒥᐅᓂ, ᑭᕙᓪᓕᕐᒥᓗ ᐃᓄᖕᒧᑦ 

ᐃᓄᖕᒥᒃ ᑐᓂᔭᐅᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐱᕙᓪᓕᐊᔾᔪᓰᑦ ᐊᔾᔨᒋᖏᑦᑐᓂᒃ ᐊᑐᖃᑦᑕᖅᐹᑦ, ᓱᕈᓯᖅ 

ᑖᓐᓇ ᐸᖅᑭᔭᒃᓴᙳᖅᑎᑕᐅᑎᒡᓗᒍ? ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᐅᓪᔅᕗᐊᔅ. 

 

ᐃᐅᓪᔅᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᐃᒃᑯᐊᓕᒫᑦ ᖃᐅᔨᒃᑲᐃᔾᔪᑏᑦ ᐃᓄᖕᒥᑦ 

ᐃᓄᖕᒧᑦ ᑐᓂᔭᐅᖃᑦᑕᕆᐊᓖᒃ ᐊᓯᐊᒎᕐᕕᑦᓴᖅᑲᖅᑎᑦᑎᑕᐅᖏᒃᑯᑎᒃ. ᐃᓄᐃᑦ ᑎᒥᖁᑎᖏᑦ 

ᐸᖅᑭᔭᐅᔪᖃᕐᓂᐊᖅᑎᓪᓗᒍ ᓱᕈᓯᕐᒥᒃ ᓇᓗᓇᐃᒃᑯᑕᓂᒃ ᑐᓂᔭᐅᖃᑦᑕᙱᑦᑑᔪᓐᓇᖅᑐᑦ.  

 

ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖃᑦᑕᖅᑎᒡᓗᖓ ᐃᓄᖕᒥᒃ ᐃᓄᖕᒧᑦ ᑐᓂᔭᐅᔭᕆᐊᓖᑦ ᖃᐅᔨᒃᑲᐃᔾᔪᑏᑦ ᓱᕈᓯᕐᒧᑦ 

ᑐᕌᖓᒃᐸᑦ ᐊᖏᔪᖅᑳᖏᑕᐅᖅ ᖃᐅᔨᒃᑲᖅᑕᐅᔭᕆᐊᓖᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᓂᓪᓕᐅᑎᒋᔮ ᒥᔅᑐ ᕼᐃᒃᔅ, ᐊᖏᔪᖅᑳᖏᑦ 

ᖃᐅᔨᒋᐊᖅᑕᐅᑉᐸᑕ. ᑕᐃᒃᑯᐊᓕᑭᐊᖅ ᐊᖏᔪᖅᑳᖏᑦ ᐃᓅᔪᓐᓃᖅᓯᒪᑉᐸᑦ, ᓲᕐᓗ ᐃᓄᐊᖅᑕᐅᔪᖅᑕᖃᓚᐅᖅᑎᒡᓗᒍ 

ᐊᓈᓇᖓ, ᐊᓈᓇᑦᓯᐊᖓᓗ ᐃᓄᐊᖅᑕᐅᕐᓂᖅᑎᒡᓗᒋᑦ, ᕿᑐᕐᖓᖏᑦ ᐃᖕᓇᐅᔪᒃᓴᐅᓕᖅᑑᒐᓗᐊᑦ. ᐅᑭᐅᑭᓗᐊᖅᑐᒥᒃ 

ᓱᕈᓯᖅᑕᖃᖅᐸᑦ ᖃᓄᕐᓕ ᐱᐅᓯᖃᖃᑦᑕᖅᕆᓯ. ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑕᕙᓂᒃᓴᐃᓐᓈᕐᒪᑦ. ᒥᔅᑐ ᐃᐅᓪᔅᕗᐊᔅ. 

 

ᐃᐅᓪᔅᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑐᖅᑕᖃᖅᑎᓪᓗᒍ, 

ᓴᐳᒻᒥᐅᓯᖅᑕᐅᓯᒪᔭᕆᐊᖃᖅᑎᓪᓗᒍ ᓱᕈᓯᖅ ᐃᓱᒫᓘᑎᒋᓇᔭᕋᑦᑎᒃᑯᑦ, ᐅᓗᕆᐊᓇᖅᑐᖅᑕᖃᖅᐸᓪᓘᓐᓃᑦ, 

ᖃᐅᔨᓴᖅᑕᐅᔪᖅᑕᖃᖅᐸᓪᓘᓐᓃᑦ ᐃᓚᖓᑦ ᑕᐃᒃᑯᓂᖓ, ᑕᐃᒃᑯᐊ ᓱᕈᓯᑯᓗᐃᑦ ᐃᓚᖏᓐᓅᖅᑕᐅᔪᓐᓇᖅᑐᑦ. ᐊᖕᒪᓗ 

ᐃᖅᑲᖅᑐᐃᕕᑦᑎᒎᖅᑎᑕᐅᔭᕆᐊᖃᕐᓂᐊᖅᐸᑦ  

ᐋᖅᑭᑦᑕᐅᑲᐅᑎᒋᔪᓐᓇᖏᑉᐸᑕᓗ ᐃᓄᐃᑦ ᐱᖅᑯᓯᖏᑦᑎᒍᑦ ᑎᒍᐊᖅᑖᖑᐊᖑᓗᓂ ᓲᕐᓗ, ᐃᓚᖓᑦ ᐸᐃᑉᐹᓂᒃ 

ᑐᓂᔭᐅᓇᔭᖅᑐᑦ, ᓂᖏᐅᒃᑯᖏᓪᓘᓐᓃᑦ. ᐃᓚᔮᕇᖕᓂᒃ ᐱᓕᕆᖃᑎᕋᓱᖅᑳᓲᑦ ᖃᓄᐃᒋᐊᓚᐅᙱᓐᓂᕐᒥᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ. ᐊᒻᒪᓗ ᖁᔭᓐᓇᒦᒃ, ᑕᒪᒃᑯᓂᖓ ᑐᓴᖅᑎᑦᑎᒐᕕᑦ ᒥᔅᑐ 

ᐃᐅᓪᔅᕗᐊᔅ. ᓄᓇᕗᒻᒥ ᐸᖅᑭᔭᐅᔪᖅᑕᖃᕐᓂᐊᖅᑎᓪᓗᒍ ᐊᒻᒪᓗ ᑖᓐᓇ ᐅᖃᐅᓯᕆᔭᐅᓚᐅᖅᓯᒪᖕᒪᑦ, ᑕᐃᓐᓇ ᕼᐊᐱ 

ᕚᓕᒦᖅᑐᖅ ᑕᒫᓂ ᐃᖃᓗᖕᓂ ᓱᕈᓯᒃᑯᕕᐅᓚᐅᖅᓯᒪᖕᒪᑦ. ᐊᓯᐊᒎᖔᖅᑐᓂᒃ ᕿᓂᖅᑳᖃᑦᑕᖅᑐᖅ ᓱᕈᓰᑦ 

ᑕᐃᑯᖓᖅᑕᐅᓚᐅᙱᓐᓂᖏᓐᓂᒃ, ᖃᓄᐃᓕᕙᓪᓕᐊᓕᕐᒪᖔᖅ ᑕᒪᓐᓇᖃᐃ ᓇᓗᓇᐃᖅᒍᓐᓇᖅᐸ, ᐅᕝᕙᓘᓐᓃᑦ 

ᐅᑭᐅᖅᑕᖅᑐᒧᑦ ᐅᑎᖅᑎᐅᖃᐃᔪᒪᓲᖑᒐᑦᑕ. 

 

ᑕᐃᖕᓇ ᒪᒥᐊᓇᖅᑐᐊᓘᒐᓗᐊᖅ ᑕᐃᓐᓇ ᐃᒡᓗᕐᔪᐊᖅ ᐃᓄᖃᙱᒻᒪᑦ, ᓱᕈᓯᕐᓄᑦ ᑐᕌᖓᓚᐅᖅᓯᒪᔪᖅ. ᖁᔭᓐᓇᒥᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᖃᐅᔨᒪᖅᑰᒐᕕᑦ ᖃᑐᐃᓐᓇᐅᓂᐊᕐᒪᖔᑦ ᐃᒡᓗᕐᔪᐊᖅ ᐅᖃᐅᓯᕆᔭᕗᑦ. ᐃᖅᑲᓇᐃᔮᕆᓯᒪᔭᕗᑦ ᒫᓐᓇ ᑕᐃᓐᓇ 

ᐃᒡᓗᕐᔪᐊᖅ, ᐊᖏᕐᕋᐅᓂᖅᓴᐅᖅᑰᔨᓂᐊᕐᒪᑦ ᑐᙵᓇᕐᓂᖅᓴᐅᓗᓂᓗ, ᑕᐃᒪᓐᓇ ᐊᖅᑭᑦᓱᐃᓇᓱᑦᑐᒍᑦ. ᑕᑯᓯᒪᒐᑦᑕ, 

ᐃᓚᖏᓂᒃᑯᐊ ᐃᓄᓕᕆᔩᑦ ᓱᕈᓯᕐᓂᒃ ᑲᒪᓲᑦ ᑕᐃᑲᓂᒃᑕᐅᖅ ᑕᐃᒪᓐᓇᐃᑦᑐᒥᑦ ᐱᔨᑦᑎᕈᑎᓂᒃ ᑕᑯᔪᒪᒐᑦᑕ 

ᓄᓇᓕᖕᓄᑦ, ᐊᖕᒪᓗ ᐱᓕᕆᐊᒃᓴᖃᑦᑎᑦᑎᓪᓗᑎᒃᑯᑦ ᐊᔾᔨᒌᖏᑦᑐᓂᒃ. ᒫᓐᓇ ᐃᖅᑲᓇᐃᔮᕆᔭᕗᑦ ᑕᐃᓐᓇ 

ᑐᙵᓇᕐᓂᖅᓴᐅᖁᒡᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓇᖅᑎᒋᐊᒃᑲᓂᕐᓗᒍ, ᑕᐃᓐᓇ ᓇᓗᓇᐃᓛᖅᑕᓯ 

ᑕᖅᑲᐅᖓᓛᖅᑕᓯ ᐱᓇᓱᐊᕈᓯᐅᓂᐊᖅᑐᒥ, ᑕᖅᑭᐅᓂᐊᖅᑐᒥᓪᓘᓐᓃᑦ ᑕᐃᒃᑯᐊ ᑕᑯᔪᓐᓇᖅᓯᓛᖅᐱᑎᒍᑦ? ᖁᔭᓐᓇᒥᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ (ᑐᓵᔨᑎᒍᑦ): ᒫᑦᓯ 11, 2024.  

 

>>ᐃᔪᖅᑐᑦ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᓪᓗᓕᖅᑕᑯᓗᒋᑕᐃᓐᓇᕆᖕᒪᒍ. ᒥᔅᑐ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ ᑕᐃᒫᑦᑎᐊᖅ ᑭᐅᒐᕕᑦ. ᑖᓐᓇ ᐃᓱᒪᒋᒡᓗ ᐊᒻᒪᓗ ᒥᓂᔅᑕ ᑖᓐᓇ 

ᐅᖓᓯᕆᐊᓂᖅᑖᖕᓄᐊ ᐊᖅᓵᕈᒪᙱᓪᖢᒍ. ᐱᔨᑦᑎᕈᑎᓂᒃ ᐊᔾᔨᒌᖏᑦᑐᓂᒃ ᐊᑐᐃᓐᓇᕈᐃᓐᓂᐊᕐᓂᕋᖅᑲᐅᖕᒪᑦ. 

 

ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑕᐅᓂᐊᖅᐹ ᐅᕝᕙᓘᓐᓃᑦ ᑳᓐᑐᕋᖅᑕᐅᓯᒪᔪᓂᒃ 

ᐱᔨᖅᑎᖅᑐᖃᕐᓂᐊᖅᐸ? ᖁᔭᓐᓇᒥᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᒪᒃᑭᕐᓂᐊᖅᑕᕗᑦ 

ᑖᒃᑯᐊ ᐃᖅᑲᓇᐃᔭᖅᑎᑎᓐᓂᒃ ᐃᖅᑲᓇᐃᔭᖅᑐᖃᖃᑦᑕᕐᓗᓂ ᐊᒻᒪᓗ ᓯᓚᑎᑦᑎᓐᓃᙶᖅᑐᒥᒃ ᑳᓐᑐᕌᒃᑯᑦ 

ᐊᐅᓚᑦᑎᑦᑎᑎᓐᓈᖃᑦᑕᕋᔭᖅᑐᓂᒃ, ᑕᐃᒫᒃ ᐊᐅᓚᓂᖃᕋᔭᖅᑐᖅ ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᐊᑎᖁᑎᓐᓂᒃ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖕᒪᓗ ᑐᙵᓱᒋᔅᓯ ᒥᓂᔅᑐ, ᐃᖅᑲᓇᐃᔭᖅᑎᖏᓪᓗ. ᑕᐃᒃᑯᐊ 

ᒐᕙᒪᓕᕆᔨᒃᑯᑦ ᑖᒃᑯᓂᖓ ᐅᓂᒃᑳᓂᒃ ᓴᖅᑭᑎᑦᑎᔨᐅᓚᐅᖅᓯᒪᖕᒪᑕ.  

 

ᒥᓂᔅᑐᒧᑦ ᓇᓗᓇᐃᖅᓯᕕᐅᔪᒪᔪᖓ, ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᖃᐅᔨᓴᐃᓂᕐᒧᑦ ᑐᕌᖓᔪᑦ. ᐊᒻᒪᓗ 

ᑕᐃᓐᓇ ᓱᕈᓯᕐᓄᑦ ᒪᒃᑯᒻᑐᓄᓪᓗ ᑭᔅᒐᖅᑐᐃᔨ ᑕᐃᓐᓇᐅᖃᑕᐅᓛᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ 

ᐅᓂᒃᑳᓕᐊᕆᔭᐅᓯᒪᔪᖅ ᑕᐃᒃᑯᓄᖓ (ᑐᓵᔨᑎᒍᑦ) ᑕᐃᔅᓱᒧᖓ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒧᑦ 

ᑐᓂᓯᓚᐅᙱᑦᑐᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᓴᓚᐅᕋᒪ ᐃᓚᓕᐅᑕᐅᓯᒪᖏᑦᑐᑦ. ᑕᖅᑲᐅᖓᑦᑕᐅᖅᒪᙱᑦᑑᑦ 

ᒐᕙᒪᓕᕆᔨᒃᑯᓐᓄᑦ? ᑕᐃᒪᓐᓇ ᑐᓴᐅᒪᒡᓗᖓ ᑐᓂᔭᐅᓚᐅᕋᓂᓗ ᓱᕈᓯᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒧᑦ. ᐄ, 

ᐊᔾᔨᒋᖕᓂᒃ ᐱᓯᒪᔪᖓ ᐊᒻᒪ ᐊᑐᓕᖁᔭᓂᒃ ᐃᓗᓕᖃᐅᖅᖢᓂ. 

 

ᐊᖕᒪᓗ ᐱᕐᔪᐊᖑᔪᖅ ᑖᒃᑯᐊ ᐊᔾᔨᒋᖏᑦ ᐱᑎᑕᐅᖁᓪᓗᒍ. ᓯᕗᓪᓕᐅᓗᒍ ᓱᕈᓯᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ. 

ᓵᑕᒃᓴᐅᔪᒃᓴᒥᒃ ᓱᓕᔪᓂᓪᓗ ᓴᖅᑭᖅᑎᔭᕆᐊᖃᕐᓂᖅ ᑕᒪᓐᓇᐅᖕᒪᑦ.  

 

ᐅᓇ ᐊᐱᖅᑯᑎᒋᔭᕋ, ᑖᒃᑯᐊ ᐅᓂᒃᑳᑦ ᐊᔾᔨᒌᑦ ᑐᓂᔭᐅᓂᐊᕆᕚᑦ ᓱᕈᓯᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒧᑦ? ᑕᐃᓐᓇ 

ᑭᒡᒐᖅᑐᐃᔨ ᐊᐅᔭᖅ ᑲᒪᔨᐅᖕᒪᑦ ᓇᐅᑦᑎᖅᓱᖅᑎᐅᖕᒪᓂᓛᒃ ᓱᕈᓯᓂᒃ ᒪᒃᑯᑦᑐᓂᓪᓗ. ᐊᒻᒪᓗ, ᑕᐃᒃᑯᐊᓗ 

ᐊᑐᓕᖁᔭᐃᑦ ᐊᑐᓕᖅᑎᑕᐅᓗᑎᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. ᐊᒻᒪᓗ 

ᑐᑭᓯᓪᓗᒋᑦ ᑕᐃᔅᓱᒧᖓ ᓱᕈᓯᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒨᖅᓯᒪᙱᑕᕗᑦ. ᒐᕙᒪᓕᕆᔨᒃᑯᓐᓄᑦ ᑕᐃᓐᓇ 

ᐱᓕᕆᐊᖑᖕᒪᑦ, ᐃᓱᒪᖅᓲᑎᖃᖅᐳᕐᓕ ᑭᓇᒧᑦ ᑐᓂᓯᓂᐊᕐᒪᖔᑦ ᐊᔾᔨᖏᓐᓂᒃ.  

 

ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑕᐃᓐᓇ ᓱᕈᓯᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ. ᐊᖕᒪ ᑕᒪᖅᓯᒪᔪᖅᓯᐅᖅᑎᐅ 

ᐅᓂᒃᑲᖏᑦ ᐅᑎᕐᕕᒋᓗᒋᑦ, ᑭᓯᐊᓂ ᑭᒡᒐᖅᑐᐃᔨ ᑕᐃᓐᓇ ᐃᖅᑲᓇᐃᔭᖃᑎᒋᔭᕗᑦ ᖃᕆᓴᐅᔭᒃᑯᑦ, 

ᑎᑎᖅᑲᑎᒍᒡᓘᓐᓂᒃ ᑕᐃᒪᓐᖓᓕᒫᖅ. ᑎᑎᕋᕐᕕᒃ ᑕᐃᓐᓇ ᑐᓴᐅᒪᑏᓐᓇᖅᑕᕗᑦ, ᑐᓴᐅᒪᑎᑕᐅᖏᓐᓇᖅᑐᒍᓪᓗ 

ᐃᓱᒫᓘᑎᒋᔭᐅᔪᓂᒃ ᐊᓯᖏᓐᓂᒡᓗ. 

 

ᑕᐃᔅᓱᒪ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ, ᐃᓛᒃ ᓯᕐᓈᖅᑎᐅᕐᒪᑕ ᓱᕈᓯᕐᓄᑦ ᒪᒃᑯᒃᑐᓄᓪᓗ, ᐊᒻᒪᓗ ᐱᓕᕆᕕᑦᑕ 

ᐃᓗᐊᓂ. 

 

ᑐᑭᓯᓇᖅᓯᑲᐅᑎᒌᖅᑰᖅᑐᖅ. ᑕᐃᒃᑯᐊᓗ ᖃᐅᔨᓴᕐᓃᑦ, ᐱᔭᒃᓴᕗᓪᓗ ᐅᓄᖅᐳᑦ ᑕᒻᒪᖅᑕᐅᓯᒪᔪᑦ ᑕᐃᒃᑯᐊ ᐅᓪᓗᒥᒧᑦ 

ᑎᑭᖦᖢᒍ ᐋᖅᑭᑦᓱᕆᐊᖃᕋᑦᑎᒃᑯᑦ, ᑭᓯᐊᓂ ᐱᓕᕆᕕᒃᐳᑦ ᒪᑯᓂᖓ ᐊᐅᓚᔾᔪᑎᓂᒃ, ᐊᑐᐊᒐᓂᒃ 

ᐃᓕᓐᓂᐊᖅᑎᑦᑎᑲᓐᓂᕐᓂᖅ ᐃᖅᑲᓇᐃᔭᖅᑎᑦᑎᓐᓂᒃ, ᒫᓐᓇ ᑕᐃᒫᑦᑎᐊᖑᖏᑦᑐᖅ ᐱᓕᕆᐊᕆᔭᐅᖃᑦᑕᖅᑐᕕᓃᑦ 

ᐋᖅᑭᒃᓱᕋᓱᒃᑲᑦᑎᒃᑯᑦ. ᐊᒻᒪᓗ ᐊᓯᔾᔨᖅᓯᒪᕐᓗᑕ ᐱᓕᕆᕕᑦᑎᓐᓂ, ᑕᐃᒃᑯᐊ ᑕᒪᖅᑕᐅᓯᒪᔪᑦ ᐱᓪᓗᒋᑦ. ᑕᐃᒪᖓᓕᒫᖅ 

ᐃᓕᓐᓂᐊᖅᑎᑦᑎᓇᓱᖃᑦᑕᖅᑐᒍᑦ ᐃᖅᑲᓇᐃᔭᖅᑎᑦᑎᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᓛᒃ, ᑭᓯᐊᓂ ᑖᒃᑯᐊ ᐅᖃᐅᓰᑦ ᑕᐃᒎᓯᖏᓐᓂᒃ ᐊᑐᖃᑦᑕᖏᓪᓗᓯ ᑕᒪᒃᑯᓂᖓ, 

ᑕᒪᒃᑯᐊ ᐱᒋᐊᕐᓃᕐᓇᖏᓐᓂᒃ ᑕᐃᓲᑦ, ᐊᔪᕐᓇᖏᑦᑕᕌᖓᓂᒃ ᑕᐃᒃᑯᐊ ᐅᖃᐅᓯᕆᖅᑲᐅᔭᓯ ᑕᐃᑦᑎᐊᖃᑦᑕᕐᓗᓯᐅᒃ 

ᑭᓲᖕᒪᖔᑕ. (ᑐᓵᔨᒃᑰᖏᑦᑐᖅ) ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑰᖏᑦᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑖ ᑭᐅᒐᕕᑦ. ᓱᖅᑯᐃᑦᑎᐊᖅᑕᒋᑦ. ᑕᐃᓐᓇ 

ᐅᓂᒃᑳᖅ ᑲᒪᒋᔭᐅᖕᒪᑦ ᒐᕙᒪᓕᕆᔨᒃᑯᑦ ᐱᓯᒪᖕᒪᒍ.  

 

ᑭᓯᐊᓂᓕ, ᑐᓂᔭᐅᓯᒪᒐᑦᑕ ᑭᒡᒍᓯᐅᔪᓂᒃ ᐊᖏᔪᑲᓪᓚᖕᒥᒃ ᓇᓗᓇᐃᖅᓯᕕᐅᓪᓗᑕ ᐊᐅᓚᔾᔭᐃᓯᒪᓕᕐᒪᑕ 

ᐱᐅᓯᐅᒋᐊᔅᓯᓯᒪᓕᖅᑐᒡᒎᖅ. ᖃᓄᑭᐊᖑᓇ ᐊᐱᖅᑯᑎ ᑕᐃᓂᐊᕐᒪᖔᒃᑯ, ᐃᓱᒪᒃᓴᖅᓯᐅᕋᒪ. 

ᐋᓐᓂᖅᓯᒐᔭᖅᑐᖅᓴᐅᖏᑦᑐᖅ,  

ᑭᒡᒐᖅᑐᖅᑎᖓ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑐᓴᐅᒪᑎᑕᐅᑦᑎᐊᕋᓗᐊᖅᐸᑦ ᐃᑲᔪᕈᓐᓇᕐᓂᐊᕐᒪᑦ ᐱᓕᕆᕕᔅᓯᓐᓂᒃ 

ᐃᓄᓕᕆᔨᒃᑯᓐᓂᒃ.  

 

ᑭᐅᔪᓐᓇᐃᓇᕐᓂᐊᕋᔅᓯᒃ ᑲᔪᓯᔪᒃᑯᑦ ᓵᑕᒃᓴᐅᔪᓐᓇᕐᓂᐊᕋᔅᓯ ᓵᑕᒃᓴᐅᔪᓐᓇᐃᓇᐅᖏᓐᓇᕐᓂᐊᕋᔅᓯ ᑖᒃᑯᐊ 

ᑕᑯᙱᒃᑲᓗᐊᖅᑎᓪᓗᒋᑦ ᑕᒃᑯᐊ ᐊᑐᓕᖁᔭᓕᐊᕆᔭᐅᔪᑦ. ᐃᓚᖓᑦ ᐃᓱᒫᓘᑎᒋᒐᒃᑯ ᐊᑐᓕᖁᔭᓕᐅᖅᓯᒪᒻᒪᑕ 

ᐅᖓᑖᓅᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐅᓂᒃᑳᓕᐊᖓᑕ ᐊᑐᓕᖁᔭᓕᐊᖏᑕ.  

 

ᑕᐃᒪᓕ ᐊᐱᖅᑯᑎᒋᓂᐊᓕᖅᑕᕋ ᒥᓂᔅᑕ ᐊᔭᐅᖅᑐᐃᒻᒪᖔᑦ ᓴᖅᑭᑕᐅᖁᓪᓗᒍ ᐅᓂᒃᑳᖅ ᑖᓐᓇ ᑭᒡᒐᑦᑐᖅᑎᖓᓐᓄᑦ 

ᓱᕈᓯᕐᓄᑦ ᒪᒃᑯᒃᑐᓄᓐᓗ, ᑕᐃᓐᓇ ᑎᑎᕋᕐᕕᒃ ᐃᑲᔪᕈᓐᓇᕐᓂᐊᕐᒪᑦ ᐃᓄᓕᕆᔨᒃᑯᑦ ᓄᓇᕗᒃ ᒐᕙᒪᒃᑯᖏᓐᓂᓪᓗ 

ᓵᑕᒃᓴᐅᔪᓐᓇᑦᑎᐊᕐᓗᑎᒃ ᑭᐅᔪᓐᓇᕐᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒋᐊᕋᕕᑦ (ᑐᓵᔨᑎᒎᓕᖅᑐᖅ) 

ᐅᖃᕈᒪᓪᓗᖓ ᖃᐅᑕᒫᑦᑎᐊᖅ ᐅᖃᖃᑎᒋᖃᑦᑕᖅᑕᕋ ᑕᐃᒃᑯᐊ ᒐᕙᒪᓕᕆᔨᒃᑯᑦ ᐊᒻᒪᓗᑦᑕᐅᖅ ᐱᓕᕆᕕᕗᑦ 

ᐱᐅᓯᒋᐊᖅᑎᑦᑎᓇᓱᒃᑐᑦ ᐅᓄᖅᑐᑦ ᐱᓕᕆᕕᑦᑎᓐᓂ.  

 

ᐱᓕᕆᔭᕆᐊᖃᖅᑕᖏᓐᓄᑦ ᐅᖃᐅᓯᖃᓕᕌᖓᑦᑕ ᑐᒃᓯᕋᐅᑎᓂᒃ ᑐᓂᔭᐅᔪᓂᒃ ᐱᓕᕆᕕᕗᑦ ᐋᒡᒑᖅᐸᖏᑦᑐᖅ ᐊᕐᕌᒍ 

ᖁᓕᓂᒃ ᐅᑭᐅᖃᓕᕋᑦᑕ ᖁᓕᓂᓪᓗ ᐅᑭᐅᖃᖅᑐᓂᒃ ᐃᓱᒪᒃᓴᖅᓯᐅᕈᑎᖃᕋᑦᑕ ᑖᒃᑯᐊ ᐱᓕᕆᕕᒃᑯᑦ 

ᐃᑲᔪᖅᑐᖅᑕᐅᔭᕆᐊᖃᕋᓗᐊᖅᑐᑎᒃ ᐃᑲᔪᖅᑐᑕᐅᑦᑎᐊᕐᓂᖏᒻᒪᑦ ᐱᒋᐊᕐᓂᖓᓂᒃ ᑕᒪᒃᑯᐊ 

ᓴᖅᑭᑕᐅᓴᕋᐃᓐᓂᖅᓴᐅᔭᕆᐊᖃᓚᐅᖅᑐᑦ ᐃᖅᑲᓇᐃᔭᖅᑎᑖᒃᑲᓐᓂᕐᓗᑕ. 

  

ᐊᖏᔪᖅᑲᐅᑏᓪᓗ ᐃᖅᑲᓇᐃᔭᖅᑎᓄᑦ ᐱᓗᐊᖅᑐᒥᒃ ᐃᓚᒌᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᑕᐃᒪᓐᓇ 

ᓴᙱᓂᖅᓴᐅᓕᕋᔭᓚᐅᖅᑑᒐᓗᐊᑦ ᐃᖅᑲᓇᐃᔭᖅᑎᖃᑦᑎᐊᕈᑎᒃ ᑖᒃᑯᐊ ᑕᒪᒃᑯᐊ ᐊᔭᐅᖅᑐᐃᑦᑎᐊᕋᓱᒃᑐᒍᑦ 

ᑲᑎᒪᑐᐃᓐᓇᖅᑎᓪᓗᑕ ᑕᐃᒃᑯᐊ ᐃᖅᑲᓇᐃᔭᖅᑏᒃ ᐊᐅᓚᑦᑎᐊᕐᓂᖅᓴᐅᖁᓪᓗᒍ. ᐅᖃᐅᓯᕆᔭᕋ ᑕᒪᓐᓇ 

ᐅᖃᐅᓯᕆᔭᕌᖓᑦᑕ ᑕᒻᒪᖅᑕᐅᖃᑦᑕᖅᑐᒥᓂᐅᔪᓂᒃ ᐃᑲᔪᖅᑐᖅᑕᐅᑦᑎᐊᖏᓐᓂᓪᓗ ᑕᖃᖃᑦᑕᕐᒪᑕ ᐃᖅᑲᓇᐃᔭᖅᑏᑦ.  

ᑕᒪᒃᑯᐊ ᑐᐊᕕᕐᓇᑐᐃᓐᓇᖅᑐᓄᑦ ᑭᐅᑐᐃᓐᓇᕈᒪᙱᓐᓇᑦᑕ ᑕᒪᒃᑯᓂᖓ ᐃᑲᔪᖅᑐᐃᓗᑕ ᐃᓕᓐᓂᐊᖅᑎᑦᑎᓗᑕᓗ 

ᐃᑲᔪᖅᑐᐃᓗᑕᓗ ᐱᔪᒪᒐᑦᑕ ᑕᐃᒪᓐᓇᐃᓕᒃᑲᓐᓂᖁᓇᒍ. ᑭᓯᐊᓂᓕ ᑕᒪᒃᑯᐊ ᐅᓄᖅᑐᑦ ᐱᓕᕆᔭᕆᐊᖃᖅᑕᕗᑦ 

ᑲᔪᓰᓐᓇᕐᓂᐊᖅᑐᑦ ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖃᑎᒋᓪᓗᑎᒍ ᐃᓱᒪᖅᓱᕐᒪᑕᓕ ᑕᐃᒃᑯᐊ ᑐᓴᒐᒃᓴᓂᒃ 

ᑐᓂᓯᑦᑎᐊᕋᓱᓐᓂᐊᖅᑐᒍᑦ ᐱᓕᕆᕕᑦᑎᓐᓂᑦ ᑕᒪᒃᑯᐊ ᐃᓱᒫᓗᓐᓇᖅᑐᐃᑦ ᐋᖅᑭᒃᓱᖅᑕᐅᓂᖏᑦ ᓱᒃᑲᐃᑦᑐᕈᓘᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᖁᕕᐊᓱᑦᑎᐊᖅᑐᖓ ᒥᓂᔅᑕ ᑲᒪᔪᖅ 

ᐊᐅᓚᑦᑎᔨᒃᑯᓐᓄᑦ ᒐᕙᒪᓕᕆᔨᒃᑯᓐᓄᑦ ᑕᕝᕙᓃᖃᑕᐅᒻᒪᑦ ᓈᓚᒻᒪᑦ ᐅᖃᐅᓯᕆᔭᑦᑎᓐᓄᑦ. ᒥᓂᔅᑕ ᖃᐅᔨᒪᔭᒃᑯᓪᓕ 

ᐅᓂᒃᑳᖅ ᑕᐃᓐᓇ ᖃᐅᔨᓴᐃᓂᐅᓚᐅᖅᑐᒧᑦ ᐱᖃᓯᐅᔨᓯᒪᕚ ᐊᑐᓕᖁᔭᓕᐊᕆᔭᐅᓯᒪᔪᓂᒃ ᐃᓗᐊᓂ 

ᑐᓂᐅᖅᑲᖅᑕᐅᓯᒪᓕᕆᕙᓖ ᑕᐃᒃᑯᐊ ᐅᓂᒃᑳᑦ ᐊᓯᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᕕᐅᔪᓄᑦ ᑲᒪᕙᒃᑐᓄᑦ 

ᑕᒪᒃᑯᓂᖓ ᐃᑲᔪᖅᑐᐃᖁᓪᓗᒋᑦ ᐃᓄᓕᕆᔨᒃᑯᓐᓂᑦ ᒐᕙᒪᒃᑯᓕᒫᑦ ᑕᒪᒃᑯᓂᖓ ᑭᐅᔪᓐᓇᕐᓂᐊᕐᒪᑕ ᐋᖅᑭᒃᑕᐅᓗᑎᒃ 

ᐃᓱᒫᓘᑏᑦ ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑳᖓᓃᓚᐅᖅᑐᑦ, ᐅᖓᑖᓄᓪᓗ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᖃᐅᔨᒋᐊᖅᓯᒪᙱᑦᑐᖓ ᐊᒻᒪ ᑐᑭᓯᐅᒪᙱᑦᑐᖓ ᓯᓚᑖᓄᒃᑲᓐᓂᖅ ᓇᒧᑦ ᑐᓂᔭᐅᓯᒪᓐᓂᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓵᔨ ᐅᖃᕋᑖᕐᒪᑦ ᒥᓂᔅᑕ ᕿᒥᕐᕈᓇᒃ ᖃᐅᔨᒋᐊᒃᑲᓐᓂᕈᒪᔪᖅ 

ᐅᓂᒃᑳᖅ ᑖᒃᑯᐊ ᒐᕙᒪᒃᑯᑦ ᓯᓚᑖᓅᕐᓂᕋᕐᓗᒎ? ᐄ, ᓇᓗᓇᙱᑦᑎᐊᕐᓂᐊᕐᒪᑦ ᑖᓐᓇ ᐅᓂᒃᑳᖅ Everbrite-ᑯᑦ ᑖᓐᓇ 

ᐱᔾᔪᑎᒋᓪᓗᒍ ᑕᖅᑲᒃᑯᓄᖓᖅᑕᐅᒻᒪᖔᑦ ᐱᓕᕆᕕᖕᓄᑦ ᑖᒃᑯᓄᖓ ᓇᓕᐊᓐᓄᑐᐃᓐᓇᖅ ᓄᓇᕗᑦ ᒐᕙᒪᒃᑯᖏᑦᑕ 

ᐃᓗᐊᓂ ᐱᓕᕆᕕᓐᓄᓪᓗ.  

 

ᐱᒻᒪᕆᐅᒻᒪᑕ ᑖᒃᑯᐊ ᑕᐱᕆᔭᐅᓗᑎᒃ ᐱᓕᕆᖃᑎᒋᔭᐅᓗᑎᒃ ᐃᓄᓕᕆᔨᒃᑯᓐᓄᑦ ᒐᕙᒪᒃᑯᓐᓄᓕᒫᖅ ᑖᓐᓇ 

ᐱᓕᕆᔭᐅᔪᓐᓇᕆᐊᖃᕐᒪᑦ ᑭᐅᑎᓪᓗᒋᑦ ᑕᒪᒃᑯᐊ ᐃᓱᒫᓘᑏᑦ ᓴᖅᑭᑕᐅᓚᐅᖅᑐᑦ ᓱᕈᓯᕐᓄᑦ ᐱᓗᐊᙳᐊᖅᑐᒥᒃ 

ᐸᖅᑭᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓇᒦᒃ ᐊᐱᕆᒐᕕᑦ. ᑖᓐᓇ 

ᓇᓗᓇᐃᒃᑲᓐᓂᕐᓗᒍ ᐊᐱᖅᑯᑎᐅᖅᑲᐅᔪᒧᑦ ᖃᐅᔨᒪᙱᑦᑎᐊᖅᑐᖓ ᐊᐱᕆᓚᐅᙱᑦᑐᖓᓗ ᓇᓕᐊᒃ ᐱᓕᕆᕕᐅᔪᖅ 

ᑐᓂᔭᐅᓐᓂᕐᒪᖔᑕ ᖃᐅᔨᒪᙱᑕᕋ ᑕᒪᓐᓇ. ᑕᐃᒪᓐᓇ ᑭᓯᐊᓂ ᐅᖃᕈᓐᓇᖅᑐᖓ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᑦᑎᐊᖏᑦᑐᖓ ᐊᐅᓚᓂᖓᓂᒃ ᑖᓐᓇ ᐊᐱᖅᑯᑎ 

ᓯᕗᓕᖅᑎᒧᖅᑲᐃ ᑕᒫᓃᖃᑕᐅᔪᒧᑦ ᐊᐱᖅᑯᑎᒋᔪᓐᓇᖅᐸᕌ ᒪᓕᒐᖏᑦ ᖃᐅᔨᒪᓗᐊᙱᓐᓇᒃᑭᑦ ᐊᐅᓚᓂᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᓱᒪᖅᓱᖅᑐᖅ ᒥᓂᔅᑕ ᓇᑲᓱᒻᒧᑦ ᑐᓂᔪᒪᒻᒪᖔᒍ ᒥᓂᔅᑕᒧᑦ ᑲᒪᔪᒧᑦ 

ᒐᕙᒪᓕᕆᔨᒃᑯᓐᓄᑦ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐊᐱᕆᒋᐊᖁᔪᖅ 

ᑖᓐᓇ ᓯᕗᓕᖅᑎ ᑖᔅᓱᒪ ᒥᔅᓵᓄᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ ᑕᐃᓐᓇ ᒐᕙᒪᓕᕆᔨᒃᑯᓐᓄᑦ ᑭᐅᔪᓐᓇᖅᐹ ᑖᔅᓱᒧᖓ ᐊᐱᖅᑯᒻᒧᑦ? 

ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᑖᓐᓇ ᐅᓂᒃᑳᑦ ᐃᓗᓕᑯᓗᖏᓐᓂᒃ 

ᑖᔅᓱᒪ ᒥᓂᔅᑕ ᓇᑲᓱᒃ ᐱᔾᔪᑎᖃᓚᐅᕐᒪᑦ ᑖᓐᓇᑐᐊᖅ ᑲᑎᖃᑎᒋᒍᑎᒋᓯᒪᔭᕗᑦ ᐅᓂᒃᑳᑦ ᐱᔾᔪᑎᒋᓪᓗᒋᑦ ᐊᒻᒪ 

ᑕᐃᓐᓇ ᑐᓴᖅᑕᐅᔭᕆᐊᖃᙱᑦᑐᓄᑦ ᑲᒥᓯᓇᑐᐊᑉ ᑖᒃᑯᐊ ᒪᕐᕉᒃ ᑕᑯᓯᒪᔫᒃ ᐅᓂᒃᑳᑦ ᐃᓗᐊᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ ᑕᐃᒪᓐᓇ ᑐᓴᕋᒪ. ᑭᓯᐊᓂ ᑕᑎᒋᔭᒃᓴᐅᔪᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᑲᙳᓇᖅᑐᓂᒃ ᐱᓕᕆᖃᑦᑕᖅᑐᑦ ᐊᖏᕈᑎᖃᖅᓯᒪᔪᑦ ᑲᙳᓇᖅᑐᓂᒃ 

ᑕᑎᒋᔭᐅᙱᒻᒪᑕᖃᐃ ᐅᑉᐱᕆᔭᐅᓗᐊᙱᒻᒪᑕ ᑕᑯᔭᕆᐊᒃᓴᖅ ᑕᒪᒃᑯᓂᖓ ᑐᓴᒐᒃᓴᓂᒃ ᐱᐅᓯᒋᐊᕈᑎᒃᓴᐅᔪᓂᒃ 

ᒐᕙᒪᒃᑯᑦ ᐱᔨᔅᓯᕈᑎᖏᓐᓂᒃ.  

 

ᐃᒃᓯᕙᐅᑖᖅ, ᑕᕝᕗᖓ ᐃᓱᓕᑐᐃᓐᓇᑲᐃᓐᓇᓂᐊᓕᕋᒃᑯ ᒫᓐᓇᓂᖓᓂᒃ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ ᓚᐃᓯᑑᓐ. 

 

ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐅᓄᑲᓪᓚᒃᑐᓂᒃ ᐊᐱᖅᑯᑎᒃᓴᖃᕋᓗᐊᖅᑐᖓ 

ᑭᓯᐊᓂ ᐱᒋᐊᕈᑎᖃᕐᓗᖓ ᑭᐅᓗᖓ ᒥᓂᔅᑕᐅᑉ ᑕᐃᔅᓱᒪᓂ ᐃᑉᐸᔅᓴᖅ ᑭᒡᒍᓯᕆᓚᐅᖅᑕᖓ 

ᓄᖅᑲᑲᓪᓚᒍᑎᒋᓕᓚᐅᕋᑦᑎᒍ ᐅᖃᖃᑎᒋᓚᐅᕋᑦᑎᒍ ᐱᔭᕐᓂᖏᑦᑐᐊᓘᒻᒪᑦ ᑕᒪᓐᓇ ᐋᖅᑭᑦᑎᐊᕆᐊᒃᓴᖅ ᐃᑉᐸᒃᓴᖅ 

ᐅᖃᓚᐅᕋᒪ ᐃᖅᑲᓇᐃᔭᖅᑎᑦᑕ ᐃᕝᕕᓪᓗ ᐃᓄᓕᕆᔨᒃᑯᓪᓗ ᖃᐅᑕᒫᑦᑎᐊᖅ ᐱᓕᕆᖃᑦᑕᕐᒪᑕ ᑕᒪᒃᑯᓂᖓ. 

ᑕᑕᒥᑲᓴᓚᐅᕋᒪ ᒥᓂᔅᑕ ᐊᒃᓱᕈᓕᕐᒪᑦ ᐊᐱᖅᑯᑎᒐ ᑖᓐᓇ ᓈᒻᒪᓈᖏᓐᓂᕋᓚᐅᕐᒪᒍ ᐊᑑᑎᖃᙱᓐᓂᕋᖅᖢᓂᐅᒃ 

ᑎᑎᕋᖅᓯᒪᓂᐊᕐᒪᑦ.  

 

ᑲᑎᒪᔪᐃᑦ ᐃᓱᒪᖅᓱᑦᑎᐊᖅᑐᑦ ᖃᓄᑐᐃᓐᓇᖅ ᐊᐱᕆᓇᓱᒍᓐᓇᖅᑐᑦ ᐊᐱᖅᓱᕈᓐᓇᖅᑐᑦ ᐊᐱᖅᑯᑎᖃᓚᐅᙱᑦᑐᖓ 

ᖃᔅᓯᓂᒃ ᐸᐃᑉᐹᓂᒃ ᑎᑎᕋᐅᑎᓂᒃ ᐱᓯᒪᒻᒪᖔᑕ ᐱᓕᕆᕕᓯ ᑭᓯᐊᓂ ᐃᓱᒫᓘᑎᒥᒃ ᓇᓗᓇᐃᖅᓯᓚᐅᕋᒪ ᑕᒪᒃᑯᐊ 

ᑕᐅᑐᒃᖢᒋᑦ  

ᐃᖅᑲᓇᐃᔮᒃᓴᑦ ᓴᖅᑭᔮᖅᑐᑦ ᐃᖅᑲᓇᐃᔮᓴᑦ ᓴᖅᑭᑕᐅᔪᑦ ᐃᖅᑲᓇᐃᔭᖅᑎᑭᒃᓴᐱᔅᓯᓐᓇᖅᑎᓪᓗᒋᑦ ᐱᓕᕆᕕᓪᓗ 

ᐊᖑᒻᒪᑎᔪᓐᓇᖏᒻᒪᑕ ᐃᓄᓕᕆᔨᒃᑯᑦ ᐱᖁᔭᕐᔪᐊᖓᓂᒃ ᐊᖑᒻᒪᑎᔭᕆᐊᖃᕐᒪᑕ.  

 

ᒥᓂᔅᑕ ᐃᒻᒥᒧᑦ ᐃᓕᓐᓄᑦ ᑐᕌᙱᑦᑐᖅ ᑭᓯᐊᓂ ᑖᓐᓇ ᐊᐱᖅᑯᑎᐅᑎᒋᖃᑦᑕᖅᓯᒪᒐᒃᑯ ᑖᒃᑯᓂᖓ ᑕᒪᒃᑯᓂᖓ ᓱᕈᓰᑦ 

ᐋᓐᓂᖅᓯᖅᑕᐅᖃᑦᑕᕐᓂᕆᔭᖏᓐᓂᒃ 2017-ᒥ ᐊᐱᖅᓲᑎᒋᖃᑦᑕᖅᓯᒪᓕᕋᒃᑭᑦ ᑕᒪᒃᑯᐊ ᐱᕐᔪᐊᕌᓘᓪᓗᑎᒃ 

ᓴᖅᑭᖅᑕᐅᖃᑦᑕᖅᓯᒪᕙᓪᓕᐊᔪᑦ ᑕᖅᑮᑦ ᐊᕐᕕᓂᓖᑦ ᐊᓂᒍᖅᑎᓪᓗᒋᑦ.  

 

ᑲᑎᒪᔨᕋᓛᑦ ᑖᒃᑯᐊ ᐱᔭᕐᓂᙱᑦᑐᓂᒃ ᐊᐱᖅᓱᖃᑦᑕᕐᒪᑕ ᕿᒥᕐᕈᓇᒃᑕᐅᑎᓪᓗᒋᑦ ᑖᒃᑯᐊ ᐊᐅᓚᔾᔪᑎᒃᓴᓄᑦ 

ᐊᑐᕈᒫᖅᑕᖏᑦ ᓯᕗᓂᒃᓴᑦᑎᓐᓂᓗ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐊᐱᕆᔪᒪᓪᓗᒍ ᐃᒻᒥᒧᑦ ᑐᕌᖓᔫᖏᒻᒪᑕ 

ᐊᐱᖅᑯᑎᒋᔭᒃᑲ, ᖃᐅᔨᒪᔭᐅᖁᓪᓗᒋᑦ ᐋᓐᓂᖅᓯᓐᓂᕈᒪ ᒪᒥᐊᑉᐳᖓ.  

 

ᐊᐱᖅᑯᑎᒃᓴᖃᕋᒪ ᐊᒥᓱᑲᓪᓛᕐᔪᓐᓂᒃ ᕿᒥᕐᕈᓇᒍᓐᓇᓚᐅᕋᒃᑭᑦ ᐃᓄᓕᕆᔨᒃᑯᑦ ᐃᓚᒌᑦ ᖃᓄᐃᙱᑦᑎᐊᕋᓱᐊᕐᓂᕐᒧᑦ 

ᐸᕐᓇᐅᑎᖁᑎᒋᔭᖏᓐᓂ ᖁᕕᐊᒋᑦᑎᐊᓚᐅᖅᑕᒃᑲ ᑖᒃᑯᐊ ᑎᑎᕋᖅᓯᒪᔪᑦ. ᐱᖃᓯᐅᔾᔨᓯᒪᔪᑦ ᑕᕝᕙᓂ 

ᖁᔭᓕᑦᑎᐊᖅᐳᖓ ᐃᖅᑲᓇᐃᔭᖃᑦᑕᖅᓯᒪᔭᓯ ᐃᓕᓴᖅᓯᕗᖓᓗ ᒥᓂᔅᑕ ᐃᓄᓕᕆᔨᒃᑯᑦ ᐊᒃᓱᕈᖅᑐᑎᒃ 

ᐃᖅᑲᓇᐃᔭᕐᒪᑕ ᑕᒪᒃᑯᐊ ᐊᑲᐅᙱᓕᐅᕈᑏᑦ ᐋᖅᑭᑦᑕᐅᖁᓪᓗᒋᑦ.  

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᑦᑎᐊᖅᑐᖓ ᐸᕐᓇᐅᑎᓂᒃ ᑕᒪᒃᑯᓂᖓ ᕿᑐᕐᖓᖃᖅᑐᓄᑦ ᐸᖅᑭᒃᓯᔾᔪᑏᑦ ᑖᒃᑯᐊ ᑎᒍᐊᙳᐊᖃᖃᑦᑕᖅᑐᓪᓗ 

ᐃᑲᔪᖅᑐᐃᖃᑦᑕᕐᓗᑎᒃ ᑖᒃᑯᐊ ᐊᒃᓱᐊᓗᒃ ᐃᖅᑲᓇᐃᔭᕐᔪᐊᖅᓯᒪᒻᒪᑕ ᖁᔭᒋᑦᑎᐊᖅᓯᒪᕙᒃᑲ.  

 

ᐊᒻᒪᓗ ᖁᔭᓕᕗᖓ ᒥᓂᔅᑕ ᐱᓕᕆᕕᖓᓗ ᐃᓱᒪᒃᓴᖅᓯᐅᕈᑎᖃᖃᑦᑕᖅᓯᒪᒻᒪᑕ ᑲᑎᒪᔩᑦ ᐅᖃᐅᓯᕆᔭᖓᓂᒃ 

ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑳᖓᓂᒃ ᐱᓕᕆᕕᒃ ᖁᔭᓐᓇᒦᖅᐳᖓ ᑕᒪᒃᑯᓂᖓ ᐃᓄᐃᑦ ᑎᒥᖁᑎᒋᔭᖓᓂᒃ 

ᐱᓕᕆᖃᑎᖃᕐᓂᐊᕐᒪᑕ ᐃᓄᓐᓄᑦ ᑐᕌᖓᔪᓂᒃ ᐊᒻᒪ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᓂᒃ ᓄᓇᓕᖕᓂ 

ᐱᓕᕆᓚᐅᖃᑦᑕᕐᓂᐊᕐᒪᑦ ᖁᔭᒋᑦᑎᐊᖅᐸᕋ.  

 

ᐊᒻᒪᓗᑦᑕᐅᖅ ᓇᓗᓇᐃᕐᓗᒍ ᐱᓕᕆᕕᒃ ᐸᕐᓇᐃᓯᒪᒻᒪᑕ ᓄᒃᑎᕆᓛᕐᒪᑕᒎᖅ ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᑦ 

ᑳᓐᑐᕌᒃᑕᐅᓯᒪᔪᓪᓗ ᐃᖅᑲᓇᐃᔭᐃᓐᓇᕐᓂᐊᕐᓗᑎᒃ ᐃᓕᔭᐅᓪᓗᑎᒃ ᖁᔭᒋᑦᑎᐊᕆᕙᕋ ᑕᒪᑐᒧᖓ.  

 

ᐊᒻᒪ ᖁᔭᓕᑦᑎᐊᕆᕗᖓ ᐸᕐᓇᐅᑎᓂᒃ ᒐᕙᒪᐅᖃᑎᒌᑦ ᐊᔾᔨᒌᙱᑦᑐᑦ ᕿᒥᕐᕈᓇᓐᓂᐊᕐᒪᑕ ᓇᔪᒐᐃᓪᓗ 

ᖃᔅᓯᕌᕐᒪᖔᑕ ᐊᒻᒪᓗ ᖁᔭᓕᑦᑎᐊᖅᐳᖓ ᐱᖁᔭᔅᓴᖅ C.92 ᐊᓪᓚᐃᑦ ᐃᓄᐃᓪᓗ ᐊᓪᓚᖓᔪᓪᓗ ᓱᕈᓯᖏᑦ ᒪᒃᑯᒃᑐᑦ 

ᐃᓚᒌᓪᓗ ᐊᓂᒍᖅᑎᑕᐅᓚᐅᕐᒪᑦ 2019-ᒥ ᓇᓗᓇᐃᖅᓯᓯᒪᓪᓗᑎᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᓇᒻᒥᓂᖅ 

ᐊᐅᓚᑦᑎᔪᓐᓇᕐᓂᐊᕐᒪᑕ ᓱᕈᓯᓕᕆᓂᕐᒧᑦ.  

 

ᐊᒻᒪᓗ ᑎᑎᕋᖅᓯᒪᔪᖅ 11-ᖓᓂ ᒪᑉᐱᒐᕐᒥ ᐸᕐᓇᐅᑎᖏᓐᓂᒃ ᐱᓕᕆᕕᒃ ᐅᖃᖅᓯᒪᒻᒪᑕ ᐱᓕᕆᖃᑎᖃᖅᖢᑎᒃ 

ᓄᓇᕗᑦ ᑎᒥᖁᑎᒋᔭᖏᓐᓂᒃ ᒪᓕᒐᓕᕆᔨᒃᑯᓐᓂᒃ ᐱᖁᔭᖅ ᑕᒪᓐᓇ ᕿᒥᕐᕈᓇᒃᑕᐅᑎᓪᓗᒍ ᑐᓴᕋᓱᓐᓂᖃᖅᑐᑎᓪᓗ 

ᐃᓕᖅᑯᓯᖓᓂᒃ ᐃᓄᐃᑦ ᐊᑐᕐᓗᑎᒃ ᐃᓄᓕᕆᔨᒃᑯᑦ ᐱᖅᑯᔭᕐᔪᐊᖃᕈᒫᕐᒪᑕ. 

 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᖅᑳᕈᒪᔭᕋ ᑖᓐᓇ. ᖃᖓᓕ ᐱᓕᕆᕕᓯ ᐱᒋᐊᖅᑎᑦᑎᓂᐊᖅᐸ ᑕᒪᑐᒥᖓ 

ᐱᓕᕆᐊᖃᕐᓂᕐᒥᒃ ᐱᖁᔭᓂᒃ ᕿᒥᕐᕈᓇᓐᓂᕐᒥᒃ ᑕᖅᑲᒃᑯᓄᖓᓗ ᑐᓴᕋᓱᐊᕐᓂᕐᒥᒃ ᐃᓄᓕᕆᔨᒃᑯᑦ ᐱᖁᔭᕐᔪᐊᖓᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᖅᓯᒐᕕᑦ. (ᑐᓵᔨᑎᒎᓕᖅᑐᖅ) 

ᐅᑎᕆᐊᑲᐃᓐᓇᕐᓗᖓ ᐃᑉᐸᔅᓴᒧᑦ ᐊᐱᖅᓱᖅᑕᐅᓚᐅᕋᒪ ᑕᐃᒫᒃ ᒪᓕᒐᓕᐅᖅᑎᒧᑦ ᐊᐱᖅᓱᖅᑐᓂ ᖃᑦᑎᑦ 

ᐃᖅᑲᓇᐃᔮᑦ ᓴᖅᑭᔮᖅᑎᑕᐅᓯᒪᒻᒪᖔᑕ ᐊᒻᒪ ᑮᓇᐅᔭᓕᕆᔨᒃᑯᓐᓂ ᐃᖅᑲᓇᐃᔮᓕᒫᖏᑦ ᐃᓄᓕᕆᔨᒃᑯᓐᓂᑦ 

ᑲᒪᖃᑦᑕᕐᖓᑕ ᑐᑭᓯᓯᒪᔭᒃᑯᑦ ᓴᖅᑭᔮᖅᑎᑕᐅᔪᓪᓗ ᑕᑯᓯᒪᒻᒪᒡᒎᖅ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ ᑕᕝᕗᖓ 

ᐅᑎᑲᐃᓐᓇᕈᒪᒐᒪ.  

 

ᐸᐃᑉᐹᒧᓪᓗᓐᓃᑦ ᑲᑎᒪᙵᔾᔪᑎᓂᒃ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᒃ ᐅᖃᐅᓯᖃᓚᐅᖅᑐᖓ. ᐅᕙᓐᓄᑦ ᐅᕙᓐᓂ 

ᐱᔪᐊᓘᓱᒋᓚᐅᙱᑭᒃᑭᑦ. ᐊᒻᒪ ᓄᖅᑲᖁᔨᓚᐅᖏᑦᑐᖓ ᑲᑎᒪᔪᓂᒃ ᐅᕙᓂᓕ ᑭᐅᖃᑦᑕᑐᐃᓐᓇᕈᒪᓚᐅᕋᓗᐊᖅᑐᖓ. 

 

ᐅᑎᕐᓗᑕ ᑕᐃᒃᑯᐊ ᓴᖅᑭᔮᖅᑎᑕᐅᓯᒪᓕᖅᑐᐃᑦ ᐊᕐᕌᓂᓂᒃ, 31 ᓄᓇᓕᓐᓂ ᐃᓄᓕᕆᔨᐅᔪᑦ, 11 ᐃᖅᑲᓇᐃᔭᖅᑐᑦ, 

8 ᓴᖅᑭᓛᖅᑐᐃᑦ, 12 ᒪᑐᓯᒪᓕᖅᑐᑦ, ᐊᒻᒪ 11 ᐊᑭᑦᑐᕋᐅᑎᔾᔪᑕᐅᔪᑦ, 11 ᒫᓐᓇ ᒪᑐᐃᖓᔪᑦ. ᓴᖅᑭᔮᖅᑐᓂ 

ᐊᑕᐅᓯᖅ, ᒪᕐᕉᒃ ᐊᐱᖅᓱᖅᑕᐅᕕᒻᒦᑦᑐᑎᒃ. ᒪᕐᕉᒃ ᖃᐅᔨᒋᐊᖅᑕᐅᕙᓪᓕᐊᓪᓗᑎᒃ. ᐊᒻᒪ ᐃᓚᒃᑲᓐᓂᖏᑦ 

ᐃᖅᑲᓇᐃᔮᖅᑖᕈᒪᒻᒪᖔᑕ ᐊᐱᕆᔭᐅᓯᒪᔪᑦ. ᐊᒻᒪ ᖄᖓᒍᒃᑲᓐᓂᖅ, ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ 

ᖃᐅᔨᒪᑦᑎᐊᕋᓱᖃᑦᑕᖅᓯᒪᒻᒥᔪᑦ ᐃᖅᑲᓇᐃᔮᖁᑎᒋᔭᕗᑦ ᓄᓇᓕᓐᓂ ᐃᓄᓕᕆᔨᐅᔪᑦ, 

ᐃᑲᔪᖅᓯᖅᑕᐅᓂᖅᓴᐅᑎᒐᓱᐊᖅᓯᒪᔭᕗᑦ.  

 

ᒐᕙᒪᓕᒫᒥᑦ ᑕᑯᓐᓈᖅᑐᑕ ᐱᓕᕆᑦᑕᖃᕐᖓᑦ ᑕᕝᕙᓂ ᐱᓕᕆᒋᐊᕋᓱᔅᓯᒪᔪᓂᒃ, 

ᐃᖅᑲᓇᐃᔭᖅᑎᑖᖅᑎᑦᑎᑲᓐᓂᕋᓱᑦᑐᐃᑦ ᐅᕙᑦᑎᓐᓂ. ᑖᓐᓇ ᑕᕝᕙ ᑕᑯᓯᒪᒐᒃᑯ, ᐃᖅᑲᓇᐃᔭᓚᐅᖅᓯᒪᓐᓂᖏᓐᓂ 

ᓇᓗᓇᐃᖅᑐᕈᑎᓂᒃ ᖃᐃᑦᑎᓂᖅᓴᐅᖃᑦᑕᓕᖅᓯᒪᒻᒪᑕ. ᐊᒻᒪ ᐱᓯᒪᒻᒥᔪᒍᑦ 45-ᓂᒃ ᐃᓄᓕᕆᔨᐅᖏᑦᑐᓄᑦ 

ᐃᖅᑲᓇᐃᔮᓂᒃ ᐊᖓᔪᖅᑳᓪᓗ, ᐊᐅᓚᑦᑎᔩᓪᓗ, ᑐᑭᒧᐊᑦᑎᑦᑎᔩᓪᓗ ᐊᒻᒪᑦᑕᐅᖅ ᓱᒃᑯᐊᕿᓕᕆᔩᑦ. ᑖᒃᑯᐊ 

ᑮᓇᐅᔭᓕᕆᔨᒃᑯᓄᓪᓗ ᐊᑐᐊᒐᓕᕆᔨᒃᑯᓄᓪᓗ ᐃᓕᐅᖅᑲᖅᑕᐅᒐᔭᖅᑐᐃᑦ. 

ᑖᒃᑯᐊ ᐅᖃᐅᓯᕆᒍᒪᓚᐅᕋᒃᑭᑦ ᐃᑉᐸᔅᓴᖅ ᐊᐱᖅᑯᑕᐅᓚᐅᖅᑐᒥᒃ. ᑖᓐᓇ ᐊᐱᖅᑯᓪᓗ ᑭᐅᑦᑎᐊᕋᓱᓪᓗᒍ, ᒥᓂᔅᑕᐅᑉ 

ᑐᖏᓕᖓ ᐃᓚᒋᐊᖅᓯᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᕈᒃᑯ ᐊᐱᖅᑯᑎᐅᓚᐅᖅᑐᖅ, ᖃᖓ 

ᐋᖅᑭᒋᐊᕈᑎᖏᑦ ᐅᕝᕙᓘᓐᓃᑦ ᐆᒻᒪᐃᒋᐊᕈᑎᖏᑦ ᐃᓄᓕᕆᔨᒃᑯᑦ ᒪᓕᒐᕐᔪᐊᓂᒃ ᓴᖅᑭᓛᕐᒪᖔᑕ. 

ᐱᓕᕆᕙᓪᓕᐊᓪᓗᑕ ᐊᑐᐊᒐᕐᓂᒃ ᓴᖅᑭᑯᔭᑦᑎᓐᓂᒃ ᓴᖅᑭᖅᓯᕙᓪᓕᐊᑕᖅᑯᒍᑦ ᐊᒻᒪᑦᑕᐅᖅ ᐃᒃᓯᕙᐅᑖᖅ, 

ᐊᖅᑯᑎᔅᓴᓕᐅᖅᓯᒪᒻᒥᔪᒍᑦ ᑲᑐᔾᔨᖃᑎᒌᒍᑎᔅᓴᐅᔪᓂᒃ ᑲᑎᒪᔨᓄᑦ. ᐊᒻᒪᑦᑕᐅᖅ ᑖᓐᓇᒎᖅ ᒪᓕᒐᐅᒃ ᐃᓚᖓ ᑖᔅᓱᒪᐅᑉ 

ᒪᓕᒐᓕᐅᑉ ᖄᖓᒍᒃᑲᓐᓂᖅ. ᐅᒻᒪᐃᒋᐊᒃᑲᓐᓂᕋᓱᒻᒥᔪᒍᑦ ᐋᖅᑭᒋᐊᕐᓗᒍ ᑎᒍᐊᖅᑐᓕᕆᔨᕐᓄᑦ ᒪᓕᒐᕐᔪᐊᒥᒃ 

ᐊᒻᒪᑦᑕᐅᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᕐᓗᑎᒃ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐅᓪᔅᕗᑦ. ᐱᓕᕆᕕᓯᐅᑯᐊ ᒪᓕᒐᓕᕆᔨᒃᑯᓪᓗ 

ᐊᓯᖏᓪᓗ ᑎᒥᐅᔪᐃᑦ ᐱᔭᔅᓴᓕᕕᔾᔪᐊᕌᓘᖃᑦᑕᙳᓱᑦᑑᔮᖅᑐᑦ ᒪᓕᒐᓕᐅᕋᓱᑦᑎᓪᓗᓯ. ᐊᕐᕌᒍᑦ ᐊᒥᓱᑲᓪᓚᐅᓕᖅᑐᑦ 

ᐊᓂᒍᖅᑐᑦ ᐃᓄᓕᕆᔨᒃᑯᑦ ᖁᔭᓕᓚᐅᖅᓯᒪᒐᒃᑭᑦ ᖁᔭᒋᓚᐅᖅᒪᒐᒃᑭᑦ ᑕᐃᔅᓱᒪᓂ ᐃᓐᓄᔅᓯᒐᓱᐊᒡᒐᓚᐅᖅᓯᒪᒻᒪᑕ 

ᐃᓄᓕᕆᔩᑦ ᐃᓂᖏᓐᓂᒃ ᓄᓇᓕᓐᓂ. ᑕᐃᒫᓪᓗ ᓴᖅᑭᔮᖅᑎᑦᑎᖃᑦᑕᓕᔪᒻᒪᑕ ᐃᓐᓄᑦᑕᐅᒐᓱᓐᓂᓕᒫᖏᓐᓂᒃ, 

ᐃᓄᓕᕆᔨᔅᓴᐃᑦ. 

 

ᐊᐱᕆᒍᒪᔪᖓ ᖃᖓ ᐃᓄᓕᕆᔨᒃᑯᑦ ᑖᔅᓱᒥᖓ ᓄᖅᑲᑎᑦᑎᓂᖅᑲᑦ, ᐃᖅᑲᓇᐃᔮᖁᑎᖏᓐᓂᒃ 

ᓴᖅᑭᔮᖏᓐᓇᑎᑦᑎᓂᕆᖃᑦᑕᔪᔭᖓᓂᒃ ᐃᓄᓕᕆᔨᑖᕋᓱᑦᑐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᖃᓄᐃᔅᓴᖏᒃᑯᕕᑦ ᑐᖏᓕᕋ ᑭᐅᔪᓐᓇᖁᓪᓗᒍ ᑖᔅᓱᒥᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᓄᖅᑲᖅᑎᓯᒪᔫᔮᖏᑕᕗᑦ. ᐃᓛᒃ, 

ᐱᔭᕆᐊᑐᔪᖅᓯᐅᖃᑦᑕᔪᒐᑦᑕ ᓄᓇᕗᑦ ᒐᕙᒪᖓᑕ ᐃᑭᖅᓯᕕᒻᒥᒃ ᐊᑐᖅᑕᐅᑎᑕᖓᓂᒃ ᐃᖅᑲᓇᐃᔭᖅᑐᓕᕆᔨᒃᑯᓪᓗ 

ᓇᒻᒪᓈᖅᓯᒪᑦᑎᐊᖏᑲᐃᓐᓇᖃᑦᑕᔪᒻᒪᑕ.  

 

ᐃᓲᓗᖃᑎᒋᒻᒥᒋᒃᑭᑦᑕᐅᖅ ᒥᔅᑕ ᓚᐃᑦᓯᑑᓐ, ᑖᓐᓇ ᖃᕋᓴᐅᔭᒃᑯᑦ ᐃᑭᐊᖅᓯᕕᒃᑯᑦ ᓇᓂᓯᓚᐅᖏᑦᑎᐊᕐᒥᒐᒪ 

ᐃᓄᓕᕆᔨᒃᑯᓐᓂᒃ ᐃᖅᑲᓇᐃᔮᔅᓴᐅᔪᓂᒃ. ᖃᐅᔨᒪᒐᓗᐊᖅᑐᖓᓕ 45-ᒪᕆᓐᓂᒃ ᑕᕝᕗᖓ 

ᐱᓕᕆᐊᖑᕙᓪᓕᐊᑎᑦᑎᓕᓚᐅᖅᓯᒐᓗᐊᕋᑦᑕ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᖃᕋᓴᐅᔭᒃᑯᑦ ᐃᑭᐊᖅᓯᕕᓕᕆᔨᖏᑦ 

ᐱᓕᕆᖃᑎᒋᓪᓗᒍᑦ ᑖᒃᑯᐊ ᐋᖅᑭᒋᐊᖅᑕᐅᑎᓐᓂᐊᖅᑕᕗᑦ. ᑕᐃᒪ ᐊᑕᐅᓯᑐᐊᖑᔫᔮᓚᐅᕐᖓᑦ, ᒪᕐᕉᒃ ᐱᓇᓱᐊᕈᓰᑦ 

ᓈᑎᓪᓗᒋᑦ ᓯᕗᓂᒃᑎᓐᓂ ᐃᓄᓕᕆᔨᒃᑯᑦ ᑕᕝᕙᓂ ᓴᖅᑭᔮᖅᑎᑦᑎᖏᑦᑎᐊᒻᒪᕆᖃᑦᑕᓚᐅᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ, ᒥᔅᑕ ᐃᐅᓪᔅᕗᑦ ᓇᓗᓇᐃᑦᑎᐊᕋᕕᐅᒃ. ᐊᑲᐅᓂᖅᓴᕈᒻᒪᕆᑉᐳᖓ 

ᐋᖅᑭᒻᒪᑦ ᑖᓐᓇ. ᐊᒻᒪ ᓯᕗᓂᒃᑎᓐᓂᒃ ᐱᒋᐊᕐᖓᕐᓂᖓᓂᒃ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᑦ 

ᐅᖃᖃᑎᒌᒍᑎᒋᓚᐅᕋᑎᒍᑦ ᓄᓇᕗᑦ ᒐᕙᒪᖓᑕ ᐃᓪᓗᖁᑎᒥᓂᖏᓐᓂᒃ ᓱᔭᐅᖁᔨᓂᐊᕐᒪᖔᑕ.  

 

ᐊᓯᖏᑦ ᐱᓕᕆᕖᒡᒎᖅ ᑕᐃᒃᑯᓂᖓ ᐃᓪᓗᒥᓂᕐᓂᒃ ᐱᒍᒪᓯᒪᑦᑕᐅᑎᒋᒻᒪᑕ. ᑖᒃᑯᐊᓕᑭᐊᖅ ᐃᓄᓕᕆᔨᒃᑯᑦ 

ᓇᓗᓇᐃᖅᓯᓯᒪᕚᑦ ᐊᑐᒃᑲᓐᓂᕈᒪᒻᒪᖔᑕ ᐃᓪᓗᓂ ᐊᑐᖅᑕᐅᔾᔮᕈᓐᓃᖅᑐᓂ ᐊᓯᖏᓐᓄᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ, ᑖᓐᓇ 

ᐊᐱᖅᑯᑎᑦᑎᐊᕙᒃ. ᐊᓪᓚᕝᕕᑭᔅᓱᖃᑦᑕᕐᓂᕗᑦ ᐃᓄᓕᕆᔨᓄᑦ ᑖᓐᓇ ᐃᓱᒫᓘᑎᒋᓐᓇᕋᑦᑎᒍᑦ ᐊᒻᒪᓗ ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᑕᒪᔅᓱᒥᖓ ᐱᓕᕆᖃᑎᒌᓐᓇᖅᑕᕗᑦ ᖃᓄᖅᑑᕋᓱᐊᖅᑐᑕ ᐊᓪᓚᕕᔅᓴᓂ 

ᓄᓇᓕᓐᓂᒃ.  

 

ᐊᒻᒪᓗ ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑕᐃᒪ ᒫᓐᓇ ᐊᓪᓚᕕᑦᑖᕋᓱᐊᖅᑐᒍᑦ ᓄᑖᕐᒥᒃ ᐱᓕᕆᐊᑎᒋᓯᒪᓪᓗᑎᒍ 

ᒥᓂᔅᑕ ᑭᙵᕐᓂ ᐋᓐᓂᐊᕕᒥᓂᖅ ᑕᐃᓐᓇ ᐊᑐᖅᑕᐅᒍᓐᓃᖅᑐᖅ ᓴᓇᔭᐅᕙᓪᓕᐊᒋᐊᖅᓯᒪᓪᓗᓂ ᑕᐃᒪ 

ᐃᖅᑲᓇᐃᔭᖅᑎᕗᑦ ᑕᐃᑯᖓ ᓅᑉᐸᓪᓕᐊᓂᐊᕆᐊ, ᑕᐃᑲᓂ ᒫᓐᓇ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᓅᒋᐊᕐᓗᖓ ᐊᐱᖅᑯᒻᒧᑦ. ᑕᒪᒃᑯᐊᓕᑭᐊᖅ 

ᐱᔭᕆᐊᑭᑦᑐᐃᑦ ᐋᖅᑭᑎᖅᓯᒪᔭᔅᓯᓐᓂ, ᐃᓚᖓ ᑕᕝᕙ ᑎᒍᐊᙳᐊᖅᑖᖑᓲᓄᑦ ᑲᑐᔾᔨᖃᑎᒌᓕᐅᕐᓗᓯ. ᑕᐃᒃᑯᐊ 

ᑎᒍᐊᙳᐊᖃᖃᑦᑕᓲᑦ, ᐅᓂᒃᑳᖃᖃᑦᑕᕈᓐᓇᕐᓂᐊᕐᖓᑕ ᐊᑐᖅᓯᒪᔭᖏᓐᓂᒃ. ᑲᑐᔾᔨᖃᑎᒌᒍᑎᖃᖃᑦᑕᕐᓗᑎᓪᓗ 

ᑭᓱᑐᐃᓐᓇᕐᓄᑦ ᐊᒻᒪᓗᑦᑕᐅᖅ ᐃᑲᔪᖅᓰᖃᑎᒌᒍᓐᓇᕐᓂᐊᕐᖓᑕ ᑎᒍᐊᙳᐊᕆᔭᐅᔪᐃᑦ.   

 

ᖁᕕᐊᒋᓪᓚᕆᓚᐅᕋᒃᑯᑦ ᑕᒪᓐᓇ ᑐᓴᕆᐊᖓ. ᒥᓂᔅᑕ ᖃᐃᑦᑎᒍᓐᓇᖅᑲ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᑐᐃᓗᓂ ᓇᓗᓇᐃᖅᑐᐃᔾᔪᑎᓂᒃ? ᖃᖓ ᐃᓄᓕᕆᔨᒃᑯᑦ ᓂᕆᐅᒻᒪᖔᑕ, ᑖᔅᓱᒥᖓ ᐱᓕᕆᐊᖃᓛᕐᓗᑎᒃ? 

ᐊᒻᒪ ᖃᖓ ᖃᓄᖅ ᐱᕙᓪᓕᐊᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓘᓛᕐᒪᖔᖅ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᖃᕋᐃᒐᑦᑕ ᖃᓄᖅ ᐃᑲᔪᖅᓱᑦᑎᐊᕈᓐᓇᕐᒪᖔᑦᑎᒍᑦ ᑎᒍᐊᙳᐊᖃᖅᑎᐅᔪᑦ ᐊᒻᒪ 

ᑎᒍᐊᙳᐊᕆᔭᐅᓲᑦ ᓄᓇᓕᓐᓂ. ᑖᓐᓇ ᓄᖅᑲᓚᐅᖅᓯᒪᖏᑦᑐᖅ, ᓄᓇᓕᒻᒥᒃ ᑕᑯᓐᓈᓲᖑᔪᒍᑦ 

ᖁᕕᐊᓱᕝᕕᐅᓕᕋᐃᒻᒪᓪᓗ ᐃᓚᒌᑦ ᓂᕆᖃᑎᒌᑦᑎᒐᓱᐊᓲᕗᑦ. ᐊᖏᔪᖅᑳᕆᔭᐅᔪᐃᓪᓗ ᐸᐃᕆᔨᙳᐊᖏᑦ ᑕᐃᒃᑯᐊ 

ᑲᑎᑦᑎᑦᑐᑎᒍ. ᖃᐅᔨᒪᑦᑎᐊᕋᓱᐃᓐᓇᓲᖑᔪᒍᑦ ᐃᓕᓴᕆᔭᐅᑦᑎᐊᕋᓗᐊᕐᒪᖔᑕ ᑎᒍᐊᙳᐊᖃᖅᑎᐅᔪᑦ. 

 

ᐊᒻᒪ ᐅᓂᒃᑳᖃᕐᕕᖃᖁᓪᓗᒋᑦ ᖃᓄᐃᑦᑐᑰᖅᐸᒻᒪᖔᑕ, ᐊᒻᒪ ᖃᐅᔨᒪᒐᒪ ᐱᔭᕆᐊᑐᖃᑦᑕᕐᖓᑦ ᓱᕈᓯᐅᓗᓂ 

ᐱᓯᒪᔭᐅᓪᓗᓂ. ᑕᐃᒫᒃ ᑖᒃᑯᐊ ᑲᓱᖃᑎᒌᑦᑎᐊᖅᑎᓕᖅᑎᒐᓱᓐᓂᐊᕋᑦᑎᒍ, ᐋᖅᑭᓪᓚᕆᑦᑖᓗᒋᓯᒪᖏᑕᕋᓗᐊᕗᑦ ᓱᓕ. 

ᐊᑐᖅᐸᑦᑕᕗᑦ ᑭᓯᐊᓂ, ᖁᕕᐊᓱᕝᕕᐅᓕᕋᐃᒻᒪᓪᓗ ᐊᒻᒪᓗᑦᑕᐅᖅ ᑎᒍᐊᙳᐊᖃᖅᑏᑦ ᐊᕐᕌᒍᑕᒫᑦ 

ᐃᓕᓴᕆᔭᐅᖃᑦᑕᒥᒻᒪᑦ ᐅᓪᓗᖃᖅᑎᑕᐅᓪᓗᑎᒃ. ᐊᒻᒪ ᐱᓇᓱᐊᕈᓯᓕᒫᖏᒃᑯᐊ ᓱᑎᑕᐅᕈᓘᔭᖃᑦᑕᓲᑦ 

ᑎᒍᐊᙳᐊᖃᖅᑐᐃᑦ ᑎᒍᐊᙳᐊᕆᔭᐅᔪᐃᓪᓗ ᓄᓇᓕᓐᓂ. ᐊᒻᒪ ᓄᓇᓕᒻᒥᑦ ᐱᓕᕆᑎᑦᑎᒐᓱᐊᓲᖑᔪᒍᑦ. 

 

ᐊᒻᒪ, ᑲᑐᔾᔨᑐᖃᑎᒌᖃᕐᓂᐊᖅᑲᑕᓘᓐᓃᑦ ᑖᓐᓇ ᒥᓂᔅᑕᐅᑉ ᑐᖏᓕᒪ ᓇᓗᓇᐃᑦᑎᐊᑲᓐᓂᕈᓐᓇᖅᑕᖓ 

ᖃᓄᐃᔅᓴᖏᒃᑯᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕗᑦ.  

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᖑᓂᐊᖅᑐᐃᑦ ᑕᕝᕙᓂ 

ᐊᐅᓚᔾᔭᐃᒋᐊᕈᑎᔅᓴᓂᒃ. ᒫᓐᓇ ᕿᒥᕐᕈᐊᖅᑕᐅᒻᒪᑕ ᐱᓕᕆᔨᐅᒐᔭᖅᑐᓄᑦ, ᖃᐅᔨᒋᐊᕐᓂᖃᑦᑎᐊᖅᑳᓛᐅᕐᓗᑕ 

ᑐᑭᓯᑦᑎᐊᓛᖅᑐᒍᑦ ᖃᓄᐃᓕᐅᕆᐊᖃᓪᓚᑦᑖᕐᒪᖔᑦᑕ. ᖃᖓᒃᑰᖅᑕᕆᐊᖃᕐᓂᖏᓪᓗ ᓇᓗᓇᐃᖅᑕᐅᓗᑎᒃ 

ᐱᔭᕇᖅᐸᓪᓕᐊᒻᒪᖔᑕ ᖃᐅᔨᒪᒍᓐᓇᓛᕋᑦᑎᒍᑦ. 

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᒃᑰᒐᔭᕐᒪᖔᖅ ᑖᒃᑯᐊ ᑲᑐᔾᔨᖃᑎᒌᑦ ᑎᒍᐊᙳᐊᖃᖅᑎᐅᔪᓄᑦ, ᓴᖅᑭᕐᓂᐊᕐᓂᕋᖅᑖᓗᒋᑦᑕᐅᑎᒋᔪᓐᓇᖏᓐᓇᒃᑭᑦ 

ᑕᕝᕙᓂ ᐊᕐᕌᒎᑉ ᐃᓗᐊᓂ ᓴᖅᑭᑕᐅᕙᓪᓕᐊᓂᐊᖅᑑᒐᓗᐊᑦ ᑐᑭᒧᐊᒍᑎᒃᓴᓂᒃ ᐸᕐᓇᐅᑎᓂᒃ ᓴᓇᓗᑎᒃ. ᑖᒃᑯᐊ 

ᑎᒍᐊᙳᐊᖃᖅᑐᐃᑦ ᑲᑐᔾᔨᖃᒌᖓᑦ ᓴᖅᑭᑕᐅᕙᓪᓕᐊᒐᓱᓪᓗᓂ. ᐃᓄᓕᕆᔨᒃᑯᑦ ᕿᒥᕐᕈᒻᒪᑕ 

ᑎᒍᐊᙳᐊᓕᕆᔾᔪᑎᒋᕙᑦᑕᖏᓐᓂᒃ.  

 

ᑖᒃᑯᐊᓗ ᐆᒻᒪᕆᐊᖅᑎᑕᐅᑉᐸᑕ ᐃᓱᒪᔅᓴᖅᓯᐅᕈᑎᐅᒃᑲᓂᖅᐸᑕᓗ, ᐊᒥᓲᓂᖅᓴᐃᖅᑲᐃᑦ ᑎᒍᐊᙳᐊᖃᖅᑏᑦ ᓄᓇᕗᒻᒥ 

ᐱᖃᑕᐅᒍᒪᓕᕋᔭᖅᑐᑦ. ᐃᓚᖏᑦ ᐅᖃᐅᓯᑲᒻᒪᖃᑦᑕᓕᓲᖑᒻᒥᒻᒪᑕ ᑎᒍᐊᙳᐊᖃᓕᕋᐃᒻᒪᑕ, 

ᐋᓐᓂᖅᑎᕆᖃᑦᑕᖅᓯᒪᔪᓃᖔᖅᑐᓂᒃ ᐊᑭᒋᐊᖅᑕᐅᓂᐊᖅᑐᒋᖃᑦᑕᓲᖑᒻᒪᑕᒎᖅ ᑎᒍᐊᙳᐊᖅᑖᖅᓯᒪᓪᓗᑎᒃ.  

 

ᑕᐃᒫᒃ ᖃᓄᖅ ᐃᑲᔪᖅᓯᑲᓐᓂᕈᓐᓇᕐᒪᖔᖅᑎᒍᑦ ᑎᒍᐊᙳᐊᖃᖅᑎᐅᔪᐃᑦ ᖃᐅᔨᓴᕐᓂᐊᖅᑐᒍᑦ ᖃᓄᖅ 

ᐱᓕᕆᖃᑎᒋᖃᑦᑕᕆᐊᖃᕐᒪᖔᑎᒍ, ᑭᓱᖃᖅᑎᒋᐊᖃᕐᒪᖔᖅᑎᒍᓗ. ᒫᓐᓇ ᖃᕋᓴᐅᔭᒃᑯᑦ 

ᑲᑎᒪᖃᑎᒌᑦᑎᑦᑎᕙᒃᑲᓗᐊᖅᑐᒍᑦ, ᓱᓕ ᖄᖓᒍᒃᑲᓐᓂᖅ ᐱᓕᕆᒃᑲᓐᓂᕈᓐᓇᕋᑦᑕ ᖃᐅᔨᒪᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑭᖑᓪᓕᐅᓕᕐᒥᔪᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓈᓐᓂᖅᑲᐃᑦ ᐊᐱᕆᒋᐊᒃᑲᓐᓂᕈᑎᔅᓴᖃᖅᑐᖓ. ᑖᒃᑯᐊ ᐃᓚᒌᑦ 

ᖃᓄᐃᖏᑦᑎᐊᕋᓱᓐᓂᖏᓐᓄᑦ ᖃᓄᐃᖏᑎᐊᖅᑎᑕᐅᒐᓱᓐᓂᖏᓐᓄᑦ ᐋᖅᑭᑎᖅᑕᐅᓯᒪᔪᐃᑦ, ᐊᐱᖅᑯᒋᓗᒋᑦ 

ᐅᖃᐅᓯᖃᕐᖓᑕ. ᒪᑉᐱᒐᖓᓂ 3-ᖓᓂ, ᒥᓂᔅᑕ ᐅᖃᐅᓯᕆᓯᒪᔭᖓ ᑕᕝᕙᓃᑦᑐᓂ. ᕿᓂᑲᐃᓐᓇᕐᓚᒍᐊᐃ. 

 

ᐅᖃᖅᓯᒪᒻᒪᑕ ᐃᖅᑲᓇᐃᔭᖅᑎᒃᑲ ᑲᔪᓯᒋᐊᖅᑐᐃᑦ ᒪᑉᐱᒐᖓᓂ 3-ᒥᒃ ᐃᒃᓯᕙᐅᑖᖅ, ᐅᓂᒃᑳᓂ. ᐱᓕᕆᔨᒃᑲᐅᑯᐊ 

ᓴᖅᑭᖅᓯᕙᓪᓕᐊᔪᐃᑦ ᓄᓇᙳᐊᒥᑦ ᒐᕙᒪᓕᒫᒧᑦ ᖃᓄᖅ ᑲᑐᔾᔨᖃᑎᒌᒃᑲᔭᕐᒪᖔᑕ. ᐱᓕᕆᕝᕕᓕᒫᑦᑎᐊᑦ ᒐᕙᒪᒃᑯᑦ 

ᓄᓇᓕᓐᓃᖔᖅᑐᐃᓪᓗ ᐃᓄᐃᑦ ᐊᑦᑐᖅᑕᐅᒐᔭᖅᑐᐃᑦ. ᐃᓕᖅᓴᓯᓪᓗᑕ ᓯᕗᓕᖅᑎᐅᑉ ᑭᐅᔾᔪᑎᒋᖅᑲᐅᔭᖓᓂᒃ ᒥᔅ 

ᐳᕉᔅᑐᒧᑦ. ᐃᓱᒫᓗᕕᐅᑎᒃᑲᒪ ᑖᒃᑯᐊ ᖃᐅᔨᓴᕐᓂᒥᓂᕐᓃᖓᖅᑐᑦ ᐅᓂᒃᑳᑦ ᐃᐅᓪᐴᑕᒦᖔᖅᑐᐃᑦ 

ᑕᑯᑎᑕᐅᖃᑦᑕᖏᒻᒪᑕ ᒪᓕᒐᓕᕆᔨᒃᑯᓐᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ ᐱᓕᕆᕕᖏᓐᓄᑦ ᒐᕙᒪᒃᑯᑦ 

ᐊᔾᔨᒋᖏᑦᑐᓄᑦ. 

 

ᑕᐃᒫᒃ ᒐᕙᒪᓕᒫᒥ ᐱᓕᕆᒋᐊᖅᑎᑦᑎᒐᓱᓐᓂᐊᖅᑲᑕ ᑕᒪᒃᑯᓂᖓ ᐱᒻᒪᕆᐊᓘᔪᓂᒃ ᐊᐱᖅᑯᑎᐅᖃᑦᑕᖅᑐᓂ, ᐊᒻᒪ 

ᐱᓕᕆᐊᖑᔭᕆᐊᖃᕐᓂᖏᑦ ᑲᑐᔾᔭᐅᖃᑦᑕᖅᑐᑎᒃ ᐱᓕᕆᕕᓐᓄᑦ. ᐃᓱᒫᓗᓇᖅᑐᒐᓛᓗᓐᓂᒃ ᓴᖅᑭᔮᖅᑎᑎᒻᒪᑕ 

ᐊᑕᐅᓯᐊᖅᑐᒥᓂᐅᓇᑎᓪᓗ. ᐊᑕᐅᓯᑐᐊᖅ ᐆᑦᑑᑎᐅᔪᓐᓇᖅᑐᖅ ᖃᐅᔨᔾᔪᑎᔅᓴᐅᔪᑦ ᓇᒥ ᓴᙲᓐᓂᖃᕐᒪᖔᑕ 

ᑲᒪᔾᔪᑎᐅᔪᐃᑦ ᒐᕙᒪᐃᑦ ᐃᓗᐊᓂ. 

 

ᒐᕙᒪᒃᑯᑦ ᐱᓕᕆᕕᕈᓘᔭᖏᑦ ᖃᐅᔨᒪᔪᐃᓐᓇᐅᖃᑦᑕᖏᑦᑐᑦ ᖃᐅᔨᒪᒋᐊᓕᖏᓐᓂᒃ, ᖃᓄᖏᒃᑯᐊ ᐃᑲᔪᕈᓐᓇᖅᑲᑦ 

ᐃᓄᓕᕆᔨᒃᑯᓐᓄᑦ ᐱᔭᕇᕋᓱᐊᖅᑎᓪᓗᒋᑦ ᑎᑭᐅᑎᒋᐊᓕᖏᓐᓄᑦ? ᑖᓐᓇ ᑭᐅᔭᐅᖅᑳᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᒐᕕᑦ. 

ᐃᓕᑕᕆᒐᓱᐊᖅᓱᒍ ᑕᒪᓐᓇ ᐃᓱᒫᓘᑏᑦ. ᑕᐃᒪ ᐅᖃᐅᓯᖃᖅᑎᓪᓗᑕ ᐊᑕᐅᓯᐊᑐᐃᓐᓇᖅ ᐃᒪᐃᒍᑎᒥᓂᕐᒥᒃ. ᐃᒻᒪᖄ, 

ᐊᑕᐅᓯᐊᖏᑐᑦᓴᐅᔫᒐᓗᐊᖅ ᐅᖃᐃᓐᓇᓲᖅᑰᕋᒪ ᐱᓕᕆᔨᑦᓴᓂᒃ ᐱᑕᖃᒃᑲᓐᓂᕆᐊᖃᕋᓗᐊᒪ. ᑕᒻᒪᖅᓯᒪᔪᕐᓂᐊᖅᑎᒧᑦ 

ᐅᓂᒃᑳᑦ ᓴᖅᑭᓚᐅᖅᓯᒪᒻᒪᓂᒃ ᐅᔾᔨᕆᔭᐅᓂᖅᓴᐅᓕᑕᐃᓐᓇᕋᑦᑕ. ᐅᖃᖅᐳᖓᓕ ᒐᕙᒪᒃᑯᑦ ᐱᓇᓱᓐᓂᓪᓛᒃᑖᖓ 

ᐃᑲᔪᖅᑐᐃᒍᑎᓄᑦ, ᐃᑲᔪᖅᑕᐅᓪᓚᑦᑖᖃᑦᑕᖅᑐᒍᑦ. ᐊᒻᒪ ᑭᓱᒥᒃ ᐃᔨᖅᓯᓯᒪᒍᑎᑦᓴᒥᒃ ᐱᑕᖃᕋᓂ ᐊᓯᑦᑎᓐᓄᑦ 

ᒐᕙᒪᒃᑯᑦ ᑎᒥᖁᑎᖏᓐᓄᑦ. ᐅᓂᒃᑳᑦ  

ᐃᓗᓕᖅᑐᑦᓯᐊᕐᒪᑦ, ᐅᖃᐅᓯᐅᔪᑦ ᐱᔾᔪᑕᐅᕙᑦᑐᑦ, ᐊᐱᖅᑯᑎᐅᕙᑦᑐᓪᓗ ᐱᔭᕆᐊᖃᖅᑐᑦ ᑲᒪᒋᔭᕆᐊᖃᖅᑐᓪᓗ, ᓱᓕ 

ᑲᒪᒋᔭᐅᙱᑦᑑᓚᐅᖅᐸᓐᓂᕐᒪᑕ.  

 

ᑕᕝᕙ ᑕᒻᒪᖅᓯᒪᔪᕐᓂᐊᖅᑎᐅᑉ ᐅᓂᒃᑳᖏᑦ ᐅᖃᐅᓯᕆᓕᕌᖓᑦᑎᒍᑦ, ᐊᓯᖏᓪᓗ ᖃᓄᐃᑦᑐᖃᕌᖓᑦ, ᐅᓂᒃᑳᖏᑦ 

ᑕᒻᒪᖅᓯᒪᔪᕐᓂᐊᖅᑎᐅᑉ ᑐᑭᒧᐊᕈᑎᒋᓪᓚᕆᖃᑦᑕᖅᑕᕗᑦ ᐃᑲᔪᖅᑕᐅᒋᐊᖃᕐᓂᕗᑦ ᐃᓱᒪᒋᓪᓗᒍ. 

ᒐᕙᒪᓗᑦᑖᓄᑦ ᐃᑲᔪᖅᑕᐅᓂᕗᑦ ᐅᖃᐅᓯᖃᕌᖓᑉᑕ ᓲᕐᓗ ᐃᒡᓗᖃᖅᑎᑕᐅᖃᑦᑕᕈᓐᓇᖅᓯᓯᒪᑦᑕᖅᑯᒍᑦ 

ᐃᓄᓕᕆᔨᒃᑯᓐᓂᒃ ᑖᒃᑯᐊ ᓯᑕᒪᑦ ᓄᓇᓕᓐᓄᑦᑕᐅᓂᐊᖅᓱᑎᑦ, ᐃᖅᑲᓇᐃᔭᖅᑎᕗᑦ ᐃᒡᓗᑦᓴᖃᕐᓂᖅᓴᐅᖁᓪᓗᒋᑦ. 

ᐃᖅᑲᖅᑐᐃᔪᓕᕆᔨᒃᑯᓪᓗ ᐱᓇᓱᐊᖃᑎᒋᑦᓯᐊᐸᒻᒥᔭᕗᑦ ᑭᓱᒥᒃ ᓄᐃᑦᑐᖃᕌᖓᑦ, ᖃᓄᐃᑦᑐᖃᐃᓐᓇᓲᖑᒥᒻᒪᓪᓗ, 

ᐃᓛᒃ ᐱᓕᕆᖃᑎᖃᐃᓐᓇᑉᐸᒻᒥᒐᑦᑎᒍ ᐃᖅᑲᖅᑐᐃᔪᓕᕆᔨᑯᓐᓂᒃ. 

 

ᐄ, ᑖᓐᓇ ᐅᓂᒃᑳᖅ ᐱᒻᒪᕆᐊᓘᒻᒪᑦ ᑕᒻᒪᖅᓯᔪᓐᓂᐊᖅᑎᐅᑉ ᑖᓐᓇ ᑕᕝᕙ ᐃᑲᔪᕈᑎᕆᕙᑦᑕᕗᑦ ᐅᔾᔨᕆᔭᐅᒍᒪᑎᓐᓄᑦ, 

ᐃᑉᐱᒋᔭᐅᙱᓪᓗᑖᓚᙱᒃᑲᓗᐊᖅᑐᖓ, ᑭᓯᐊᓂ ᐃᑲᔪᖅᑕᐅᒃᑲᓐᓂᕈᒪᖃᑦᑕᖅᓯᒪᓂᕋ ᐱᓪᓗᒍ ᑕᒪᑦᑎᓐᓄᑦ 

ᖃᐅᔾᔨᐊᓪᓚᕈᑕᐅᓚᐅᕐᒪᑦ ᐃᑲᔪᕆᐊᖃᓪᓚᕆᑦᑕᕗᓄᑯᐊ, ᑕᐅᓂᖅᓴᐅᓕᖅᓱᑕ, ᑕᐃᒪᓐᓇ ᒫᓐᓇᐅᔪᕐᓕ 

ᑭᐅᒍᓐᓇᖅᑰᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖁᕕᐊᒋᒐᓗᐊᖅᓱᒍ ᑭᐅᓂᕆᔮ ᒥᓂᔅᑕᐅᑉ, ᑭᓯᐊᓂ 

ᐊᖏᖃᑎᒋᙱᑦᓱᒍ ᐃᓚᖓᓂᒃ, ᑖᒃᑯᐊ ᑕᒻᒪᖅᓯᔪᓐᓂᐊᖅᑎᐅᑉ ᐅᓂᒃᑳᖏᑦ ᓯᕗᓂᐊᓂᒃ, ᓯᕗᓂᒃᑲᓐᓂᐊᓂᓗ, 

ᐅᖃᐅᓯᖃᖃᑦᑕᖅᓯᒪᒻᒪᑕ ᑕᒪᒃᑯᓇᙵᑦ ᐃᑉᐱᒋᔭᐅᙲᓐᓇᖃᖅᓯᒪᓪᓗᑎᒃ. 

 

ᑭᑐᒥᒃ ᑐᑭᓯᓇᑦᓯᐊᖅᑐᒥᒃ ᐅᓂᒃᑳᒥᒃ ᐅᑦᑑᑎᑕᖃᙱᒻᒪᑦ ᐃᓱᒫᓘᑕᐅᔪᑦ ᑕᒪᒃᑯᐊ ᐱᑉᓗᒋᑦ ᐋᖅᑭᒍᑎᑦᓴᒨᓂᐊᖅᐸᑦ, 

ᐱᑕᖃᓪᓚᑦᑖᖏᒻᒪᑦ ᓱᖅᑯᐃᒪᒍᑎᑦᓴᓪᓚᕆᒻᒥᒃ ᖃᓄᖅ ᑕᒪᒃᑯᐊ ᓇᓗᓇᐃᖅᑕᐅᓂᖏᑕ ᐱᓕᖅᑭᖃᑦᑕᖅᑐᑦ. 

 

ᖃᐅᔨᓴᕐᓂᕐᒥᒃ ᐅᓂᒃᑳᓕᐅᓂᖃᖃᑦᑕᖅᐸᑦ ᐱᓕᕆᖃᑎᒌᑦᑐᓄᑦ ᓲᕐᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᐆᑦᑑᑎᑦᓯᐊᕙᐅᒍᓐᓇᖅᑰᖅᐳᖅ, ᐃᒫᒃ ᓱᒻᒪᑦ ᐱᓕᕆᖃᑦᑕᖅᑐᑦ ᑕᐃᒪᐃᖏᓐᓇᖃᑦᑕᕐᒪᖔᑕ, ᑖᒃᑯᐊ ᐅᓂᒃᑳᑦ 

ᐱᔾᔪᑎᖃᓗᐊᓚᐅᖅᐳᑦ ᐊᑦᑕᓇᖅᑐᒦᖁᓇᒋᑦ ᓄᑕᖅᑲᑦ ᐊᓪᓛᑦ ᐃᓄᓕᕆᔨᒃᑯᑦ ᖃᐅᔨᒪᔭᐅᙲᓐᓇᓂᖅᓱᓂᑎᑦ 

ᑕᐃᒃᑯᐊ ᓄᑕᖅᑲᑦ ᓇᒦᓐᓂᕐᒪᖔᑕ, ᓚᐃᓴᓐᓯᖃᕐᒪᖔᑕᓘᓐᓃᑦ. 

 

ᐆᑦᑑᑎᓪᓚᑦᑖ ᐱᓪᓚᑦᑖᖑᔪᑦ ᐃᒫᒃ ᐱᔾᔪᑎᑦᓴᒧᑦ ᑐᙵᕕᐅᓕᖅᓱᓂᒃ ᒐᕙᒪᒃᑯᑦ ᐱᓕᕆᖃᑎᒌᓪᓗᑎᒃ, ᐅᓂᒃᑳ 

ᓇᒻᒥᓂᖅ ᑕᑯᒋᐊᑐᙱᒃᑲᓗᐊᖅᑕᒃᑲ, ᑭᓯᐊᓂ ᑐᓴᕋᒃᓴᖃᕆᐊᖃᑲᓂᖅᑰᕐᒪᑦ ᑕᖅᑲᐅᖓ 

ᐊᐱᖅᑯᑎᒋᒋᐊᙵᖅᓯᒪᒻᒥᒐᒃᑯ, ᐃᒫᒃ ᐊᑑᑎᖃᖅᑰᕐᒪᑦ ᑕᖅᑳᙵ ᑐᓴᕐᓗᓂ, ᐅᕙᑉᑎᓂᓪᓗ, ᐊᓯᑦᑎᓂᓪᓗ 

ᐃᓚᒋᔭᐅᖃᑕᐅᔪᓂᒃ, ᐊᒻᒪ ᑭᓱᒥᒃ ᐲᖅᓯᔪᖃᕐᓂᖅᓴᐅᖏᓪᓗᓂ ᐅᓂᒃᑳᒥᒃ. ᐊᓪᓛᒃ ᒐᕙᒪᒃᑯᑦ ᐃᓗᐊᓂ, 

ᑐᖏᓕᖏᓐᓂᒃ ᐊᒡᓛᓐ ᐅᓂᒃᑳᑦ ᑲᑐᔾᔨᖃᑎᒋᔭᐅᔪᓄᑦ ᒐᕙᒪᒃᑯᑦ ᑎᒥᖁᑎᖏᑦ, ᒐᕙᒪᒃᑯᖏᓐᓂᒃ 

ᐅᓐᓂᖅᓯᐅᖅᑕᐅᕙᓪᓗᑎᒃ.  

 

ᑭᓯᐊᓂ ᐅᓐᓂᖅᓯᐅᕈᒪᖅᑰᔨᕙᙱᒻᒪᑕ ᐅᓂᒃᑳᒥᓂᒃ, ᓱᒻᒫᖅᐳᖓᓕ, ᓱᒻᒪᖅ ᐅᓐᓂᖅᓯᐅᑕᐅᖃᑦᑕᕆᐊᖃᕐᒪᖔᑕ 

ᒐᕙᒪᒃᑯᑦ ᑎᒥᖁᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑐ ᓇᑲᓱᒃ 

 

ᐊᖓᔪᖅᑲᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐊᐱᕆᒐᕕᑦ ᖁᔭᓐᓇᒦᒃ. ᐃᒻᒪᖃ 

ᑕᒻᒪᖅᓯᒪᔪᓐᓂᐊᖅᑎᐅᑉ ᐊᓪᓚᕝᕕᖓ ᐅᖃᕐᒪᑦ ᐃᒪᐃᑦᑐᑦ ᐅᓂᒃᑳᖏᑦ ᐱᓪᓗᒋᑦ ᐊᑐᓕᖁᓯᒪᔭᖏᓐᓂᒃ, 

ᒐᕙᐅᖃᑦᑕᓚᐅᖅᑐᑦ ᖃᓄᐃᓕᐅᖅᐸᓚᐅᙱᒻᒪᑕᒎᖅ, ᑕᕝᕙ ᓴᓗᒻᒪᓴᕋᓱᖅᑰᔨᕗᒍᑦ ᐊᑐᓕᖁᔭᐅᓯᒪᔪᑦ ᐱᓪᓗᒋᑦ. 

ᐅᓂᒃᑳᖑᓵᖅᑐᓪᓗ ᑖᒃᑯᐊ, ᐃᐅᓪᐴᑕᒥᓗ ᐅᓂᒃᑳᑦ, ᖃᐅᔨᓴᕐᓂᐅᓯᒪᔪᓪᓗ ᐱᔭᕇᖅᑕᐅᓚᐅᖅᑐᑦ ᐃᓄᓕᕆᔨᒃᑯᑎᒍᑦ, 

ᑕᐃᒪ ᑭᑐᒥᒃ ᐱᔾᔪᑎᒃᓴᖃᙱᓚᒍ ᐱᓕᕆᐊᑦᓴᕆᙱᓇᑦᑎᒍᑦ ᖃᐅᔨᓴᕐᓂᖅ. 

 

ᑕᐃᒪᐃᒻᒪᑦ ᑭᐅᒍᓐᓇᖏᓚᕿᕗᖓ ᐃᓕᓐᓄᑦ, ᑕᒪᒻᓇ ᐃᓄᓕᕆᔨᒃᑯᓐᓄᑦ ᑲᒪᒋᓚᐅᙱᒻᒪᒍ, ᖃᐅᔨᓴᕐᓂᖅ 

ᐱᒋᐊᖅᑎᓚᐅᙱᓇᑦᑎᒍᑦ ᐅᕙᒍᑦ ᐱᓕᕆᕝᕕᖓᓂᒃ ᐱᙱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓕᑕᕆᒐᓗᐊᖅᑕᕋ ᑖᒃᑯᐊ ᒐᕙᒪᓕᕆᔨᒃᑯᑦ ᓯᕗᓕᖅᑎᑦ 

ᓇᒻᒥᓂᖅ ᖃᐅᔨᓴᒃᑲᐃᓚᐅᕐᒪᑦ, ᐃᓱᒪᓇᕋᔭᕐᒪᑦ ᒐᕙᒪᐅᓗᓂ ᓯᕗᓕᖅᑎ ᐃᓚᐅᖃᑕᐅᔪᓕᒫᓂᒃ ᒐᕙᒪᒃᑯᑦ 

ᑎᒥᖁᑎᐅᔪᓂᒃ ᐅᓂᒃᑳᖅ ᐱᓪᓗᒍ ᑐᓴᐅᒪᖁᔭᒐᔭᕐᒪᒋᑦ ᓴᖅᑭᑕᐅᔪᓂᒃ. 

 

ᐃᓄᓕᕆᔨᒃᑯᑦ ᓯᕗᓪᓕᐅᓇᔭᙳᐊᖅᓱᑎᒃ ᑐᓴᕋᔅᓴᐃᑦ ᐱᓪᓗᒋᑦ, ᐃᒫᒃ ᐊᐱᕆᓪᓚᑦᑖᕈᓐᓇᖏᒃᑲᓗᐊᖅᑕᕋ 

ᑐᖏᓕᐅᔪᖅ, ᑭᓯᐊᓂ ᒥᓂᔅᑕᐅᑉ ᑕᐅᑦᑐᑦᑖᒍᑦ, ᐃᓱᒪᒋᔮᒍᑦ, ᑐᑭᓯᒍᒪᕙᕋ ᐃᓕᑕᕆᓪᓗᒍ ᐱᒃᑯᓇᕐᓂᖓ ᐅᓂᒃᑳᑦ 

ᐅᓐᓂᓯᐅᖅᑕᐅᒍᓐᓇᕈᑎᒃ ᑲᑎᒪᔨᕋᓛᖏᑕ ᑐᖏᓖᑦ, ᖁᑦᑎᓛᒦᒻᒪᑕ ᐃᖅᑲᓇᐃᔮᖑᔪᓂᒃ ᓄᓇᕗᑦ ᒐᕙᒪᒃᑯᑦ. 

 

ᑖᒃᑯᐊ ᐊᔾᔨᖓᓂᒃ ᑐᓂᔭᐅᕙᓪᓗᑎᒃ ᑕᑯᕙᓐᓂᐊᕐᒪᑕ ᖃᓄᕐᓕ ᓇᒻᒥᓂᖅ ᐃᑲᔪᕈᓐᓇᕐᒪᖔᑕ 

ᐃᓚᐅᕝᕕᒋᔪᓐᓇᓪᓗᐊᖅᑕᒥᑕ ᐃᒻᒪᖃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᐃᓄᓕᕆᔨᒃᑯᑦ ᐅᓂᒃᑳᕆᙱᒻᒪᔾᔪᒃ ᒥᓂᔅᑕᐅᑉ 

ᐅᓐᓂᖅᓯᐅᒐᔭᙱᒻᒪᒍ, ᑭᓯᐊᓂ ᑭᐅᒍᒪᑉᐸᒍ ᒥᓂᔅᑕᐅᑉ ᐊᐱᖅᑯᑎᐅᓵᖅᑐᒧᑦ. ᒥᔅ ᓇᑲᓱᒃ. 

 

ᐊᖓᔪᖅᑲᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᖃᐅᔨᒋᐊᕈᓐᓇᖅᑕᕗᑦ, (ᑐᓵᔨᑎᒎᓕᖅᑐᖅ) ᐄ ᐅᓐᓂᖅᓯᐅᒐᓱᓐᓂᐊᕋᑦᑎᒍ ᐱᓕᕆᕝᕕᑎᓐᓂᒃ, ᐊᖏᖅᐳᖓ 

ᓇᒧᙵᐅᕈᑎᒋᔪᓐᓇᕐᒪᖔᖅᑎᒍᑦ ᑖᓐᓇ. ᐊᒻᒪ ᐅᖃᖅᑲᐅᒐᒪ ᐃᓄᓕᕆᔨᒃᑯᑦ ᖃᐅᔨᓴᒃᑲᐃᒋᐊᓚᔾᔭᖏᒻᒪᑕᓕ 

ᑕᒪᑦᓱᒪᙵᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓵᕋᒪ ᐊᓕᐊᓇᐃᑦ ᐃᓱᒪᒋᔮ ᑖᓐᓇ ᐱᓪᓗᒍ ᓯᕗᓕᖅᑎᒧᑦ 

ᐊᐱᕆᖔᓛᓕᖅᐸᕋ ᓈᒻᒪᓈᓕᖅᐸᑦ. ᐅᑎᕐᕕᒋᓗᖓ, ᐃᓚᒌᑦ ᖃᓄᐃᙱᑦᓯᐊᓂᕐᒧᑦ ᐸᕐᓇᐅᑦ, ᐃᓗᓕᖃᖅᑑᒐᓗᐊᖅ 

ᒪᑉᐱᒐᖓᓂᒃ 6, ᐅᓂᒃᑳᔅᓯᓐᓂᒃ ᐃᓄᓕᕆᔨᒃᑯᑦ ᐱᓕᕆᐊᕆᓵᖅᑕᖏᑦ ᐱᐊᓂᒃᓯᒪᔪᑦ, ᐱᓇᓱᐊᖅᑕᐅᔪᓂᒃ 

ᐅᖃᐅᓯᖃᖅᑑᒐᓗᐊᑦ ᑭᓯᐊᓂ ᖃᓄᖅᑑᕈᑎᓪᓚᑦᑖᖏᒻᒪᑦ, ᐅᓪᓗᓕᐅᖅᓯᒪᙱᑦᓱᓂ, ᑭᓱᓗ ᓴᖅᑭᒐᔭᙳᐊᕐᒪᖔᑕ. 

 

ᒥᓂᔅᑐ ᑕᕝᕙ ᑭᐅᔾᔪᑎᐊᓂᒃ ᑐᓴᕈᒪᕗᖓ ᖃᓄᐃᓕᖓᒋᐊᕈᑎᑦᓴᒥᒃ ᐸᕐᓇᐅᑎᖃᕐᓂᐊᕐᒪᖔᑦ? ᐸᕐᓇᐅᑎ 

ᑕᕝᕙᐅᓂᐊᓕᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑲᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᑕᐅᓯᐅᙱᑦᑐᑦ ᐃᖏᕐᕋᐸᓪᓕᐊᒻᒪᑕ ᑲᒪᒋᕙᓪᓕᐊᔭᕗᑦ ᐃᓄᓕᕆᔨᒃᑯᓐᓂ, ᑖᓐᓇ ᐸᕐᓇᐅᑎᒻᒪᕆᒃ 

ᑐᕌᒐᓕᐅᕈᑎᒋᕙᓪᓕᐊᔭᕗᑦ, ᐅᖃᖅᑲᐅᒐᒪ ᐊᔾᔨᒌᙱᒻᒪᑎᒃ ᐱᓕᕆᐊᖑᔪᑦ ᑲᔪᓯᕙᓪᓕᐊᔪᐃᑦ. 

 

ᑖᓐᓇ ᓂᓪᓕᕈᓐᓇᖅᑎᒍᕕᐅᒃ ᑐᖏᓕᕋ? ᐅᖃᕆᐊᑦᓯᐊᕐᓂᐊᕐᒪᑦ ᑭᓱᒥᒃ ᓂᕆᐅᓐᓂᐊᕐᒪᖔᑦᑕ ᐱᐊᓂᓐᓂᐊᖅᑕᑎᓐᓂᒃ 

ᐅᓪᓗᖅᓯᐅᑎᖏᓐᓂᓪᓗ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᐅᓪᔅᕗᑦ. 

 

ᐃᐅᓪᔅᕗᑦ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᖅᑕ, ᒥᓂᔅᑕ ᐊᖏᖅᓯᒪᒻᒪᑦ ᐃᓗᓕᖅᑐᒻᒪᕆᓛᖅᑐᖅ ᑭᓱᓪᓚᑦᑖᓪᓗ ᐱᓇᓱᐊᕋᔅᓴᐃᑦ ᓇᓗᓇᐃᔭᖅᓯᒪᓗᑎᒃ 

ᐸᕐᓇᐅᑎ ᐱᐊᓂᒃᑕᐅᑉᐸᑦ. ᒪᓕᒐᓕᐅᖅᑏᑦ ᐊᐱᕆᔪᔅᓴᐅᕗᑦ ᓱᒻᒪᑦ ᐊᑑᑎᕇᙱᓚᖅ ᐸᕐᓇᐅᑦ? 

ᐅᓂᒃᑳᕆᑲᐃᓐᓇᕐᓗᒋᖃᐃ ᖃᓄᐃᓕᐅᖅᓯᒪᒻᒪᖔᑕ, ᖃᓄᐃᓕᐅᕐᓂᐊᕐᒪᖔᑕᓗ. ᑖᓐᓇ ᑐᙵᕕᓕᐅᕈᑎᒋᓯᒪᒐᑦᑎᒍ 

ᐃᓄᓕᕆᓂᖅ ᑕᐅᑐᑦᑖᒍᑦ, ᖃᓄᐃᓕᐅᖅᑐᖃᕆᐊᖃᕐᒪᖔᑦ.  

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓵᖅ ᑕᒻᒪᖅᓯᒪᔪᓐᓂᐊᖅᑎᐅᑉ ᐅᓂᒃᑳᕆᓚᐅᖏᓐᓂᑑᙱᑦᑐᖅ, ᑕᒪᕐᒥᒃᓯᐊᖅ, ᐃᒻᒥᒎᖅᑐᓄᓪᓗ 

ᐅᓂᒃᑳᓕᐊᖑᖃᑦᑕᖅᓯᒪᔪᑦ ᐃᓄᓕᕆᔨᒃᑯᑦ ᑭᒡᒐᖅᑐᖅᑕᐅᓗᑎᑦ, ᑕᒪᒃᑯᐊ ᑐᓴᐅᒪᔪᐊᓗᙱᑦᑐᑦ ᑎᑎᕋᖅᓯᒪᔪᐃᑦ. 

ᐸᕐᓇᐅᑎᒻᒪᕆᕗᑦ ᑕᕝᕙᐅᓕᖅᑎᓪᓗᒍ ᐱᕙᓪᓕᐊᓂᐊᓕᖅᐳᒍᓪᓗ, ᐃᓄᐃᑦ ᑎᒥᖁᑎᖏᑦ ᐅᖃᖃᑎᒋᕙᓪᓕᐊᓗᒋᑦ 

ᐊᖏᖅᓯᒪᒐᑦᑕ ᓄᑖᒥᒃ ᐃᓄᓕᕆᔨᒃᑯᑦ ᓄᑕᖅᑲᓕᕆᓂᐅᔪᓪᓗ, ᐃᓄᐃᑦ ᑎᒥᖁᑎᖏᓐᓂᒃ ᐃᓚᓕᐅᖅᓯᔭᕆᐊᖃᕐᒪᑦ. 

 

ᑕᕝᕙ ᐃᒪᐃᑉᐸᓪᓕᐊᓂᐊᓕᕆᕗᒍᑦ, ᐱᒻᒪᕆᐅᓂᖅᐹᖑᖅᑰᖅᖢᓂ ᐃᓄᐃᑦ ᑎᒥᖁᑎᖏᑦ 

ᐃᖅᑲᓇᐃᔭᖃᑎᒋᕙᓪᓕᐊᓪᓗᒋᑦ ᐃᓚᒌᓪᓗ, ᐃᓚᒋᔭᐅᖃᑎᐅᔪᑦ ᒐᕙᒪᐅᔪᓪᓗ ᐊᓯᕗᑦ. ᑖᓐᓇ ᐃᓗᓕᖅᑐᓂᖓ ᐊᒻᒪ 

ᐊᖏᓂᖅᐹᖑᓂᐊᖅᑐᖅ ᑭᖑᓪᓕᖅᐹᖅᓯᐅᒧᑦ, ᐊᒻᒪ ᐱᕙᓪᓕᐊᓯᓐᓇᖅᓱᓂᓗ ᐊᓯᔾᔨᕆᐊᐸᓂᐊᓲᖑᓪᓗᑎᓪᓗ 

ᐃᓛᓐᓂᒃᑯᑦ, ᔭᕆᐊᖃᖄᖓᑦ. ᑖᒃᑯᐊ ᐸᕐᓇᐅᑎ ᐅᓪᓗᓕᐅᖅᓯᒪᓂᐊᕐᒥᔪᑦ ᑕᒪᒻᒥᒃᓯᐊᖅ, ᐊᒻᒪ 

ᖃᐅᔨᒪᒍᑎᒋᔪᓐᓇᓪᓚᑦᑖᖅᑕᑎᓐᓂᒃ ᐱᓂᐊᕐᓂᑎᓐᓄᑦ ᐱᑕᖃᕐᓗᓂ, ᑲᒪᔪᑦᓴᖃᓪᓚᑦᑖᕐᓗᓂ ᑭᒃᑯᓐᓂᒃ ᑖᒃᑯᐊ 

ᐱᓪᓗᒋᑦ. 

 

ᑖᒃᑯᐊ ᐃᓄᓕᕆᔨᒃᑯᑎᒍᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ ᐱᓕᕆᐊᓕᒫᖏᑦ, ᐊᐅᓚᑦᓯᔾᔪᑎᓄᓪᓗ ᐸᕐᓇᐅᑏᑦ 

ᓇᓗᓇᐃᔭᖅᓯᒪᒐᔭᕐᒪᑕ ᐃᓚᒌᑦ ᖃᓄᐃᙱᑦᓯᐊᓂᕐᒧᑦ ᐱᓕᕆᐊᔅᓴᐅᔪᒥᒃ. ᑐᑭᒧᐊᒍᑎᑦᓴᖃᐃᓐᓇᕐᓂᐊᖅᐳᒍ 

ᑭᐅᔪᓐᓇᑦᓯᐊᖏᓐᓇᖁᓪᓗᑕ, ᐅᓐᓂᖅᓯᐅᒍᓐᓇᕐᓗᑕᓗ ᓯᕗᒧᒃᑯᑦᑕ, ᓯᕗᒧᑦᓯᐊᖏᒃᑯᑦᑕᓘᓐᓃᑦ. ᐅᖃᑦᓯᐊᖅᑲᐅᒻᒪᒍ 

ᐋᖅᑭᒍᑎᐅᓂᐊᖅᑐᖅ ᐋᕐᕌᒍ, ᑕᖅᑭᓪᓗᐊᖓ ᐊᓂᒍᑦᑐᑦ, ᐅᑭᐅ ᑕᓪᓕᒪᓘᓐᓃᑦ ᐊᓂᒍᕈᑎᒃ. ᐃᓄᐃᑦ 

ᐃᑉᐱᕆᔭᖏᓐᓂᓪᓗ ᐱᓯᒪᓪᓚᑦᑖᕐᓗᓂ, ᐊᑐᓕᖅᑎᑕᐅᓂᖓᓗ ᐊᑑᑎᖃᑦᓯᐊᕐᓗᓂ ᓴᖅᑭᒍᑎᐅᓛᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑕᖏᑦ ᑐᓴᕈᒥᓇᓪᓚᕆᑦᑑᔪᑦ. 

 

ᐃᒃᓯᕙᐅᑕᖅ, ᐃᓱᒪᖃᐃᓐᓇᓲᖑᒐᒪ ᐱᓂᐊᕈᑎᑦᓴᒧᑦ ᐸᕐᓇᐅᑎᑕᖃᙱᑉᐸᑦ ᖃᐅᔨᒪᔾᔪᑎᑦᓴᐅᔪᓐᓇᖅᑐᓂᒃ 

ᐱᑕᖃᕐᓗᓂ, ᐱᑕᖃᙱᑉᐸᑦ ᑕᑯᔾᔮᖏᓇᑦᑕ ᑭᑐᒥᒃ. 

 

ᐅᓇᓕ ᐱᔾᔪᑎᒋᔭᕋ, ᖃᖓ ᓄᑖᙳᕆᐊᖅᑕᐅᒐᔪᑉᐸᑦ, ᐅᑎᖅᑎᐅᕙᓗᓐᓂᓪᓗ ᐃᓚᐅᖃᑕᐅᔪᓄᑦ ᒥᓂᔅᑕᓗ 

ᐅᖃᖅᑲᐅᒻᒪᑦ ᐅᐊᑦᑎᐊᖅ ᐊᔾᔨᒌᙱᑦᑐᑦ ᐃᓄᓕᕆᔨᒃᑰᖃᑦᑕᖅᓯᒪᔪᑦ, ᓯᕗᓂᐊᓗᑦᑎᓐᓂᒃ ᐊᓪᓛᑦ, ᐃᓚᖏᑦ 

ᑕᕝᕙᓃᓚᐅᖅᑐᑎᒎᒐᓗᐊᖃᐃ ᐅᓂᒃᑳᑦ. 

 

ᑭᓯᐊᓂ ᐊᑲᐃᓪᓕᐅᕈᑎᐅᓯᒪᓱᕆᔭᕋᓕ ᐸᕐᓇᐅᑏᑦ ᐃᓪᓗᒨᖅᑕᐅᓕᖅᑎᓪᓗᒍ ᐅᖃᖅᑕᐅᓪᓗᐊᖅᓯᒪᓂᖏᓐᓂᒃ 

ᓯᕗᓂᐊᓂᒃ ᐅᖃᖅᑕᐅᓚᐅᖅᑐᑦ, ᑕᕝᕙ ᑐᑭᓯᕚᓪᓕᓯᒪᓕᖅᑕᕗᑦ ᐅᓂᒃᑳᕆᓚᐅᖅᑕᖏᑦ ᑕᒻᒪᓯᒪᔪᓐᓂᐊᖅᑎᐅᑉ, 

ᐱᐊᓂᒃᑕᐅᕙᓐᓂᖏᒻᒪᑕ ᖃᓄᖅᑑᕆᐊᕈᑎᑦᓴᑦ. ᐃᓱᒪᓇᖅᑐᖅ ᐊᑲᐅᖅᑰᖏᒻᒪᑦ ᒐᕙᒪᐅᓚᐅᖅᑐᑦ 

ᐱᐊᓂᒃᓯᓚᐅᖏᓐᓂᖏᓐᓂᒃ, ᑭᓯᐊᓂ ᐅᖃᐅᑎᔭᐅᓚᐅᖅᓯᒪᓂᑰᒻᒪᑕ ᐱᐊᓂᒃᓯᓚᐅᖅᑐᐃᒎᖅ. ᑖᓐᓇ 

ᐃᓕᑕᕆᒋᐊᖃᖅᑰᖅᑕᕗᑦ ᓯᕗᒧᐊᒍᑎᖃᓕᕐᓗᑕ ᐊᑲᐅᓈᓕᕋᓗᐊᕐᒪᑦ, ᐸᕐᓇᐅᑎ ᖃᓄᖅᑑᕈᑎᑦᓴᒧᑦ 

ᖃᓄᐃᓕᖓᕆᐊᕈᑎᑦᓴᒥᒃ ᐱᓂᐊᓕᖅᑎᓪᓗᒍ ᐅᓪᓗᖅᓯᑎᖏᓪᓗ. 

 

ᐅᖃᖅᑲᐅᒻᒪᑦ ᒥᔅᑐ ᐃᐅᓪᔅᕗᑦ, ᑕᒪᒃᑯᐊ ᐸᕐᓇᐅᑎᓪᓚᑦᑖᑦ ᐱᔭᒃᓴᖏᓪᓗ ᐱᓕᕆᔩᑦ ᐊᑦᑐᑎᓪᓚᑦᑖᓕᕐᓗᒋᑦ 

ᐸᕐᓇᐅᑎᒻᒪᕆᒻᒧᑦ, ᐊᒻᒪ ᖃᓄᐃᓕᖓᕆᐊᕈᑎᑦᓴᒧᑦ, ᖃᓄᖅ ᐃᖏᕐᕋᓂᖃᖅᐸᒻᒪᖔᖅ ᖃᐅᔨᒪᙱᑲᓗᐊᖅᑐᒍᑦ, ᐄ, 

ᑖᓐᓇ ᐃᓂᓪᓚᖓᐅᑎᑦᓴᖓ ᓴᖅᑭᑦᓯᐊᖅᑳᓚᐅᕐᓗᓂ ᑭᓱᓪᓗ ᖃᓕᕇᓕᙱᒃᑲᓗᐊᕐᒪᖔᑕ ᐱᔭᑦᓴᕆᔭᐅᔪᑦ 

ᐱᔭᕆᐊᑭᑦᑑᔾᔭᖏᒻᒪᑦ. 

 

ᑭᓯᐊᓂ ᖃᐅᔨᒋᐊᖅᑕᐅᓚᐅᓪᓚᖃᑦᑕᕆᐊᖃᕐᓂᐊᖅᑰᖅᑐᖅ ᑐᓴᖅᑎᑕᐅᕙᓪᓗᓂ ᐃᓪᓗᕗᑦ, ᓄᖅᑲᔾᔮᕋᓂᓗ ᒐᕙᒪᐃᑦ 

ᐊᓯᔾᔨᕋᓗᐊᕈᑎᒃ. ᑖᓐᓇ ᓯᕗᒧᐊᖏᓐᓇᐸᓐᓂᐊᖅᑐᖅ ᐳᐃᒍᖅᑕᐅᓂᐊᖏᒻᒪᑦ, ᐅᖃᖃᑦᑕᖅᓯᒪᒻᒥᔭᕋ ᓯᕗᓂᒃᑎᓐᓂᒃ 

ᐱᐅᒋᓪᓗᒍ, ᐱᐅᒋᙱᔅᓱᒍ ᐃᖅᑲᖅᑳᓲᕆᒐᒃᑯ ᐱᐅᔪᐃᓐᓇᑯᓘᙱᒻᒪᑕ ᑭᑐᓕᒫᑦ, ᖃᐅᔨᒪᔪᒍᑦ, 

ᐃᓕᓴᕆᔅᓯᔪᓐᓇᕈᑦᑎᒍ ᐊᒻᒪ ᐊᑦᓱᕈᖅᑐᑦ ᐃᓚᖏᑦ ᖃᐅᔨᒪᒍᑦᑎᒍ ᒪᓕᒐᓕᐅᖅᑎᐅᔪᑎᒍᑦ ᒐᕙᒪᐅᔪᑎᒍᓪᓗ 

ᐃᓕᑕᕆᓕᕈᑦᑎᒍᑦ ᑭᓯᐊᓂ ᓄᖑᑎᔾᔫᒥᒋᐊᕐᓗᒋᓪᓗ. 

ᓱᒃᑲᓕᓂᖅᓴᒥᒃ ᐋᖅᑮᕙᓪᓕᐊᓂᐊᖅᑐᒍ ᓯᕗᒧᐊᕈᑎᑦᓴᖃᑦᑎᐊᓕᕐᓗᑕ ᐱᓇᓱᑦᑕᑎᓐᓂᒃ ᓄᖅᑲᐅᓯᓚᐅᙱᓂᓐᓂᒃ 

ᑭᖑᓪᓕᖅᐹᒥᒃ ᐊᐱᕆᓵᑲᐃᓐᓇᕐᓚᖓ, ᑖᓐᓇ ᐃᓪᓗᒧᑦ ᓴᖅᑭᑕᐅᓚᐅᖅᓯᒪᔪᖅ ᖃᓄᐃᓕᖓᕆᐊᕈᑎᑦᓴᐅᔪᓂᒃ 

ᐊᐃᑉᐹᓂᒃ ᑎᑎᕋᖅᓯᒪᔪᑦ. 

 

ᑭᐅᔾᔪᑎᖏᑦ ᐱᖅᑲᐅᖏᑕᕋᓗᐊᒃᑲ ᐃᖅᑲᓇᐃᔮᓄᑦ ᑐᑦᓯᕋᕈᑎᐅᓯᒪᔪᓪᓗ ᐱᓪᓗᒋᑦ, ᒪᑉᐱᒐᖓᓂ 6 ᐊᐃᑉᐹ, 

ᖃᓄᖅᑑᕈᑎᐅᕙᓪᓕᐊᓕᖅᑐᑦ ᐃᓐᓄᔅᓯᒪᙱᑦᑐᑦ. ᓯᕗᓪᓕᖅᐹᕆᓗᓂ 20-ᓂᒃ ᓄᓇᓕᖕᓂ ᐃᓄᓕᕆᔨ ᔮᓐᓄᐊᕆ 

2024−ᖑᓕᖅᑲᑦ ᒫᑦᓯᐅᓕᖅᐳᒍᓪᓕ. ᑐᓴᑲᐃᓐᓇᕐᓚᖓ ᖃᑦᓯ ᐊᕙᑎᐅᔪᓂᒃ ᐃᖅᑲᓇᐃᔮᖑᔪᓂᒃ 

ᐃᓐᓄᑦᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. (ᑐᓵᔨᑎᒎᓕᖅᑐᖅ) 

47 ᓄᓇᓕᖕᓂ ᐃᓄᓕᕆᔨᐅᔪᓂᒃ ᐃᖅᑲᓇᐃᔮᖃᕐᓂᕋᕋᑦᑕ ᕖᕗᐊᕆ 2024-ᒥ. 31 ᐃᓐᓄᑦᑕᐅᓯᒪᔪᑦ ᐊᒻᒪᓗ 20 

ᐃᖅᑲᓇᐃᔭᑲᐃᓐᓇᖅᑐᓄᑦ ᐃᓐᓄᑦᑕᐅᓯᒪᔪᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᑲᔪᖏᖅᓴᐅᑎᑎᒎᖅᑎᑦᑎᓯᒪᔪᑦ 31-ᓂᒃ 

ᑕᒪᑐᒪᓂ ᐊᕐᕌᒍᒥ ᐊᒻᒪ ᐃᓄᓕᕆᔩᑦ ᐱᕐᔪᐊᖑᒻᒪᑕ ᐱᓕᕆᕕᑦᑎᓐᓂ ᑲᔪᖏᖅᓴᐅᑎᑎᒎᖅᑎᑦᑕᐃᓐᓇᕆᔭᕗᑦ ᓄᓇᓖᑦ 

ᐃᓗᐊᓂ. ᐃᖅᑲᓇᐃᔭᖅᑐᓕᕆᔨᒃᑯᑦ 45 ᓄᓇᓕᖕᓂ ᐃᓄᓕᕆᔨᐅᙱᑦᑐᓂᒃ ᐱᑕᖃᕐᒥᔪᑦ ᑕᒫᓂ ᓄᓇᕗᒻᒥ. 

ᑭᐅᕗᖓᓗᑭᐊᖅ ᖃᓄᑭᐊᖅ, ᑭᓯᐊᓂ ᐅᑯᐊ ᐱᓕᕆᕕᑦᑎᓐᓂ ᐃᓐᓄᑦᑕᐅᓯᒪᔪᑦ ᐃᓐᓄᑦᑕᐅᓇᓱᑦᑐᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑭᖑᓪᓕᕐᒨᓚᐅᙱᓂᓐᓂ ᐊᑎᖁᑎᒃᑲᓂᒃ, 10 ᒥᓂᒃᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ.  

 

>>ᑲᑎᒪᒋᐊᒃᑲᓂᖅᑐᑦ 14:58ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᖅ ᐱᒋᐊᒃᑲᓐᓂᖁᓕᕐᒥᒐᒃᑯ. ᐃᓄᓕᕆᔨᒃᑯᑦ ᑮᓇᐅᔭᑦ 

ᐊᐅᓚᑕᐅᓂᖏᑦ L-4. ᐊᑎᖁᑎᓐᓂ ᑭᖑᓪᓕᖅ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᓗᒍᖃᐃ, ᓇᓗᓇᐃᖅᓯᔪᒪᔪᖓ ᐊᒻᒪᓗ ᒥᓂᔅᑕᐅᑉ 

ᑭᐅᒡᒍᑎᖏᑦ ᓈᓚᒃᖢᒋᑦ ᐃᓄᑦᑎᑐᑦ ᒥᓂᔅᑕᒥᒃ ᓈᓚᖃᑦᑕᕋᒪ ᐊᒻᒪ ᓈᓚᖃᑦᑕᕐᒥᒐᒃᑭᑦ ᑖᒃᑯᐊ ᑐᓵᔩᑦ. ᑕᐃᒫᑦᑎᐊᖅ 

ᑐᓵᓕᕋᓗᐊᕐᒪᖔᕐᒪ. ᑐᓵᔩᑦ ᖁᕕᐊᒋᙱᓪᓗᒋᐅᙱᑦᑐᖅ, ᑕᐃᒪᓕᖅᑲᐅᒐᒪ, ᐃᒃᓯᕙᐅᑖᖅ.  

 

ᐅᖃᐅᓯᖃᕈᒪᔪᖓ ᐅᐃᒍᖏᓐᓂ, ᐅᐃᒍᖓ 1, ᓇᓗᓇᐃᔭᐃᓯᒪᒻᒪᑦ ᐃᓅᓯᖃᑦᑎᐊᓂᕐᒧᑦ ᐸᕐᓇᐅᑏᑦ 

ᐊᐅᓚᔾᔭᐃᔾᔪᑎᔅᓴᐃᓪᓗ  

ᐃᓱᒪᒃᓴᖅᓯᐅᕈᑕᐅᔪᑦ. ᑖᒃᑯᐊ ᓯᕗᓪᓕᖅᐹᖅᓯᐅᑎᐅᓯᒪᙱᒻᒪᑕ ᓯᕗᓪᓕᖅᐸᐅᑎᓪᓗᒋᑦ. ᐅᖃᐅᓯᖃᖅᑎᓪᓗᑕ 

ᑐᑭᒧᐊᕈᑏᑦ ᐸᕐᓇᐅᑎᖏᖕᓂᒃ ᑕᑯᙱᑦᑐᖓ ᑭᓇᒃᑯᑦ ᑕᐃᒃᑯᐊ ᐃᓚᒋᔭᐅᖃᑕᐅᒻᒪᖔᑦ ᒐᕙᒪᓕᕆᔨᒃᑯᑦ ᐊᓯᖏᓪᓗ 

ᑕᐃᒃᑯᐊ ᐊᒃᑐᖅᑕᐅᔪᑦ. ᓇᓗᓇᐃᔭᐃᕕᐅᔪᒪᔪᖓ ᑖᓐᓇ ᓯᕗᓪᓕᖅᐹᒃᓯᐅᑕᐅᒻᒪᖔᑦ ᑎᑎᕋᖅᑕᐅᕙᓪᓕᐊᔪᖅ. ᐊᒻᒪᓗ 

ᒪᑯᐊ ᐱᓕᕆᐊᕆᔭᐅᕙᓪᓕᐊᔪᑦ ᓇᓗᓇᐃᒃᑯᑕᖏᑦ ᑕᕝᕙᓃᙱᖦᖢᒋᑦ. ᐃᓱᓕᑦᑕᕐᕕᒃᓴᖏᑦ ᑲᔪᓯᑦᑎᐊᖅᑐᑦ 

ᑲᔪᓯᑦᑎᐊᙱᑦᑐᓪᓗ ᑎᑎᕋᕐᕕᐅᓯᒪᙱᒻᒪᑕ. ᑕᒪᒃᑯᐊ ᒥᓂᔅᑕᒧᑦ ᓇᓗᓇᐃᔭᖅᑕᐅᖁᔭᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᖅᒎᓕᖅᑐᖅ) 

ᑖᒃᑯᐊ ᑐᑭᒧᐊᕈᑏᑦ ᐃᓚᖏᓐᓂᒃ ᐱᓕᕆᐊᕆᕙᓪᓕᐊᔭᑦᑎᓐᓂᒃ ᓇᓗᓇᐃᔭᐃᓯᒪᔪᑦ ᐱᔭᕇᖅᑕᕐᕕᒃᓴᖏᓪᓗ. ᐊᒻᒪᓗ 

ᐱᓕᕆᕕᐅᑉ ᑖᒃᑯᐊᖑᓚᐅᖅᑎᓪᓗᒋᑦ ᐋᖅᑭᒃᓱᐃᓂᐊᖅᑐᒍᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑖᒃᑯᐊ 

ᐃᖅᑲᓇᐃᔭᖃᑎᒋᓗᒋᑦ. 

 

ᐊᒻᒪ ᐃᓗᓪᓕᖅᓱᒃᑲᓐᓂᕐᓗᒋᑦ ᑕᐃᒃᑯᐊ ᑭᖑᓂᑦᑎᐊᖓᒍᑦ ᑐᑭᒧᐊᕈᑎᓕᐊᕆᔭᐅᓯᒪᔪᑦ. ᒥᓂᔅᑕᐅᑉ ᑐᖏᓕᐊ 

ᐱᕕᖃᖅᑎᒃᑯᖕᓂ ᓇᓗᓇᐃᔭᐃᒃᑲᓐᓂᖁᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᓇᓗᓇᐃᖅᓯᖅᑲᐅᖕᒪᑦ ᓱᓕᔪᖅ. ᑕᐃᒃᑯᐊ 

ᒐᕙᒪᖃᐅᑎᒌᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑏᑦ ᑖᒃᑯᐊ ᐱᓕᕆᐊᖑᕙᓪᓕᐊᓂᐊᖅᑐᑦ ᓇᓗᓇᐃᔭᐃᓗᑎᒡᓗ ᑭᓱᑦ 

ᐱᕐᔪᐊᖑᓂᖅᐹᖑᓂᐊᕐᒪᖔᑦ.  

 

ᐊᒻᒪᓗ ᐋᖅᑭᒃᓲᑎᒋᔭᐅᓪᓗᑎᑦ ᐅᖃᓪᓚᖃᑎᒋᓚᐅᕐᓗᒋᑦ ᑭᓯᐊᓂ ᑖᒃᑯᐊ. ᑖᒃᑯᐊᖑᓚᐅᕐᒥᑎᓪᓗᒋᑦ, 

ᑲᔪᓯᑦᑎᐊᕐᓂᕐᒨᖓᔪᑦ ᑎᑭᐅᑎᔪᒪᖕᒥᔭᕗᑦ ᐊᒻᒪᓗ ᖃᓄᖅ ᐃᓚᐅᓂᖃᕐᓂᐊᕐᒪᖔᑦ ᐊᕕᑦᑐᖅᓯᒪᔪᓂᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐊᓯᖏᓪᓗ. ᑕᑯᓐᓇᙳᐊᖅᑕᕗᑦ ᐊᔾᔨᒌᙱᑦᑎᐊᒻᒪᕆᒍᓐᓇᖅᑐᑦ. ᐃᓄᐃᑦ ᑎᒥᖁᑎᖏᑦ 

ᐅᖃᖅᓯᒪᒃᐸᑕ ᐱᔪᓐᓇᕐᓂᖅᑖᖅᑎᑕᐅᖁᓪᓗᒋᑦ ᒪᓕᒐᕐᔪᐊᖅᑎᒍᑦ ᐃᓄᓕᕆᔩᑦ ᐱᓕᕆᐊᖏᑦ ᐱᓪᓗᒋᑦ ᑕᐃᒃᑯᐊ 

ᐸᕐᓇᐅᑏᑦ ᐊᓯᔾᔨᑲᓪᓚᒐᔭᖅᑐᑦ. ᓇᓗᓇᐃᔭᐃᓕᕈᑦᑕ ᖃᓄᖅ ᑕᐃᒃᑯᐊ ᓴᖅᑭᑦᑐᒪᔭᕗᑦ ᓴᖅᑭᑕᐅᓂᐊᕐᒪᖔᖏᑦ. 

 

ᑭᐅᒋᐊᕐᓗᒍ ᑖᓐᓇ ᐊᐱᖅᑯᑎᒋᔭᐅᔪᑦ, ᒐᕙᒪᒃᑯᑦ ᐱᓕᕆᕝᕕᖏᑦ ᑖᒃᑯᐊᖑᓂᐊᕐᒥᔪᑦ ᐊᒻᒪᓗ ᑐᑭᒧᐊᕈᑎᐅᑉ 

ᐸᕐᓇᐅᑎᖏᑦ ᓴᖅᑭᑕᐅᑉᐸᑕ, ᑕᐃᒃᑯᐊ ᐱᕐᔪᐊᖑᓂᖅᐹᕆᔭᐅᔪᑦ ᑕᐃᒃᑯᓄᖓ ᐃᓚᐅᔪᓕᒫᓄᑦ 

ᑕᕝᕙᓃᖃᓯᐅᔾᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒪᒃᑮᒃ ᒥᓂᔅᑕᐅᑉ ᑐᖏᓕᐊᓗ ᐊᖏᖅᓯᒪᒻᒪᑕ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᒪᓪᓗᑎᑦ ᑐᑭᒧᐊᕈᑏᑦ ᐸᕐᓇᐅᑎᖏᑦ ᐅᑭᐅᖅᓯᐅᒻᒥᒃ ᑲᑎᒪᕐᔪᐊᓕᕈᑦᑕ. ᖃᓄᐃᒻᒪᑦ 

ᓴᖅᑭᑕᐅᔪᓐᓇᙱᒻᒪᖔᑦ ᓇᓗᓇᐃᖅᓯᕕᐅᔪᒪᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᙱᒃᑯᕕᑦ ᑐᖏᓕᕋ ᑖᔅᓱᒥᖓ 

ᑭᐅᖁᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᒧᐊᕈᑏᑦ ᑖᒃᑯᐊ ᐱᔭᕇᙱᑦᑐᑦ. ᐅᖁᒪᐃᓐᓂᖓ 

ᐱᔾᔪᑎᒋᓪᓗᒍ ᒐᕙᒪᐅᑎᓪᓗᑕ. ᐃᓗᓕᖃᐅᕐᒪᑕ ᑕᐃᒃᑯᐊ ᓇᓗᓇᐃᔭᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑮᓇᐅᔭᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᑕᒪᒃᑯᐊᕈᓘᔭᐃᑦ ᓯᕗᓪᓕᕐᒥᒃ ᓇᓗᓇᐃᖅᓯᔭᕆᐊᖃᕐᓂᐊᖅᑐᒍᑦ ᖃᓄᖅ 

ᑭᐅᓂᐊᕐᒪᖔᑦᑕ. ᕿᒥᕐᕈᓇᓪᓗᒋᒡᓗ ᑕᒪᕐᒥᑦᑎᐊᖅ ᑕᐃᒪᓐᓇᐅᔭᕆᐊᖃᕐᓂᐊᖅᑐᒍᑦ. ᖃᓄᕐᓗ ᐊᐅᓚᓂᖃᕋᔭᕐᒪᖔᑦ 

ᒐᕙᒪᒃᑯᑦ ᐱᓕᕆᕝᕕᖏᑦ.  

 

ᑕᐃᒃᑯᐊ ᑐᑭᒧᐊᕈᑏᑦ ᐸᕐᓇᐅᑎᖏᑦ ᓴᖅᑭᓐᓂᐊᕈᑦᑎᒃᑯᑦ, ᐱᔭᒃᓴᑲᓪᓚᐃᑦ ᑕᒪᒃᑯᐊᖑᓚᐅᕐᒪᑕ ᐱᕕᑭᙱᖦᖢᓂᓗ 

ᒐᕙᒪᒃᑯᓪᓗ ᐊᒻᒪᓗ ᒐᕙᒪᒃᑰᕆᐊᓖᑦ ᑕᒪᒃᑯᐊ ᐊᓯᓕᒫᖏᑦ ᑕᐃᒪᐃᓐᓂᖓᓄᑦ ᑖᒃᑯᐊ ᑐᑭᒧᐊᕈᑏᑦ ᓴᐅᓂᖏᑦ 

ᐋᖅᑭᒃᓱᖅᓯᒪᕗᑦ ᐱᔭᕇᖅᓯᒪᙱᖦᖢᑎᑦ, ᐃᓗᕐᓕᖅᓱᖅᓯᒪᙱᖦᖢᑎᒃ. 

 

ᐱᓕᕆᐊᕆᑲᐅᑎᒋᙱᑦᑑᙱᑦᑐᖅ. ᓇᓗᓇᐃᖅᓯᑐᐃᓐᓇᖅᑐᑦ ᑲᔪᓯᑦᑎᐊᕐᓂᐊᖅᐸᑦ −ᒋᐊᖃᕐᓂᐊᖅᑐᖅ 

ᐃᑲᔫᑎᖃᕐᓂᐊᖅᐸᑦ ᓄᓇᕗᒻᒥᐅᓄᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑏᑦ ᓇᓗᓇᐃᓚᐅᖅᑕᕗᑦ ᐋᖅᑭᒋᐊᕐᓗᒋᑦ.  

 

ᑖᒃᑯᐊ ᓴᓇᕐᕈᑏᑦ ᐊᑐᖅᑕᐅᓂᐊᖅᑐᑦ ᓵᑕᒃᓴᐅᔪᓐᓇᕐᓂᐊᕋᑦᑕ ᐊᒻᒪᓗ ᑕᐃᒃᑯᐊ ᐃᓚᐅᔪᓕᒫᑦ. ᓄᓇᕗᒻᒥᐅᓄᑦ 

ᑐᕌᖓᒻᒪᑕ ᒪᑭᒪᔾᔪᑎᒋᔭᐅᔪᓐᓇᖅᖢᑎᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕈᒪᓕᕐᒥᔪᖓ ᐃᖅᑲᓇᐃᔭᖅᑐᓕᕆᓂᐅᑉ ᒥᒃᓵᓄᑦ. ᑖᓐᓇ 

ᓇᓗᓇᐃᖅᑕᐅᒐᓛᖅᑲᐅᒐᓗᐊᖅᑎᓪᓗᒍ. ᐊᒻᒪᓗ ᖃᐅᔨᒪᓪᓗᖓ ᐱᔾᔪᑎᒃᓴᖏᑦ ᐅᓄᖅᑑᖕᒪᑕ, 

ᐃᖅᑲᓇᐃᔭᖅᑐᓕᕆᓂᕐᓗ ᐃᓚᒋᔭᐅᖃᑕᐅᔭᕆᐊᖃᖅᖢᓂ ᐃᓚᓕᐅᓪᓗᒍ ᐃᒡᓗᓕᕆᓂᖅ. ᐊᒻᒪᓗ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᑎᒎᖃᑦᑕᖅᑐᑦ ᐱᓕᕆᐊᒃᓴᐃᑦ. ᐃᖅᑲᓇᐃᔭᖅᑎᖏᑦ 

ᐊᒻᒪᓗ ᐊᑭᑦᑐᕋᐅᑎᓂᕐᒥᒃ ᐊᑭᑦᑐᕋᐅᑎᔾᔪᑎᒃᓴᓂᒃ ᓴᖅᑭᑦᑎᖃᑦᑕᕆᐊᖃᕐᓂᖅ. 

 

ᐃᒻᒪᖄᓗ ᒐᕙᒪᒃᑯᑦ ᓯᓚᑖᓄᑦ ᑐᓐᓂᖅᑯᑕᐅᔪᓐᓇᕐᒪᖔᑦ ᑕᐃᒪᓐᓇᑎᒋ ᐃᓐᓄᒃᑕᐅᓯᒪᙱᑦᑎᓪᓗᒋᑦ ᐃᓄᓕᕆᔨᒃᑯᓐᓂ 

ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐊᐱᖅᑯᑎᑦᑎᐊᕙᒃ. ᑕᐃᒪᐃᓕᐅᖅᓯᒪᔪᒍᑦ ᐃᓄᓕᕆᔨᒃᑯᑦ ᐱᖃᑎᒋᓪᓗᑎᒃᑯᑦ. 19 ᒐᕙᒪᐃᑦ ᓯᓚᑖᓄᑦ 

ᑎᒥᙳᖅᑎᑕᐅᔪᓄᑦ ᐊᐅᓚᑕᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᑎᒎᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᑭᐅᒐᖕᓂ. ᑕᒪᓐᓇ ᐱᕐᔪᐊᓪᓚᕆᐊᓗᒃ 

ᐊᓪᓗᕆᐊᕈᑕᐅᔪᓐᓇᕐᒪᑦ. ᓇᓕᐊᒃ ᑕᐃᒃᑯᐊ 19 ᐃᓘᓐᓇᖏᓪᓘᓐᓂᑦ ᑖᒃᑯᐊ 19 ᒐᕙᒪᒃᑯᑦ ᓯᓚᑖᓄᑦ 

ᑐᓐᓂᖅᑯᑕᐅᓚᐅᕐᒪᖔᖏᑦ ᐊᒻᒪᓘᓐᓂᑦ ᐸᕐᓇᐅᑎᑕᖃᕐᒪᖔᖓ ᓇᓪᓕᐊᒃ ᓯᕗᓪᓕᐅᔾᔭᐅᓂᐊᕐᒪᖔᑦ ᓇᓕᐊᒡᓗ 

ᑭᖑᓪᓕᐅᔾᔭᐅᓂᐊᕐᒪᖔᑦ ᐃᓐᓄᒃᑕᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. ᐊᒻᒪᓘᓐᓃᑦ ᑖᒃᑯᐊ ᐊᓯᖏᖕᓄᑦ ᒐᕙᒪᐃᑦ 

ᓯᓚᑎᖏᖕᓄᑦ ᓯᓚᑖᓃᑦᑐᓄᑦ ᑐᓐᓂᖅᑯᑕᐅᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᖅᑲᓇᐃᔮᔅᓴᐃᑦ ᓴᖅᑭᖅᑕᐅᓯᒪᓚᐅᖅᑐᐃᑦ ᑭᒃᑯᑎᒍᑦ ᐃᓛᒃ, ᓇᓕᐊᓐᓄᑦ ᓄᓇᓕᓐᓅᖓᓯᒪᓂᕐᒪᖔᑕᓘᓐᓃᑦ 

ᓇᓗᓇᐃᑦᑎᐊᕈᓐᓇᕐᓂᖅᓴᖏᑦ ᑐᖏᓕᕐᒪ ᖃᓄᐃᔅᓴᙱᒃᑯᔅᓯ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓵᔨ ᑭᖑᕙᖅᑑᒐᓗᐊᖅᑎᓪᓗᒋᑦ ᑭᐅᒋᐊᕐᓂᐊᖅᐸᕋ. ᐃᓄᓕᕆᔨᑦ 

ᑕᐃᒃᑯᐊ ᐃᓄᓕᕆᔩᓂᐊᕐᒪᑕ 19 ᑖᒃᑯᐊᓕᒫᖅ. ᑖᓐᓇ ᐃᓄᓕᕆᔨᒃᑯᑎᒎᙱᑦᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᑎᒎᓚᐅᖅᑐᖅ. ᐊᒻᒪᓗ ᒪᓕᒋᐊᖃᖅᖢᑎᒃᑯᑦ ᑕᐃᒃᑯᐊ ᐊᑐᐊᒐᕐᓂᒃ ᑎᑎᕋᖅᑕᐅᓯᒪᔪᑦ. 

 

ᐃᓱᒪᒃᓴᖅᓯᐅᕈᑎᖃᖅᑐᒍᑦ ᑕᐃᒪᐃᓕᖓᐃᓐᓇᕐᓂᐊᕐᒪᖔᑦᑕ ᑲᔪᓯᑦᑎᐊᖅᓯᒪᓪᓗᓂᓗ. ᓱᑲᓐᓂᖅᓴᒃᑯᑦ 

ᐃᓐᓄᒃᑕᐅᕙᓪᓕᐊᖁᒐᑦᑎᒃᑯᑦ. ᒫᓐᓇ ᐃᓱᒪᓕᐅᕈᑎᖃᖅᑐᒍᑦ, ᐃᓛᒃ, ᐃᓱᒪᒃᓴᖅᓯᐅᕈᑎᖃᖅᑐᒍᑦ 

ᑕᐃᒃᑯᓂᖓᒃᓴᐃᓐᓇᖅ ᐊᑐᕐᓂᐊᕐᒪᖔᑕ ᐅᕝᕙᓘᓐᓂᑦ ᐊᓯᖏᖕᓂᒃ. ᑕᐃᒃᑯᐊ ᐃᖅᑲᓇᐃᔮᒃᓴᑦ ᐃᓄᓕᕆᔨᓕᓕᒫᑦ 

ᐊᒻᒪ ᐃᑲᔪᖅᓰᖏᖕᓄᑦ ᒥᑭᓐᓂᖅᓴᓄᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨᒃᑯᖅᑲᐃ ᐃᒃᑯᐊ ᐃᒡᓗᑖᖅᑎᑦᑎᓂᖅ ᓇᓕᐊᒃ 

ᓯᕗᓪᓕᐅᔾᔭᐅᓗᓂ ᐃᒡᓗᑖᖅᑎᑕᐅᓂᐊᕐᒪᖔᑦ ᓇᓕᐊᒡᓗ ᑭᖑᓪᓕᐅᓗᓂ, ᖃᓄᕐᓕ ᑕᒪᓐᓇ ᑲᒪᒋᔭᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᓄᓕᕆᔨᓄᑦ ᐃᓪᓗᔅᓴᐃᑦ ᑕᑉᐹᓂ ᖁᑦᑎᓂᖅᐹᒥᐅᖃᑕᐅᔪᐃᑦ ᐃᓪᓗᑖᕆᐊᖃᕐᓂᖏᑦ. ᑖᓐᓇᓗ 

ᑕᐃᒪᐃᖏᓐᓇᙳᓱᑦᑐᖅ ᓄᓇᓖᑦ ᐃᓚᖏᑦ ᐃᓪᓗᖃᙱᑦᑎᐊᒻᒪᕆᑦᑑᔮᖃᑦᑕᕐᒥᒻᒪᑕ ᐊᑐᐃᓐᓇᐅᒪᔪᓂᑦ. ᐊᒻᒪᓗ 

ᐅᖃᐅᓯᕆᓚᐅᕋᒃᑯ ᐃᓚᖏᑦ ᐃᓄᓕᕆᔩᑦ ᐊᐅᓪᓚᕋᐃᒻᒪᑕ ᐃᓛᓐᓂᒃᑯᑦ ᐊᑐᐃᓐᓇᐅᒍᓐᓃᖃᑦᑕᖅᐸᒻᒥᒻᒪᑕ. ᑭᓯᐊᓂ, 

ᑖᓐᓇ ᖁᑦᑎᓂᖅᐹᖑᑏᓐᓇᖅᑐᖅ ᐃᓄᓕᕆᔩᑦ ᑕᐃᒫᔅᓴᐃᓐᓇᖅ ᐋᓐᓂᐊᓯᐅᖅᑎ ᖁᑦᑎᓂᖅᐹᖑᖃᑕᐅᕙᒻᒥᒻᒪᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᑐᐃᓐᓇᐅᙱᑦᑐᕈᓘᔪᒃᓴᐅᖕᒪᑦ. ᒪᒃᐱᖅᑐᒐᖅ 7 ᑖᒃᑯᐊ 

ᑐᑭᒧᐊᕈᑏᑦ ᐃᓗᓕᖏᓐᓃᑦᑐᑦ ᐱᐅᓂᖅᐹᖑᑎᑦᑎᓇᓱᓐᓂᕐᒧᑦ ᐊᐅᓚᑦᓯᔨᒥᒃ ᐱᑕᖃᕐᒪᑦ. ᖃᓄᐃᑦᑐᓂᒃ ᑖᓐᓇᖃᐃ 

ᐃᖅᑲᓇᐃᔮᖃᖃᑦᑕᕐᓂᐊᖅᐸ ᓄᑖᖑᖕᒪᖔᕐᓘᓐᓃᑦ ᑖᓐᓇ ᐃᖅᑲᓇᐃᔮᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᔪᓐᓇᖁᓪᓗᒍ ᖃᓄᐃᔅᓴᙱᒃᑯᔅᓯ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᐅᓂᖅᐹᖑᑎᑦᑎᓇᓱᓐᓂᕐᒧᑦ ᐊᐅᓚᑦᓯᔨ 

ᐱᔭᒃᓴᖅᑖᖅᑎᑕᐅᓯᒪᕗᖅ ᓄᓇᕗᑦ ᐃᓗᐊᓂ ᓯᓚᑖᓂᓗ ᓱᕈᓰᑦ ᐸᖅᑭᔭᐅᓂᖏᖕᓂᒃ. ᒫᓐᓇ ᐋᖅᑭᒃᓱᐃᕙᓪᓕᐊᒐᑦᑕ 

ᐱᐅᓂᖅᐹᖑᑎᑦᑎᓇᓱᖕᓂᕐᒧᑦ ᑐᕌᖓᔪᓂᒃ. ᑕᐃᒃᑯᐊ ᓄᓇᕗᑦ ᓯᓚᑖᓃᑦᑐᑦ ᒪᓕᒃᓯᒪᒐᓗᐊᕐᒪᖔᑦ ᑖᒃᑯᓂᖓ 

ᒪᓕᒋᐊᓕᖕᓂᒃ ᒪᓕᒐᓂᒡᓗ ᐊᒻᒪᓗ ᓱᕈᓯᕐᓄᑦ ᐱᔨᑦᑎᕋᑏᑦ ᒪᓕᒐᕐᔪᐊᖅ ᒪᓕᒃᖢᒍ ᒫᓐᓇ ᑖᓐᓇ 

ᐃᓐᓄᒃᑕᐅᓯᒪᓕᖅᑐᖅ ᐃᓄᓕᕆᔨᐅᓂᕐᒧᑦ ᓇᓗᓇᐃᒃᑯᑕᓕᖕᒧᑦ ᑕᐃᒪᐃᑦᑐᓕᕆᔨᐅᖃᑦᑕᖅᓯᒪᔪᒥᒡᓗ. 

 

ᓇᐅᑦᑎᖅᑐᖅᓯᖃᕆᐊᖃᕐᓂᖅ ᑕᒪᓐᓇ ᐊᑐᕆᐊᖃᓪᓚᕆᒐᓱᒋᓚᐅᖅᑕᕗᑦ ᓄᓇᕗᑦ ᓯᓚᑖᓂ ᓄᓇᕗᒻᒥᓗ. 

ᑕᐃᒪᐃᑦᑐᓕᕆᔨᐅᕗᖅ.  

 

ᒪᓕᒃᑕᐅᑦᑎᐊᕋᓗᐊᕐᒪᖔᑦ ᑕᐃᒃᑯᐊ ᒪᓕᒋᐊᓖᑦ ᒪᓕᒐᒡᓗ. ᐊᒻᒪ ᐃᓕᓐᓂᐊᖅᑎᑦᑎᓂᖅ ᑕᒪᓐᓇ 

ᑲᔪᓰᓐᓇᖃᑦᑕᖁᓪᓗᒍ ᐃᓄᓕᕆᓂᖅ ᐱᔾᔪᑎᒋᓪᓗᒍ. ᑖᒃᑯᓄᖓᓗ ᑕᒪᒃᑯᐊ ᐃᓕᓐᓂᐊᕈᑏᑦ 

ᐊᑐᐃᓐᓇᕈᖅᑎᑕᐅᕙᒃᖢᑎᒃ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓗᕆᐊᓇᙱᓛᖅ ᐅᖃᕆᐊᒃᓴᖅ ᑕᒪᒃᑯᐊ ᐅᓄᖅᑐᑦ ᐱᔾᔪᑎᒋᔭᖏᑦ 

ᑕᕝᕙᓂ ᐊᑲᐅᙱᓕᐅᕈᑎᑲᓪᓚᖕᓂᒃ ᐱᔾᔪᑎᖃᖅᐹ? ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐃᓚᒋᔭᐅᓚᐅᖅᓯᒪᒐᓗᐊᖅᑎᓪᓗᒍ ᑲᒪᖕᒪᑕ ᑕᐃᒃᑯᓂᖓ ᐸᖅᑭᔭᐅᓂᕆᖃᑦᑕᖅᑕᖏᓐᓄᑦ ᓱᕈᓰᑦ ᐊᑦᑕᕐᓇᖅᑐᒦᑦᑐᑦ. 

 

ᐅᓄᖅᑐᑦ ᐃᓚᖏᓪᓗ ᐊᖓᔪᖅᑲᐅᑏᑦ, ᐃᖅᑲᓇᐃᔭᖅᑏᑦ, ᐊᐅᓚᑦᑎᔩᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓕᓴᕆᔭᐅᔾᔪᑎᖃᓚᐅᙱᒻᒪᑕ ᐃᓄᓕᕆᔨᐅᓂᕐᒧᑦ, ᖃᐅᔨᒪᖏᓐᓇᒥᒃ ᖃᐅᔨᒪᓚᐅᙱᑦᑐᑦ.  

 

ᐱᔾᔪᑎᒋᒡᓗᒍ ᒥᓂᔅᑐᒧᑦ ᐊᐱᖅᑯᑎ, ᖃᔅᓰᑦ ᑖᒃᑯᐊ ᐊᐅᓚᑦᑎᔨᓂᒃ ᐃᖅᑲᓇᐃᔭᖅᑎᐅᔪᑦ, ᐊᖏᔪᖅᑳᖑᔪᑦ 

ᐃᖅᑲᓇᐃᔭᖅᑏᑦ ᐃᓕᓴᕆᔭᐅᔾᔪᑎᖃᕆᐊᖃᖅᐸᑦ ᐃᓕᓐᓂᐊᖅᓯᒪᔭᖏᓐᓂᒃ ᐃᓄᓕᕆᔨᐅᓂᕐᒧᑦ ᐊᒻᒪ 

ᐃᓄᓕᕆᔨᐅᔪᒪᓗᑎᒃ, ᐊᒻᒪ ᐃᓕᓴᕆᔭᐅᔾᔪᑎᖃᕐᓗᑎᒃ ᓯᓚᑦᑐᓴᕐᕕᖕᒥᑦ ᑕᒪᒃᑯᓂᖓ, ᑕᒪᒃᑯᓄᖓ ᐊᓯᖏᓐᓄᑦ 

ᐃᓐᓄᒃᑕᐅᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖃᓄᐃᔅᓴᖏᒃᑯᕕᑦ ᑐᖏᓕᕋ ᑖᔅᓱᒥᖓ ᑭᐅᖁᓪᓗᒍ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᐅᓪᔅᕗᐊᔅ. 

 

ᐃᐅᓪᔅᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐊᔭᕋ ᒪᓕᒡᓗᒍ, ᑕᒪᒃᑯᓂᖓ ᑭᐅᔪᒫᖅᐸᕋ. 

ᐊᒡᒍᖅᑐᓯᒪᓂᕐᒥᒃ ᐊᖏᔪᖅᑳᖑᔪᑦ ᐃᓕᓴᕆᔭᐅᔾᔪᑎᖃᕆᐊᓖᑦ, ᐃᓕᓐᓂᐊᖅᓯᒪᓂᖓᓂᒃ ᐊᒻᒪ ᓄᓇᕗᒥ 

ᑐᑭᒧᐊᑦᑎᑦᑎᔨ ᐊᒡᒍᖅᑐᓯᒪᓂᕐᒥᒃ ᑐᑭᒧᐊᑦᑎᑦᑎᔨ ᓯᓚᑖᒎᖓᔪᑦ. ᑖᒃᑯᐊ ᐊᐅᓚᑕᐅᔪᓂᒃ ᒥᐊᓂᖅᓯᔪᑦ 

ᐱᖁᔭᕐᔪᐊᑎᒍᑦ ᑕᒪᒃᑯᐊ ᑎᒃᑯᐊᖅᑕᐅᓯᒪᒻᒪᑕ. ᐅᖃᐅᔾᔨᒋᐊᖃᖃᑦᑕᖅᑐᑦ ᖃᓄᐃᓕᐅᖅᑐᖃᓚᐅᖅᑎᓪᓗᒍ, 

ᖃᐅᔨᓴᖅᑎᐅᖃᑦᑕᕐᓂᐊᕐᒪᑕ ᑖᓐᓇ ᐃᓕᓴᕆᔭᐅᔾᔪᑎᖃᕆᐊᖃᖅᑐᖅ.  

 

ᑭᓯᐊᓂ ᓇᓗᓇᐃᖅᓯᒪᓪᓚᕆᖅᑰᖏᑦᑐᖅ ᐃᓄᓕᕆᔨᒃᑯᓐᓄᑦ. ᑭᓯᐊᓂᓕ ᐅᖃᐅᑎᔪᓐᓇᖅᑕᕆᑦ ᑖᓐᓇ ᑐᖏᓕᖓ 

ᒥᓂᔅᑕ, ᑐᖏᓕᖓ ᑕᐃᒪ ᐃᓄᓕᕆᔨᐅᓕᒪᓗᓂ ᐊᒻᒪᓗᑦᑕᐅᖅ ᑖᓐᓇ ᓄᓇᕗᓕᒫᒧᑦ ᖁᕝᕙᓯᓐᓂᖅᓴᒥᑦ 

ᐃᓕᓴᕆᔭᐅᔾᔪᑎᖃᕐᓗᑎᒃ ᐊᒡᒍᑐᖅᓯᒪᓂᕐᒥᒃ ᐃᖅᑲᓇᐃᔭᖅᑎᑭᑦᓴᕐᒪᑕ ᒫᓐᓇᐅᔪᖅ. ᑭᓯᐊᓂ ᑕᐃᒃᑯᐊ ᐃᓚᖓᑦ 

ᑐᑭᒧᐊᑦᑎᑦᑎᔨᐅᔪᖅ, ᐃᖅᑲᓇᐃᔭᖅᑎᐅᖃᑕᐅᔪᖅ ᐃᓄᓕᕆᔨᐅᓂᕐᒧᑦ ᐃᓕᓴᕆᔭᐅᔾᔪᑎᖃᙱᑦᑐᖅ ᑭᓯᐊᓂ ᐊᓯᖏᑦ 

ᐃᓕᓴᕆᔭᐅᔾᔪᑎᖃᖅᑐᖅ ᐃᓄᓕᕆᔨᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᕈᒪ, ᐊᐱᖅᑯᑎᖃᓚᐅᖅᓯᒪᒻᒥᒐᒪ ᐅᑭᐊᒃᓵᖅ 

ᑎᒥᑕᖃᕐᒪᖔᑦ ᑕᖅᑳᖔᖅᑐᓂᒃ ᓇᐅᑦᓯᖅᑐᖅᑎᐅᖃᑦᑕᖅᑐᓂᒃ ᐃᓄᓕᕆᔨᒃᑯᑦ ᑕᒪᒃᑯᐊ ᑭᐅᔪᓐᓇᑦᑎᐊᖁᓪᓗᒋᑦ, 

ᓵᑕᒃᓴᐅᔪᓐᓇᖁᓪᓗᒋᑦ, ᑕᑎᒋᔭᐅᔪᓐᓇᖅᑐᓂᒃ ᑕᒪᒃᑯᓂᖓ. 

 

ᑭᒡᒍᓯᓴᑕᖃᐅᓚᐅᖅᓯᒪᔪᖅ, ᐋᒃᑳᖅᑰᓚᐅᖅᓯᒪᔪᓯ ᑕᐃᔅᓱᒪᓂ. ᐃᓚᒋᓪᓗᓂᐅᒃ ᑕᒪᑐᒪᓇ ᐅᐸᓗᖓᔭᐃᔭᐅᑎᓄᑦ 

ᐸᕐᓇᐅᑎᓕᐅᕐᓂᖅ ᐊᐅᓚᔾᔭᐃᔾᔪᑎᒃᓴᓄᓪᓗ. ᑖᒃᑯᐊ ᓅᑦᑎᕙᓪᓕᐊᓂᐊᖅᐸ ᑕᐃᒪᐃᑦᑐᒥᒃ, ᑎᒥᒥᒃ ᓴᖅᑭᔪᒫᖅᐱᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓲᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᑖᒃᑯᐊ, ᐸᕐᓈᕆᔪᖅ ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓕᐊᓇᐃᕌᓗᖔ ᑐᓴᖅᑐᐊᓐᓅᒐᒪ ᑕᐃᒪᓐᓇ. ᐅᑎᕐᕕᒋᓗᒍ ᑕᐃᒃᑯᐊ ᐃᓚᖏᑦ 

ᒫᓐᓇᕐᓂᓴᐅᔪᖅ ᐊᐅᔾᔭᑦᑕᐅᕋᑖᕐᓂᑯᐃᑦ. ᐱᓕᕆᕕᓯ ᐃᓄᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᖔᑕ 

ᐃᖅᑲᓇᐃᔭᖅᑎᑖᕐᓂᕐᒥᒃ ᐊᓯᔾᔨᖅᑐᖃᖅᑎᓪᓗᒍ ᐊᐅᓚᑦᑎᔨ ᐊᖏᔪᖅᑳᖅ, ᐅᓄᑲᒡᓚᑦᑐᓂᒃ ᐊᓯᔾᔨᖅᑐᖃᖅᐸᓪᓕᐊᖕᒪᑦ. 

ᒫᓐᓇ ᐊᓯᔾᔩᕙᓪᓕᐊᒐᔅᓯ, ᐊᓯᔾᔨᖅᑕᐅᕙᓪᓕᐊᔪᓂᒃ, ᐃᓛ ᐊᖏᔪᖅᑳᖃᕈᓐᓇᕐᒪᖔᔅᓯ ᐅᐸᓗᖓᐃᔭᐅᑏᑦ 

ᐸᕐᓇᐅᑎᖏᑦ ᒪᓕᑦᑕᐅᕙᒡᓕᐊᒡᓗᑎᒃ. ᐊᒃᓱᐊᓗᒃ ᐊᖏᔪᐊᓗᖕᒥᒃ ᐊᓯᔾᔩᓂᐊᕐᒪᑕ, ᑕᐃᒃᑯᐊ ᐊᐅᓚᑦᑎᔨᐅᔪᖅ 

ᑕᒪᒃᑯᓄᖓ ᐊᓯᔾᔨᖅᑕᐅᕙᓪᓕᐊᔪᓄᑦ ᑲᒪᔨᐅᔪᖃᕐᓗᓂ ᒫᓐᓇᐅᔪᖅ ᓇᐅᑦᑎᖅᓱᕐᓗᓂ ᒫᓐᓇ, ᓯᕗᓂᒃᓴᐅᓂᐊᖅᑐᓂᒡᓗ 

ᓇᐅᑦᑎᖅᓱᐊᖃᕐᓗᓂ, ᐱᓕᕆᓗᓃᓛᒃ.  

 

ᑕᒪᒃᑯᓂᖓ ᐋᖅᑭᑦᓱᐃᑎᓪᓗᓯ ᑎᒥᖁᑎᒋᔭᓯ ᐱᓕᕆᕕᓯᓐᓄᑦ ᐋᖅᑭᒋᐊᖅᑕᐅᓗᒍ, ᑕᒪᓐᓇ ᐃᓱᒪᒃᓴᖅᓯᐅᕈᑕᐅᒋᕚ?  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓲᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐄ.  

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓕᑦᑎᐊᑉᐳᖓ ᓇᐃᑦᑐᒥᒃ ᑭᐅᔪᐊᓐᓅᖓᕕᑦ. ᐊᒻᒪᓗᑦᑕᐅᖅ ᒫᓐᓇᓕ ᑐᐊᕕᑲᑕᓕᑉᐳᖓ, 

ᐊᐱᖅᑯᑎᒃᓴᕆᓂᐊᖅᑕᓐᓄᑦ.  

 

ᐃᒻᒪᖄ ᑭᖑᓪᓕᕐᒥᒃ ᐊᐱᖅᑯᑎᒋᓂᐊᖅᑕᕋ ᑖᓐᓈ, ᐊᑐᓕᖅᑎᑕᐅᕙᓪᓕᐊᔪᓂᖓᕐᓂᖓᓄᑦ ᐸᕐᓇᐅᑎ ᑕᐃᓐᓇ 

ᓴᖅᑭᑕᐅᔭᕆᐊᖃᕐᓂᐊᕐᒥᒻᒪᑦ ᐸᕐᓇᐅᑏᑦ ᐱᖃᓯᐅᔾᔨᓗᒍ, ᐋᖅᑭᒃᓱᖅᓯᒪᓂᖓᑕ ᐸᕐᓇᐅᑎᒋᓂᐊᖅᑕᖓ. ᑖᓐᓇ 

ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑏᑦ. ᐊᒃᓱᑲᓪᓚᒃ ᐸᕐᓇᐅᑎᖃᕐᓂᐊᖅᐹ? ᑎᑭᐅᑎᓯᒪᓗᓂ ᒐᕙᒪᐅᖃᑎᒌᑦ 

ᐱᓕᕆᕕᖏᓐᓄᑦ ᐱᓕᕆᖃᑎᒋᔭᖏᓐᓄᓪᓗ ᑎᑭᐅᑎᓗᒍ ᑕᐅᓄᖓ ᐃᓄᖕᓄᑦ, ᐃᓄᐃᑦ 

ᐃᖅᑲᓇᐃᔭᖅᑕᐅᕙᓪᓕᐊᔪᓂᒃ ᑭᐅᔪᓐᓇᖁᓪᓗᒋᑦ, ᓵᑕᒃᓴᐅᔪᓐᓇᖁᓪᓗᒋᑦ ᑮᓇᐅᔭᖅᑐᕈᑎᒃᓴᖃᕐᒪᖔᑕ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓲᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᐅᖃᐅᓯᕆᖅᑲᐅᔭᕗᑦ ᐱᓕᕆᖃᑎᒋᒋᐊᖃᙳᓱᑦᑕᕗᑦ ᑖᓐᓇ ᐸᕐᓇᐅᑎ ᑲᔪᓯᑎᒋᐊᒍᓐᓇᖁᓪᓗᒍ. ᑖᒃᑯᐊ 

ᐋᖅᑭᓱᑉᐸᓕᐊᒋᐊᖃᕐᓂᐊᕐᖓᑕ ᑕᐃᒃᑯᐊ ᐱᓕᕆᖃᑎᒋᓗᒋᑦ. ᐊᒻᒪᓗ ᑮᓇᐅᔭᖅᑑᑎᒋᒐᔭᖅᑕᖓ ᐃᓗᐊᓂ 

ᐊᑐᕈᓐᓇᕈᑦᑕ ᐱᐅᓂᖅᓴᐅᒐᔭᖅᑐᖅ, ᑭᓯᐊᓂ ᑐᔅᓯᕋᕆᐊᖃᕐᓂᕈᑦᑕ ᓴᖅᑭᖃᕋᔭᕐᒥᔪᖅ ᑕᕝᕘᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᔪᒪᓪᓗᒍ ᐅᓇ, ᓇᒻᒥᓂᖃᕐᓂᕐᒧᑦ ᐸᕐᓇᐅᑎᒥ ᒪᑉᐱᖅᑐᒐᖓᓂ 

163, ᕿᒥᕐᕈᓂᖃᕐᓂᐊᖅᓯᒪᓂᖅ 2023-2024 ᐃᓐᓇᕐᓄᑦ ᓂᕿᖃᖅᑎᑦᑎᓂᕐᒥᒃ ᓂᕿᓂᒃ, ᐃᓄᐃᑦ ᓂᕿᖏᓐᓂᒃ.  

 

ᑕᐃᒪᓕ ᐃᓕᔅᓯ ᐃᓄᓕᕆᔨᒃᑰᓪᓗᓯ, ᐅᖃᖅᓯᒪᒻᒪᓂᓛᒃ ᐆᒪᔪᕐᓂᐊᖅᑎᒃᑯᒋᔭᖏᓐᓂᒃ ᓄᓇᓕᓐᓂ ᐱᓕᕆᖃᕐᓂᕐᒥᒃ 

ᐊᐱᖅᓱᓂᕐᒥᓪᓗ ᐊᒻᒪ ᖃᓄᖅ ᐃᓱᒪᒋᔭᖏᓐᓂᓪᓗ ᑐᓴᕐᓂᕐᒥᑦ, ᑖᓐᓇᐅᑕᕐᒪᑦ.  

 

ᑕᕝᕙᓂ 2024-2025 ᑕᑯᓪᓗᒍ ᑖᓐᓇ ᖃᓄᐃᓕᖓᓕᖅᑳ ᓱᑯᑦᑎᐊᓃᑉᐸ? ᐃᓛᒃ ᓯᕗᓪᓕᐅᔾᔭᐅᖃᑕᐅᓂᐊᖅᓯᒪᓂᖓ 

ᓇᓗᓇᐃᖅᑕᐅᓯᒪᓂᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐅᖃᐅᓯᕆᓯᒪᒐᑦᑎᒍ ᑕᐃᒪᖓᑦ ᑎᓕᔭᐅᓯᒪᓂᕗᑦ ᐱᔾᔪᑎᒋᓪᓗᒍᔭ ᐱᕙᓪᓕᐊᔪᓕᕆᔨᒃᑯᑦ ᑖᔅᓱᒥᖓ 

ᐱᓕᕆᖃᑎᒋᓯᒪᒻᒥᔭᕗᑦ, ᖃᓄᖅᑑᕈᑎᔅᓴᑲᓐᓂᕐᒥᒃ ᓄᓇᓕᓐᓄᑦ ᐊᑦᑐᐊᒍᓐᓇᓂᔅᓴᒥᒃ ᓂᕿᓂᒃ 

ᐊᑐᐃᓐᓇᖃᑦᑎᑦᑎᒐᓱᐊᕐᓂᒃᑯᑦ, ᐆᒪᔪᕐᓂᐊᖅᑎᒃᑯᑎᒍᓘᓐᓃᑦ.  

 

ᑖᒃᑯᐊ ᑲᔪᓯᕙᓪᓕᐊᓯᒪᔪᐃᑦ. ᑖᓐᓇᑦᑕᐅᖅ ᐅᖃᐅᓯᕆᓯᓐᓈᕐᓗᒍ, ᐃᖅᑲᓇᐃᔭᖅᑎᖁᑎᓐᓂᒃ 

ᐳᓚᕋᖅᑐᖃᖅᐸᓪᓕᐊᓯᒪᒻᒥᔪᖅ ᐃᓐᓇᕐᓂᒃ ᐊᐱᖅᓱᕐᓗᑎᒃ ᖃᓄᒃᑲᓐᓂᖅ ᐋᖅᑭᒋᐊᖅᑐᔅᓴᐅᒻᒪᖔᑕ ᐊᒻᒪᓗ 

ᐊᐱᖅᓱᖅᑕᐅᖃᑦᑕᖅᓯᒪᓗᑎᒃ ᑖᒃᑯᐊ ᐃᓐᓇᐃᑦ, ᐃᓚᖏᑦ ᒥᑦᑎᒪᑕᓕᒻᒥ, ᐃᒃᐱᐊᕐᔪᒻᒥ ᐊᒻᒪ ᐃᖃᓗᓐᓂ. ᑖᒃᑯᐊᓗ 

ᖃᓄᒃᑲᓐᓂᖅ ᐊᑐᐃᓐᓇᐅᒪᒃᑲᓐᓂᕐᕕᐅᔪᓐᓇᕐᒪᖔᑕ ᒪᑯᓂᖓ ᐃᓄᒃᓯᐅᑎᓂᒃ ᑭᖒᒪᒋᓂᖅᐹᕆᖃᑦᑕᖅᑕᖏᓐᓂᒃ, 

ᐃᓛᒃ ᑕᒪᒃᑯᓂᖓ ᓂᕿᖃᓪᓚᕆᓲᖑᒻᒪᑕᓕ.  

 

ᖃᓄᒃᑲᓐᓂᖅ ᐋᖅᑭᒋᐊᖅᑐᔅᓴᐅᒻᒪᖔᑕ ᒐᕙᒪᐅᓗᑕ ᑖᓐᓇ ᑕᕝᕙ ᑲᔪᓯᓯᒪᔪᖅ ᑕᕝᕘᓇ ᐊᒻᒪᓗ ᐸᕐᓈᕆᔭᖃᕐᒥᔪᒍᑦ 

ᐃᒡᓗᓕᒻᒧᑦ ᐊᒻᒪ ᕿᕙᓪᓕᕐᒧᑦ, ᕿᑎᕐᒥᐅᓄᓪᓗ ᑕᐃᒫᔅᓴᐃᓐᓇᖅ ᐃᓐᓇᕐᓂᒃ ᐊᐱᖅᓱᖃᑦᑕᕐᓗᑕ ᑕᐃᒫᒃ ᖃᓄᖅ 

ᐋᖅᑭᒋᐊᒃᑲᓂᖅᑐᔅᓴᐅᒻᒪᖔᑕ. ᑖᓐᓇᓗ ᑲᑎᖅᓱᖅᑕᐅᓚᐅᖅᑎᓪᓗᒍ ᑖᕙᓂ ᐅᑭᐅᖅ ᓴᖅᑭᕐᓂᐊᖅᓯᒪᔪᖅ, ᕼᐃ 

ᐅᐱᕐᖔᒧᑦ ᓅᑕᐅᓯᒪᔪᖅ ᐱᔭᕇᖏᓗᐊᖅᓯᒪᒻᒪᑦ ᐅᓂᒃᑳᓕᐊᖑᔪᑦ ᑖᒃᑯᐊ ᐳᓚᕋᕐᓃᑦ 

ᖃᓄᐃᑉᐸᓪᓕᐊᓂᕆᓯᒪᓚᐅᖅᑕᖏᑦ ᐃᓐᓇᕐᓂᒃ ᑐᓴᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐃᖏᕐᕋᑎᑕᐅᓂᖓ ᓴᒃᑯᑕᐅᓯᒪᙱᓐᓂᖓ ᐃᓕᔅᓯᑎᒍ 

ᑐᓴᕈᒥᓇᑦᑎᐊᖅᑐᖅ. ᐊᑏ, ᑲᔪᓯᔭᐅᖏᓐᓇᓂᐊᖅᐳᖅ ᓴᒃᑯᐃᔭᐅᑦᑕᐃᓕᓕ. ᑕᒪᒃᑯᐊ ᐃᑲᔪᕐᓂᕆᕙᑦᑕᓯ 

ᐃᓄᓕᕆᔨᒃᑯᑎᒍᑦ ᓄᓇᓕᖕᓂ ᐃᒫᒃ ᒪᑭᑉᐹᓪᓕᖅᑎᑦᑎᓯᒪᖃᑦᑕᕐᒪᑦ. ᑕᒪᒃᑯᐊ 

ᐃᑲᔪᖅᑎᔅᓴᖃᙱᓪᓚᕆᑦᑎᐊᒻᒪᕆᑦᑐᓄᑦ ᖁᔭᓈᖅᑕᐅᓯᒪᔪᓄᓪᓘᓐᓃᑦ. ᓵᙵᕕᐅᖃᑦᑕᕐᓂᖅ ᐃᑲᔪᕈᒪᓂᕆᔭᓯ 

ᐱᐅᔪᒥᒃ ᓴᖅᑭᖅᑐᖃᖃᑦᑕᖅᓯᒪᒻᒥᒻᒪᑦ ᑭᖑᓂᐊᒍᑦ ᖁᕕᐊᓇᓚᐅᙱᒃᑲᓗᐊᖅᑐᓂ. ᐃᓄᓕᕆᓂᕐᒧᑦ 

ᐃᑲᔪᕋᓱᐊᖃᑦᑕᖅᓯᒪᓪᓗᓂ ᖃᐅᔨᓇᖃᑦᑕᕐᒪᑦ. ᐱᐅᓂᖏᑦ ᑕᒪᒃᑯᐊ ᐱᐅᔫᖃᑦᑕᕐᖓᑕ ᐊᐅᓚᑦᑎᓂᕆᕙᑦᑕᓯ 

ᐋᓐᓂᓇᖅᑐᖃᖅᐸᑦᑑᒐᓗᐊᑦ ᐊᐃᑦᑖᕈᓯᓐᓇᖅᑐᖃᖅᐸᒃᑲᓗᐊᖅᑐᑎᓪᓗ.  

 

ᑭᓯᐊᓂᓕ, ᐆᒥᖓᑦᑕᐅᖅ ᑕᕝᕗᖓ, ᐅᖃᐅᑎᒋᐊᕐᓂᐊᖃᙵ, ᐃᒃᓯᕙᐅᑖᖅ, ᐊᒃᑐᐊᒻᒪᖔᖅ ᑕᐃᒃᑯᐊ ᐅᕝᕙᓗᑭᐊᖅ 

ᐊᕙᓂᖔᖅ ᐱᓕᕆᐊᕆᓂᐊᖅᑕᑎᓐᓂᒃ ᐊᒃᑐᐊᓂᐊᖅᑰᖅᑐᒥᒃ ᐊᐱᖅᑯᑎᖃᕈᒪᓪᓗᖓ ᑕᒪᒃᑯᐊ 

ᐋᓐᓂᐊᕕᓕᐊᖅᐸᑦᑐᓄᑦ ᐃᓄᓕᕆᔨᒃᑯᑎᒍᑦ ᑕᐅᓇᓂ ᖃᓪᓗᓈᓃᑎᓪᓗᒋᑦ ᐋᑕᐅᓂᕆᕙᑦᑕᖏᓐᓄᑦ, ᑕᒪᓐᓇ 

ᑐᓴᐅᒪᑎᑦᑎᔾᔪᑕᐅᑦᑎᐊᖃᑦᑕᕐᒪᖔᖅ. ᐃᓄᓕᕆᔨᒃᑯᖏᑦ ᑕᐅᓇᓂ ᖃᓪᓗᓈᓂ ᐃᓕᔅᓯᓐᓄᑦ ᐃᓄᒃ ᑕᒫᖔᖅᓯᒪᔪᖅ 

ᑕᐅᓇᓃᑲᐃᓐᓇᑐᐃᓐᓇᖅᑐᖅ ᐋᑕᐅᓯᒪᓕᖅᑎᓪᓗᒍ. ᑐᓴᐅᒪᔾᔪᑎᑎᒍᑦ ᐃᒃᐱᒋᔭᐅᑦᑎᐊᕐᒪᖔᔅᓯ 

ᐋᑕᐅᔪᖃᖅᑐᒥᓂᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐅᑎᕐᕕᒋᒃᑲᓐᓂᑲᐃᓐᓇᕐᓗᒍ ᐊᐱᖅᑯᑎᒋᕋᑖᖅᑕᐃᑦ 

ᐃᓐᓇᐃᑦ ᒥᔅᓵᓄᑦ. ᑖᓐᓇᑦᑕᐅᖅ ᐃᕕᖅᑎᖃᐅᓯᑎᑦᑎᐊᖅᓯᒪᕕᐅᑎᒻᒥᒻᒪᑦ ᑖᓐᓇ ᐅᓂᒃᑲᖅ ᓴᖅᑭᖅᑕᐅᓚᐅᖅᑐᖅ 

ᐃᓐᓇᕐᓄᑦ ᐸᕐᓇᐅᑎ. ᑕᐃᓐᓇ ᐅᓂᒃᑳᓕᐊᖑᓚᐅᖅᑐᖅ ᑕᕝᕗᖓ ᐱᓕᕆᖃᓯᐅᑎᔭᑦᑕ ᐃᓕᓚᒋᒻᒥᒻᒪᒍ ᑕᐃᑰᓇ.  

 

ᐊᐱᕆᔭᐅᓚᐅᕋᒪ ᐃᑉᐸᔅᓴᖅ ᑕᐃᑰᓇ ᐸᕐᓇᐅᑎᒃᑯ ᖃᓄᖅ ᐃᓄᓕᕆᔨᒃᑯᑦ ᐃᑲᔪᕋᓱᐊᕐᒪᖔᑕᑦᑕᐅᖅ ᖃᓄᖅ 

ᐱᓕᕆᖃᑕᐅᒻᒪᖔ. ᑕᐃᓐᓇ ᑕᐃᑯᖓ ᐃᓕᖅᑲᓯᐅᑎᓯᒪᑐᐃᓐᓇᑦᑎᐊᖅᑐᖅᑕᐅᖅ, ᑕᐃᓐᓇ 

ᐱᓕᕆᐊᕆᕙᓪᓕᐊᓪᓗᒍᑦᑕᐅᖅ ᐃᓄᓕᕆᔨᒃᑯᑎᒍᑦ. 

 

ᑕᐃᒃᑯᐊ ᐊᐅᓪᓚᖅᓯᒪᔪᐃᑦ ᐃᓗᓕᖏᑦ ᑭᐅᑦᑎᐊᕈᓐᓇᓂᖅᓴᐅᒻᒪᑦ ᑐᖏᓕᕋ, ᖃᐅᓄᔅᓴᖏᒃᑯᔅᓯ ᑭᐅᖁᔭᕋᓗᐊᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᑦᑎᐊᕈᒃᑯ ᐊᐱᖅᑯᑎᒋᔭᖓ. ᑕᐃᒃᑯᐊ 

ᐃᒪᓐᓇᐃᓕᖃᑦᑕᕐᒪᑕ ᐃᓛᒌᑦ ᖃᓪᓗᓈᑦ ᓄᓇᖓᓃᑦᑎᓪᓗᒋᑦ ᕿᑐᕐᖓᖏᓐᓂᖅ ᐊᖅᓵᖅᑕᐅᑎᓪᓗᒍ, ᑖᓐᓇᐅᑉᐸᑦ. 

ᐱᓕᕆᖃᑎᒋᔭᕗᑦ ᑕᐃᒃᑯᐊ ᓱᕈᓯᓕᕆᔩᑦ ᐃᓄᓕᕆᔨᐅᔪᑦ ᖃᓪᓗᓈᑦ ᓄᓇᖓᓃᑦᑐᑦ. ᑖᒃᑯᐊᓗ ᑐᓴᖅᑎᑦᑎᖃᑦᑕᖅᑐᑦ 

ᑕᐃᒪᐃᑦᑐᖃᕐᓂᕌᖓᑕ ᐃᓚᒌᓪᓗ ᐃᑲᔪᖅᑐᖃᑦᑕᖅᑕᕗᑦ ᖄᒃᑲᓐᓂᐊᒍᓪᓗ, ᐃᒪᓐᓇᐃᓚᐅᑲᓲᖑᒻᒥᒻᒪᑕ 

ᑳᓐᑐᕌᑦᑕᐅᓯᒪᔪᑦ ᒪᓕᒐᕐᓂᐊᖅᑏᑦ ᑕᐅᓇᓃᑦᑐᖅ ᐃᑲᔪᖃᑦᑕᖅᓯᒪᔪᖅ. ᑕᒪᒃᑯᐊ ᓱᕈᓰᑦ ᐅᑎᖅᑎᑕᐅᖁᓪᓗᒋᑦ 

ᓄᓇᓕᖏᓐᓄᑦ, ᐃᓚᒋᔭᖏᓪᓗ ᐃᑲᔪᖅᑐᖅᑕᐅᖁᓪᓗᒋᑦ.  

 

ᑖᓐᓇ ᑕᐃᒪᐃᒐᔪᐃᑦᑐᒻᒪᕆᐊᓗᒃ, ᑭᓯᐊᓂ ᑕᐃᒪᐃᓚᐅᓲᖅ. ᑕᐃᒪᓐᓇᐃᓚᐅᓲᖑᖕᒪᑦ ᐃᓛᒌᑦ ᑕᐅᓄᖓ 

ᐃᓅᓕᓴᖅᑕᐅᔭᖅᑐᖅᑎᓪᓗᒋᑦ ᐊᐅᓪᓚᖅᑎᓪᓗᒋᑦ. ᑕᐃᒪᓐᓇ ᑕᐃᒪᐃᓐᓇᐃᓕᑲᓪᓚᒑᖓᑦ ᕿᑐᕐᖓᖏᓐᓂᒃ 

ᐊᖅᓵᖅᑕᐅᖃᕐᒪᑕ ᐃᓛᓐᓂᒃᑯᑦ. ᓱᕈᓯᓕᕆᔨᓄᑦ ᖃᓪᓗᓈᑦ ᓄᓇᖓᓐᓂ ᐊᒻᒪ ᐱᓕᕆᖃᑕᐅᖃᑦᑕᖅᑐᒍᑦ 

ᐱᓕᕆᖃᑎᖃᖃᑦᑕᕐᒥᔪᒍᑦ ᑖᒃᑯᐊ ᓱᕈᓰᑦ ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ ᐊᒻᒪ ᓄᓇᕗᒻᒧᑦ ᐅᑎᖅᑎᑕᐅᖁᓪᓗᒋᑦ. 

ᐃᓚᒋᔭᖏᓪᓗ ᑕᒪᒃᑯᐊ ᐃᑲᔪᖅᑐᖅᑕᐅᓪᓗᑎᒃ ᕿᑐᕐᖓᖃᖅᑐᓪᓗ ᐃᑲᔪᖅᑐᖅᑕᐅᓪᓗᑎᒃ. 

ᐃᒻᒪᖄ, ᑭᓯᐊᓂ ᐃᓱᒪᒐᔭᖅᑐᖓ ᐃᒃᓯᕙᐅᑖᖅ, ᐃᓛᓐᓂᒃᑯᑦ ᐃᓚᐅᑎᑕᐅᖏᑦᑎᓪᓗᒍ 

ᑕᐃᒪᓐᓇᐃᓕᓚᐅᓲᖑᔪᒃᓴᐅᔫᒐᓗᐊᖅ. ᐃᓚᐅᑎᓪᓗᑕᓕ ᑕᒪᓐᓇ ᐱᒻᒪᕆᐊᓘᑎᖃᑦᑕᖅᑕᕗᑦ ᐃᓄᓕᕆᔨᒃᑯᓐᓂᒃ 

ᐱᔨᔅᓯᖅᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗᑕ, ᑖᓐᓇ ᓇᓗᓇᐃᔭᑦᑎᐊᕈᓐᓇᕋᑖᕋᕕᐅᒃ 

ᐊᐱᖅᑯᑎᒋᕋᑖᖅᑕᓐᓄᑦ. ᐅᕗᖓ ᓴᖑᒋᐊᖔᕈᒪᓪᓗᖓ, ᑕᕝᕙᓂᒃᑕᐅᖅ 2023-2024-ᒧᑦ ᐸᕐᓇᐅᑎᓂᒃ 

ᓯᕗᓪᓕᐅᑎᒍᒪᔭᔅᓯᓐᓂᒃ ᑕᑲᓇᓂ ᑭᖑᓪᓕᖅᐹᖓᓂᒃ  

ᓇᓗᓇᐃᖅᓯᒪᓪᓗᓂ ᐃᓄᓕᕆᔨᒃᑯᑦ ᒪᑯᓂᖓ ᐃᓐᓇᕐᓂᒃ ᐃᑲᔪᕐᓂᕐᒥᒃ ᐃᑲᔪᕈᑎᒃᓴᓄᑦ ᑕᐃᑲᓂ ᑖᓐᓇ 

ᓇᓗᓇᐃᖅᓯᒪᒻᒪᑕᑦ $3-ᒥᓕᐊᑦ ᑮᓇᐅᔭᖅᑐᕈᑎᔅᓴᐅᔪᓐᓇᕋᔭᕐᓗᑎᒃ ᑕᒪᒃᑯᓄᖓ ᐃᑲᔫᑎᔅᓴᐅᔪᓐᓇᖅᑐᑦ ᐃᓐᓇᕐᓄᑦ 

ᐅᖅᓱᐊᓗᒻᒧᑦ ᐃᑲᔫᑎᔅᓴᐅᒐᔭᖅᑐᒥᒃ. 

 

ᑕᐃᒪᓕ ᑖᓐᓇ ᑕᕝᕙᓂ 2024-2025−ᒥ ᖃᓄᖅ ᐱᕚᓪᓕᑲᓐᓂᖅᓯᒪᑎᖃᓯᐅᔾᔭᐅᒻᒪᖔᑦ ᐱᓗᐊᙳᐊᕐᒥᔪᖅ 

ᐅᖅᓱᐊᓗᒃ ᐊᑭᑦᑐᕆᐊᖅᑕᐅᓚᐅᖅᑎᓪᓗᒍ ᑲᓐᓂᕇᓚᐅᕐᒥᑎᓪᓗᒍ ᒪᕐᕈᐃᖅᓱᑲᐅᖅᑐᖅᑐᓂ ᖃᓂᒌᑯᓗᒻᒥᒃ 

ᐊᑭᑦᑐᕆᐊᖃᑦᑕᓚᐅᕐᒪᑦ ᓇᒻᒥᓂᖃᖅᑎᐅᓪᓗᓂ ᓇᓗᓇᙱᑦᑐᖅ ᓇᒻᒥᓂᖅ ᐊᑭᑭᓪᓕᒋᐊᕈᑎᓂᒃ ᐱᑕᖃᖃᑦᑕᖏᒻᒪᑦ 

ᑕᒪᒃᑯᓂᖓ ᑳᓐᑐᕌᑑᔪᓂᒃ ᐅᖅᓱᐊᓗᒻᒥᒃ ᓂᐅᕕᖅᑐᓂ ᐊᔾᔨᒌᓪᓗᐊᓪᓚᕆᑯᓗᒻᒥᒃ ᐃᓐᓇᓪᓚᕇᑦ 

ᐅᖅᓱᐊᓗᑦᑖᖃᑎᒋᓲᕆᒐᑦᑎᒍ ᐃᓐᓇᓪᓚᕆᕈᙱᓱᖓᖅᑐᑎᒍᑦ ᓱᓕ ᓇᒻᒥᓂᖃᖅᑎᐅᔪᑎᒍᑦ.  

 

$300ᒥᒃ ᐅᖓᑖᓃᑦᑐᓂᒃ ᑕᐃᓐᓇᓗ ᐃᓐᓇᒻᒪᕆᒃ ᓂᐅᕕᕆᐊᖓᑦ ᑕᐃᒫᓪᓗᐊᓪᓚᕆᑯᓗᒃ ᐊᑭᓖᖃᑎᒋᓪᓗᒍ 

ᑕᐃᒪᐃᓕᖓᒻᒪᑦ.  

 

ᑮᓇᐅᔭᖅᑐᕈᑎᔅᓴᑦ ᑕᒪᓐᓇ ᐃᓛᒃ ᑮᓇᐅᔭᖃᒃᑲᓐᓂᕆᐊᖃᖅᑐᔅᓴᐅᒻᒪᖔᖅ ᕿᒥᕐᕈᓇᑦᑕᐅᓯᒪᒻᒪᖔᖅ ᐊᐱᖅᑯᑎᒋᕙᕋ? 

ᖁᔭᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐊᐱᖅᑯᑎᑦᑎᐊᕙᒃ 

ᑖᓐᓇ ᐅᖃᐅᓯᕆᖃᑦᑕᖅᓯᒪᓕᖅᑕᕗᑦ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᑦᑎᒍ ᐊᑭᑦᑐᐸᓪᓕᐊᔪᑦ ᐱᔾᔪᑎᒋᓪᓗᒍ.  

 

ᐊᒻᒪᓗ ᐅᖃᐅᓯᕆᕋᑖᖅᑕᐃᑦ ᐅᖅᓱᐊᓗᐃᑦ ᐊᑭᑦᑐᑲᓐᓂᖅᓯᒪᓕᕐᓂᖓ ᐱᔾᔪᑎᒋᓪᓗᒍ ᑖᓐᓇ ᖃᓄᒃᑲᓐᓂᖅ 

ᐋᖅᑭᒋᐊᖅᑕᔅᓴᕆᒻᒪᖔᑦᑎᒍ ᒫᓐᓇ ᕿᒥᕐᕈᔭᐅᕙᓪᓕᐊᔪᖅ ᑕᐃᓐᓇ ᖃᓄᖅᑑᕈᑎᒋᒐᓱᑦᑕᕗᑦ ᑖᓐᓇ ᒫᓐᓇᒫᒃᑯᑦ 

ᑐᑭᓯᓇᙱᑐᐃᓐᓇᕆᐊᓕᒃ ᑭᓯᐊᓂ ᐸᕐᓇᐅᑎᑦᑕ ᐃᓗᐊᓃᑦᑐᖅ. 

 

ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᒪᖃᑦᑕᖅᑐᐃᑦ ᑖᔅᓱᒧᖓ ᑐᕌᖓᔪᑦ ᐊᑕᖏᖅᑐᑎᒃ ᐅᖓᑕᐅᔾᔨᓚᐅᖅᓯᒪᙱᒻᒪᑕ 

ᓱᓕ ᑖᓐᓇ ᐃᓗᐊᓂ ᐊᑐᕈᓐᓇᕋᔭᙳᐊᖅᑐᖅ ᐊᓯᔾᔨᕐᓂᐊᓂᖅᑲᑦ ᕿᒥᕐᕈᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑕᐃᑯᖓ ᒥᔅ ᕿᓕᖅᑎᒧᑦ ᐅᑎᕆᐊᖅᑳᖅᑎᓐᓇᖓ ᑖᒃᑯᐊ ᑐᓵᔩᑦ ᐃᓱᒪᒋᓗᒋᑦ 

ᐱᐊᓚᓗᐊᙱᑦᑐᒥᒃ ᐅᖃᖅᑕᕈᑦᑕ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐱᐅᔪᖅ ᑖᒃᑯᐊᓗ ᑮᓇᐅᔭᑦ ᐅᖓᑕᐅᔾᔨᖃᑦᑕᖏᓐᓂᖏᑦ ᐱᐅᓪᓗᓂ 

ᐃᓐᓇᖅ ᐃᒻᒪᖄ ᐅᖅᓱᐊᓗᒻᒧᑦ ᐅᖅᓴᑕᐅᔾᔪᑎᖏᓐᓄᑦ ᓂᐅᕕᐅᑎᒥᓂᖓᓂᒃ ᑐᓂᔪᒥᓂᐅᑎᓪᓗᒋᑦ ᐃᑲᔪᖅᑐᖅ 

ᑕᕝᕘᓈᖃᑦᑕᖅᑐᖏᓛᖓᐃ ᑕᐃᒪᐃᓕᖓᕙᑦᑐᖅ.  

 

ᑖᓐᓇ ᐱᐅᓂᖃᖅᑐᓂ ᑕᒪᒃᑯᐊᓗ ᓱᓇᐃᑦ ᐊᑭᑦᑐᕆᐊᖅᓯᒪᓪᓚᕆᓯᒪᒻᒥᒪᑕ ᓄᕙᓐᓇᕐᔪᐊᖅᑕᖃᓚᐅᖅᑎᓪᓗᒍᓗ 

ᑲᔪᓯᐅᒪᐃᓐᓇᓕᖅᑐᓂ ᖃᓱᔫᒥᓛᕐᓂᐊᕐᓂᕋᖅᑕᐅᓯᒪᒐᓗᐊᖅᑐᓂ ᖃᖓᑭᐊᖅ ᐅᕝᕙᓗᑭᐊᖅ ᑖᕗᖓ 

ᐱᓕᖅᐸᓪᓕᐊᑐᐃᓐᓇᕐᓂᐊᓕᖅᑐᖅ ᓱᓇ ᓄᓇᒋᔭᕗᑦ ᖃᓄᐃᓐᓂᐅᔪᐃᑦ ᐊᓯᔾᔨᐸᓪᓕᐊᑐᐃᓐᓇᓕᕐᓂᖏᑦ ᒪᓕᑦᑐᒋᑦ. 

ᑕᒪᒃᑯᐊᓗ ᖃᐅᔨᒪᓯᐅᑏᑦ ᐊᑐᖅᐸᑦᑕᕗᑦ ᐊᑭᓕᖅᓱᐸᑦᑐᓪᓗ ᐊᑭᑦᑐᐸᓪᓕᐊᔪᐃᑦ ᐊᑦᑐᖅᑕᐅᓯᒪᔪᐃᓐᓇᐅᒻᒪᑕ ᑕᒪᓐᓇ 

ᐱᔾᔪᑎᒋᓪᓗᒍ.  

 

ᑕᐃᒪ ᑕᑯᓪᓗᒍ ᑕᕝᕙᓂ ᑕᒪᒃᑯᐊ ᐃᓄᒻᒪᕇᑦ ᐊᖏᔪᖅᑳᕗᑦ 60-ᕈᕋᐃᒻᒪᑕ ᐅᖓᑖᓄᑦ ᐅᖃᖅᓯᒪᒻᒥᒻᒪᑦ 

ᓂᕿᑖᕈᓐᓇᐅᑎᒧᑦ ᐊᔪᓕᖅᑎᑕᐅᔪᓐᓇᓲᖑᓂᖏᓐᓂᒃ ᑕᐃᒃᑯᓂᖓ CPP-ᓂᖅᑲᐃ ᒐᕙᒪᑐᖃᒃᑯᓐᓂᒃ 

ᐱᖃᑦᑕᕈᓐᓇᖅᓯᓂᕆᕙᑦᑕᖏᓐᓄᑦ.  

 

ᑭᓯᐊᓂᓕ ᐅᓇ ᐃᓱᒫᓘᑎᑦ ᑕᕝᕗᖓ ᐃᕕᖅᑎᖅᑰᔨᒻᒪᑦ ᐃᓱᒪᒋᓪᓗᒍ ᐃᖅᑲᓇᐃᔭᖃᑦᑕᖅᓯᒪᙱᑦᑐᐃᑦ ᐊᑦᑎᓂᕐᒃᓴᒥᒃ 

CPP-ᒧᑦ ᐲᔭᐃᖃᑦᑕᖅᓯᒪᙱᑦᑐᐃᑦ ᑕᒪᒃᑯᐊ ᐊᒃᑎᓂᖅᓴᐅᖂᖃᑦᑕᕐᒪᑕ. ᑕᐃᒪᓐᓇ ᐱᑎᓪᓗᒍ ᑖᓐᓇ ᑕᑯᔭᓐᓂᒃ 

ᑎᑎᖅᑲᐅᓯᐊᕆᔭᐅᓯᒪᔪᖅ ᐃᓕᓐᓂᒃ ᑕᕝᕘᓇ ᑲᑎᒪᔨᑎᒍᑦ ᐃᔅᓯᕙᐅᑕᕆᔭᐅᔪᒧᑦ ᔮᓇᑦ ᐳᕉᔅᑐ ᑎᑎᕋᖅᑕᐅᓯᒪᔪᓂᒃ 

ᐊᑐᐊᖅᓯᒪᓪᓗᒍ.  

 

$300ᒥᒃ ᑕᖅᑭᑕᒫᑦ ᐃᓐᓇᐅᔪᖅ ᐃᑲᔪᖅᑕᐅᔪᓐᓇᕐᓂᖓᓂᑦᑕᐅᖅ ᑭᓯᐊᓂ ᑕᖅᑭᓂᒃ ᐱᖓᓱᓂᒃ, 6-ᓂᒃ ᑕᖅᑭᓂᒃ 

ᐱᓇᓱᐊᖁᔭᐅᔪᖅ ᑐᔅᓯᕋᕐᓗᓂ ᒐᕙᒪᑐᖃᒃᑯᓐᓂᒃ ᐃᑲᔫᑎᔅᓴᒧᑦ 60 ᐅᖓᑖᓂ ᐊᕐᕌᒍᖃᓕᑐᐊᕋᒥ. ᑖᓐᓇ $300 

ᐃᑲᔫᑕᐅᒍᓐᓇᕐᓂᖓᓂᒃ ᖃᓄᖅ ᒪᓐᓇ ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐱᐅᒃ ᑕᕝᕙᓂ ᑐᑭᓯᐅᒪᔪᐃᓐᓇᐅᑲᓐᓂᖁᓪᓗᑕ 

ᐃᑲᔫᑎᔅᓴᖅᑕᖃᒃᑲᓐᓂᕈᓐᓇᖅᑐᒥᓂᐅᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐱᖁᔭᒃᑰᖅᓯᒪᒻᒪᑦ ᒪᓕᒋᐊᓕᒃ ᐱᓲᕆᒻᒥᒐᑦᑎᒍ ᑖᒃᑯᐊ ᐊᑎᖃᖅᑐᑦ ᒐᕙᒪᒃᑯᑦ ᑮᓇᐅᔭᓂᒃ ᑐᓂᓯᓲᖑᒻᒪᑕ 

ᒐᕙᒪᑐᖃᒃᑯᑦ ᓯᒃᑭᒥᒃ ᑐᓂᓯᖔᑦᑕᓕᖅᑯᑦ ᑖᒃᑯᓄᖓ ᐃᓐᓇᕈᖅᑐᓄᑦ 60 ᐅᖓᑖᓄᑦ. ᑕᐃᒫᒃ ᐋᖅᑭᔅᓯᒪᔪᖅ ᑖᓐᓇ 

ᑭᓯᐊᓂ ᐃᓗᓕᖏᑦ ᐱᔾᔪᑎᖃᖅᑐᑦ ᑕᒪᔅᓱᒥᖓ ᐋᖅᑭᒋᐊᕈᑎᔅᓴᐅᑲᓐᓂᕈᓐᓇᖁᓪᓗᒍ ᐃᓐᓇᕐᓄᑦ ᐊᒻᒪᓗ 

ᐃᑲᔫᑕᐅᔪᓐᓇᕐᓗᓂ ᒥᒃᓴᐅᓴᒃᑕᖏᑦ ᒪᓕᑦᑐᒋᑦ.  

 

ᑭᓯᐊᓂ ᑖᓐᓇ ᐃᓗᓕᖏᑦ ᓇᓗᓇᐃᑦᑎᐊᒃᑲᓐᓂᕈᓐᓇᖅᑕᖏᑦ ᑖᔅᓱᒪ ᑐᖏᓕᕐᒪ ᑐᑭᓯᓇᙱᓗᐊᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐊᓪᔅᕗᐊᑦ. 

 

ᐃᐊᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᑐᐃᓐᓇᐃᑦ 60-ᕈᖅᓯᒪᔪᑦ ᐅᖓᑖᓄᓪᓘᓐᓃᑦ ᐊᕐᕌᒍᓖᑦ 

ᐱᖃᑦᑕᖅᑐᐃᑦ ᒐᕙᒪᑐᖃᒃᑯᓐᓂᒃ ᐃᑦᑐᐊᕿᓂᒃ ᓂᖏᐅᕿᓂᓪᓘᓐᓃᑦ ᑕᐃᒃᑯᐊ ᑮᓇᐅᔾᔭᓴᐃᓐᓇᕈᑎᙳᐊᖏᑦ ᐅᐃ 

ᐊᐃᑉᐸᖏᓐᓄᑦ ᐱᔭᐅᒍᓐᓇᖃᑦᑕᖅᑐᑦ. ᒥᓂᔅᑕ ᐅᖃᕋᑖᕐᖓᑦ ᑕᐃᒫᑦᑎᐊᖅ ᑲᓇᑕᐅᑉ ᒐᕙᒪᖓᓄᑦ 

ᐱᔭᐅᑎᑕᐅᖃᑦᑕᕐᖓᑦ ᑖᒃᓰᔭᐃᔭᕈᑎᖏᓐᓂᒃ ᑕᑕᑎᕆᒐᐃᒻᒪᑕ ᐱᒋᐊᓲᑦ.  

 

ᐊᐅᓚᓪᓚᕆᑉᐸᖏᓐᓇᑦᑎᒍ ᑖᓐᓇ ᐊᐅᓚᑉᐸᑦᑕᕋᓗᐊᕗᑦ ᑭᓯᐊᓂ ᖃᑎᑦᑖᓚᐃᔭᕆᐊᖃᕐᓂᖏᑦ ᐋᖅᑭᐸᙱᓇᑦᑎᒍ 

ᐊᖏᖅᓯᒪᓂᖃᐃᓐᓇᕋᓗᐊᖅᑐᒍᑦ ᑖᒃᑯᐊ ᐅᖃᐅᓯᕇᓐᓇᓂᐊᕐᓗᒋᑦ ᒐᕙᒪᑐᖃᒃᑯᓐᓂᑦ 

ᑕᐃᒪᐃᑦᑐᓕᕆᔨᐅᖃᑎᑦᑎᓐᓄᑦ. 

ᐃᓐᓇᑐᖃᐃᑦ ᓈᒻᒪᒃᑐᓂᒃ ᑮᓇᐅᔭᖅᑎᒍᑦ ᐃᑲᔫᓯᐊᖃᑦᑕᖁᓪᓗᑎᒍ.  

 

ᐊᒻᒪ ᐃᓚᒋᐊᕈᒪᔭᕋ ᐃᓐᓇᑐᖃᐃᑦ ᑐᑭᒧᐊᒍᑎᔅᓴᖏᑦ ᐅᖃᐅᓯᖃᓪᓚᕆᔅᓯᒪᔪᑦ ᑕᐃᒃᑯᐊ ᐃᓐᓇᑐᖃᐃᑦ 

ᑮᓇᐅᔾᔭᔅᓵᕆᒍᓐᓇᖅᑕᖏᑦ ᐊᔾᔨᖃᖅᑎᑕᐅᒐᓱᒋᐊᖃᕐᖓᑕ ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᓐᓂᒃ 

ᐊᖑᒻᒪᑎᑎᑕᐅᒐᓱᓪᓗᑎᒃ ᐱᔭᕆᐊᑐᔪᖅᓯᐅᖃᑦᑕᕐᖓᑕ ᐊᑭᑐᔪᓄᑦ ᓄᓇᕘᒥ ᑳᓇᑕᒥᓗ.  

 

ᐃᓐᓇᒻᒪᕇᑦ ᐱᓯᒪᔭᐅᑦᑎᐊᖁᒐᓗᐊᕋᑦᑎᒍ ᑮᓇᐅᔭᖃᖅᑎᑕᐅᖃᑦᑕᕐᓗᑎᒃ ᓈᒻᒪᒃᑐᓂᒃ. ᑕᐃᒫᒃ ᑕᕝᕙ ᐃᓄᓕᕆᔨᒃᑯᑦ 

ᐱᓕᕆᒐᓱᐊᖅᓯᒪᒐᓗᐊᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᑐᓴᖅᑎᑎᔾᔪᑎᒋᒋᐊᒃᑲᓂᖅᑕᓐᓂᒃ. ᐄ, ᓱᓕᒻᒪᑦ 

ᑕᒪᒃᑯᐊ ᑲᒪᒋᒋᐊᕆᐊᖃᕋᑦᑎᒍ ᐃᓐᓇᖅᐳᑦ ᐋᖅᑭᔅᓲᑎᒋᐊᕐᓗᑎᒍ ᐅᕙᒍᑦ ᑕᑎᒋᔭᐅᒐᑦᑕ ᑕᐃᑲᓂ ᐱᕈᖅᓴᑎᓪᓗᑕ 

ᑕᑎᒋᖃᑦᑕᓚᐅᕋᑦᑎᒍ ᐅᕙᒍᑦ ᐅᕙᑦᑎᓐᓂᒃ ᑕᑎᖃᖔᓕᕐᒥᒻᒪᑕ.  

 

ᓱᔪᓐᓇᐃᓕᕙᓪᓕᐊᒐᒥᒃ ᐃᖅᑲᓇᐃᔭᕈᓐᓇᐃᓕᓪᓗᑎᓪᓗ ᐅᕙᑦᑎᓂᓪᓗ ᑭᓯᐊᓂ ᖃᓄᖅ ᓂᐱᖃᐅᑎᑑᓕᕐᒥᒐᑦᑕ 

ᑕᐃᒃᑯᓄᖓ  

ᓂᓪᓕᐊᒍᓐᓇᖅᑑᒐᓗᐊᑦ ᓂᓪᓕᐊᑦᑕᐃᓕᖏᑦᑐᑦ ᑭᓯᐊᓂ. ᐃᒫᒃ, ᒥᑭᓪᓕᑎᖅᓯᒪᔪᐊᓘᒐᒥᒃ ᖃᐃᑐᐃᓐᓇᖃᑦᑕᖏᒻᒪᑕ 

ᐅᑕᖅᑭᑐᐃᓐᓇᖅᑐᑎᒃ ᖁᔭᓕᑐᐃᓐᓇᖅᑐᑎᓪᓗ. ᒥᑭᑦᑐᑯᓗᓐᓂᑦ ᑕᑯᐊᕐᔪᒃᑲᒥ, ᐊᔅᓱᐊᓗᒃ 

ᐊᖏᓪᓕᑎᑦᑎᖃᑦᑕᓯᐅᖑᒻᒪᑕ ᐃᓐᓇᖅᐳᑦ ᖃᐅᔨᓯᒪᒐᑦᑎᒍᑦ ᑕᒪᓐᓇ.  

 

ᑕᐃᒪᓐᓂᑯᖓᓄᑦ ᐄ, ᐃᑲᔪᕐᓚᕗᑦ ᐃᑲᔪᕈᑎᔅᓴᓄᑦ ᐊᔪᐃᓐᓇᐅᑎᒋᓚᕗᑦ ᑖᒃᑯᐊ ᐃᓂᓪᓚᔅᓯᒪᑦᑎᐊᕐᔫᒥᑎᓪᓗᒋᑦ 

ᐅᕙᑦᑎᓐᓂᒃ ᐃᑲᔪᖅᓱᖅᓯᒪᓂᖅᓴᐅᓗᑎᒃ ᐃᒻᒪᖃ, ᓲᖑᓯᓐᓂᖅᓴᐅᔪᓐᓇᕐᓂᐊᕋᓗᐊᕐᒪᑦ ᐃᖏᕐᕋᑎᑦᑎᒋᐊᖃᕐᓂᕗᑦ 

ᑕᒪᒃᑯᐊ ᐊᓱᒫᓗᓇᖅᑐᑦ ᐃᓂᓪᓚᑎᖅᑳᓚᐅᕐᓗᒋᑦ. ᐅᖃᐅᓯᑐᐃᓐᓇᕐᒥ ᒫᓐᓇ ᐅᖃᑲᐃᓐᓇᖅᑯᖓ. ᖁᔭᓐᓇᒦᒃ. 

ᐊᐱᖅᑯᑎᖃᕈᓐᓃᕋᒪ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᑐᐃᓐᓇᐅᕋᑖᕐᖓᒡᒎᖅ. ᐃᓄᓕᕆᔨᒃᑯᓐᓃᑦᑐᒍᑦ 

ᑮᓇᐅᔭᓕᕆᔨᒃᑯᖏᓐᓂᒃ. ᑲᑎᑦᑐᒋᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᑎᑦᑎᒍᑎᔅᓴᐃᑦ $5,988,000. G-5-ᒨᓕᕐᒥᒋᔅᓯ, 

ᐃᓄᓕᕆᔨᒃᑯᑦ ᐃᓛᒌᑦ ᖃᓄᐃᖏᑦᑎᐊᕋᓱᐊᕐᓂᖏᓐᓂᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᑲᐃᓐᓇᖑᒃᑲᒪ ᐊᒻᒪ ᐅᖃᐅᓯᔅᓴᑐᐃᓐᓇᖃᕐᓂᐊᕆᓪᓗᖓ 

ᑭᖑᓂᖓᒍᑦ. ᓯᕗᓪᓕᖅᐹᒥᒃ ᑮᓇᐅᔭᖏᑦ ᓱᕈᓯᕐᓄᑦ ᓴᐳᒻᒥᑦᑎᔩᑦ ᓴᐳᒻᒥᑦᑎᔨᓄᑦ ᐃᓄᓕᕆᔨᒃᑯᑦ ᐊᑖᓃᑦᑐᓄᑦ 

ᖃᓄᐃᙱᑦᑎᐊᖅᑐᓕᕆᔨᒃᑯᓐᓄᑦ.  

 

$10-ᒥᓕᐊᓐᓂᒃ ᐃᓚᒋᐊᕐᓂᐊᖅᑐᒋᔭᐅᒻᒪᑕ 2024-2025-ᒥᒃ. ᐊᒻᒪᓗᑦᑕᐅᖅ ᐊᖏᓪᓕᒋᐊᖅᑕᐅᓗᑎᒃ 

ᑮᓇᐅᔾᔭᔅᓵᖏᑦ ᐃᑲᔫᓯᐊᖏᓪᓗ ᐃᖅᑲᓇᐃᔭᖅᑎᑖᖅᑲᐅᖏᓐᓄᑦ. $3-ᒥᓕᐊᓐᑲᓂᕐᓂᒡᒎᖅ ᑐᔅᓯᕋᕐᒥᒻᒪᑕ 

ᓂᐅᕕᐅᑎᔅᓴᐅᒐᔭᖅᑐᓂᒃ ᐱᔨᑦᑎᕋᐅᑎᓂᒃ. ᑖᒃᑯᐊ ᐊᖏᓂᖅᓴᐃᑦ 2023-2024-ᒥᓂᑦ.  

 

ᖃᓄᐃᑦᑐᓂᒃ ᓄᑖᓂᒃ ᐱᔨᑦᑎᕋᐅᑎᓂᒃ ᓂᐅᕕᕐᓂᐊᕋᔅᓯ ᑖᒃᑯᓄᖓ ᑮᓇᐅᔭᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᖅᑲᓇᐃᔭᖅᑎᔅᓴᓄᑦ ᑐᕌᖓᔪᑦ ᐊᒻᒪᓗ ᑮᓇᐅᔾᔭᔅᓵᕆᒐᔭᖅᑕᖏᑦ ᐃᓛᒃ, ᑮᓇᐅᔾᔭᔅᓵᖑᔪᓄᑦ 

ᐃᓚᓕᐅᑎᓯᒪᑦᑕᐅᑎᒋᓲᑦ. ᑭᓯᐊᓂ ᑖᒃᑯᐊ ᐃᓄᓕᕆᔨᒃᑲᓂᕐᓂᒃ ᐱᒍᒪᓯᒪᒐᑦᑕ ᐅᖃᐅᓯᖃᑦᑕᓯᒪᒻᒪᑦ ᐊᒻᒪ 

ᐃᓕᓴᕆᓯᒪᓪᓗᑎᒍᑦ ᐃᓄᓕᕆᔩᑦ ᐃᓄᑑᖃᑦᑕᕐᓂᖏᑦ ᓄᓇᓕᓐᓂ. ᐊᑕᐅᓯᖏᑦᑐᒥᒃ 

ᐃᓄᓕᕆᔨᑖᖅᐸᓪᓕᐊᒐᓱᐊᕐᓂᕐᒧᑦ ᑖᒃᑯᐊ ᐸᕐᓇᐅᑎᒋᓯᓐᓈᕋᑦᑎᒍ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᒋᐊᓕᕐᓚᖓᐃ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐊᐱᖅᑯᓱᑲᐃᓐᓇᖑᓱᒃᑲᒪ. ᐃᓄᓕᕆᔨᒃᑯᑦ ᖃᓄᖅ ᑲᑐᔾᔨᖃᑎᖃᖅᐸᑉᐸᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᓯᖏᓐᓂᑦ 

ᐃᒻᒥᓃᖅᑕᐃᓕᑎᑦᑎᒐᓱᐊᖅᑐᑎᒃ ᐊᒻᒪᓗᑦᑕᐅᖅ ᐃᒻᒥᓃᖅᑐᖃᓚᐅᖅᑎᓪᓗᒍ ᖃᓄᐃᓕᐅᕆᐊᖃᕐᓂᕐᒥᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᒃᑯᐊ 

ᐆᑦᑑᑎᒋᖑᐊᕐᓗᒍ ᓄᓇᓕᐅᑉ ᐃᓗᐊᓂ ᐃᓄᓕᕆᔨᒃᑯᑦ ᑐᕚᕆᔭᐅᖃᑦᑕᕐᖓᑕ ᐊᒥᓱᓄᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᓲᖅᑏᓪᓘᓐᓃᑦ ᐃᓱᒪᓕᕆᔩᓪᓘᓐᓃᑦ. ᑖᒃᑯᐊ 

ᐱᓕᕆᖃᑎᒌᓗᐊᖑᐊᖃᑦᑕᖅᐸᒻᒥᒻᒪᑕ ᐱᓗᐊᖅᑐᒥᒃ ᐃᓄᐃᑦ ᐊᔅᓱᕈᖅᑎᓪᓗᒋᑦ. ᐃᒻᒥᓃᖅᑕᐃᓕᒪᓂᕐᒧᑦ 

ᐱᓕᕆᖃᑎᒌᖃᑦᑕᖅᑐᐃᑦ ᖃᓄᐃᒃᑲᓐᓂ ᐃᑲᔫᑎᔅᓴᑲᓐᓂᕐᓂᑦ ᐱᒐᓱᐊᖅᑐᑎᒃ ᐅᕝᕙᓗ ᐊᓯᐊᓄᑦ 

ᐊᐅᓪᓚᑲᐃᓐᓇᕆᐊᖃᖅᑎᓪᓗᒋᑦ. ᐋᓐᓂᐊᕕᑦᑎᒍᓪᓘᓐᓗᓃᑦ ᑖᒃᑯᐊ ᑕᕝᕘᓇ ᐱᓕᕆᓗᐊᖑᐊᖃᑦᑕᖅᑐᐃᑦ ᐃᓄᓐᓄᑦ 

ᐃᑲᔫᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᐅᔪᑦ ᒪᑉᐱᒐᖓᓂ 169,  ᐱᓕᕆᕝᕕᓯ ᓯᕗᓪᓕᐅᔾᔭᖓ 

ᐃᓚᖓᑦ ᒐᕙᒪᒃᑯᑦ ᐃᑲᔪᕐᓗᒋᑦ ᐃᒻᒥᓃᖅᑕᐃᓕᑎᑦᓯᓂᕐᒧᑦ ᐱᓕᕆᐊᒃᓴᐅᔪᓂᑦ. ᐊᒃᓱᕉᑎᖃᕐᓗᑎᒃ ᑕᒪᒃᑯᐊ 

ᐱᔾᔪᑎᖃᖅᑐᑦ ᐱᔾᔪᑕᐅᓗᐊᑕᖅᑐᓂᒃ ᖁᓄᔪᕐᓂᐊᖅᑕᐅᓂᕐᒧᑦ ᓄᑕᖅᑲᓂ.  

 

ᓄᓇᕗᒻᒥ ᐃᓕᓴᐃᔨᓕᒫᑦ ᐱᓕᕆᓪᓚᑦᑖᖅᐸᑦᑐᓪᓗ ᐃᓕᓐᓂᐊᖅᑎᑕᐅᕙᓪᓕᐊᕙᑦ ᖃᓄᖅ ᑐᑭᒧᐊᕈᑏᑦ 

ᐊᑐᓕᖅᑎᑕᐅᔪᓐᓇᕐᒪᖔᑕ ᓄᑕᖅᑲᑦ ᐱᓂᕐᓗᒃᑕᐅᕙᒃᑐᐃᑦ ᐃᑉᐱᒋᔭᐅᖏᑦᑐᓪᓗ, ᖃᓅᖅᑕᐅᔭᕆᐊᖃᕐᓂᖏᑦ 

ᐊᖏᕈᑎᐅᔪᒥᒃ?  

ᑖᒃᑯᐊ ᐱᓗᐊᖅᑐᒥᒃ ᐱᓕᕆᖃᑎᒋᓗᒋᑦ ᐅᓗᕆᐊᓇᖅᑐᒦᑦᓱᓐᓇᖅᑐᑦ ᐃᓅᓱᒃᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ ᓱᕈᓯᕐᓂᑦ 

ᑲᒪᑦᑎᐊᖏᓐᓂᕐᒧᑦ ᖃᓄᐃᓕᐅᕆᐊᕈᑎ ᐊᖏᖃᑎᒌᒡᒍᑎ ᑕᐃᒪ ᑕᐃᓐᓇ ᓄᑖᕈᑦᑎᒋᐊᒃᑲᓐᓂᓚᐅᕐᖓᑦ 2021-ᒥ 

ᓴᖅᑭᖅᑕᐅᓚᐅᖅᓯᒪᔪᖅ. ᐊᔾᔨᒌᖏᑦᑑᑕᓂ ᒐᕙᒪᒃᑯᑦ ᑎᒍᒥᐊᖅᑕᖏᓐᓂᑦ ᐱᓕᕆᖃᑎᖃᖅᑐᑕ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᖅᑲᖅᑐᐃᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐊᓯᖏᑦ ᑕᐃᙱᑐᐃᓐᓇᕆᐊᓕᒃᑲ.  

 

ᑭᓯᐊᓂ, ᑖᒃᑯᐊ ᐱᓕᕆᖃᑎᒋᓪᓗᑎᒍ ᑲᑎᒪᖃᑎᒌᖃᑦᑕᖅᓯᒪᔪᐃᑦ ᑕᒪᔅᓱᒥᖓ ᐊᖏᖃᑎᒌᒍᑦ 

ᑲᔪᓯᑎᒋᐊᕈᓐᓇᖁᓪᓗᒍ. ᐊᒻᒪᓗ ᑐᓴᐅᒪᖃᑎᒌᒍᓐᓇᓂᒃᑯᑦ ᖃᓄᖅᑑᕆᐊᖃᕋᔭᕐᓂᖏᒋᐊᖃᕐᓂᖅᑲᑕ 

ᑐᓴᐅᒪᖃᑦᒌᒍᑎᓂᒃ ᑖᔅᓱᒥᖓ ᐊᖏᖃᑎᒌᒍᒻᒥ ᓄᑖᕈᖅᑎᑦᑎᕋᑖᓚᐅᖅᑐᑦ ᐃᓛᒃ, ᕙᓪᓕᐊᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨᒃᑯᑦ ᓯᕗᓪᓕᐅᔾᔭᖓᑕ ᐃᓚᖓᑦ 2023-2024, ᒐᕙᒪᒃᑯᑦ 

ᐃᑲᔪᖅᑕᐅᖁᓪᓗᒋᑦ ᐱᕙᓪᓕᐊᑲᓐᓂᖁᓪᓗᒋ ᐋᓐᓂᐊᖅᑐᓕᕆᓂᖅ ᐃᓱᒪᓕᕆᓂᕐᒧᑦ ᖃᓄᐃᖏᑦᑎᐊᓂᕐᒨᓕᖓᔪᑦ. 

ᐊᐱᖅᑯᑎᒋᓕᖅᐸᕋᓕ ᑭᓱᓪᓚᒃᑖᖅ ᐃᓄᓕᕆᔨᒃᑯᑦ ᐃᓚᐅᑎᓯᒪᕙᑦ ᐱᓕᕆᖃᑎᒌᑦᓯᐊᓕᖁᓪᓗᒋᑦ ᒐᕙᒪᒃᑯᑦ 

ᐱᓕᕆᕝᕕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ ᐃᓚᖏᑦ 

ᐅᖃᐅᓯᕆᖅᑲᐅᔭᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒋᖃᑦᑕᖓᒋᑦ ᐃᓄᓕᕆᔩᑦ ᖃᓄᖅᑑᕈᑎᔅᓴᑲᓐᓂᕐᓂᑦ. 

ᐊᒻᒪᓗ ᐃᓄᓕᕆᔨᒃᑯᑦ ᓄᓇᓕᐅᑉ ᐃᓗᐊᓂ ᐊᐅᓪᓚᑎᑦᑎᖃᑦᑕᓂᕐᒧᑦ ᑐᕌᖓᔪᓂᑦ ᐃᓅᓱᑦᑐᓄᑦ ᑖᒃᑯᐊ 

ᐱᓕᕆᐊᖑᖃᑦᑕᖅᓯᒪᒻᒥᔪᐃᑦ.  

 

ᑕᒫᓂᓗ ᐃᖃᓗᓐᓂ ᐊᒻᒪ ᓄᓇᓕᓐᓂᑦ ᑲᑎᒪᑎᑦᑎᖃᑦᑕᖅᑐᐃᑦ ᐃᕐᓂᕇᑦ, ᐊᑖᑕᒌᑦ ᐱᓕᕆᖃᑎᒌᓐᓂᒃᑯᑦ ᐅᕝᕙᓗ 

ᐸᓂᒌᒃ, ᐊᓈᓇᒌᒃ ᒪᒥᓴᕐᓂᒃᑯᑦ ᑐᕌᖓᔪᓂᑦ ᖃᓄ, ᐋᖅᑭᒋᐊᕈᑎᔅᓴᑲᓐᓂᕐᓂᑦ ᑕᒪᒃᑯᓂᖓ ᐊᐅᓚᑎᑦᑎᖃᑦᑕᓲᑦ 

ᐃᓄᓕᕆᔨᒃᑯᑦ. ᑭᓯᐊᓂ ᐊᔾᔨᒌᙱᑦᑑᑕᐅᖃᑦᑕᕐᖓᑕ ᑖᒃᑯᐊ ᒐᕙᒪᒃᑯᑦ ᑎᒍᒥᐊᖅᑕᖏᑦ, ᓂᕿᒃᑯᓪᓘᓐᓃᑦ 

ᑳᑦᑕᐃᓕᓂᕐᒧᑦ, ᐊᔾᔨᒌᙱᑦᑑᑕᓂ ᐊᖏᖃᑎᒌᒍᑎᓂᒃ ᐱᑕᖃᓲᑦ ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓇᐅᑎ ᐅᖃᖅᓯᒪᒻᒪᑦ ᐃᓄᓕᕆᔨᒃᑯᑦ 

ᐱᓕᕆᐊᒃᓴᓕᐅᕐᓂᐊᖅᐳᑦ, ᑕᒪᒃᑯᐊ ᐱᓂᕐᓗᓐᓂᐅᕙᑦᑐᑦ ᐊᕐᓇᓄᑦ ᐊᖑᑎᓄᓪᓘᓐᓃᑦ. ᑖᒃᑯᐊ ᑭᓱᓂᑦ 

ᐊᑐᐃᓐᓇᖃᕈᑎᐅᕙᒻᒪᑕ ᐱᓕᕆᐊᒃᓴᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᑦᓯᐊᕙᐅᓪᓗᓂ ᖃᐅᔨᒪᒐᕕᑦ ᐊᑎᓕᐅᓵᓚᐅᕋᑦᑕ ᒐᕙᒪᑐᖃᒃᑯᓐᓂᑦ ᑕᒪᒃᑯᐊ ᐊᕐᓇᐃᑦ ᐊᖑᑏᓪᓗ 

ᐱᓂᕐᓗᖃᑦᑕᐅᑎᕙᑦᑐᑦ ᐱᓪᓗᒋᑦ. ᑕᐃᑲᙵᑦ ᐃᖅᑲᓇᐃᔭᖃᑎᒌᓪᓚᑦᑖᖅᑐᒍᑦ ᖁᓪᓕᒃ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 

$500,000-ᓄᓪᓗᑭᐊᖅ ᐊᕐᕌᒍᑕᒫᑦ ᐊᑐᖅᐸᓂᐊᖅᓱᓂ. ᐊᕐᓇᐃᑦ ᐊᖑᑏᓪᓗ ᐱᓂᕐᓗᓐᓂᐅᕙᑦᑐᑦ ᐱᓪᓗᒋᑦ. 

 

ᖁᓪᓕᒃᑯᓪᓗ ᐊᑖᓃᑦᑐᓂ ᐊᓯᖏᓐᓂᓪᓗ ᐃᑲᔪᕈᑎᐅᔪᓐᓇᖅᑐᓂᒃ ᐃᖅᑲᓇᐃᔮᖃᖅᐸᓪᓕᐊᕗᒍ, 

ᐱᔾᔭᐃᔭᖅᓯᒪᒍᑎᐅᕙᑦᑐᓂᒃ ᐃᑲᔪᕈᑎᐅᑐᐃᓐᓇᕆᐊᓕᓐᓂᓪᓗ ᐱᓕᕆᐊᕆᔭᑦᑎᓐᓂᒃ. ᐱᓕᕆᔫᒐᓗᐊᑦ ᐊᕐᓇᐃᑦ 

ᐊᖑᑏᓪᓗ ᐱᓂᕐᓗᓐᓂᐅᕙᑦᑐᓄᑦ, ᐃᒪᖄᖅ ᐃᓗᓕᒃᑲᓐᓂᖏᓐᓂᑦ ᑭᐅᒋᐊᓪᓚᒍᓐᓇᖅᐳᖅ ᑐᖏᓕᕋ, 

ᖃᓄᐃᑦᓴᖏᒃᑯᕕᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐱᒻᒪᕆᐊᓘᒻᒪᑦ ᐱᓕᕆᐊᕆᔭᖏᓐᓂᑦ 

ᐃᓄᓕᕆᔨᒃᑯᑦ,  

ᐊᓪᓛᒃ ᐊᕗᖓᐅᔨᓯᒪᒃᑲᓂᕐᒪᑦ. ᐊᕐᓇᐃᑦ ᐊᖑᑏᓪᓗ ᐱᓂᕐᓗᐸᑦᑐᑦ ᐱᓪᓗᒋᑦ ᑮᓇᐅᔭᖃᖅᑎᑦᑎᕙᑦᑐᒍᑦ 

ᐃᖅᑲᖅᑐᐃᔪᓕᕆᔨᒃᑯᑦ ᐱᓇᓱᐊᖅᑕᖏᓐᓂᑦᑕᐅᖅ ᓄᓇᓕᖕᓂ ᐃᖅᑲᖅᑐᐃᓕᕆᔨᒃᑯᑦ. ᒥᓂᔅᑕ ᓇᑲᓱᒃ ᐅᖃᓵᕐᒥᔭᖓ 

ᖁᓪᓕᒃᑯᑦ ᐃᓚᒋᓪᓗᒋᓪᓗ ᑖᒃᑯᐊ ᑐᙵᕕᖏᑦ ᐃᖅᑲᖅᑐᐃᔪᓕᕆᔨᒃᑯᓐᓂ ᐃᑲᔪᕈᑎᐅᕙᑦᑐᑦ ᐱᓂᕐᓗᒃᑕᕕᓂᐅᔪᓂᒃ 

ᐃᓚᒌᓄᓪᓗ. ᐱᔾᔭᐃᔭᖅᓯᒪᓂᖅ ᐊᐃᑉᐹ ᐃᖅᑲᖅᑐᐃᔪᓕᕆᓂᕐᒧᓪᓗ ᖃᓄᐃᒋᐊᕈᑎᐅᔪᑦ ᐊᑐᓕᖅᑎᑦᑎᓂᕐᒧᓪᓗ 

ᐃᓄᐃᑦ ᐋᖅᑭᒋᐊᕈᓯᒋᕙᑦᑕᖏᓐᓄᑦ ᐊᕐᓇᐃᑦ ᐊᖑᑏᓪᓗ ᐱᓂᕐᓗᑕᕌᖓᑕ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᓐᓄᑦ ᐊᒻᒪᓗ ᑐᖏᓖᑦᑕᐅᖅ.  ᑖᒻᓇ 

ᐅᖃᐅᓯᑐᐃᓐᓇᐅᓂᐊᖅᑐᖅ. ᖁᕕᐊᑉᐳᖓᓗ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᒐᓚᓐᓂᐊᕐᒪᑕ ᐅᖃᐅᓯᕆᓵᖅᑕᕋ 

ᐱᓪᓗᒍ. ᐃᒃᐱᒋᒐᒃᑭᑦ ᓄᓇᕗᒻᒥᐅᓗᒃᑖᑦ ᓄᑕᖅᑲᑦ ᑕᒪᕐᒥᒃ ᐃᓅᓱᑦᑐᓕᒫᑦ. ᐅᓪᓗᒥ ᐃᓅᓕᕋᑦᑕ ᖃᕆᑕᐅᔭᖅ 

ᖃᖓᑦᑕᖅᑎᑕᐅᓯᒪᔪᑦ ᓈᒻᒪᑦᑑᒐᓗᐊᑦ ᑐᓴᐅᒪᖃᑎᒌᑦᑎᐊᕈᓐᓇᖅᓱᑕ.  

 

ᓇᓗᓇᙱᓚᖅ ᐃᓪᓗᓗᑦᑖᖑᔪᓂᑦ ᐃᓚᒌᑦ ᖃᕆᑕᐅᔭᕐᒧᑦ ᑲᓱᖅᓯᒪᕙᒻᒪᑕ, ᑕᐃᒪᐃᙱᑉᐸᑦ ᐃᓘᓐᓇᐸᓗᖏᑦ ᐊᒻᒪᓗ 

ᑕᒪᒃᑯᐊ Facebook ᑕᖅᑳᓃᑦᑐᑦ ᐃᓚᒋᔭᖓ TikTok, Snapchat, ᐊᓯᒃᑲᓐᓂᖏᓪᓗ ᐃᒻᒪᖃ ᖃᐅᔨᒪᙱᑕᑎᒍᑦ 

ᐊᑐᖅᑕᐅᕙᒻᒥᔪᑦ. ᐊᑐᓕᖁᔨᓇᔭᖅᐳᖓ ᐃᓄᓕᕆᔨᒃᑯᑦ ᑐᓴᐅᒪᑎᑦᑎᖃᑦᑕᕐᓗᑎᒃ ᐃᓄᓐᓂᒃ ᐊᑦᑕᓇᕈᓐᓇᕐᓂᖓᓂᒃ 

ᖃᕆᑕᐅᔭᒃᑰᕐᓂᖅ. ᑐᓴᐅᒪᖃᑎᒌᓂᒃ ᐱᓗᐊᖅᑐᒥᒃ ᐃᓅᓱᑦᑐᖁᑎᑦᑎᓐᓂᒃ. ᐊᑦᑕᓇᖅᑐᒦᓪᓚᕆᒍᓐᓇᓲᖑᒻᒪᑕ, 

ᓲᖑᓵᖅᑐᓪᓗ ᖃᕆᑕᐅᔭᒃᑰᖅᐸᑦᑐᑦ ᐊᒻᒪ ᓈᒻᒪᙱᑦᑐᒧᑦ ᐱᔪᓐᓇᕐᒪᑦ.  

 

ᑕᐃᒪᐃᒻᒪᑦ, ᐃᓇᒍᒪᕙᒃᑲ ᐃᓄᓕᕆᔨᒃᑯᑦ ᑐᓴᐅᒪᑎᑦᑎᕙᓪᓕᐊᓕᖁᓪᓗᒋᑦ ᓄᓇᕗᒻᒥᐅᓂᒃ. ᑐᓴᐅᒪᑎᓪᓗᒋᑦ 

ᑕᖅᑳᓃᑦᑐᑦ ᐊᖏᔪᖅᑳᖑᔪᑦ ᐱᓗᐊᖅᑐᖅ ᐊᓱᔾᔫᒥᒃ ᖃᐅᔨᒋᐊᖅᐸᓪᓗᓂᔾᔪᒃ ᕿᑐᕐᖓᖏᑕ ᐅᖃᓘᑎᕋᓛᖏᑦ 

ᐱᒻᒪᕆᐅᖅᑰᕐᒪᑦ. ᓄᑕᖅᑲᕗᑦ ᖃᐅᔨᒪᒐᓱᐊᖅ ᖃᓄᐃᓕᐅᖅᐸᓐᓂᖏᑦ ᑕᒪᒃᑯᐊ ᐅᖃᓘᑎᕋᓛᖃᖅᑐᑦ ᐱᓗᐊᖅᑐᒥᒃ 

ᑕᒪᒃᑯᐊ ᐃᓄᖕᓄᑦ ᑐᓴᐅᒪᖃᑎᒌᓐᓂᖅ ᐃᑭᐊᖅᑭᕕᒃᑯᑦ ᐊᑐᖅᑕᐅᕙᑦᑐᑦ ᐅᓄᕐᓂᖅᓴᐅᕙᓪᓚᐃᓪᓗᑎᓪᓗ 

ᐊᑐᖅᑕᐅᕙᑦᑐᑦ. ᐃᓅᓱᑦᑐᑦ ᐃᓱᒪᒋᓗᒋᑦ ᐃᒻᒥᓃᖅᑕᐃᓕᓂᕐᒥᒃ. ᐃᓇᓪᓚᕆᒃᑲᔭᖅᐸᒃᑲ ᖃᐅᔨᒪᑎᑦᑎᒋᐊᓕᖁᓪᓗᒋᑦ 

ᓲᖑᓵᖅᐸᑦᑐᑦ ᐊᒻᒪᓗ ᐊᕐᓇᐅᑉᐸᑦ ᐊᖑᑕᐅᑉᐸᑦ ᐱᓂᕐᓗᓐᓂᐅᕙᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᑐᐃᓐᓇᐅᕋᑖᕐᒪᑦ. ᒥᓂᔅᑕ ᓈᓚᕋᑖᕐᒪᒍ, ᑐᓴᖅᐸᕘᖅᑯᕐᒪᑦ. 

ᑕᕝᕗᖓᖃᐃ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᖅᑕ.  

 

>>ᓄᖅᑲᖓᑲᐃᓐᓇᖅᑐᑦ 15:53ᒥ 16:15ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᕐᒧᑦ ᐱᒋᐊᓕᕐᒥᑕ. ᐃᓄᓕᕆᓂᔨᒃᑯᓐᓄᑦ ᒪᑭᒪᐅᑏᑦ 

ᐊᐅᓚᔾᔪᑎᓄᓪᓗ. ᐃᓚᒌᑦ ᖃᓄᐃᙱᑦᑎᐊᓂᖅᓴᖏᓐᓄᑦ. ᐊᑎᖁᑎᓐᓃᒻᒥᔪᖅ ᓱᓕ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᖅᑳᕐᓗᖓ ᖃᓄᐃᙱᑦᑎᐊᓂᕐᒧᓪᓗ ᐃᓚᒌᑦ 

ᑐᕌᖓᔪᒧᑦ. ᐅᖃᖅᑲᐅᒐᒪ ᓯᕗᓪᓕᖅᐹᒥᒃ ᑖᓐᓇ ᓈᓴᐅᑎᖏᓛᒃ ᓴᖅᑭᓯᒪᔪᑦ ᓱᒻᒪᑦ ᐊᓯᐊᓅᖅᑕᐅᕙᓐᓂᖏᑦ. 

ᖁᐊᖅᓵᕐᓇᒐᓚᓚᐅᕐᒪᑦ ᑕᑯᓪᓗᒋᑦ ᓄᑕᖅᑲᑦ ᐅᑭᐅᖃᖅᑐᑦ 7 ᑐᖔᓂ ᐱᓂᕐᓗᒃᑕᐅᖃᑦᑕᕐᓂᑯᒥᓃᑦ ᐊᒻᒪ 

ᖁᓄᔪᓐᓂᐊᖅᑕᒥᓃᓪᓗ. ᑖᒃᑯᐊ ᓈᓴᐅᑏᑦ ᖁᐊᖅᓵᕐᓇᓚᐅᖅᑐᑦ. ᕿᑭᖅᑖᓗᑉ ᓂᒋᐊ ᑕᐅᑐᒍᒪᓪᓗᒍ, ᑕᒫᓂ 

90%−ᖏᖅᑲᐃ ᑐᓂᔭᐅᕙᑦᑐᑦ ᑕᑯᔭᐅᔪᔅᓴᒧᑦ. ᓇᓪᓕᐊᑦ ᓄᓇᓖᑦ ᐃᓚᓕᐅᑎᔭᐅᓯᒪᕙᑦ ᕿᑭᖅᑖᓘᑉ ᓂᒋᐊᓄᑦ 

ᐅᓂᒃᑳᓕᐊᖑᓯᒪᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᕿᑭᖅᑖᓘᑉ ᓂᒋᐊ ᐱᖃᓯᐅᔾᔨᒐᔭᖅᑐᖅ 

ᐸᓐᓂᖅᑑᖅ, ᐃᖃᓗᐃᑦ, ᑭᙵᐃᑦ, ᑭᒻᒥᕈᑦ. ᑎᓴᒪᑦ ᓄᓇᓖᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐊᓯᐊᑦᑕᐅᖅ ᐅᖃᐅᓯᐅᓯᒪᔪᖅ 

ᐊᕐᕌᒍᑕᒫᖅᓯᐅᑎᓂᒃ ᐋᖅᑭᔅᓯᔪᖃᕆᐊᖃᕐᓂᖓᓂ ᐸᕐᓇᒍᑎᒥᒃ ᐃᑲᔪᕈᑎᐅᓂᐊᖅᑐᒥᒃ ᐃᓅᓱᑦᑐᓂᒃ 

ᐃᓐᓇᙳᓗᐊᓚᐅᙱᓐᓂᕐᒥᓂ. ᑖᒃᑯᐊ ᐅᖃᓕᒫᖅᑐᒋᑦ ᐃᓚᒌᑦ ᖃᓄᐃᙱᑦᑎᐊᓂᕐᒧᑦ ᐸᕐᓇᒍᑎᐅᔪᖅ 

ᑕᑯᓚᐅᙱᑕᐃᓐᓇᕋᒪ ᑖᓐᓇ ᐱᓪᓗᒍ. ᐊᐱᕆᔪᒪᕗᖓ ᑖᓐᓇ ᐃᒻᒪᖃ ᐃᓚᓕᐅᑎᔭᐅᔪᓐᓇᕋᔭᕐᒪᖔᖅ 

ᐸᕐᓇᐅᑎᓪᓚᑦᑖᒥ ᑎᑎᕋᖅᑕᐅᕌᓂᒃᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐅᖃᐅᓯᖃᕋᕕᑦ. ᑖᒃᑯᐊ 

ᐃᓄᓕᕆᔨᒃᑯᑦ ᑎᒍᒥᐊᖅᐸᑦᑕᖏᑦ ᐊᑕᖏᓕᒫᖅᑐᒋᑦ ᑕᐃᓐᓇ ᐸᕐᓇᐅᑎ ᐋᖅᑭᓱᖅᑕᐅᓯᒪᒻᒪᑦ. ᑕᕝᕙᓂ 

ᑎᑎᖅᓯᒪᙱᑦᑑᒐᓗᐊᖅ ᑭᓯᐊᓂ ᐱᖃᓯᐅᔾᔭᐅᓂᐅᓴᑐᐃᓐᓇᙳᓱᒻᒥᔫᒐᓗᐊᖅ ᐸᕐᓇᐅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᐅᐊᑦᑎᐊᕈ ᑲᑎᒪᔨ ᕼᐃᒃᔅ ᐊᐱᖅᑯᑎᖃᖅᑲᐅᒻᒪᑦ 

ᒪᒃᐱᒐᖓᓂ 6, ᐃᓐᓄᑦᑕᐅᔭᕆᐊᖃᖅᑐᑦ ᐃᖅᑲᓇᐃᔮᑦ ᐊᕙᑏᖅᑲᐃ ᐃᓄᓕᕆᔩᑦ ᔮᓐᓄᐊᕆ 2024-ᖑᒐᓱᓐᓂᖓᓄᑦ. 

ᑭᓯᐊᓂ, ᐅᖃᖅᓯᒪᒋᓪᓗᓂ ᐃᓄᓕᕆᔨᒃᑯᑦ ᐃᓐᓄᔅᓯᓂᐊᖅᐳᑦ ᐃᓐᓄᔅᓴᕆᐊᓕᖕᓂᒃ ᐱᔭᕆᐊᖃᕐᓂᖅᐹᖑᔪᓂ 

ᓄᓇᓕᖕᓂ. ᐊᐱᕆᔪᒪᑐᐃᓐᓇᖅᐳᖓ ᖃᓄᖅ ᑖᒃᑯᐊ ᓄᓇᓖᑦ ᐱᔭᕆᐊᖃᕐᓂᖅᐹᖑᔪᑦ ᖃᓄᖅ 

ᓇᓗᓇᐃᖅᑕᐅᓚᐅᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᓇᓗᓇᐃᔭᖅᑕᐅᓯᒪᔪᑦ ᓄᓇᓖᑦ ᐃᓄᓕᕆᔨᖃᑦᑎᐊᖃᑦᑕᖅᓯᒪᙱᑦᑐᐃᑦ ᐊᑯᓂ, 

ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᖅᓯᒪᔪᓄᓪᓘᓐᓃᑦ.  ᐃᓂᒋᔭᐅᑲᐃᓐᓇᖃᑦᑕᖅᓯᒪᔪᒥᓂᐅᑎᓪᓗᒋᑦ ᑖᒃᑯᐊ ᑕᕝᕙᓂ 

ᓇᓗᓇᐃᖅᓯᒪᑦᑕᖅᑯᑦ ᑕᐃᒪᐃᓕᖓᒋᐊᖅ ᐊᒻᒪᓗ ᐃᓚᖏᑦ ᓄᓇᓖᑦ ᐃᑲᔪᖅᑕᐅᒋᐊᖃᕐᓂᖅᓴᐅᔮᖑᓲᖑᑦᑕᖅᑯᐃᑦ 

ᐊᓯᖏᑦ ᓄᓇᓖᑦ ᑕᐃᒪᐃᙱᓂᖅᓴᐅᔮᑦᑕᖅᑯᑦ ᐃᓄᖃᕐᓂᖅᓴᐅᓂᖏᓪᓘᓐᓪᓃᑦ ᒪᓕᓪᓗᒋᑦ ᐊᑕᐅᓯᐅᙱᑦᑐᒥ 

ᐃᖅᑲᓇᐃᔭᖅᑎᖃᖅᑎᓪᓗᒋᑦ ᐃᑲᔪᖅᑎᖃᕐᓂᖅᓴᐅᔮᑦᑕᖅᑯᐃᑦ.  

ᐊᔾᔨᒌᙱᑦᑑᑕᐅᖃᑦᑕᕐᖓᑕ ᑖᒃᑯᐊ ᓇᓕᐊ ᐱᒋᐊᖃᓗᐊᙳᐊᕐᒪᖔᑦ ᐃᓄᓕᕆᔨᓂᒃ. ᑭᓯᐊᓂ ᑖᒃᑯᐊ 

ᐊᔾᔨᒌᙱᑦᑑᑕᐅᖃᑦᑕᕐᖓᑕ ᓄᓇᓖᑦ ᖃᓄᐃᓐᓂᖏᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ ᓄᓇᕗᑦ ᒐᕙᒪᒃᑯᓐᓄᑦ, 

ᑲᓇᑕᐅᑉ ᒐᕙᒪᒃᑯᓐᓄᓪᓘᓐᓃᑦ, ᒥᓂᔅᑐᓗ ᐅᖃᖅᓯᒪᓪᓗᓂ ᑭᓇᒃᑯᓐᓄᑦ ᓇᓕᐊᓐᓄᑦ ᓄᓇᕗᑦ ᐅᕝᕙᓘᓐᓃᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑐᓐᓂᖅᑯᑕᐅᓐᓂᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒻᒦᒃ, ᐃᔅᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ. 

ᑭᓱᒥᒃ ᐅᖃᐅᓯᖃᕐᒪᖔᖅ ᓇᓗᒐᒪ ᑖᓐᓇ ᓇᓗᓇᐃᑲᐃᓐᓇᕈᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓗᓇᐃᕈᒃ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑕᖅ. ᒪᑉᐱᖅᑐᒐᖅ 6, ᐅᑯᓇᓂ ᑐᑭᒧᐊᕈᑏᑦ ᐃᓗᓕᖏᓐᓂᒃ, ᐊᒻᒪᓗ 

ᒥᔅᑐ ᕼᐃᒃᔅ ᓂᓪᓕᐅᑎᒋᖃᑦᑕᐸᓪᓚᐃᖃᐅᔭᖓ ᓇᓗᓇᐃᖅᓯᓯᒪᑕᒎᖅ ᐃᖅᑲᓇᐃᔭᖅᑎᒃᑲᓐᓂᕐᓂᒃ ᐱᔪᒪᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᒐᕙᓚᒃᑯᓐᓄᑦ 

ᑐᕌᖓᔪᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᒪᑉᐱᖅᑐᒐᖅ 11-ᒥ ᑮᓇᐅᔭᓂᒃ ᐃᒪᓐᓇᑎᒋ ᐅᓄᖅᑐᓂᒃ 

ᓴᒡᕙᐃᔪᖃᖅᐊᑦ ᑕᐃᒪᓐᓇ ᐅᓄᖅᑎᒋᔪᓂᒃ ᐃᓕᓯᓂᐊᕐᓂᕋᐃᓯᒪᖕᒪᑦ.  

 

ᖃᓄᖅ ᓇᓗᓇᐃᖅᑕᐅᓂᐊᕐᒪᑕ ᓄᓇᓖᑦ ᑭᙴᒪᔭᒋᑦ, ᒫᓐᓇ ᑕᐃᒃᑯᐊ ᐃᓄᐃᑦ ᐅᓄᕐᓂᖏᑦ ᑕᑯᔭᐅᖃᑦᑕᕆᐊᓕᖕᓂᒃ 

ᐊᑐᕐᓂᐊᖅᐸᑦ? ᐅᕝᕙᓘᓐᓃᑦ ᐃᓄᓕᕆᔨ ᐃᖅᑲᓇᐃᔭᖅᑎᖏᓪᓗ ᐃᑲᔪᖅᑎᖏᑦ, ᐅᕝᕙᓘᓐᓃᑦ ᓱᕈᓰᑦ ᐅᓄᕐᓂᖏᑦ? 

ᓱᕈᓯᕐᓂᐊᖃᑦᑕᖅᑐᓪᓘᓐᓃᑦ? ᐃᖅᑲᖅᑐᐃᕕᑦᑎᒎᕆᐊᖃᖅᑐᓪᓘᓐᓃᑦ?  

 

ᓇᑭᕈᓘᔮᓗᕐᖑᓇ ᐱᓕᕆᐊᕆᔭᐅᔪᓐᓇᕐᒪᑦ, ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᖃᓄᖅ ᑕᒪᓐᓇ ᐋᖅᑭᒃᓯᒪᓂᐊᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᕆᓗᒍ ᐃᓘᓐᓈᓗᖏᑦ ᑖᒃᑯᐊ 

ᑕᐃᖅᑲᐅᔭᑎᑦ ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ, ᐃᑲᔪᖅᓲᑎᒃᓴᑲᓐᓂᖅ ᑐᒃᓯᕌᖃᓕᕌᖓᑦᑕ, ᑕᒪᒃᑯᐊᓕᒫᑦ 

ᑕᐃᖅᑲᐅᔭᑎᑦ ᐃᓘᓐᓇᖏᑦ ᐊᑐᖅᑕᐅᖃᑦᑕᖅᑐᑦ ᓄᓇᓕᒻᒥᑦ ᐊᑕᐅᓯᕐᒥᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐊᐅᓚᔾᔭᑦᑕᐅᓯᒪᔪᑦ ᒪᑉᐱᖅᑐᒐᖅ 6, ᐊᒻᒪᓗ 7-ᒥ, 

ᑕᑯᙱᑦᑐᖓ ᑲᒪᒋᔭᐅᔭᕆᐊᓖᑦ ᑕᐃᒃᑯᓄᖓ ᑐᕌᖓᔪᓂᒃ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᔭᕆᐊᓖᑦ ᐅᓄᕐᓂᖏᑦ, 

ᖃᓄᕐᓕ ᑕᒪᓐᓇ ᐊᐅᓚᓂᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. ᑖᓐᓇ ᓱᓕ ᒫᓐᓇᒧᑦ 

ᑲᒪᒋᕙᓪᓕᐊᖏᑦᑐᖅ, (ᑐᓵᔨᑎᒎᓕᖅᑐᖅ) ᒫᓐᓇ ᓱᓕ ᑲᒪᒋᒋᐊᙱᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ. 

 

ᐃᒃᓯᕙᐅᑕᖅ, ᐅᑎᕐᕕᒋᔪᓪᓗᒍ ᑕᐃᒃᑯᐊ ᐱᕙᓪᓕᐊᔪᒃᑰᖅᑎᑕᐅᓚᐅᖅᓯᒪᔪᑦ ᓇᒡᒐᔾᔭᒥ ᐊᐱᖅᑯᑎᒋᔪᒪᓪᓗᒍ, ᐃᓛᒃ 

ᑭᐅᔭᐅᑦᑎᐊᓚᐅᙱᓐᓇᒪ, ᐅᑦᑑᑎᒋᓗᒍ ᓱᕈᓰᑦ ᐸᖅᑭᔭᐅᔪᑦ ᓄᓇᕗᑦ ᓯᓚᑖᓂ, ᐊᑭᖃᙱᑦᑐᒥᑦ 

ᐅᖄᓚᐅᑎᑕᖃᕈᓐᓇᕐᒪᑦ ᖃᓄᖅ ᐸᓴᒍᓱᖕᓂᕈᑎᒃ, ᐃᑦᓯᓐᓇᑯᖃᖅᑐᖃᕋᓱᒋᓐᓈᒃᐸᑦ, ᖃᓄᐃᑦᑐᖃᕋᓱᒋᓐᓈᖅᐸᑦ, 

ᖃᓄᖏᒃᑯᐊ ᐅᓐᓂᕐᓗᓲᖑᕙᑦ, ᓇᒧᑦ ᐅᖃᓗᓲᖑᕙᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ. 

ᓱᕈᓰᑦ ᐸᖅᑭᔭᐅᔪᑦ ᓄᓇᕗᑦ ᐃᓗᐊᓂ ᐱᔭᕐᓂᕐᓂᖅᓴᐅᔪᑦ ᓇᐅᒃᑯᕈᓘᔭᖅ, ᐆᑦᑑᑎᒋᓗᒍ ᐃᒡᓗᓕᒑᕐᔪᒃ, 

ᐃᓄᓕᕆᔨᒃᑕᓕᒃ ᑕᐃᑲᓂ ᐃᓱᒫᓘᑎᑕᖃᖅᑐᖃᖅᑎᓪᓗᒍ ᐅᖄᓚᕕᐅᒍᓐᓇᖅᑐᖅ. 

 

ᐃᖅᑲᓇᐃᔭᖅᑏᓪᓗ ᑕᐃᒃᑯᐊ ᐊᖅᑯᑎᒋᒍᓪᓗᒋᑦ ᑐᓴᐅᒪᑎᑦᑎᔨᐅᒻᒪᑕ ᐃᖅᑲᓇᐃᔭᖅᑏᑦ, ᐊᒻᒪᓗ ᑲᒪᒋᔭᐅᔭᕆᐊᓖᑦ 

ᐊᑯᓐᓂᖅᓱᖅᑎᒋᔭᐅᒻᒪᑦ. ᐃᓚᔮᕇᑦ ᑕᐃᒃᑯᐊ ᐃᓚᐅᒻᒪᕆᒻᒥᔪᑦ ᓱᕈᓰᑦ ᐸᖅᑭᔭᐅᔪᑦ ᐱᔾᔪᑎᒋᓪᓗᒋᑦ. ᐄ, ᑕᐃᒃᑯᐊ 

ᐅᖃᓪᓚᖃᑎᒋᒡᒍᔭᕗᑦ ᐃᓚᖏᑦ, ᓱᕈᓰᑦ ᐃᓚᖏᑦ, ᐊᒻᒪᓗ ᓇᐅᒃᑯᑦ ᐋᖅᑭᒋᐊᒃᑲᓐᓂᕈᒥᓇᖅᑐᖅ 

ᐱᔭᕐᓂᓂᖅᓴᐅᖁᓪᓗᒍ. 

 

ᒫᓐᓇᐅᔪᖅ ᑕᐃᒃᑯᐊ ᓄᓇᓕᖕᓂᑦ ᐅᖄᓚᕕᐅᒍᓐᓇᖅᑐᑦ ᐊᖅᑯᑎᒋᒡᒍᔭᕗᑦ, ᐃᓅᓯᑦᑎᐊᕙᓕᕆᔨᓘᓐᓃᑦ ᓄᓇᓕᖕᓂᑦ, 

ᐅᕝᕙᓘᓐᓃᑦ ᑕᕝᕙᓂ ᑐᑦᑕᕐᕕᒻᒦᑦᑐᑦ, ᐊᕕᑦᑐᖅᓯᒪᔪᓂᓗ, ᐊᑭᖃᙱᑦᑐᒥᑦ ᐅᖄᓚᐅᑎᖃᖅᑐᑦ ᐊᒻᒪᓗ 

ᐃᑭᐊᖅᑭᕕᒃᑯᑦ ᖃᐅᔨᒃᑲᖅᑕᐅᔪᓐᓇᕆᓪᓗᑎᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᒥᓂᔅᑐ. 

 

ᐅᓇ ᐊᐱᖅᑯᑎᒋᔪᒪᖕᒥᔭᕋ ᐃᓱᒫᓘᑎᒋᓪᓚᕆᑦᑕᕋ ᓱᕈᓯ ᐸᖅᑭᔭᐅᔪᑦ ᓄᓇᕗᑦ ᓯᓚᑖᓂ, ᓱᕈᓯᕐᓂᐊᖅᑕᐅᔪᕕᓂᐅᔪᑦ 

ᑖᓐᓇ ᖁᒃᓴᓪᓚᓚᐅᕋᒪ ᑖᓐᓇ ᐅᖃᓕᒫᕋᒃᑯ. ᐃᓄᓕᕆᔨᒃᑯᑦ ᖃᐅᔨᒪᕙᑦ ᑕᐃᒃᑯᐊ ᓄᓇᕗᑦ ᓯᓚᑖᓂ ᐸᖅᑭᔭᐅᔪᑦ 

ᖁᓄᔪᕐᓂᐊᖅᑕᐅᓂᑰᒻᒪᖔᖏᑦ, ᐅᕝᕙᓘᓐᓃᑦ ᓄᓕᐊᕐᓂᓪᓗᒃᑕᐅᓂᕐᒪᖔᖏᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒎᓕᖅᑐᖅ) ᐄ, ᐊᖏᖃᑎᒋᑦᑎᐊᖅᑕᒋᑦ ᑕᒪᓐᓇ ᒪᓗᖕᓇᕐᒪᑦ, ᐊᒻᒪ ᑕᐃᒪᐃᑦᑐᓂᒃ ᑕᑯᔪᒥᓇᖏᑦᑐᖅ, 

ᑐᓴᕈᒥᓇᙱᑦᑐᕐᓗ ᓄᓇᕗᑦ ᓯᓚᑖᓃᑦᑐᖅ, ᐃᓄᖕᒧᑦ ᐊᑕᐅᓯᕐᒨᖓᔪᒥᒃ ᓂᓪᓕᐅᑎᖃᕈᓐᓇᖏᖢᖓ, ᑭᓯᐊᓂ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓪᓗ ᖃᐅᔨᓴᑦᑎᐊᕐᓂᐊᖅᑐᑦ ᖃᓄᐃᓐᓂᕐᓗᓐᓂᐅᓚᐅᖅᑐᓂᒃ, ᐊᒻᒪᓗ ᑕᐃᒃᑯᐊ 

ᐅᓂᒃᑳᑦ ᐊᔾᔨᒌᙱᑦᑑᔪᓐᓇᖅᖢᑎᒃ. 

ᓲᕐᓗᖃᐃ ᐱᔨᑦᑎᕋᑦᑎᐊᕋᔭᕋᓗᐊᖅᖢᑎᒃ ᑕᐃᒫᑦᑎᐊᖑᙱᓐᓂᖅᐸᑕ ᑭᓱᓕᒫᓂᒃ ᐃᓗᓕᖃᖅᑐᓂᒃ 

ᖃᐅᔨᓴᐃᓇᓱᓐᓂᐊᖅᑐᒍᑦ, ᐊᖅᑯᑎᒋᓗᒋᑦ ᑕᐃᒃᑯᐊ ᐊᑯᓐᓂᖅᓱᖅᑎᒋᔭᐅᔪᑦ ᐱᓂᕐᓗᒃᑕᐅᓚᐅᕐᒪᖔᑦ, ᐊᒻᒪ ᑕᐃᒃᑯᐊ 

ᐊᖓᔪᖅᑲᐅᑎᖏᑦ ᐃᓚᒋᔭᐅᖃᑕᐅᓪᓚᕆᓐᓂᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᕙᓪᓕᐊᔪᒃᑰᖅᑎᑕᐅᓚᐅᖅᑐᖅ ᐃᓱᒫᓗᓐᓇᓪᓚᕆᖕᒪᑦ, 

ᓲᕐᓗ ᑖᒃᑯᓇᓂ ᐅᖃᖅᓯᒪᒻᒪᑦ ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ ᐊᓯᖏᓐᓂᒃ ᓱᕈᓯᕐᓂᑦ ᐅᖃᖃᑎᖃᓚᐅᖅᑐᑦ. 

ᑖᓐᓇ ᐊᐱᖅᑯᑎᒋᖅᑲᐅᔭᕋ ᐅᑎᕐᕕᒋᓗᒍ, ᓱᕈᓰᑦ ᐸᖅᑭᔭᐅᔪᑦ ᓄᓇᕗᑦ ᓯᓚᑖᓂ ᖁᓄᔪᕐᓂᐊᖅᑕᕕᓃᑦ, 

ᓄᓕᐊᕐᓂᓪᓗᒃᑕᐅᔪᕕᓃᓪᓘᓐᓃᑦ, ᑕᒪᓐᓇ ᑭᒡᒍᑎᒃᓴᖃᑦᑎᐊᕆᐊᖃᖅᑐᖅ. 

 

ᑭᓯᐊᓂ ᑐᓴᐅᒪᑎᑕᐅᙱᑦᑐᕕᓂᐅᔪᒃᓴᐅᒐᔅᓯ ᒥᓂᔅᑕ ᐊᐱᕆᔪᒪᓕᖅᐸᕋ ᑖᓐᓇ ᖃᐅᔨᓇᓱᓚᐅᕐᓗᓂᐅᒃ ᐅᕙᑦᑎᓐᓄᑦ 

ᐅᓂᒃᑳᕈᓐᓇᕐᒪᖔᑦ, ᐊᓯᖏᓐᓂᒃ ᐱᓂᕐᓗᖕᓂᐅᔪᓂᒃ ᐱᑕᖃᖅᑐᕕᓂᐅᓐᓂᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓇ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᓄᓇᕗᑦ ᓯᓚᑖᓂ ᐅᖃᐅᓯᖃᕋᑦᑕ ᓄᓕᐊᕐᓂᕐᓗᒃᑕᐅᔪᕕᓃᑦ ᖃᐅᔨᒪᓚᐅᙱᑕᕋᓕ ᐅᕙᖓ ᑭᓯᐊᓂ 

ᑭᒡᒍᑎᒃᓴᖅᓯᐅᕈᑎᓂᐊᖅᑐᒍ ᓈᒻᒪᒃᓯᒃᐸᓪᓗ ᓂᓪᓕᐅᑎᒋᓛᖅᖢᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᐅᓇ ᑭᖑᓪᓕᖅᐹᕆᓕᕐᓗᒍ, ᒪᒥᐊᓇᕐᓗ ᐱᔭᕐᓂᙱᑦᑐᓂᒃ 

ᐊᐱᖅᑯᑎᖃᕋᒪ. ᐅᓇ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒋᓚᐅᖅᑕᕋ ᓇᒡᒐᔾᔭᒥ, ᒪᒃᑯᒃᑐᓕᕇᓐᓇᐸᓗᒃᑲᑦᑕ ᐅᓇ 

ᑭᖑᓪᓕᖅᐹᖅ. 100 ᐃᓐᓇᐃᑦ ᐸᖅᑭᔭᐅᖕᒥᖕᒪᑕ ᓄᓇᕗᑦ ᓯᓚᑖᓂ. 

 

ᐊᐱᕆᔪᒪᓪᓗᖓ ᐃᓄᓕᕆᔨᒃᑯᑦ ᖃᐅᔨᒪᕙᑦ ᓇᓗᓇᐃᖅᓯᔪᖃᓚᐅᕐᒪᖔᖏᑦ ᑕᐃᒃᑯᐊ ᐃᓐᓇᐃᑦ ᓄᓇᕗᑦ ᓯᓚᑖᓂ 

ᐸᖅᑭᔭᐅᔪᑦ ᐱᓂᕐᓗᒃᑕᐅᖃᑦᑕᖅᓯᒪᖕᒪᖔᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓇ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᐱᖅᑯᑎᒋᔭᖓ ᑭᐅᔪᓐᓇᖅᑕᕋ. ᐋᒡᒐᐃ, 

ᖃᐅᔨᒪᙱᑦᑐᖓ, ᑐᓴᖅᓯᒪᙱᑦᑐᖓᓗ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᐊᐱᖅᑯᑎᒋᓚᐅᖅᓯᒪᖕᒥᔭᕋ ᑕᓚᕖᓴᒃᑯᑦ ᐃᕐᖐᓐᓇᖅ 

ᑕᑯᒃᓴᐅᑲᐅᑎᒋᓪᓗᑕ ᑲᑎᒪᑎᓪᓗᑕ ᓱᕈᓰᑦ ᐃᒃᑯᐊ ᐊᐅᓪᓚᖅᑎᑕᐅᖃᑦᑕᕐᒪᑕ ᓄᓇᕗᑦ ᓯᓚᑖᓄᑦ, ᖃᔅᓯᑦ 

ᐅᑎᖅᑎᑕᐅᓯᒪᓕᖅᐸᑦ ᓄᓇᕗᒻᒧᑦ, ᑕᖅᑭᓂᒃ ᐊᓂᒍᖅᑐᓂᒃ ᐃᓄᓕᕆᔨᒃᑯᑦ ᐅᑎᖅᑎᑦᑎᓇᓱᖕᓂᕐᒥᒃ 

ᐃᓱᒪᖃᖅᓯᒪᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓇ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ, ᑖᓐᓇ 

ᐊᐱᖅᑯᑎᒋᔭᐃᑦ ᐃᓱᒫᓘᑎᒌᓐᓇᖃᑦᑕᖅᑕᕗᑦ ᖃᓄᒃᑲᓐᓂᖅ ᐅᑎᖅᑎᑦᑎᒍᒥᓐᓇᕐᒪᖔᑦᑕ ᓄᓇᕗᒻᒧᑦ ᑭᓯᐊᓂ 

ᑕᐃᒃᑯᐊ ᐃᓚᖏᑦ ᐱᔭᕆᐊᑐᔪᒦᕈᔪᖃᑦᑕᐸᒻᒥᒻᒪᑕ ᐋᓐᓂᐊᕕᑦᑎᒍᑦ ᐃᑲᔪᖅᑕᐅᒋᐊᖃᐃᓐᓇᖅᐸᑕ ᑭᓯᐊᓂ ᑖᒃᑯᐊ 

ᐅᑎᖅᑎᑦᑎᖃᑦᑕᖅᑐᒍᑦ ᑖᓐᓇ ᐊᔅᓱᕈᐊᕇᓐᓇᕋᑦᑎᒍᑦ ᓄᖅᑲᔾᔮᙱᑦᑐᖅ ᐊᒻᒪᓗ ᐱᓕᕆᐊᕆᔭᕗᑦ ᓱᓕ ᒫᓐᓇᒧᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑕᐃᒪᓐᓇ ᑭᐅᒐᕕᑦ. ᐃᒃᑯᐊ ᐃᓚᖏᑦ ᓱᕈᓰᑦ 

ᐊᑯᓂᕈᓗᒃ ᐊᐅᓪᓚᖅᓯᒪᖃᑦᑕᕐᒪᑕ. ᑕᐃᒃᑯᐊ 108 ᐃᓐᓇᐃᑦ ᓄᓇᕗᑦ ᐃᓯᓚᑖᓃᑦᑐᑦ ᖃᔅᓯᑦ ᐅᑭᐅᖏᑎᒍᑦ 

ᐃᓐᓇᐅᓂᕋᖅᑕᐅᓯᒪᓕᖅᐸᑦ ᐸᖅᑭᔭᕕᓃᑦ ᓱᕈᓯᐅᑎᓪᓗᒋᑦ? ᑕᐃᒃᑯᐊ 108 ᐃᓐᓇᐅᓕᖅᑐᑦ ᓄᓇᕗᑦ ᓯᓚᑖᓂ 

ᐸᖅᑭᔭᑦ, ᐃᓚᖏᑦ ᐃᒃᑯᐊ 1999ᒥᓂᑦ ᑕᐃᑲᓃᑦᑐᒃᓴᐅᖕᒪᑕ. ᐊᐱᖅᑯᑎᒃᓴᖃᕈᓐᓃᖅᖢᖓᓗ ᑭᓯᐊᓂ ᑕᒪᓐᓇ 

ᐃᓱᒫᓘᑎᒋᓪᓚᕆᒃᑕᕋ ᓄᓇᕗᒻᒥᐅᑦ ᔭᒐᐅᖅᑲᔭᐅᖕᒪᑕ ᐸᖅᑭᔭᕕᓃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᓂᓪᓕᐅᑎᒃᓴᑐᐃᓐᓇᖅ ᑖᓐᓇ. ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨᒃᑯᑦ ᐊᐅᓚᑦᑎᖃᑦᑕᕐᒪᑕ ᓄᓇᕗᒻᒥ ᑎᒍᐊᖃᑦᑕᕐᓂᕐᒧᑦ 

ᐃᓄᐃᑦ ᐃᓕᖅᑯᓯᖓᖕᓂᒃ ᐊᑐᖅᖢᑎᑦ ᐱᖁᔭᕐᔪᐊᕐᖏᓐᓇᖅ ᑎᒍᐊᕐᓂᕐᒧᑦ. ᐃᓚᖓᑦ 2024-2025−ᒥ 

ᕿᒥᕐᕈᓇᖕᓂᐊᕐᒪᑕ ᐱᖁᔭᖓᓂᒃ ᐊᒻᒪᓗ ᐅᖃᖅᖢᑎᑦ ᐋᖅᑭᒃᓱᐃᓪᓗᑎᑦ ᐃᓄᐃᑦ ᑎᒍᐊᕐᓂᕐᒧᑦ ᐱᖅᑯᓯᕆᔭᖓᓂᒃ 

ᐱᖁᔭᕐᔪᐊᒧᑦ ᐃᓕᔭᐅᓗᑎᑦ. 

 

ᒐᕙᒪᒃᑯᑦ ᐸᕐᓇᐅᒃᓯᒪᕚᑦ ᐲᖅᑕᐅᓂᐊᕐᒪᑦ ᓄᓇᖃᖅᑳᖅᓯᒪᔪᑦ ᑎᒍᐊᕐᓂᕐᒧᑦ ᐃᓕᓴᖅᓯᓂᕐᒧᑦ ᐱᖁᔭᕐᔪᐊᖅ? ᑖᓐᓇ 

ᐱᔭᐅᓚᐅᖅᓯᒪᔪᖅ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᕆᒐᕕᐅᒃ. ᑖᓐᓇ ᐅᖃᐅᓯᕆᔭᑎᑦ 

ᐱᖁᔭᐅᔪᐃᑦ ᕿᒥᕐᕈᕙᓪᓕᐊᔭᕗᑦ ᓱᓕ ᒫᓐᓇᒧᑦ ᐊᒻᒪᓗ ᐃᓄᓕᕆᔨᒃᑯᑐᐊᖅ ᑖᔅᓱᒥᖓ ᐱᓕᕆᐊᖃᖅᐸᙱᒻᒪᑕ. 

ᑕᐃᒃᑯᐊᓗ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓗᐊᖅᑐᒥᒃ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᖃᑦᑕᕋᑦᑎᒍᑦ ᑕᒪᔅᓱᒥᖓ 

ᐱᖁᔭᕐᒥᒃ ᖃᓄᒃᑲᓐᓂᖅ ᐋᖅᑭᒋᐊᖅᑐᔅᓴᐅᒻᒪᖔᖅ. ᑖᓐᓇ ᒫᓐᓇᒧᑦ ᓱᓕ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᒃᑲᓐᓂᕋᕕᑦ ᐃᓄᐃᑦ ᐃᓕᖅᑯᓯᑯᓗᐊ 

ᑐᓂᓯᑐᐃᓐᓇᖅᑐᑎᐅᕙᓚᐅᕐᒪᑦ−ᒐᓗᐊᕐᒪᑕ. ᐅᔾᔨᖅᓱᕆᐊᖃᕐᓂᖅᑕᐅᖅ ᐊᑐᓕᕐᒥᖕᒪᑦ.  

 

ᑭᓯᐊᓂ ᐊᓯᐊᑦᑕᐅᖅ (ᑐᓵᔨᑎᒎᓕᖅᑐᖅ) ᐱᓕᕆᕕᐅᑉ ᑕᐃᒃᑯᐊ ᐊᔭᐅᖅᑐᐃᔾᔪᑎᖏᑦ $590,000−ᓂᒃ 

ᑮᓇᐅᔭᖅᑐᕈᑎᒃᓴᓂᒃ ᑎᒥᓄᑦ ᑐᓂᐅᖅᑲᐃᖃᑦᑕᕐᒪᑕ. ᑖᒃᑯᐊ ᕆᒃ ᕼᐊᓐᓴᓐ ᑐᙵᕕᖓ ᓄᓇᕗᒥᓗ ᑎᒥᒥᒍᑦ 

ᐱᒡᒐᕈᑎᓖᑦ ᑲᑐᔾᔨᖃᑎᒌᖏᖕᓄᑦ. ᖃᓄᖅ ᐱᓕᕆᕕᓯ ᕿᒥᕐᕈᓇᖃᑦᑕᖅᐸ ᑮᓇᐅᔭᓂᑦ ᑐᓂᖃᑦᑕᖅᑕᖏᖕᓂᒃ ᖃᓄᖅ 

ᐊᑯᓚᐃᑎᒋᔪᒥᒃ ᑎᒥᐅᔪᓄᑦ ᑐᓂᔭᐅᕙᒃᑐᓂᑦ ᕿᒥᕐᕈᓇᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᔭᐃᑦ. ᑕᐃᓐᓇ 

ᐅᑎᕐᕕᒋᐱᓪᓚᓪᓗᒍ ᑎᒍᐊᕐᓂᐅᑉ ᒥᔅᓵᓄᑦ ᐱᖁᔭᖅ, ᑖᒃᑯᐊ ᐃᓗᓕᖏᑦ ᕿᒥᕐᕈᕙᓪᓕᐊᒐᑦᑎᒍᑦ 

ᐊᔾᔨᒌᙱᑦᑑᑕᐅᖃᑦᑕᕐᖓᑕ ᑎᒍᐊᕐᓂᐅᔪᐃᑦ. ᑖᓐᓇ ᓱᓕ ᓄᖅᑲᙱᒻᒪᑦ ᑎᒍᐊᕐᓂᐅᔪᖅ, ᑎᒍᐊᕈᒪᒍᑎᑦ ᓇᔾᔨᔪᖅ 

ᑎᒍᐊᖅᑎᑦᑎᒍᓐᓇᕐᓂᖓ ᑕᒪᓐᓇ ᓱᓕ ᐃᓄᐃᑦ ᐃᓕᖅᑯᓯᖓᓂᒃ ᑕᐃᒪᙵᓂᒃ ᑲᔪᓰᓐᓇᕐᖓᑦ. ᑕᒪᓐᓇ 

ᐊᔾᔨᔾᔮᙱᑦᑐᖅ. 

 

ᑭᓯᐊᓂ ᐊᓯᖏᑦ ᐊᖅᑭᒋᐊᕆᐊᖃᓲᖑᒻᒥᒻᒪᑕ ᐃᓚᖏᑦ ᑎᒍᐊᖅᑎᑦᑎᒐᐃᒻᒪᑕ ᓯᓚᑖᓄᖔᖅ ᑎᒍᐊᖅᑎᑦᑎᒍᒪᑉᐸᑕ 

ᐃᓄᓕᕆᔨᒃᑯᑎᒍᑦ ᐊᖅᑯᑎᖃᕈᓐᓇᓲᖑᒻᒥᒻᒪᑕ ᑕᕝᕙ ᐃᓚᖓᑦ. ᑕᕝᕘᓇ ᐊᔾᔨᒌᙱᔾᔪᑎᒋᔭᖓᑦ. ᐊᒻᒪᓗ ᐊᓯᖏᑎᒍᑦ 

ᑖᒃᑯᐊ ᑕᕝᕙ ᐃᓗᓕᖏᑦ ᕿᒥᕐᕈᕙᓪᓕᐊᔭᕗᑦ ᐱᖁᔭᐅᑉ. 

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇᓗ ᐅᖃᐅᓯᕆᔭᐃᑦ ᐱᒡᒐᖅᑐᓄᑦ ᑎᒥᒃᑯᑦ, ᐃᓛᒃ, ᐊᔪᕈᑎᓕᓐᓄᑦ ᖃᓄᖅᑑᕈᑎᔅᓴᓂᒃ ᑖᒃᑯᐊ ᕆᒃ ᕼᐊᓐᓴᓐ 

ᐊᒻᒪᓗ ᓄᓇᕗᒻᒥ ᐱᒡᒐᖅᑐᐃᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑮᓇᐅᔭᓂᒃ ᑐᓂᓯᖃᑦᑕᕋᑦᑎᒍᑦ ᐊᐅᓚᔾᔪᑎᔅᓴᖏᓐᓄᑦ 

ᐊᒻᒪᓗ ᖃᓄᒃᑲᓐᓂᖅ ᐊᑐᐃᓐᓇᖃᖅᑎᑦᑎᒍᓐᓇᕐᒪᖔᑕ ᐊᐅᓚᓂᕆᔭᖏᓐᓄᑦ. ᑖᒃᑯᐊ ᐅᓪᓗᒥᒧᑦ ᓱᓕ 

ᖃᓄᖅᑑᕈᑎᔅᓴᑲᓐᓂᕐᓂᒃ ᐃᓱᒪᒐᓱᐊᖃᑦᑕᖅᑐᒍᑦ, ᑮᓇᐅᔭᐃᓪᓗ ᖃᓄᒃᑲᓐᓂᖅ.  

 

ᑕᐃᒪ ᑲᑎᒪᖃᑎᖃᕐᓂᐊᖅᓯᒪᒐᓗᐊᖅᑐᒍᑦ ᑕᒪᒃᑯᐊ ᐃᓗᓕᒃᑲᓐᓂᖏᑦ ᖃᓄᖅ ᐱᓕᕆᐊᕆᔭᔅᓴᕆᒻᒪᖔᑦᑎᒍᑦ 

ᐱᓗᐊᖅᑐᒥᒃ ᑎᒥᒃᑯᑦ ᐊᔪᕈᑎᓖᑦ ᐃᑲᔪᖅᑕᐅᙱᓗᐊᖅᑑᔫᑎᒋᖃᑦᑕᐸᒻᒥᒐᑦᑎᒍᑦ ᐱᓗᐊᖅᑐᒥᒃ ᓄᓇᓕᕋᓛᕐᓂᑦ 

ᐱᒡᒐᓇᖅᑐᖅᓯᐅᓪᓚᕆᖃᑦᑕᕐᖓᑕ. 

 

ᑕᕝᕙ ᑖᓐᓇ ᕿᒥᕐᕈᕙᓪᓕᐊᒻᒥᔭᕗᑦ ᖃᓄᒃᑲᓐᓂᖅ ᐋᖅᑭᒋᐊᖅᑐᔅᓴᐅᒻᒪᖔᖅ ᑖᓐᓇ ᐊᖏᖃᑎᒌᒍᑎᐅᔪᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᑕᒡᕙᓂ ᑖᒃᑯᐊ ᑎᒥᒧᑦ ᐊᔪᕈᑎᓖᑦ ᑲᑎᒪᔨᖃᖅᐸᓚᑦᑎᖕᒪᑕ 

ᓄᓇᓖᖅᑲᐃ ᐊᐱᖅᓱᖅᑕᐅᖃᑦᑕᕆᕗᑦ ᑕᐃᒪᓐᓇᐃᑦᑐᖁᑎᓖᑦ ᖃᓄᖅ ᐃᑲᔪᖅᑕᐅᔪᓐᓇᕆᐊᒃᓴᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑕᕝᕙ ᑖᒃᑯᐊ 

ᐅᖃᕋᑖᕋᒪ ᖃᓄᖅᑑᕈᑎᔅᓴᒃᑲᓐᓂᕐᓂᒃ ᕿᒥᕐᕈᕋᓱᐊᖅᓯᒪᔪᒍᑦ. ᑖᓐᓇ ᐃᓱᒪᒋᒋᐊᒃᑲᓐᓂᕈᓐᓇᖅᑕᕗᑦ, 

ᑐᓴᕐᕕᒋᒋᐊᒃᑲᓐᓂᕐᓗᒋᑦ ᓄᓇᓖᑦ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓪᔅᕗᐊᑦ. ᒪᒥᐊᓇᖅ, ᑐᓴᑦᑎᐊᖅᑲᐅᙱᓐᓇᒪ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ. ᑖᓐᓇ ᐊᓯᖓᓕᑦᑕᐅᖅ ᐅᓇ ᐃᓂᐅᓂᐊᓕᖅᑐᖅ ᓄᓇᕗᒻᒧᑦ 

ᐊᐅᓚᑦᑎᔨᐅᑉ ᒥᒃᓵᓄᑦ, (ᑐᓵᔨᑎᒍᑦ) 2023-2024ᒥ ᐱᓕᕆᕕᒃ ᓴᖅᑭᑦᑎᓚᐅᕐᒪᑦ ᐃᖅᑲᓇᐃᔮᒃᓴᒥᒃ ᓄᓇᕗᒻᒥ 

ᐊᐅᓚᑦᑎᔨᐅᓂᐊᖅᑐᒧᑦ, ᐊᐅᓚᑦᑎᔨᐅᓂᐊᖅᑐᖅ ᑕᒪᒃᑯᓂᖓ ᐱᐅᑦᑎᐊᖅᑐᒥᒃ ᐱᔨᑦᓯᕈᑎᖃᕋᓗᐊᕐᒪᖔᑦ, 

ᒪᓕᑦᑎᐊᕋᓗᐊᕐᒪᖔᑕ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ. 

 

ᐃᖅᑲᓇᐃᔮᒃᓴᖅ ᐃᓐᓄᒃᑕᐅᓯᒪᓕᖅᐸ? ᖃᓄᐃᑦᑐᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᒐᖅᑎᒍᑦ ᐊᐅᓪᓗᔾᔨᕙᑦ 

ᐃᓱᒫᓘᑕᐅᔪᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᐱᖅᑯᑕᐅᖅᑲᐅᒻᒪᑦ ᑭᐅᒌᖅᑲᐅᔫᒐᓗᐊᖅ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᔾᔨᐅᙱᒐᔮᓚᐅᖅᑰᖅᑑᒐᓗᐊᖅ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ ᐊᐱᖅᑯᑎᒋᒃᑲᓐᓂᕋᒃᑯ. (ᑐᓵᔨᑎᒍᑦ) ᐃᓚᖓᑦ ᐱᓕᕆᕝᕕᐅᑉ 

ᓯᕗᓪᓕᐅᑎᓯᒪᔭᖓ 2024-2025ᒧᑦ ᕿᒥᕐᕈᓇᖕᓂᐊᕐᒪᑕ ᐋᖅᑭᒋᐊᖅᓯᓗᑎᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ 

ᐱᕙᓪᓕᐊᔾᔪᓯᓂᒃ ᐃᓕᖅᑯᓯᕐᒥᒃ ᐃᖅᑲᒍᓱᑦᑎᐊᕐᓗᑎᒃ ᐃᓚᒌᖏᑦ ᖃᓄᐃᙱᒃᑲᓗᐊᕐᒪᖔᑕ 

ᐊᖅᓵᖅᓯᖃᑦᑕᕈᓐᓇᕐᓗᑎᒃ. 

 

ᖃᖓᓕ ᕿᒥᕐᕈᓇᖕᓂᐊᖅᐸ, ᐊᓯᔾᔨᖅᓯᓂᐊᖅᐸᓗ, ᖃᖓᒃᑯᓪᓗ ᐱᔭᕇᖅᑕᐅᓂᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᖃᓄᐃᔅᓴᙱᒃᑯᔅᓯ ᑐᖏᓕᕐᒪ ᑭᐅᔪᓐᓇᖅᑖ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒫᓐᓇ ᒥᔅᑕ ᐊᓪᔅᕗᐊᑦ, ᐊᓱᐃᓪᓛᒃ. 

 

ᐊᓪᔅᕗᐊᑦ (ᑐᓵᔨᑎᒍᖅ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑲᑎᒪᔨ. ᑖᓐᓇ ᐱᒻᒪᕆᐅᓂᖅᐹᖑᖃᑕᐅᖅᑰᖅᑐᖅ 

ᐱᓕᕆᕕᑦᑎᓐᓂ ᐱᓕᕆᔭᐅᔪᓂᒃ. ᒫᓐᓇ ᓄᑖᕈᕆᐊᖅᑕᐅᖁᓪᓗᒋᑦ ᑕᒪᒃᑯᐊ ᒪᓕᒐᕆᔭᖏᓐᓂᒃ. ᐅᖃᖅᑲᐅᒐᒪ 

ᑲᑎᒪᑎᓪᓗᑕ ᐅᐊᑦᑎᐊᑎᖅ ᐱᓪᓗᐊᑕᐅᓂᕆᖅᑲᐅᔭᖓ ᑐᕌᒐᒃᓴᕆᔭᕗᑦ ᑕᒪᒃᑲᓂᖓ ᐃᔨᒋᓂᖅᓴᐅᔪᒪᓪᓗᒍᑦᑕᐅᖅ 

ᑖᒃᑯᐊ ᓱᕈᓰᑦ ᓄᓇᕗᑦ ᓯᓚᑖᓂ ᐸᖅᑭᔭᐅᔪᑦ ᕿᒥᕐᕈᓇᒃᑕᐅᖁᓪᓗᒋᑦ ᒪᓕᒐᖏᑦ ᐊᒻᒪᓗᑦᑕᐅᖅ ᑭᒡᒐᖅᑐᖅᑎᖓᓐᓄᑦ 

ᒪᒃᑯᒃᑐᓄᑦ ᓱᕈᓯᕐᓄᓪᓗ ᕿᒥᕐᕈᓇᒃᑕᐅᓯᒪᔪᖅ ᐊᖑᒻᒪᑎᑦᑎᐊᕋᓗᐊᕐᒪᖔᑕ ᒪᓕᒐᖏᓐᓄᑦ, ᐅᕙᒍᓪᓗ ᒪᓕᒐᖏᓐᓂᒃ.  

 

ᐄᐳᓪᒥ ᐊᑐᓕᖅᑎᑕᐅᓂᐊᖅᑐᑦ ᑕᒪᒃᑯᐊ ᐊᒥᐊᒃᑯᖏᑦ. ᒪᓕᒐᐃᑦ ᕿᒥᕐᕈᓇᒃᑕᐅᓂᐊᖅᑐᑦ ᓱᓕ ᐅᐸᓗᖓᐃᔭᐅᑏᑦ 

ᐸᕐᓇᐅᑎᓕᐅᖅᑎᓪᓗᒋᑦ ᖃᓄᖅᑑᕈᑎᒃᓴᑎᒍᑦ. ᐊᑐᓕᖅᑎᑕᐅᑎᓪᓗᒍ ᑖᒃᑯᐊ ᑕᖅᑭᖅᑲᐃ 6 ᐅᕝᕙᓘᓐᓃᑦ ᐊᕐᕌᒍᒥ 

ᐊᑐᓕᖅᑎᑕᐅᔪᒫᖅᑐᑦ. ᑭᓯᐊᓂ ᖃᖓᓪᓚᑦᑖᖑᖕᒪᖔᑦ ᐅᖃᕈᓐᓇᙱᓐᓇᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓇᐃᖅᓯᖁᔨᑐᐃᓐᓇᕐᓗᖓ ᐊᐱᖅᑯᑎᒃᓴᖃᖅᐳᖓ. ᐃᓚᖓ 

ᑲᑎᒪᔨᐅᖃᑎᒐ ᐊᐱᖅᓱᖅᑲᐅᕐᒪᑦ ᓱᕈᓯᓕᕆᓂᕐᒧᑦ ᓴᐳᒻᒥᒃᖠᖅᑏᑦ ᐱᓕᕆᕕᒋᔭᖓᑦ $10,000,000 

ᐱᔨᑦᓯᕈᑎᐅᓂᐊᖅᑐᓄᑦ ᓂᐅᕕᕈᑕᐅᓂᐊᖅᑐᖅ ᓄᓇᓕᖕᓂ ᐃᓄᓕᕆᔨᒋᓂᐊᖅᑕᖏᓐᓄᑦ. 

 

ᐃᒻᒪᖄ ᑖᓐᓇ ᐃᖅᑲᓇᐃᔭᖅᑎᒋᔭᐅᖏᓐᓇᕐᓂᐊᖅᐸᑦ ᐅᕝᕙᓘᓐᓃᑦ ᑎᑭᑎᑕᐅᕙᒃᑐᓂᒃ ᐃᓄᓕᕆᔨᓂᒃ ᐊᑐᕐᓂᐊᖅᐸᑦ 

ᓱᖅᑯᐃᖅᓯᑦᑎᐊᕈᒪ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᓐᓇ 

ᐸᕐᓈᕆᓯᒪᔭᕗᑦ ᑲᔪᓯᓂᐊᖅᐸᑦ ᐃᓄᓕᕆᔨᓄᑦ ᐃᖅᑲᓇᐃᔭᖅᑎᐅᖏᓐᓇᕋᔭᖅᑐᓄᑦ ᑐᕌᖓᓯᒪᔪᖅ 31ᓂᒃ 

ᐃᓄᓕᕆᔨᔅᓴᒃᑲᓐᓂᕐᓂᒃ ᓄᓇᕗᒻᒧᑦ ᐱᒐᓱᐊᒍᒪᕋᑦᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐅᖃᒃᑲᓐᓂᕈᐊᖅᑰᕐᒪᑦ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᓇᓗᓇᐃᑦᑎᐊᙱᓗᐊᕋᒃᑯ 31 ᐃᖅᑲᓇᐃᔭᖅᑏᑦ, ᐊᑕᓂᐸᓗᑦᑐᑎᒃ ᐃᓄᓕᕆᔨᒧᑦ 

ᐃᖅᑲᓇᐃᔮᖑᔪᐃᑦ ᐱᔭᐅᒐᔭᖅᑐᑦ, ᐃᓚᖏᑦ ᑕᕝᕙᓂ ᐃᖃᓗᓐᓂ ᐊᖓᔪᖅᑳᖃᕐᕕᖕᒥ ᐃᓄᓕᕆᔨᑦ ᐃᓚᔮᕇᖕᓄᑦ 

ᖁᑦᑎᓂᖅᓴᒧᑦ ᑖᒃᑯᐊ ᐃᖅᑲᓇᐃᔮᖑᒐᔭᖅᑐᑦ ᐃᑲᔪᖅᑕᐅᑦᑎᐊᒃᑲᓐᓂᕈᓐᓇᖁᓪᓗᒋᑦ ᓄᓇᓕᓐᓃᑦᑐᐃᑦ ᐃᓄᓕᕆᔩᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ. 169ᒥ ᒪᒃᐱᒐᕐᓂ ᓯᕗᓪᓕᐅᑎᓯᒪᔭᖓ 

2023-2024ᒥ. ᐱᖓᔪᖓᑦ ᑕᐃᓐᓇ ᐅᖃᖅᓯᒪᔪᖅ ᒐᕙᒪᒃᑯᑦ ᐃᑲᔪᖅᑕᐅᓪᓗᒋᑦ ᐃᓱᒪᓕᕆᓂᖅ ᑖᓐᓇ 

ᐆᒻᒪᖅᑎᑕᐅᒃᑲᓐᓂᕐᓗᑎᒃ ᐱᓕᕆᔾᔪᑎᐅᖃᑦᑕᖅᑐᖅ ᐃᑲᔪᖅᑐᐃᔪᒡᒎᖅ ᑕᐃᓐᓇ ᐱᓕᕆᖃᑎᒋᓂᐊᖅᑕᖏᓐᓄᑦ 

ᓄᓇᕗᒻᒥ ᐃᒻᒥᒥᑦ ᐃᓅᓯᕐᒥᒃ ᓇᑲᑎᑦᑕᐃᒪᓂᕐᒧᑦ ᐊᐅᓚᔾᔭᐃᔾᔪᑏᑦ ᖃᓄᖅᑑᕈᑎᒋᔭᐅᔪᓂᒃ ᐸᕐᓇᐅᑎᖏᓐᓂ.  

 

ᖃᓄᕐᓕ ᐱᖃᓯᐅᔾᔭᐅᒐᔭᖅᐸ, ᖃᓄᕐᔨ ᐊᑐᖅᑕᐅᒐᖅᐸ ᑖᓪᓇ ᐊᐅᓚᓂᖃᑦᑎᐊᙱᑉᐸᑦ, ᐊᐅᓚᓂᖃᖅᐸᓪᓘᓐᓃᑦ? 

ᐊᒃᓱᐊᓗᒃ ᐃᒃᐱᖕᓇᕐᒪᑦ. ᐃᒻᒥᓃᖅᑕᐅᓕᒪᑎᑦᑎᓂᕐᒧᑦ ᐱᖃᓯᐅᔾᔨᔪᖅ. ᑕᐃᓐᓇ ᑮᓇᐅᔭᓂᒃ ᐃᓕᓯᔪᒪᑦᑎᐊᕋᑦᑕ 

ᓯᓚᑐᓴᕐᓗᑕ ᐊᑐᖅᑕᐅᔪᓐᓇᕐᓂᐊᕋᑦᑕ ᑖᓐᓇ. ᖃᓄᕐᓕ ᖃᐅᔨᔪᓐᓇᕐᓂᐊᕋᑦᑕ ᑖᓐᓇ ᓯᕗᒧᐊᒍᓐᓇᕐᓂᐊᕐᒪᖔᑦ, 

ᓯᕗᒧᐊᒍᓐᓇᔾᔮᙱᒻᒪᖔᓪᓘᓐᓃᑦ ᑖᓐᓇ ᖃᓄᖅᑑᕈᑎᒃᓴᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ, ᐅᖁᒪᐃᑦᑐᖅᑕᐅᖅ 

ᑖᓐᓇ ᐅᖃᐅᓯᕆᒋᐊᖅ ᑭᓯᐊᓂ ᖃᓄᒃᑲᓐᓂᖅ ᐊᐅᓚᓂᖃᑦᑎᐊᕋᓗᐊᕐᒪᖔᑕ ᐊᑐᐃᓐᓇᐅᑎᑦᑎᒐᓱᐊᖅᑕᕗᑦ 

ᓄᓇᓕᓐᓄᑦ ᖃᐅᔨᒪᒋᐊᖃᐃᓐᓇᖅᑑᔮᕐᖓᑕ ᑭᓯᐊᓂᑦᑕᐅᖅ ᑕᕝᕙᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᔅᓱᒥᖓ 

ᐱᓕᕆᖃᑎᒋᖃᑦᑕᕐᒥᒐᑦᑎᒍᑦ ᐃᑲᔫᑎᔅᓴᒃᑲᓐᓂᕐᓄᑦ ᐱᓗᐊᖅᑐᒥᒃ ᓄᓇᓖᑦ ᐃᓗᐊᓂ ᖃᓄᐃᓕᐅᖅᑎᑦᑎᓂᒃᑯᓪᓘᓐᓃᑦ 

ᑭᓯᐊᓂ ᑖᓐᓇ ᐃᓗᓕᒃᑲᓐᓂᖏᓂᒃ ᓇᓗᓇᐃᕆᐊᒃᑲᓐᓂᕈᓐᓇᖅᑐᖅ ᖃᓄᔅᓴᙱᒃᑯᔅᓯ. ᐃᔅᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓪᔅᕗᐊᑦ. 

 

ᐊᓪᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᒃᓱᐊᓗᒃ ᐅᖁᒪᐃᑦᑐᐊᓘᖕᒪᑦ ᐅᕙᑦᑎᓐᓄᑦ ᐅᓄᖅᑐᓄᑦ. 

ᐃᒃᓯᕙᐅᑕᖅ, ᐱᓕᕆᖃᑕᐅᓯᒪᔪᒍᑦ ᓴᓂᓕᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᑕ ᐃᒻᒥᓃᖅᑕᐅᓕᒪᓂᑦᑎᓂᕐᒧᑦ 

ᐸᕐᓇᐅᑎᖏᓐᓂᒃ ᑖᒃᑯᐊ ᓴᖅᑭᑦᑎᔪᒪᓪᓗᑕ. ᓯᕗᓂᒃᓴᑦᑎᓐᓂ ᐊᑯᓂᐅᙱᑦᑐᖅ ᓴᖅᑭᑕᐅᔪᒫᖅᑐᖅ.  

 

ᐊᒻᒪᓗᑦᑕᐅᖅ ᓂᓪᓕᐅᑎᒋᓚᐅᖅᑕᕋ ᐆᒃᑐᖅᑕᐅᔪᓐᓇᕐᒪᖔᑦ ᖃᓄᖅ ᑕᒪᓐᓇ ᓯᕗᒧᐊᑦᑎᐊᓕᕋᓗᐊᕐᒪᖔᑦ ᖃᓄᖅ 

ᖃᐅᔨᔪᒪᔪᓐᓇᕐᒪᖔᑕ ᓲᕐᓗ ᐃᓄᓕᕆᔨᒃᑯᑦ ᐸᕐᓇᐅᑎᖏᑦ ᑭᒡᒍᓯᐅᖃᑦᑕᕐᓂᐊᖅᑐᓂᒃ ᑕᒪᒃᑯᐊ 

ᓯᕗᒧᐊᑦᑎᐊᕋᓗᐊᕐᒪᖔᑕ ᐆᒃᑐᕋᖅᑕᐅᔪᓐᓇᕐᓂᐊᕐᒪᑦ ᓇᓗᓇᐃᒃᑯᑎᖃᐅᕐᓗᑎᒃ. 

 

ᑖᔅᓱᒧᖓ ᓯᕗᒃᑲᖅᑕᖅᑎᐅᙱᒃᐊᓗᐊᖅᑐᒍᑦ ᐊᖏᖅᓯᒪᔪᒍᑦ ᑕᒪᒃᑯᐊ ᐃᓄᓕᕆᔨᒃᑯᓐᓂ ᐱᓕᕆᔨᖏᑦ 

ᖃᐅᔨᓴᐃᔾᔪᑎᖃᕐᓗᑎᒃ ᓯᕗᒧᐊᑦᑎᐊᕋᓗᐊᕐᒪᖔᑦ ᑕᒪᓐᓇ. ᐃᑲᔪᕆᐊᖃᕋᑦᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕕᒋᔭᖓᓐᓄᑦ. ᐄ, ᐱᒻᒪᕆᐅᔪᒥᒃ ᐱᓕᕆᖃᑕᐅᓂᐊᕋᑦᑕ ᐃᓅᓯᓕᕆᓂᕐᒧᑦ ᖃᓄᐃᙱᑦᑎᐊᕆᐊᖃᕐᓂᕐᒧᑦ 

ᑕᐃᒪᓐᓇ ᐱᓕᕆᔪᓐᓇᕐᓂᓕᒫᓐᓂᑦᑎᓐᓂ ᐱᓕᕆᖁᓪᓗᑕ ᓄᓇᓕᖕᓂ ᐃᖕᒥᓃᖅᑐᖃᖁᓇᒍ ᑭᓯᐊᓂ 

ᓯᕗᒧᐊᑦᑎᐊᕐᒪᑕ, ᓯᕗᒧᐊᑦᑎᐊᔾᔮᙱᒻᒪᖔᓪᓘᓐᓃᑦ ᖃᓄᕐᓗ ᓯᕗᒧᐊᖕᓂᐊᖅᐸ. ᑕᐃᒪᓕ ᐅᕙᑦᑎᓐᓂ 

ᓵᑕᒃᓴᙳᖅᑎᑦᑎᓗᑕ ᐸᕐᓇᐅᑎᖏᑦ ᒐᕙᒪᒃᑯᑦ ᓴᖅᑭᑦᑎᒃᐸᑕ ᑕᒪᒃᑯᓂᖓ ᐆᒃᑐᕋᕈᓐᓇᕐᓗᑎᒃ 

ᓯᕗᒧᐊᑦᑎᐊᓕᕋᓗᐊᕐᒪᖔᑦ ᓯᕗᒧᐊᑦᑎᐊᙱᒃᑲᓗᐊᕐᒪᖔᑕᓗ ᐸᕐᓇᐅᑎᖏᑦ ᐊᑐᕐᓗᒋᑦ, ᖃᓄᖅᑑᕈᑏᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑐᖏᓕᖓ ᑭᐅᖕᒪᑦ. ᐊᒻᒪᓗᑦᑕᐅᖅ ᑭᖑᓪᓕᖅᐹᒥ 

ᐊᐱᖅᑯᑎᒋᓂᐊᓕᖅᑕᕋ ᑖᔅᓱᒪ ᒥᒃᓵᓄᑦ. ᑕᕝᕙᓂ 169 ᒪᒃᐱᒐᖓᓂ, ᑮᓇᐅᔭᖅᑐᕈᑎᒃᓴᖃᕐᒪᑕ ᒪᒃᑯᒃᑐᑦ 

ᐃᑲᔪᖅᑐᖅᑕᐅᔾᔪᑎᒃᓴᕆᔭᖏᓐᓄᑦ ᑖᒃᑯᐊ ᖃᔅᓯ ᑖᓚᐅᓂᖏᑦ ᐊᔾᔨᒋᓪᓗᒋᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ 2026-

27. 

 

ᑖᒃᑯᐊ ᒪᒃᑯᒃᑐᓄᑦ ᐃᑲᔪᖅᑐᐃᔾᔪᑏᑦ ᐱᔨᑦᓯᕈᑕᐅᔪᑦ ᑮᓇᐅᔭᖃᖅᑎᑦᑎᓗᑎᒃ ᓄᓇᓕᖕᓂ ᐱᓕᕆᔾᔪᑕᐅᔪᓂᒃ ᓄᓇᕗᑦ 

ᐃᓗᐊᓂ. ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᑐᕌᖓᓂᐊᖅᐸ? ᓇᓗᓇᐃᖅᓯᔪᓐᓇᕈᓂ. ᓂᕈᐊᖅᑎᒋᔭᒃᑲ ᑐᓴᖅᑎᑦᑐᒫᕋᒃᑭᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᒃᑯᐊ ᑮᓇᐅᔭᓂᒃ 

ᐊᑐᐃᓐᓇᕈᖅᑎᑦᑎᓲᖑᒻᒪᑕ ᐃᓄᓕᕆᔨᒃᑯᑦ ᓄᓇᓕᓐᓂ ᑐᔅᓯᕋᖅᑐᖃᕈᒪᑉᐸᑦ ᐃᑲᔫᑎᔅᓴᑲᓐᓂᕐᓂᒃ ᓄᓇᓖᑦ ᐃᓗᐊᓄᑦ 

ᑐᕌᖓᒍᓐᓇᕐᓗᑎᒃ ᐃᓅᓱᑦᑐᓄᑦ, ᑖᒃᑯᐊᓗ ᑮᓇᐅᔭᐃᑦ ᑐᓂᔭᐅᔪᐃᑦ ᐊᔾᔨᒌᙱᑦᑑᑕᐅᕙᒻᒥᒻᒪᑕ, ᖃᓪᓗᓈᑎᑐᑦ 

ᓴᖑᓗᖓ (ᑐᓵᔨᑎᒍᑦ) ᑕᒪᒃᑯᐊ ᐊᔾᔨᒌᙱᑦᑑᑕᐅᕙᒻᒪᑕ ᐊᕐᓇᓄᑦ ᑐᓂᕐᕈᑏᑦ, ᐊᖑᑎᓄᑦ ᓱᕈᓯᕐᓄᓪᓗ ᑐᓂᕐᕈᑏᑦ, 

ᐃᓅᓱᑦᑐᓄᓪᓗ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᓗ ᐃᓄᓕᕆᔨᒃᑯᑎᒍᑦ ᐃᑲᔪᖅᑕᐅᖃᑦᑕᖅᑐᐃᑦ ᓄᓇᕗᑦ ᐃᓗᐊᓂ, 

ᓄᓇᕗᑦ ᓯᓚᑖᓂ ᑕᐃᑰᓇ ᐃᑲᔪᖅᑕᐅᖃᑦᑕᖅᐸᒻᒥᔪᐃᑦ. 

 

ᐅᖃᓕᒫᕈᑎᔅᓴᓂᓪᓘᓐᓃᑦ ᒪᑯᐊ ᐊᔾᔨᒌᙱᑦᑑᑕᐃᑦ ᑭᓯᐊᓂ ᐃᓅᓱᑦᑐᓄᓪᓗ ᑐᕌᖓᔪᓂᒃ ᐊᐅᓚᔾᔪᑎᔅᓴᓄᓪᓗ 

ᑐᕌᖓᕙᒻᒥᔪᑦ ᒪᑯᐊ ᒪᒃᑯᑦᑐᓄᑦ ᕿᒫᕝᕖᑦ ᐃᖃᓗᑦᑑᑦᑎᐊᕐᒥ ᐊᒻᒪᓗ 6 ᐊᔾᔨᑦ ᓄᓇᓖᑦ ᓄᓇᕗᒻᒥ 

ᐃᑲᔪᖅᑕᐅᖃᑦᑕᕐᒥᔪᐃᑦ ᐊᒻᒪᓗ ᐊᖏᖃᑎᒌᒍᑎᒃᑯᑦ ᐃᑲᔪᖅᓱᕐᓂᕐᒧᑦ ᐊᖏᖃᑎᒌᒍᑎᑦ ᐊᒻᒪᓗ ᓯᕕᑐᔪᒥᒃ 

ᐊᑲᔪᖅᓱᕐᓂᕐᒧᑦ ᐊᖏᖃᑎᒌᒍᑎᑎᒎᖅᐸᒻᒥᔪᐃᑦ ᑖᒃᑯᐊ. 

 

ᐊᔾᔨᒌᙱᑦᑑᑕᐅᒻᒪᑕ ᑖᒃᑯᐊ ᐊᖏᖃᑎᒌᒍᑎᐅᔪᐃᑦ, ᐃᓄᓕᕆᔨᒃᑯᑎᒎᖑᑦᑕᖅᑯᑦ ᐃᓚᖏᑦ, ᐃᓚᖏᑦ 

ᐊᔪᖅᓴᖅᑐᓕᕆᔨᒃᑯᑦ, ᐊᒻᒪ ᐃᖅᑲᓇᐃᔮᒥᒃ ᐱᕚᓪᓕᖅᑎᑦᑎᔩᑦ ᐃᓗᐊᒍᑦ, ᐊᔾᔨᒌᙱᑦᑑᑕᐅᖃᑦᑕᖅᑐᐃᑦ ᑖᒃᑯᐊ 

ᑮᓇᐅᔭᑎᒍᑦ ᐃᑲᔫᑏᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᖁᔭᓕᒍᒪᔭᒃᑲ ᐃᓄᓕᕆᔨᒃᑯᑦ ᑕᐃᒪᐃᓕᐅᖃᑦᑕᕐᖓᑕ. 

ᑕᐃᒪᐃᑦᑐᑦ ᐱᓕᕆᓂᕆᔭᓯ ᐃᑲᔪᖃᑦᑕᕐᖓᑕ ᐃᒻᒥᓃᖅᑕᐃᓕᑎᑦᑎᓂᕐᒧᑦ. ᐃᓅᓱᑦᑐᐃᑦ 

ᐱᔭᔅᓴᖃᖅᑎᑕᐅᕈᓘᔭᖅᐸᑦᑐᑎᒃ ᐊᖏᕐᕋᒥ ᖁᕕᐊᓱᙱᑲᓪᓚᓐᓂᖅᑲᑕᓘᓐᓃᑦ, ᐱᖃᑎᒥᓂᒃ ᐃᓅᓱᑦᑑᖃᑎᒥᓂᒃ 

ᑲᑎᒪᕕᔅᓴᖃᖃᑦᑕᖅᑲᑕ ᐱᐅᓪᓚᕆᑦᑐᖅ ᑕᐃᒫᒃ. ᐱᓕᕆᑦᑎᐊᖅᓯᒪᒐᔅᓯ. ᑕᕝᕙᑐᐊᖅ ᐊᐱᖅᑯᑎᔅᓴᒃᑲ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕐᒥᒐᒪ, ᐃᓚᒌᑦ ᖃᓄᐃᙱᑦᑎᐊᕋᓱᐊᕐᓂᖏᓐᓂ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᑯᐊ ᑕᑯᓐᓈᑐᐃᓐᓇᕋᒃᑭᑦ. ᓱᕈᓰᑦ ᓄᓇᕗᒻᒥ ᓱᕈᓰᑦ 

ᐋᓐᓂᖅᑕᐅᖃᑦᑕᖅᑐᐃᑦ ᐱᑦᑎᐊᖅᑕᐅᕙᙱᑦᑐᐃᓪᓗ ᑲᒪᒋᔭᐅᓂᖏᓐᓄᑦ ᐊᖏᖃᒌᒍᑎ. ᒪᒥᓴᐃᖃᑦᑐᓲᖑᒻᒪᑕ 

ᐃᑲᔪᖅᓰᖃᑦᑕᖅᑐᑎᒃ ᐃᓚᖏᓐᓂᒃ ᐋᓐᓂᖅᑕᒥᓂᕐᓂᒃ ᐋᓐᓂᖅᓯᔪᒥᓂᕐᓂᓪᓗ. ᐊᕕᑦᑐᖅᓯᒪᔪᖃᖅᑐᑎᓪᓗ, ᓇᓕᐊᒃ 

ᐱᓕᕆᕕᐅᔪᖅ, ᓇᓕᐊᓪᓗ ᑎᒥᐅᔪᖅ ᑲᒪᔪᒻᒪᖔᑕ ᑭᓱᒧᑦ. 

 

ᐅᕙᓂ ᓇᓂᓯᒍᓐᓇᙱᓐᓇᒪ ᐊᖏᖃᑎᒌᒍᑎᓂᒃ ᐅᖃᖅᓯᒪᔪᓂᒃ ᑭᓇ ᑲᒪᔨᐅᒻᒪᖔᑦ. ᖃᐅᔨᒋᐊᖃᑦᑕᕆᐊᖃᕐᓗᓂ 

ᐋᓐᓂᖅᓯᔪᒥᓂᕐᒥᒃ, ᑖᒃᑯᐊᑐᐊᖅ ᒪᓕᒐᓕᕆᔨᒃᑯᑦ ᐃᖅᑲᖅᑐᐃᔪᓕᕆᔨᒃᑯᑦ ᐊᓯᖏᓐᓂᑦ. ᑕᐃᒃᑯᐊ ᓱᕈᓯᕐᓂᒃ 

ᐋᓐᓂᖅᓯᖃᑦᑕᖅᑐᐃᑦ ᐃᑲᔪᖅᑕᐅᒋᐊᖃᕐᒥᒻᒪᑕᑦᑕᐅᖅ. 

 

ᒥᓂᔅᑕᐅᑉ ᑖᓐᓇ ᐅᖃᐅᓯᕆᒍᓐᓇᖅᑲᒍ ᖁᔭᓕᒐᔭᖅᑐᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. 

ᑭᐅᒌᖅᑲᐅᙱᓐᓇᒃᑯ, ᒪᒥᐊᓇᖅ, ᐅᑎᕐᕕᒋᑲᐃᓐᓇᕐᓗᒍ ᒥᔅᑕ ᓯᒪᐃᓚᒃ ᐊᐱᖅᑯᑎᒋᖅᑲᐅᔭᖓ ᖃᓄᖅ ᓄᓇᓕᓐᓂ 

ᐃᑲᔪᕋᓱᔅᓯᓐᓈᕐᒪᖔᑕ ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᒋᑦ. ᐅᓇ ᐅᖃᐅᓯᕆᔪᒪᑐᐃᓐᓇᖅᑕᕋ. 

 

ᓂᐱᖃᖅᐸᒻᒥᒐᑦᑕ ᒐᕙᒪᑐᖃᒃᑯᓐᓄᑦ ᐃᑲᔫᑎᔅᓴᒃᑲᓐᓂᕐᓂᒃ ᐱᔪᒪᓪᓗᑕ ᑕᒪᒃᑯᐊ ᓄᓇᕗᒻᒥᐅᑕᐅᓪᓗᑕ 

ᐊᔾᔨᒌᙱᑦᑐᒥᒃ, ᖃᓄᖅ ᐃᓅᓯᖃᖅᑐᑕ, ᓄᓇᖃᖅᑐᑕ ᐊᒻᒪᓗ ᐊᔾᔨᒌᙱᑦᑐᒥᒃ ᓲᕐᓗ ᑭᖑᓂᑦᑎᓐᓂ 

ᐊᑐᖅᑕᐅᓯᒪᔪᐃᑦ ᐅᖁᒪᐃᓐᓂᖅᓴᐅᔮᖅᑐᒥᒃ ᐃᓕᓴᕆᔭᐅᓂᖃᖅᐸᑦᑐᑎᒃ ᐊᑐᖅᓯᒪᓪᓗᑎᒃ. ᑖᒃᑯᐊ ᐊᔾᔨᒌᙱᑦᑑᑕᓂᒃ 

ᐃᓅᓱᑦᑐᐃᑦ ᐊᔾᔭᓂᖅᓴᐅᔮᖅᐸᒻᒥᒻᒪᑕ ᑕᕝᕙ ᑖᒃᑯᐊ  

ᒐᕙᒪᑐᖃᒃᑯᓐᓄᑦ ᓂᐱᖃᐅᑎᒋᒐᓱᒃᑲᓂᖅᐸᑦᑕᕗᑦ ᓄᓇᕗᒻᒧᑦ ᓇᓕᐊᒃᑯᑐᐃᓐᓇᖅ. ᑖᓐᓇ ᐃᓅᓱᑦᑐᓄᑦ ᑐᕌᖓᔪᖅ 

ᐅᖃᐅᓯᕆᔪᒪᑐᐃᓐᓇᖅᑲᐅᔭᕋ.  

(ᑐᓵᔨᑎᒎᓕᖅᑐᖅ) ᑕᐃᒃᑯᐊᓕᑭᐊᖅ ᒥᔅ ᐳᕉᔅᑑᑉ ᐊᐱᖅᑯᑎᒋᕋᑖᖅᑕᖏᑦ ᓱᕈᓰᑦ ᐋᓐᓂᖅᑕᐅᖃᑦᑕᖅᑐᑦ 

ᑲᒪᒋᔭᐅᑦᑎᐊᖃᑦᑕᖏᑦᑐᓪᓗ ᐊᖏᖃᑎᒌᒍᑎᖏᓐᓂᒃ, ᑖᓐᓇ ᐊᖏᖃᑎᒌᒍᑎ ᐊᑕᓕᖅᑐᖅ 2021-ᒥᓂᑦ ᐊᒻᒪ 

ᑕᕝᕙᓃᓕᑕᐃᓐᓇᖅᑐᒍᑦ ᓄᑖᕈᖅᑎᑕᐅᕙᓪᓕᐊᓕᑕᐃᓐᓇᖅᑐᖅ.  

 

ᑕᐃᒪ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᒃ ᐃᓕᓐᓂᐊᖅᑐᓕᕆᔨᒃᑯᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᒪᓕᒐᓕᕆᔨᒃᑯᑦ 

ᐊᒻᒪ ᐅᑭᐅᖅᑕᖅᑐᒥ ᓱᕈᓰᑦ ᒪᒃᑯᒃᑐᐃᓪᓗ ᑎᒥᖁᑎᖓᑦ ᐸᐅᖅᑑᑏᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ ᐊᒻᒪᑦᑕᐅᖅ 

ᐃᓴᔅᓯᒪᒌᒃᑯᑦ, ᐸᓖᓯᒃᑯᑦ ᐸᓯᑦᑎᔨᒃᑯᑦ ᐃᖅᑲᖅᑐᐃᕕᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᐱᖃᑕᐅᓯᒪᓚᐅᖅᑐᐃᑦ ᑲᑎᒪᖃᑎᒋᖃᑦᑕᖅᓯᒪᓪᓗᑎᒍ ᐊᒻᒪᓗ ᖃᓄᒃᑲᓐᓂᖅ 

ᐃᑲᔪᕈᓐᓇᕐᒪᖔᑕ ᐊᑦᑕᓇᖅᑐᒦᑦᑐᖃᖅᑲᑦ ᐅᕝᕙᓗ ᐋᓐᓂᖅᓯᒪᔪᖃᖅᑲᑦ ᓱᕈᓯᕐᒥᒃ ᐃᓅᓱᑦᑐᒥᓪᓘᓐᓃᑦ 

ᖃᓄᐃᓕᐅᕆᐊᖃᕐᓂᖏᑦ ᐊᖏᖃᑎᒌᒍᑎᒥᒃ ᑖᓐᓇ ᐅᖃᖅᓯᒪᒻᒪᑦ (ᑐᓵᔨᑎᒎᓕᖅᑐᖅ) ᐱᓕᕆᕖᑦ ᐃᓛᒃᑯᑦ 

(ᑐᓵᔨᑎᒎᕈᓐᓃᖅᑐ) ᑕᐃᒪᑦᑐᒥᒃ ᖃᐅᔨᑉᐸᑕ ᖃᓄᐃᓕᐅᕆᐊᖃᕐᓂᖏᓐᓂᒃ ᑕᕝᕙ ᐃᖅᑲᓇᐃᔭᕐᕕᖓᑎᒍᑦ ᐃᓗᐊᒍᑦ 

ᖃᐅᔨᒪᔾᔪᑎᓂᒃ ᐊᑐᖅᑕᐅᒋᐊᓕᓐᓂᒃ ᐱᑕᖃᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒃᑯ ᑭᐅᔾᔪᑎᖓ ᑐᑭᓯᓇᑦᑎᐊᓂᐊᕐᖓᑦ ᐊᐱᕆᔪᖓ 

ᓇᒥᓕ ᐅᕙᓂ ᐊᖏᖃᑎᒌᒍᑎᐊᓗᓐᓂᒃ ᓇᓗᓇᐃᖅᓯᒪᕙ ᑭᒃᑯᑦ ᑲᒪᔨᐅᒋᐊᖃᖅᑎᑕᐅᒻᒪᖔᑕ ᑕᐃᒃᑯᓂᖓ 

ᐋᓐᓂᖅᑎᕆᖃᑦᑕᖅᑐᒥᓂᐅᔪᒥᒃ ᖃᐅᔨᒪᔭᐅᔪᒥᒃ ᐅᕝᕙᓘᓐᓃᑦ ᐋᓐᓂᖅᑎᕆᖃᑦᑕᖅᑐᒋᔭᐅᓗᓂ ᐸᓯᔭᐅᓯᒪᔪᒥᒃ, 

ᑎᒍᔭᐅᑎᑦᑎᓂᕐᒥᒃ ᐅᖃᐅᓯᖃᙱᑦᑐᖓ ᒪᒥᓴᖅᑕᐅᓂᖔᖓᓂᒃ ᐅᖃᐅᓯᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎ ᐅᖁᒪᐃᑦᑐᖅ ᐊᒻᒪ 

ᓱᓕᔫᓪᓗᓂ. ᐊᒥᓱᐃᑦ ᑕᐃᒪᐃᑦᑐᒧᑦ ᐊᑐᖅᑎᓪᓗᒋᑦ ᐃᑲᔪᖅᑕᐅᕕᔅᓴᒥᖏᑦ ᖃᑦᑏᓐᓇᐅᓂᖅᓴᐅᔮᖅᐸᒻᒪᑕ ᐊᒻᒪᓗ 

ᐃᑉᐱᒋᔭᐅᒍᒪᙱᓂᖅᓴᐅᔮᖅᑐᑎᒃ ᐃᑲᔪᖅᑕᐅᒍᒪᙱᓂᖅᓴᐅᔮᖅᑐᑎᒃ ᑭᓯᐊᓂ ᓄᓇᕘᒥ ᐊᑐᐃᓐᓇᒪᔪᓂᒃ 

ᐱᑕᓕᐊᓘᙱᓂᑦᑎᓐᓄᑦ ᑖᒃᑯᐊ ᐋᖅᑭᑕᐅᓯᒪᔪᐃᑦ ᒫᓐᓇᒧᑦ ᐊᑐᖃᑦᑕᖅᑕᕗᑦᑕᐅᖅ ᐃᖅᑲᖅᑐᐃᕕᑎᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᓕᕆᔩᓪᓘᓐᓃᑦ ᐃᓄᓕᕆᔨᒃᑯᑦ ᐃᑲᔪᕈᓐᓇᓲᖑᒻᒥᔪᐃᑦ ᑕᒪᒃᑯᓂᖓ 

ᐊᑐᐃᓐᓇᐅᒪᕕᐅᙱᓗᐊᖅᑲᑕ ᖃᓄᖅᑑᕈᑎᔅᓴᑲᓐᓂᕐᓂᒃ.  

 

ᓄᓇᓖᑦ ᐃᓗᐊᓂ ᑮᓇᐅᔭᖃᖅᑎᑦᑎᓲᖑᓪᓗᑕ ᐊᖑᑎᓄᑦ ᐃᓄᓕᕆᓂᕐᒥᓘᓐᓃᑦ ᐊᐅᓚᓂᖃᕈᒪᔪᖃᕐᓂᐊᖅᑲᑦ 

ᑐᔅᓯᕋᐅᑎᓂᒃ ᑮᓇᐅᔭᓂᒃ ᐱᖃᑕᓲᖑᒻᒥᔪᖅ ᓄᓇᓖᑦ ᖃᓄᖅ ᐊᐅᓚᔾᔪᑎᒋᔪᒪᔭᖓᓂᒃ ᓇᒻᒥᓂᖅ 

ᐊᑐᐃᓐᓇᖃᖅᑎᑦᑎᓲᖑᓪᓗᑎᒃ. 

 

(ᑐᓵᔨᑎᒎᓕᖅᑐᖅ) ᐳᐃᒍᖅᑕᖃᑲᓪᓚᓐᓂᕈᒪ ᑐᖏᓕᕋ ᑭᐅᒋᐊᒃᑲᓂᖅᑎᒍᓐᓇᖅᑕᕋ ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ? 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐊᓪᔅᕗᑦ. 

 

ᐃᐊᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓕᓴᖅᓯᔪᐃᓐᓇᐅᕙᓪᓚᐃᔪᒍᑦ ᑖᓐᓇ 

ᐱᒻᒪᕆᓪᓚᕆᐊᓘᒻᒪᑦ ᑭᓇᑐᐃᓐᓇᖅ ᐃᓅᓯᖓᓃᓛᒃ ᐃᖅᑲᖅᑐᐃᕕᒃᑰᕆᐊᖃᖅᑐᖃᖅᑲᑦ ᑖᓐᓇ ᖃᐅᔨᒪᓪᓗᒍ ᑕᐃᒫᒃ 

ᓱᒻᒪᑦ ᐃᖅᑲᖅᑐᐃᕕᒃᑯᓐᓅᕆᐊᖃᓕᖅᓯᒪᕙ ᑕᐃᒃᑯᐊᑦᑕᐅᖅ ᐋᓐᓂᖅᑕᐅᓚᐅᖅᓯᒪᔪᔅᓴᐅᒻᒥᒐᒥᒃ ᑖᓐᓇ ᐊᐱᖅᑯᑎᒐ 

ᐱᔨᑦᑎᕋᐅᑎᖃᖃᑦᑕᕐᒪᖔᑕ ᐃᓄᓕᕆᔨᒃᑯᑦ ᐅᕝᕙᓘᓐᓃᑦ ᑭᒃᑯᓐᓄᑦ ᐱᔨᑦᑎᕋᖅᑕᐅᕙᒻᒪᖔᑕ ᑕᐃᒃᑯᐊ 

ᐱᕋᔭᒃᓯᒪᔪᖔᑦ ᑕᕝᕘᓇ ᓱᕈᓯᖅ ᐋᓐᓂᖅᑕᐅᓂᖏᓐᓄᑦ ᐊᖏᖃᑎᒌᒍᑎᒥᒃ ᑕᐃᔭᐅᓯᒪᙱᑦᑐᑦ.  

 

ᐃᒪᐃᓕᖓᔪᒍᓪᓕ ᑭᓇᑐᐃᓐᓇᖅ ᓱᔭᐅᓯᒪᓂᕐᒥᓂᒃ ᑎᒍᔭᐅᓯᒪᑉᐸᓘᓐᓃᑦ ᐱᕋᔭᑦᑕᐃᓕᒪᓂᖓᓂᓪᓘᓐᓃᑦ ᐊᓂᒍᐃᑉᐸᒃ 

ᑕᐃᒃᑯᐊ ᐱᔨᑦᑎᕋᖅᑕᐅᖁᒍᓐᓇᖏᓐᓇᑦᑎᒍ ᖃᐅᔨᒪᒐᔅᓰᓛᒃ ᑭᓇᑐᐃᓐᓇᖅ ᐃᑲᔪᖅᑕᐅᒍᒪᑉᐹᑦ 

ᓇᓗᓇᐃᕆᐊᖃᓲᖑᒻᒪᑦ ᓇᒻᒥᓂᖅ ᐃᑲᔪᖅᑕᐅᒍᒪᓂᕋᕐᓗᓂ ᑕᐃᒪᐃᒐᐃᒻᒪᑕᓗ ᐱᔨᑦᑎᕋᐅᑎᓂᒃ 

ᐊᑐᐃᓐᓇᖃᖅᑎᑦᑎᓲᖑᔪᒍᑦ ᐃᓱᒪᓕᕆᓂᒃᑯᓪᓗ ᖃᓄᑐᐃᓐᓇᖅ.  

ᑳᓐᓄᐊ ᐊᖏᖃᑎᒌᒍᑎ ᑖᓐᓇ ᐊᔾᔨᒋᑦᑎᐊᙱᑕᖓᒍᓪᓕ ᐋᖅᑭᔅᓯᒪᒻᒪᑦ ᐊᖅᑯᑎᖃᖅᑎᑦᑎᒐᓱᖔᖅᑐᖅ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᒃ ᐊᔾᔨᒌᙱᑦᑐᓂᒃ ᑕᒪᒃᑯᓂᖓ ᓴᖅᑭᐸᓪᓕᐊᔪᓂᒃ ᓱᕈᓰᑦ ᐋᓐᓂᖅᑎᖅᑕᐅᓕᕋᐃᑉᐸᕋ.  

 

ᑭᐅᓪᓚᕆᙱᑕᕋᓗᐊᕋ ᐊᐱᖅᑯᑎᖓ ᑭᐅᒋᐊᖃᕐᓂᕈᒃᑯ ᐃᒫᒃ ᑭᒃᑯᑐᐃᓐᓇᕐᓄᑦ ᑖᓐᓇ ᑕᐃᒪᐃᖁᔭᐅᔫᔮᕐᖓᑦ 

ᓴᖅᑭᕚᖁᔭᐅᓪᓗᓂ ᐃᑲᔪᕈᑎᔅᓴᐃᑦ ᐋᓐᓂᖅᓯᔪᒥᓃᑦ ᐱᕋᔭᑦᑐᒥᓃᓪᓘᓐᓃᑦ ᑭᓇᑐᐃᓐᓇᕐᒨᑦ ᐋᓐᓂᖅᑎᕆᓂᒃᑯᓪᓘᓐᓃᑦ 

ᖁᓄᔪᕐᓂᐊᓂᒃᑯᓘᓐᓃᑦ ᑕᐃᒃᑯᐊᑦᑕᐅᖅ ᐃᑲᔪᖅᑕᐅᔾᔪᑎᖃᕆᐊᖃᕐᒥᒻᒪᑕᑦᑕᐅᖅ. 

 

ᒫᓐᓇᓕ ᓱᕈᓯᕐᓂᖔᖅ ᑲᒪᕙᒃᑲᓗᐊᖅᑐᒍᑦ ᐃᑲᔪᕋᓱᑉᐸᒃᑲᓗᐊᖅᑐᒍᑦ, ᑭᒃᑯᑐᐃᓐᓇᓂᑦᑕᐅᖅ ᐃᑲᔪᖃᑦᑕᕈᓐᓇᐸᒻᒥᒐᑦᑕ 

ᓇᒧᙵᖅ ᓇᑭᑦ ᐃᑲᔪᖅᑕᐅᔪᓐᓇᒪᖔᑕ ᐅᖃᐅᔾᔨᒍᓐᓇᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓪᓚᕆᒻᒪᓂᓛᒃ ᐅᑭᐅᒐᓛᓗᓐᓂᒃ ᐊᖏᔪᖅᑳᕇᑦ ᕿᑐᕐᖓᕇᑦ 

ᐃᓚᒌᑦ ᓱᕋᑦᑕᐅᖃᑦᑕᖅᓯᒪᒻᒪᑕ ᐋᓐᓂᖅᑎᕆᓂᒃᑯᑦ ᐊᒻᒪ ᖁᓄᔪᕐᓂᐊᓂᒃᑯᑦ ᐃᓚᒥᓂᒃ. ᐊᒻᒪᑦᑕᐅᖅ ᐊᐃᑉᐸᕇᑦᑕᐅᖅ 

ᐋᓐᓂᖅᑎᖃᑦᑕᐅᑎᔪᓂᒃ ᐅᖃᐅᓯᖃᖅᐸᒻᒥᒐᑦᑕ ᖃᐅᔨᒪᓪᓗᑕᓗ ᓱᕈᓰᑦ ᐋᓐᓂᖅᑕᐅᖃᑦᑕᕐᖓᑕ.  

 

ᑎᒥᒃᑯᓪᓗ ᐃᓱᒪᒃᑯᓪᓗ ᐊᒻᒪ ᖁᓄᔪᕐᓂᐊᓂᒃᑯᑦ, ᓱᓕᔪᐊᓘᒻᒪᓂᓛᒃ ᑭᒃᑯᑐᐃᓐᓇᐃᑦ ᐅᑉᐱᕆᔭᕗᑦ ᑕᑎᒋᔭᕗᑦ 

ᐋᓐᓂᖅᓯᖃᑦᑕᓲᖑᒻᒥᒻᒪᑕᑦᑕᐅᖅ. ᓱᕈᓯᓖᑦ ᑕᐃᒃᑯᐊ ᐅᑉᐱᕆᔭᐅᓂᖅᐹᖑᒋᐊᓖᑦ ᑕᑎᒋᔭᐅᓂᖅᐹᖑᒋᐊᓖᑦ 

ᐋᓐᓂᖅᓯᓕᓲᖑᒻᒥᒻᒪᑕᑦᑕᐅᖅ.  

 

ᖃᐅᔨᒪᔭᑕᓪᓚᕆᐊᓗᓐᓂᒃ ᑕᕝᕙᓂ ᐃᖅᑲᓇᐃᔭᖅᑎᖃᕆᐊᖃᕋᓗᐊᖅᑐᒍᑦ ᐱᓕᕆᔨᖃᕆᐊᖃᕋᓗᐊᖅᑐᒍᑦ 

ᑕᒪᒃᑯᓂᖓ ᐊᒻᒪ ᐊᔭᐅᕆᒍᓐᓇᖏᓐᓂᖅ ᐃᑲᔪᖅᑕᐅᖁᔨᓗᓂ ᒪᒥᓴᖅᑕᐅᖁᔨᓗᓂ ᐱᑯᑦᑐᖃᑦᑕᖅᑐᓂᒃ 

ᖃᓄᐃᒋᔭᐅᒍᓐᓃᐸᓪᓕᐊᔫᔮᓲᖑᒻᒪᑕ ᑭᒃᑯᑐᐃᓐᓇᕐᓄᑦ.  

 

ᐅᕙᖓᓗᑦᑕᐅᖅ ᖁᓄᔪᕐᓂᐊᖅᑕᐅᓂᕐᒥᒃ ᐊᑐᖅᓯᒪᒻᒥᔪᖓ ᐃᓚᓐᓄᑦ ᐊᒻᒪ ᐋᓐᓂᖅᑕᐅᖃᑦᑕᖅᓯᒪᓪᓗᖓ ᐃᓚᓐᓄᑦ. 

ᖃᐅᔨᒪᒐᒪ ᖃᓄᖅ ᓱᕈᓯᖅ ᐃᓅᓯᖏᓐᓂ ᐃᓱᒪᖏᓐᓂᒃ ᖃᓄᖅ ᕿᒫᕕᖃᓕᖅᑎᑦᑎᓲᖑᒻᒪᑕ ᐋᓐᓂᖅᓯᔪᒥᓂᕐᓂᑦ 

ᕿᒪᕉᑎᕕᔅᓴᖅᓯᐅᓲᖑᒻᒪᑕ ᐃᓱᒪᒃᑯᑦ ᓇᓪᓕᒋᔭᐅᒍᒪᑐᐃᓇᕋᓗᐊᖅᑎᓪᓗᒋᑦ.  

 

ᐊᐱᖅᓱᖅᑯᖓᓕ ᑭᒃᑯᑦ ᓇᐅᖏᒃᑯᐊ ᑲᒪᔨᐅᑎᑕᐅᔪᐃᑦ ᒪᒥᓴᐃᔨᐅᔪᑦ ᐋᓐᓂᖅᓯᖃᑦᑕᓲᓂᒃ? 

ᐊᖏᑐᐃᓐᓇᕈᓐᓇᖏᒻᒥᒐᒪ ᐃᓱᒪᒋᔭᐅᔪᒥᒃ ᑕᐃᓐᓇᓕ ᑎᒍᔭᐅᓯᒪᒍᓐᓃᑐᐊᖅᑲᑦ ᐅᕝᕙᓘᓐᓃᑦ 

ᐃᑲᔪᖅᑕᐅᒍᓐᓃᑐᐊᖅᑲᑦ ᖃᐅᔨᒪᒐᑦᑕᐃᓛᒃ ᐃᑲᔪᖅᑕᐅᓂᕐᒨᖃᑦᑕᖏᒻᒪᑕ.  

 

ᐊᒻᒪᓗᑦᑕᐅᖅ ᐃᒪᐃᓕᐅᕆᐊᖃᖅᑐᒍᑦ ᓴᖅᑭᖅᑎᕆᒋᐊᖃᖅᑐᒍᑦ ᐱᕕᔅᓴᐅᔪᓂᒃ ᐃᓚᒌᓄᑦ ᓱᕈᓯᕐᓄᓪᓗ 

ᐃᑲᔪᖅᑕᐅᓗᑎᒃ ᐃᖅᑲᖅᑐᐃᕕᒃᑰᙱᖔᕐᓗᑎᒃ ᓱᔭᐅᒐᓱᓐᓂᒃᑰᙱᖔᕐᓗᑎᒃ ᐃᑲᔪᖅᑕᐅᒐᓱᖔᕐᓗᑎᒃ ᑭᓇᑐᐃᓐᓇᖅ 

ᓇᓪᓕᒋᒍᕕᐅᒃ ᑕᐃᒪ ᐃᒪᐃᒍᒪᙱᑦᑎᐊᕋᔭᕋᕕᐅᓪᓕ ᐃᓚᓕᒫᕌᓗᓯ ᐊᕕᑦᑎᓪᓗᒋᑦ ᐅᑉᐱᕆᔭᐅᒍᒪᓂᖅ ᑖᓐᓇ 

ᑕᕝᕙᐅᒻᒪᑦ. ᐱᕕᔅᓴᖅᑖᖅᑎᑦᑎᒍᑦᑕ ᐃᓛᒌᓂᒃ ᒪᒥᓴᖃᑎᒌᒍᓐᓇᕐᓗᑎᒃ ᐃᖅᑲᖅᑐᐃᕕᒃᑰᕆᐊᖃᙱᓪᓗᑎᒃ 

ᐱᐅᓂᖅᓴᓪᓚᕆᐅᒐᔭᖅᑑᔮᕐᖓᑦ.  

 

ᐊᓯᔾᔩᒍᑎᐅᒍᓐᓇᕋᔭᖅᑐᖅ ᑕᐃᒪᓕ ᐅᖃᐅᓯᖃᕋᐃᒐᑦᑕ ᓱᕈᓯᕐᓂᒃ ᐋᓐᓂᖅᑕᐃᒐᐃᑉᐸᑕ ᒪᓕᒃᑕᐅᒋᐊᖃᓲᓂᒃ ᖃᓄᖅ 

ᐃᑲᔪᖅᑕᐅᓂᐊᕐᒪᖔᑕ ᑐᑭᓯᑦᑎᐊᖏᓐᓇᒪ ᓱᓕ, ᑕᐃᒪᐃᒻᒪᖔᑕ ᓱᓕ ᑖᒃᑯᐊ ᐊᔾᔨᒌᓕᖅᑎᑕᐅᓯᒪᔪᐃᑦ 

ᐋᖅᑭᑦᑕᐅᔭᕆᐊᓖᑦ ᐋᖅᑭᑦᑕᐅᓯᒪᒻᒪᖔᑕ ᖃᐅᔨᒪᙱᑦᑐᖓ ᐅᖃᐅᔾᔭᐅᒍᒪᔪᖓ ᑕᒪᑐᒪ ᒥᔅᓵᓄᑦ 

ᐅᖃᐅᓯᖃᕐᒥᒐᒪᑦᑕᐅᖅ ᓄᓇᕗᑦ ᓯᓚᑖᓂ  

ᐃᓕᔭᐅᖃᑦᑕᖅᑐᐃᑦ ᑕᐃᒃᑯᐊ ᐊᔾᔨᒌᓕᖅᑎᓯᒪᔪᓂᒃ ᒪᓕᒋᐊᖃᖅᑎᑕᐅᒋᕚᑦ ᐃᑲᔪᖅᑎᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 



ᕿᑎᖅᑰ, ᒫᑦᓯ 7, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᓯᕗᓪᓕᕐᒥᒃ ᐅᖃᐅᓯᕆᕋᑖᖅᑕᐃᑦ 

ᐅᕿᑦᑑᖏᒻᒪᑦ ᓇᒻᒥᓂᖅ ᐅᖃᐅᓯᕆᒋᐊᖅ ᐅᖁᒪᐃᑦᑑᒻᒪᑦ ᐊᒻᒪᓗ ᐅᖃᐅᓯᕆᔪᓐᓇᖅᓯᒋᐊᖅ ᐊᓂᑦᑎᒋᐊᖅ 

(ᑐᓵᔨᑎᒎᓕᖅᑐᖅ) ᐅᐱᒋᓪᓚᕆᑉᐸᕋ ᐅᓐᓂᖅᓯᐅᕈᓐᓇᕋᕕᑦ ᐊᑐᖅᓯᒪᔭᓐᓂᒃ.  

 

ᐅᖃᐅᓯᖃᕌᖓᑦᑕ ᖃᓄᖅ ᐃᑲᔪᖅᑐᐃᑲᓐᕈᓐᓇᕐᒪᖔᑦᑕ ᖃᓄᐃᑕᒥᓂᐅᔪᒥᓂᕐᓂᒃ ᐅᕝᕙᓗ ᐱᓂᕐᓗᑦᑐᒥᓂᕐᒥᒃ 

ᓇᓕᕌᕆᐊᖃᕐᒥᒻᒪᑦ. ᐃᖅᑲᐅᒪᒑᖓᒪ ᐃᓄᐃᑦ ᐊᑐᖅᐸᑦᑕᕕᓂᖏᓐᓂᒃ ᑕᐃᔅᓱᒪᓂᐅᔪᖅ ᐊᓪᓛᑦ ᐃᓅᓯᕐᓂᒃ ᓂᖏᐅᕋ 

ᐃᓚᒃᑲᓗ ᑲᑎᖃᑎᒌᑉᐸᑎᓪᓗᑕ ᖃᓄᐃᒍᑎᖃᕐᒪᖔᑦ ᑭᓇ ᖃᓄᐃᓕᐅᕐᓂᖅᐸ, ᑖᓐᓇ ᖃᓄᖅ ᐅᖃᖅᐸᑉᐸ 

ᐱᓂᕐᓗᑦᑕᒥᓂᐅᔪᖅ ᖃᓄᐃᓕᕙᑉᐸ.  

 

ᐃᓚᒌᑎᒍᑦ ᐃᓱᒪᒋᓪᓗᒍ ᒪᑐᐃᖓᑦᑎᐊᕐᓗᓂ ᐅᖃᖃᑎᒌᓪᓗᓂ ᑖᓐᓇ ᐱᐅᓂᖅᐹᖑᖅᑰᕐᒪᑦ ᑭᓇᑐᐃᓐᓇᕐᓄᑦ 

ᐃᓚᒌᖑᔪᓄᑦ ᐅᖃᐅᓯᖃᕈᓐᓇᕐᓗᑎᒃ ᒪᑐᐃᖓᑦᑎᐊᕐᓗᑎᒃ ᐊᖏᔪᖅᑳᕆᔭᐅᔪᑦ ᕿᑐᕐᖓᕆᔭᐅᔪᑦ ᐃᓪᓗᒥ.  

 

ᐅᑎᕐᓗᖓ ᐊᑐᖅᑕᑎᓐᓂ ᐅᓪᓗᒥ ᓵᙵᕙᒃᑕᑎᓐᓂ ᑲᙳᓇᖅᑐᒃᑰᕐᒥᒻᒪᑦ ᐃᓚᒌᓄᑦ ᐱᓂᕐᓗᑦᑕᕕᓂᕐᒧᑦ ᐊᒻᒪ 

ᐸᓯᔭᔅᓴᐅᔪᒧᑦ ᑕᐃᒪᐃᒍᒪᒍᑎᒃ ᑕᐃᒪᐃᒍᒪᙱᒃᑯᑎᓪᓘᓐᓃᑦ ᐊᐱᖅᑯᑎᐅᕗᖅ. ᓇᓖᕌᑦᑎᐊᕆᐊᖃᕐᓂᖅ 

ᓇᓕᐊᒍᓘᓐᓃᑦ ᐱᐅᓯᐅᕙᓚᐅᖅᑐᑦ ᐅᓪᓗᒥᓗ ᐱᐅᓯᐅᕙᓕᖅᑐᑦ ᒪᓕᒐᕈᓰᑦ ᒪᓕᑦᑐᒋᑦ ᑭᓱᑦ ᐱᐅᓯᐅᔪᑦ 

ᐱᔭᕆᐊᖃᙱᓚᖅ ᐃᓕᓐᓂᐊᖅᑕᕆᐊᖃᖅᓱᑕᓗ ᐃᓚᓕᐅᕆᔪᓐᓇᕐᓗᑕ ᐊᔪᕐᓇᖏᑉᐸᑦ ᐃᓕᖅᑯᓯᑦᑎᓐᓂᒃ 

ᐅᖃᐅᓯᖅᑎᓐᓂᒃ. 

 

ᑕᑯᖃᑦᑕᕋᑦᑕ ᐃᓕᑕᖅᓯᓪᓗᑕᓗ ᐃᑲᔪᖅᑕᐅᔪᒪᔪᓂᒃ ᐊᒥᓱᓂᒃ ᑭᓯᐊᓂ ᑐᓗᖅᓯᒪᐅᑎᖃᑐᐃᓐᓇᖅᐸᒻᒥᒻᒪᑦ ᒐᕙᒪᒃᑯᑦ. 

ᐄ, ᐅᖃᐅᓯᖃᓪᓗᐊᕈᓐᓇᖅᑐᒍᑦ ᒐᕙᒪᒃᑯᑦ ᑎᒥᓕᒫᖏᓐᓄᑦ ᐱᓕᕆᐊᖑᔅᓴᐃᓇᖅᑐᖅ ᐃᓄᓕᕆᔨᒃᑯᓐᓄᑑᙱᑦᑐᖅ.  

 

ᐊᐱᖅᑯᑎᐅᑉ ᐊᐃᑉᐹᓄᑦ ᐊᐱᖅᑯᑎᒋᓵᖅᑕᓐᓄᑦ ᑖᓐᓇ ᑐᖏᓕᕋ ᑭᐅᔪᓐᓇᖅᑎᑐᐊᕈᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐊᓪᔅᕗᑦ. 

 

ᐃᐊᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐃᓗᖏᖅᓱᓪᓚᕆᒃᐳᑦ 

ᐊᐅᓚᓂᕆᔭᖓᑦ ᑕᒪᒃᑯᐊ ᐱᓂᕐᓗᒃᑕᐅᔪᑦ ᐃᑉᐱᒋᔭᐅᖏᓐᓇᖅᐸᑦ ᓄᑕᖅᑲᑦ ᐊᖏᕈᑦ ᐊᑐᖅᑕᐅᑦᓯᐊᖁᓪᓗᒍ 

ᐊᑑᑎᖃᑦᓯᐊᕐᓂᖓᓂᓪᓗ ᐊᖅᑯᓯᐅᕈᓐᓇᖁᓪᓗᒋᑦ ᓴᐳᔾᔭᐅᓯᒪᓂᔅᓴᖏᓐᓄᑦ ᓄᑕᖅᑲᑦ ᐊᐱᖅᑎᐊᓄᑦ 

ᒪᓕᒐᓕᐅᖅᑎᐅᑉ ᑖᓐᓇ ᑐᖏᓕᐅᑉᓗᖓ ᐱᓕᕆᔨᖃᑎᒃᑲᓗ ᒐᕙᒪᖁᑎᑦᑎᓐᓂ ᑐᖏᓕᖁᑎᒋᔭᐅᔪᓂᓪᓗ ᑎᒥᐅᔪᓄᑦ 

ᐊᐅᓚᓂᒃᑯᑦ ᐱᖃᓯᐅᑎᓯᒪᓕᕐᓗᓂ ᐊᑐᖅᑕᐅᔪᒫᕐᓂᖓ ᒪᓕᓪᓗᒍ.  

 

ᓄᓇᕗᑦ ᓯᓚᑖᓃᑦᑐᓪᓕ ᐱᓪᓗᒋᑦ ᐱᔭᕆᐊᖃᖅᐸᑦᑐᐃᑦ ᑖᓐᓇ ᐋᖅᑭᔅᓯᒪᐅᑎᒋᕙᑦᑕᕗᑦ ᓄᑖᙳᕆᐊᒍᒪᓯᒪᒐᑦᑎᒍ 

ᒪᓕᑦᓯᐊᕋᓗᐊᕐᒪᖔᖅ ᑭᑐᓂᒃ ᐃᓕᓴᐅᑏᓪᓗ ᐱᖃᓯᐅᑎᓯᒪᓪᓗᑎᒃ. ᐃᖅᑲᓇᐃᔭᖅᑎᕗᑦ 

ᐃᓕᓐᓂᐊᖅᓯᒪᑦᑎᐊᖃᑦᑕᖁᓪᓗᒋᑦ ᐊᒻᒪᓗ ᐱᓕᕆᐊᒥᓂᒃ ᒪᓕᑦᓯᐊᖏᓐᓇᖃᑦᑕᖁᓪᓗᒋᑦ ᐊᑐᖅᑕᐅᖁᔭᐅᔪᓂᒃ.  

 

ᐅᖃᕆᐊᒃᑲᓂᕐᓗᖓ, ᐃᓄᓕᕆᔨᒃᑯᑦ ᐊᖏᖅᓯᒪᕗᑦ ᑕᒪᒃᑯᐊ ᒪᓕᒋᐊᓖᑦ ᒪᓕᑦᑕᐅᑦᓯᐊᓪᓚᑦᑖᖃᑦᑕᕐᓗᑎᒃ ᐊᒻᒪᓗ 

ᐱᓕᕆᓂᕐᒧᑦ ᐊᐅᓚᑦᑎᓃᓪᓗ ᐱᐅᓯᐅᔭᕆᐊᓕᓐᓄᑦ ᐱᓇᔭᖅᐳᑦ ᐱᔭᕆᐊᖃᓕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓇᓪᓕᐊ ᑖᓐᓇ ᓄᑕᖅᑲᓄᑦ ᐱᓂᕐᓗᒃᑕᐅᕙᖕᓂᖏᓐᓄᑦ 

ᐊᖏᕈᑎᑕᖃᑦᑕᖅᐳᒍᑦ, ᐃᒫᖃᐃ ᐊᐱᕆᒍᒪ, ᓇᓪᓕᐊᒃ ᐱᐅᓯᐅᔭᕆᐊᓖᑦ ᐊᑐᐊᒐᐃᑦ ᒪᓕᒋᐊᓖᑦ 

ᖃᐅᔨᓴᖅᑐᖃᓕᕌᖓᑦ ᐆᒃᑑᑎᒋᓗᒍ ᑖᓐᓇ ᐊᖏᕈᒻᒥᒃ ᓇᓗᓇᐃᖅᓯᕐᕕᒃᓴᖃᓲᖑᕙ ᐱᓂᕐᓗᒃᑕᐅᔪᓄᑦ ᐊᖏᕈᒻᒥᒃ 

ᐃᒪᐃᑦᑑᖁᔨᓪᓗᖓ ᓲᕐᓗ ᐊᑐᖅᑕᐅᔪᓐᓇᕐᓗᓂ ᐅᑎᕐᕕᐅᔪᓐᓇᕐᓗᓂ ᑖᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓂ ᐱᓕᕆᔨᖃᖅᑐᒍᑦ ᖃᐅᔨᓴᓲᓂᒃ ᐊᒻᒪ ᐃᖅᑲᓇᐃᔭᖃᑎᒋᑦᑎᐊᖅᐸᖕᒥᔭᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐸᓖᓯᒃᑯᓪᓗ ᐊᖏᕈᑎᖏᓪᓗ ᒪᓕᒃᑐᒋᑦ ᒪᓕᒋᐊᖃᕐᐸᖕᒥᔭᖏᑦ, 

ᖃᐅᔨᓴᕐᓂᖃᑦᑎᐊᖃᑦᑕᕐᓂᐊᕐᒪᑕ. ᑖᓐᓇ ᖃᐅᔨᓴᐃᓐᓇᕆᐊᖃᕐᓂᐊᖅᑕᕗᑦ ᒪᓕᒐᕈᓯᖃᑦᑎᐊᕐᓗᓂ 

ᖃᐅᔨᓴᕐᓂᖃᑦᑎᐊᖅᐸᖁᓪᓗᒋᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑕᖅ, ᑕᐃᒫᒃ ᓈᓚᒃᖢᖓ ᒥᓂᔅᑕᒥᒃ ᐊᒻᒪᓗ ᑐᓵᔨᑦ ᓈᓚᒃᓯᓐᓈᖅᖢᒋᑦ ᑖᓐᓇ 

ᑐᓴᖅᑳᕋᑖᖏᓐᓇᒃᑯ ᒥᓂᔅᑕ ᐅᖃᖅᑕᖓ. 

 

ᓱᓕᖕᒪᖔᑦ, ᑖᓐᓇ ᖃᐅᔨᓴᕐᓂᐅᕙᒃᑐᖅ, ᐱᖅᑯᓯᐅᔭᕆᐊᖃᓲᓪᓗ ᐅᖃᓕᒫᒐᕐᓂᒃ ᑐᑭᒧᐊᒍᑎᓃᑦᑐᖅ ᖃᓄᖅ 

ᑕᐃᑲᙵᒃ ᓄᑕᖅᑲᑦ ᐊᖏᕈᑕᐅᕙᒃᑐᑦ ᐱᓯᒪᔪᖅ, ᖁᕕᐊᓱᒃᐳᖓ ᑐᓴᕆᐊᒃᓴᖅ ᖃᐅᔨᒪᓪᓗᖓ ᐊᒥᓱᐊᖅᑎᖅ 

ᐋᖅᑭᒃᓱᐃᔨᖃᓲᖕᒪᑦ ᐱᓕᕆᔅᓲᔮᓗᒃᐸᒃᖢᑎᒃ ᑐᓴᐅᒪᑦᑎᐊᖅᖢᑎᒃ ᑐᓴᐅᒪᑎᑕᐅᑦᑎᐊᖅᖢᑎᒡᓗ 

ᖃᓄᐃᓕᐅᖅᑐᒃᓴᐅᖕᒪᖔᕐᒥᒃ ᐃᒪᐃᑦᑐᖃᖅᑎᓪᓗᒍ ᖃᓄᐃᑦᑐᖃᖅᑎᓪᓗᒍᓘᓐᓃᑦ. 

 

ᑕᒪᒃᑯᐊ ᐱᓕᕆᐊᖃᖅᑐᑦ ᑕᕝᕗᖓ ᐅᑎᖅᑕᕐᕕᖃᕈᓐᓇᖁᓪᓗᒋᑦ. ᐱᒻᒪᕆᐅᖅᑰᕐᒪᑦ, ᑖᔅᓱᒧᖓ ᓱᓕ, ᑕᒪᓐᓇ 

ᖁᓄᔪᕐᓂᐊᖅᐸᖕᓂᐅᔪᖅ ᓄᑕᖅᑲᓂᒃ ᐱᓗᐊᖅᑐᒥᒃ ᐃᓚᒥᓂᒃ ᖃᓄᒋᔭᖓᓂᓘᓐᓃᑦ, ᖃᓄᖅ ᐱᓇᓱᐊᕐᓂᖃᓲᖑᕕᓯ 

ᐃᓄᓕᕆᔨᒃᑯᑎᒍᑦ ᐃᖅᑲᓇᐃᔭᖅᑏᑦ ᑕᒪᒃᑯᓂᖓ ᐱᓕᕆᑎᓪᓗᒋᑦ ᐃᓚᒌᓂᒃ ᐅᖃᐅᓯᖃᓗᐊᖅᐳᖓ 

ᐊᑐᖅᓯᒪᔭᓐᓂᒃᑕᐅᖅ 

ᓄᑕᕋᕐᒥᒃ ᐱᓂᕐᓗᒃᑕᐅᔪᖃᖅᑎᓪᓗᒍ ᒪᓕᒋᐊᖃᓲᓯ, ᐊᖏᖅᑐᑎᑦ ᑕᑯᒐᒪ, ᐄ, ᐊᓕᐊᓇᐃᑦ ᒪᓕᒐᖃᑦᑎᐊᖅᑐᓯ 

ᐱᔾᔪᑎᒋᓪᓗᒍ ᖃᐅᔨᒪᔭᒃᑯᑦ ᐱᓕᕆᔾᔪᑎᒃᓴᓂᒃ ᐋᖅᑭᒃᓱᐃᓂᕐᒥᒃ ᐸᕐᓇᐃᔅᓲᔭᓲᖑᖕᒪᑕ ᖃᐅᔨᒪᔭᕆᐊᖃᖅᑕᒥᖕᓂᒃ 

ᑐᓴᐅᒪᑦᑎᐊᖁᓪᓗᒋᑦ ᐊᒻᒪᓗ ᑐᓴᕐᕕᖃᑦᑎᐊᖅᓯᒪᓪᓗᑎᒃ ᖃᓄᖅ ᐃᓕᖅᑯᓯᖃᕐᕕᒋᓂᐊᕐᒪᖔᔾᔪᒃ 

ᓂᑲᓇᖅᑐᓕᕆᑎᓪᓗᒋᑦ. ᐱᒋᐊᖅᑕᐅᓕᓵᖅᑎᓪᓗᒍ ᐱᓪᓚᕆᐊᓘᖕᒪᑦ ᓲᖃᐃᒻᒪ ᑎᑎᕋᖅᑕᐅᕙᓪᓕᐊᔪᑦ 

ᐅᑎᕐᕕᐅᖃᑦᑕᕐᓂᐊᕐᒪᑕ. 

 

ᑖᓐᓇ ᐅᑎᕐᕕᓂᐊᓕᕐᒥᔭᕋ ᓄᑕᕋᕐᓂᐊᖅᑕᐅᓂᖅ ᖁᓄᔪᕐᓂᐊᕐᓂᒃᑯᑦ ᐱᓗᐊᖅᑐᒥᒃ ᓇᖕᒥᓂᕆᔭᒥᒃ ᑕᐃᒪᓐᓇ 

ᐱᓂᕐᓗᒡᕕᖃᕐᓂᒃᑯᑦ. ᖃᓄᐃᑦᑐᓂᒃ ᐃᓄᓕᕆᔨᒃᑯᑦ ᐱᓕᕆᔪᓐᓇᐅᑎᖃᓲᖑᕙᑦ ᐃᖅᑲᓇᐃᔭᖅᑎᖏᓐᓄᑦ ᑕᒪᒃᑯᓂᖓ 

ᐱᓕᕆᓂᐊᓕᕌᖓᒥᒃ. ᑕᒪᓐᓇᓗ ᐊᐱᖅᑯᑎᒋᓗᐊᖅᐸᕋ, ᐅᕙᖓ ᓇᖕᒥᓂᖅ ᐊᑐᖅᓯᒪᔭᒃᑯᑦ 

ᓄᑕᕋᕐᓂᐊᖅᑕᐅᓂᑰᓪᓗᖓ ᖁᓄᔪᕐᓂᐊᕐᓂᒃᑯᑦ ᐃᓚᒋᖏᑕᓐᓄᑦ ᖃᓄᕐᓗ ᐊᒃᑐᐊᓂᖃᖅᑎᒋᖕᒪᖔᑦ ᐃᓚᒋᔭᒥᓄᑦ 

ᓇᖕᒥᓂᕆᔭᒥᓄᑦ ᖁᓄᔪᕐᓂᐊᖅᑕᐅᓂᑰᓂᖅ ᓄᓕᐊᕐᓂᕐᒨᖓᔪᒃᑯᑦ ᐅᖁᒪᐃᓐᓂᖅᓵᓘᓚᐅᕐᒪᑦ ᐅᕙᓐᓄᑦ ᓲᖃᐃᒪ 

ᐊᑯᓚᐃᑦᑑᑕᐅᓂᖅᓴᒃᑯᑦ ᑕᐃᒪᐃᓕᐅᖅᑕᐅᓇᕐᒪᑦ ᐊᑯᓂᐅᓂᖅᓴᒧᓪᓗ ᑕᐃᒪᐃᖅᑕᐅᓐᓇᓲᖑᓪᓗᓂ, ᖃᐅᔨᒪᙱᑕᒧᑦ 

ᑕᐃᒪᐃᑕᐅᖔᕐᓗᓂ ᐅᕝᕙᓘᓐᓃᑦ ᐃᓚᒋᖏᑕᒧᑦ ᑕᐃᒪᐃᓕᐅᖅᑕᐅᖔᕐᓗᓂ ᐊᒃᓱᓪᓕ ᑕᑯᐃᓐᓈᓗᒋᐊᖃᕐᓇᖏᒻᒪᑕ 

ᐊᒻᒪᓗ ᐅᓗᕆᐊᓇᖅᑐᒦᖏᓐᓇᕐᓇᕋᓂ ᑖᔅᓱᒧᖓ ᓄᑕᕋᕐᒧᑦ. 

 

ᐃᓚᒥᓄᑦ ᖁᓄᔪᕐᓂᐊᕐᓂᖅ ᖃᐅᔨᒪᔭᕗᑦ ᐊᒃᑐᐃᓂᖓ ᓄᑕᕋᐅᑉ ᐱᕈᖅᐸᓪᓕᐊᓂᕆᔭᖓᓄᑦ ᐊᖏᔪᕐᔪᐊᕌᓘᖕᒪᑦ. 

ᑐᓴᕈᒪᕗᖓ ᖁᓚᕐᓇᐃᖅᑕᐅᔪᒪᓪᓗᖓ ᐃᓄᓕᕆᔨᖁᑎᒋᔭᑎᑦ ᐊᒻᒪᓗ ᐃᑲᔪᖅᑎᐅᔪᑦ ᓄᑕᖅᑲᓄᑦ 

ᐱᓕᕆᔪᓐᓇᐅᑎᖏᓐᓂᒃ ᐊᔪᖏᑦᑎᐊᕐᓗᑎᒃ ᓄᑕᕋᕐᒥᒡᓗ ᓴᐳᒻᒥᒃᖠᔪᓐᓇᑦᑎᐊᕐᓂᖃᕐᓗᑎᒃ ᐊᒻᒪᓗ ᑖᒃᑯᐊ 

ᐱᕈᕇᕐᓂᐅᔪᑦ ᐱᓂᕐᓗᒃᓯᔪᑦ ᐃᑲᔪᖅᑕᐅᔪᓐᓇᖁᓪᓗᒋᑦ. 

  

ᑖᒃᑯᓄᖓᓕ ᐃᑲᔪᖅᑕᐅᔾᔪᑎᒃᓴᓂᒃ ᐱᑕᖃᕆᕚ? ᑕᕝᕙ ᐊᐱᖅᑯᑎᒐ ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᒃᑯᐊ ᐃᓚᖏᑦ ᑭᐅᐱᓪᓚᖅᑲᐅᔭᕋᓗᐊᒃᑲ ᐊᐱᖅᑯᑎᒋᖕᒪᒍ 

ᐃᑲᔫᑏᑦ ᑭᓯᐊᓂ ᐃᓚᖏᓐᓂᒃ ᓇᓗᓇᐃᖅᓯᒃᑲᓐᓂᕈᓐᓇᖅᑐᖅ ᑐᖏᓕᕋ ᖃᓄᐃᒃᓴᖏᒃᑯᕕᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕗᑦ. 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓴᖅᓯᖅᑳᕐᓗᑕ ᐅᐊᑦᑎᐊᖅ ᖃᓄᐃᓕᐅᖅᑐᒃᓴᐅᖕᒪᖔᑕ 

ᐃᓱᒪᕙᓪᓕᐊᓕᕌᖓᑕ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᓚᐅᖅᑕᖏᑦ ᐱᓪᓗᒋᑦ. 

 

ᐱᓇᓱᒍᑎᒃᓴᖃᑦᑎᐊᕆᐊᖃᖅᑐᒍᑦ ᐱᓕᕆᔨᒻᒪᕆᖕᓂᒃ ᐊᔪᖏᑦᑎᐊᖁᓪᓗᒋᑦ. ᖃᐅᔨᓇᓱᑦᑎᐊᖁᓪᓗᒋᓪᓗ ᐃᓚᒌᖕᓂ 

ᖁᓄᔪᕐᓂᐊᖅᑕᐅᔪᖃᕐᓂᖅᐸᑦ ᓄᑕᕋᕐᒥᒃ ᑭᓇᑐᐃᓐᓇᒧᓪᓘᓐᓃᑦ. ᑖᒃᑯᐊ ᐃᓕᓴᐅᑎᓪᓗᐊᑕᕆᕙᖕᓂᐊᖅᑕᑦᑎᓐᓂᒃ 

ᐊᖏᓂᖅᐹᖑᖃᑕᐅᖕᒪᑦ ᐊᑯᓐᓂᖓᓂ ᐱᓕᒻᒪᒃᓴᐅᑎᖃᖃᑦᑕᕆᐊᖃᕐᓂᖅ ᐊᐱᖅᓱᕆᐅᖅᓴᓂᕐᒥᒃ 

ᐃᓕᓐᓂᐊᕈᑎᒋᓪᓗᒍ ᑖᓐᓇ ᐊᐱᖅᓱᕐᓂᐊᖅᑐᖅ ᑐᓴᐅᒪᓂᖃᑦᑎᐊᖁᓪᓗᒍ ᑕᒪᒃᑯᐊᓗ ᑐᑭᓯᔾᔪᑎᒃᓴᑦ 

ᓇᓗᓇᐃᒃᑯᑕᐅᔪᓪᓗ ᐃᓄᓕᕆᔨᐅᔪᖅ ᐱᕙᓪᓕᐊᔾᔪᑎᒋᖁᓪᓗᒍ ᐱᓕᒻᒪᒃᓴᖃᑦᑕᕆᐊᖃᓲᖑᖕᒪᑕ ᐃᓄᓕᕆᔨᐅᓂᖓ 

ᓄᑖᕈᖅᑎᑕᐅᖏᓐᓇᕆᐊᖃᓲᖑᖕᒪᑕ ᐊᔪᖏᑦᑕᕆᐊᖃᖅᑕᖏᑦ ᖃᐅᔨᒪᔭᕆᐊᖃᖅᑕᖏᓪᓗ 

ᐊᓯᔾᔨᖅᑕᐃᓐᓇᖃᑦᑕᕐᓂᖏᓐᓄᑦ. ᐱᓕᒻᒪᒃᓴᐃᓐᓇᕆᐊᖃᕐᒪᑕ ᖃᐅᔨᒪᓂᖃᑦᑎᐊᖏᓐᓇᕐᓗᑎᒡᓗ ᐃᓄᓕᕆᔩᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᑭᐅᒐᕕᑦ. ᑕᒪᕐᒥᒃ ᐃᓄᓕᕆᔨᓗᒃᑖᑦ 

ᐃᓕᓐᓂᐊᖅᑎᑕᐅᕙᒃᐸᑦ ᖃᐅᔨᓴᕈᓐᓇᕐᓂᕐᒥᒃ ᖁᓄᔪᕐᓂᐊᖅᑕᐅᔪᖃᕋᓱᒋᔭᐅᔪᖃᖅᑎᓪᓗᒍ ᓄᑕᕋᕐᒥᒃ?  

 

ᑕᐃᒪᐃᖏᑉᐸᑦ, ᑐᖏᓕᕆᔭᐅᔪᖅ ᐅᖃᐅᓯᖃᕋᑖᕐᒪᑦ ᐃᓄᓕᕆᔨᓕᒫᑦ ᑕᐃᒪᓐᓇᑦᑕᐅᖅ 

ᐃᓕᓐᓂᐊᖅᑎᑕᐅᓯᒪᓕᖁᓪᓗᒋᑦ ᐅᓪᓗᕐᒥᒃ ᐋᖅᑭᒃᓯᓯᒪᓲᖑᕕᓯ? ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐃᓄᓕᕆᔨᓕᒫᑦ ᐃᓕᓐᓂᐊᖅᑎᑕᐅᕙᒃᑐᑦ ᖃᓄᐃᓕᒋᐊᕈᓐᓇᕈᑎᒃᓴᖏᓐᓂᒃ ᖃᐅᔨᓴᕆᐊᖃᕐᓂᕈᑎᒃ ᑕᐃᒪᐃᑦᑐᒥᒃ. 

ᐊᒻᒪᑦᑕᐅᖅ ᐃᓄᓕᕆᔨᖁᑎᕗᑦ ᑕᒫᓂ ᐃᖃᓗᖕᓂ ᐅᓄᖅᓯᕙᓪᓕᐊᓇᓱᒃᑲᑦᑎᒍᑦ.  

 

ᐃᓄᓕᕆᔨᓄᑦ ᐃᓕᓴᐃᔾᔪᑎᒃᓴᑦ ᐊᒻᒪᓗ ᐃᑲᔪᖅᑎᐅᔾᔪᑎᖃᕐᓂᖅᓴᐅᖁᓪᓗᒋᑦ, ᐃᖅᑲᓇᐃᔭᖅᑎᕗᑦ 

ᐃᓕᓐᓂᐊᖅᓯᒪᑦᑎᐊᖁᓪᓗᒋᑦ ᐊᐱᖅᓱᕈᓐᓇᑦᑎᐊᕐᓗᑎᒃᓗ ᑕᒪᒃᑯᓂᖓ ᐃᓗᓕᑐᓂᖅᓴᐅᔪᓂᒡᓗ. 

ᖃᓄᖅᑑᑦᑎᐊᕈᓐᓇᖁᓪᓗᒋᓪᓗ ᓱᓕᔪᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ ᐱᔭᕆᐊᖃᕐᒪᖔᑦ ᐃᓕᓐᓂᐊᖅᓯᒪᔪᐃᑦ ᐊᒻᒪᓗ ᐃᓄᓕᕆᔩᑦ 

ᐊᑐᐃᓐᓇᐅᒪᑎᑦᑎᒃᑲᓐᓂᖅᓯᒪᑦᑕᓕᖅᑯᒍᑦ ᐃᓕᓐᓂᐊᕈᑎᒃᓴᒃᑲᓐᓂᕐᓂᒃ ᐃᓄᓕᕆᔩᑦ 

ᖃᐅᔨᒪᑲᓐᓂᕈᓐᓇᐅᑎᒋᔪᓐᓇᖅᑕᖏᓐᓂᒃ ᐊᒻᒪᓗ ᖃᓄᒃᑲᓐᓂᖅ ᐱᒋᐊᕆᐊᖃᕐᒪᖔᑕ ᐃᓕᓐᓂᐊᖅᓯᒪᓕᖅᑲᑕ. 

 

ᐊᔾᔨᒌᖏᑦᑑᑕᐅᔪᓐᓇᖅᑐᐃᑦ ᑖᒃᑯᐊ ᐃᓕᓐᓂᐊᕐᓂᐅᔪᐃᑦ ᑖᒃᑯᐊ ᑐᑭᒧᐊᒃᑎᑦᑎᖃᑦᑕᖅᑐᐃᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓄᓕᕆᔨᒃᑯᑦ ᐃᓪᓗᐊᓂᒃ ᑕᒪᒃᑯᓂᖓ ᐸᕐᓈᕆᔭᖃᖅᐸᑦᑐᐃᑦ ᐋᖅᑭᒋᐊᕈᑎᔅᓴᓂᒃ ᐊᐅᓚᓂᐅᔪᓂᒃ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙᓂ, ᐃᓛᒃ ᐊᓂᓯᒪᑲᐃᓐᓇᖅᑲᐅᓂᓐᓄᑦ ᖃᐅᔨᖅᑲᐅᖏᓐᓇᒪ 

ᐊᐱᖅᑯᑕᐅᔪᒃᓴᐅᔪᒥᓂᖅ. ᐅᓇ ᑕᑯᓪᓗᒍ ᐱᓕᕆᐊᔅᓴᑦ ᐸᕐᓇᐅᑎᖏᓐᓂᒃ ᐱᓕᕆᕕᖕᒥᖔᖅᑐᑦ ᒪᒃᐱᖅᑐᒐᕐᒥᒃ 168 

ᑎᒍᐊᖅᑐᓕᕆᓂᕐᒧᑦ ᐱᔨᑦᓯᕈᑎᓂ.  

 

ᑖᓐᓇ ᓈᓴᐅᑎᖓ ᑮᓇᐅᔭᖅᑐᕈᑎᔅᓴᖓ 2024/2025 ᐃᓚᙵᕕᐅᑎᔅᓯᒪᒻᒪᑦ ᓇᓗᓇᐃᕋᓗᐊᖅᑐᓯᓗ 

ᐱᓕᕆᒋᐊᒃᑲᓐᓂᕐᓂᐊᕐᓂᕐᒥᒃ. ᓇᑲᑦᑐᖃᖅᓯᒪᕕᐅᑎᑦᑐᓂᓗ ᓇᑭᑦ ᓇᒧᑦ ᑭᓱᓗ ᐱᓪᓗᒍ ᑕᐃᒪᐃᒍᑎᖃᕐᒪᖔᖅ 

ᐊᐱᖅᑯᑎᒐ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᓐᓇ 

ᑭᐅᑦᑎᐊᕈᓐᓇᓂᖅᓴᐅᒻᒪᑦ ᑮᓇᐅᔭᓕᕆᔨᕗᑦ ᒥᔅᑕ ᑐᕙᐃᑕᓐ ᑕᖕ. ᖃᓄᐃᔅᓴᖏᒃᑯᔅᓯ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᖕ. 

 

ᑕᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ ᑎᒍᐊᖅᑐᓕᕆᓂᖅ 

$65,000−ᑐᖃᑦᑕᖅᑑᒐᓗᐊᑦ ᐊᕐᕌᒍᑕᒫᑦ. ᑭᓯᐊᓂ 2023/2024 ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ 

$300,000 ᑖᓐᓇ ᓅᓚᐅᖅᓯᒪᔭᕗᑦ $355,000−ᒧᑦ ᑎᒍᐊᖅᑐᓕᕆᓂᕐᒧᑦ ᑐᕌᖓᔪᑦ ᑕᐃᒪᓐᓇ ᐅᓄᖅᑎᒋᔪᓂᒃ 

ᑮᓇᐅᔭᖅᑖᕐᓂᐊᖅᐸᓪᓚᐃᔪᑦ. 

 

ᑭᖑᓂᐊᒍᑦ $355,000-ᒧᑦ ᐅᑎᖅᑎᑕᐅᓂᐊᖅᑐᑦ ᓯᕗᒧᐊᒃᐸᓪᓕᐊᓪᓗᒍ ᑕᐃᒪᐃᓐᓂᐊᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᕆᐊᖅᑕᐃᑦ ᐃᓛᒃ, ᑕᕝᕙᓂ ᑎᑎᖅᓯᒪᔪᓂᒃ ᑖᓐᓇ 

ᐃᓱᒫᓗᒋᐅᔭᖅᑐᒍ ᐊᐱᖅᑯᑎᒋᖅᑲᐅᒐᒃᑯ. ᑲᒪᒋᔭᐅᓂᐊᕐᓂᖓ ᑐᑭᓯᓪᓗᒍ. 

 

ᑕᐃᒪᓕ ᑕᕝᕗᖓ ᐃᓚᒌᑦ ᖃᓄᐃᖏᑦᑎᐊᕈᑎᖏᓐᓄᑦ (ᑐᓵᔨ) ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᑦ ᐱᓪᓗᒋᑦ. 

(ᑐᓵᔨᒃᑰᕈᓐᓃᖅᑐᖅ) 

ᐊᐱᖅᑯᑎᒋᔪᒪᖅᑲᐅᔭᕋ (ᑐᓵᔨᑎᒍᑦ) ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓅᓯᖃᑦᑎᐊᕐᓂᕐᒧᑦ ᓇᐅᒃᑯᑦ ᐃᓕᔭᐅᓯᒪᕙᑦ 

ᐊᑐᖅᑕᐅᓕᖅᐸᒃᐸᓪᓗ? (ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᒋᓪᓗᒋᑦ ᑖᒃᑯᓄᖓᓕᒫᖅ 

ᐱᓕᕆᐊᒃᓴᐅᑉ ᐃᓗᓕᖏᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ ᓇᒧᑦ, ᓇᐅᒃᑯᑦ ᐃᓯᖅᑎᑕᐅᓂᐊᖅᐸᑦ 

ᐃᕕᖅᑎᖅᑕᐅᓂᐊᖅᐸᑦ ᑕᒪᓐᓇ, ᐊᐱᖅᑯᑎᒐ. ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᑦᑎᐊᕙᓪᓚᕆᒃ. ᐅᑯᐊ 

ᐅᖃᐅᓯᕆᖑᐊᕐᓗᒍ ᐃᓄᓕᕆᔨᒃᑯᑎᒍᑦ ᐊᐅᓚᓂᐅᖃᑦᑕᖅᑐᐃᑦ ᐅᖃᐅᓯᕆᙳᐊᕐᓗᒍ ᐊᑦᑕᓇᖅᑐᒦᑦᑐᒥᒃ ᓱᕈᓯᕐᒥᒃ 

ᐊᖓᔪᖅᑳᕆᔭᐅᔪᖅ ᐱᓯᒪᑦᑎᒍᓐᓇᖏᑲᐃᓐᓇᖅᑲᑕ. 

 

ᐊᖅᓵᖅᑕᐅᑐᐃᓐᓇᕐᓇᑎᒃ ᐃᓚᖏᑦ ᖃᐅᔨᒃᑲᖅᑕᐅᓲᖑᖅᑳᑕᖅᑯᐃᑦ, ᐃᓚᒌᖕᓂᕐᒥᒃ ᐃᓕᓴᖅᓯᓯᒪᒐᑦᑕ 

ᐃᓚᖏᓐᓅᖅᑕᐅᒃᐸᑕ ᐱᐅᓂᖅᓴᖅ ᐊᓯᐊᓅᖅᑕᐅᑐᐃᓐᓇᖏᓪᓗᓂ ᖃᐅᔨᒪᙱᑕᖓᓄᑦ ᑕᐃᒫᒃ ᐱᒐᓱᐊᓲᑦ 

ᐃᓄᓕᕆᔨᒃᑯᑦ. 

 

ᐊᒻᒪᓗ ᑕᐃᒃᑯᐊ ᐃᓚᒌᓄᑦ ᐱᓕᕆᔨᒋᖃᑦᑕᓕᖅᑕᕗᑦ ᑕᒪᔅᓱᒥᖓ ᖃᓄᒃᑲᓐᓂᖅ ᐃᓄᓕᕆᔨᒃᑯᓐᓂ 

ᑐᑭᓯᐅᒪᑎᑦᑎᒃᑲᓐᓂᕈᓐᓇᖅᓯᕙᒻᒥᒻᒪᑕ ᖃᓄᐃᓐᓂᐅᔪᖅ ᓄᓇᓕᐅᑉ ᐃᓗᐊᓂ. ᑕᕝᕙ ᑖᒃᑯᐊ ᖃᓄᕐᓗ 

ᐋᖅᑭᒋᐊᕈᑎᒃᓴᒃᑲᓐᓂᕐᓂᒃ ᓄᓇᓕᐅᑉ ᐃᓗᐊᓂ ᐃᓕᖅᑯᓯᖃᑎᒌᖃᑦᑕᖏᒻᒥᒻᒪᑕ. ᐃᓄᓕᕆᔨᐅᔪᐃᑦ ᐊᒻᒪᓗ 

ᓄᓇᓕᐅᑉ ᐃᓗᐊᓂ ᐃᓚᖏᑦ ᑐᑭᓯᐅᒪᖏᓐᓂᖅᓴᐅᓪᓗᑎᒃ ᐃᓄᐃᑦ ᖃᓄᖅ ᐃᓕᖅᑯᓯᖃᕐᒪᖔᑕ ᐃᓅᓯᖃᕐᒪᖔᖅ 

ᑕᕝᕙ ᐃᓚᖓᒍᑦ ᖃᓄᖅ ᐊᑐᖅᑕᐅᒋᐊᓖᑦ ᐃᓄᓕᕆᔨᒃᑯᑎᒍᑦ ᐃᓄᐃᑦ ᐃᓕᖅᑯᓯᖓᓂᒃ ᐅᓇ ᐅᕘᓇ ᐱᔭᐅᑉᐸᑦ 

ᐱᐅᓂᖅᓴᐅᔪᓐᓇᖅᑐᖅ ᑕᕝᕙ ᖃᓄᖅ ᐱᓯᒪᑦᑎᓂᐅᑉ ᐃᓗᐊᓂ ᑖᓐᓇ ᓇᓗᓇᐃᖅᓯᒪᖃᓯᐅᑎᒻᒥᒻᒪᑦ. 

 

ᐃᓚᒌᑦ ᑐᓴᖅᑎᑕᐅᑦᑕᖅᑲᑦ ᓇᓪᓕᐊᒃ. ᖃᓄᐃᑦᑐᖃᖅᑐᒥᓂᐅᑉᐸᑦ ᐊᒻᒪᓗ ᐊᓯᖏᓐᓂᒃ ᐱᑕᖃᖅᐸᒻᒥᔪᖅ 

ᐃᓚᒌᑦᑎᐊᖅᑐᓕᕆᔨᒃᑯᓐᓂ ᑖᓐᓇ ᐅᖃᐅᓯᕆᔭᕋ. 

ᑖᒃᑯᐊᑦᑕᐅᖅ ᐊᑖᓃᖃᓯᐅᑎᒻᒥᒻᒪᑕ ᐃᓐᓇᕐᓄᑦ ᖃᓄᒃᑲᓐᓂᖅ ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᑕᐃᒃᑯᐊ 

ᐅᖃᐅᓯᐅᖅᑲᐅᒻᒥᔪᐃᑦ ᐃᑲᔫᑎᔅᓴᑲᓐᓃᑦ ᐃᓐᓇᕐᓄᑦ ᐅᖅᓱᐊᓗᑉ ᒥᔅᓵᓅᖓᑉᐸᑦ ᐅᕝᕙᓗ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᖏᓐᓂ ᖃᓄᒃᑲᓐᓂᖅ ᐃᕕᖅᑎᕆᒃᑲᓐᓂᕈᓐᓇᕐᒪᖔᑕ ᐅᕙᒍᑦ ᐊᑐᐃᓐᓇᐅᒪᑎᑕᖏᓐᓂᒃ 

ᖃᓄᖅᑑᕈᑎᖃᐃᓐᓇᕋᓱᑦᑑᒐᓗᐊᑦ ᐃᓄᓕᕆᔨᒃᑯᑦ ᑭᓯᐊᓂ ᑖᓐᓇ ᐅᖁᒪᐃᓐᓂᖅᐹᖑᐃᓐᓇᕐᖓᑦ ᐃᓄᓕᕆᓂᖅ ᑕᕝᕙ 

ᐃᓄᓕᕆᔩᑦ ᐃᓕᓐᓂᐊᖅᑎᑕᐅᒃᑲᓐᓂᕋᓱᐊᖃᑦᑕᖅᑐᑦ ᑕᒪᐅᖓ ᓅᒐᐃᒻᒪᑕᓗ ᐃᓄᐃᑦ ᖃᓄᖅ ᐃᓕᖅᑯᓯᖃᕐᒪᖔᑦ 

ᑕᕝᕙ ᑖᓐᓇ ᓴᒃᑯᒋᔭᐅᑎᒐᓱᓪᓚᕆᖃᑦᑕᖅᑕᕗᑦ ᖃᐅᔨᒪᔭᐅᒃᑲᓐᓂᕆᐊᖃᕐᖓᑕ ᖃᓄᖅ, ᐱᓗᐊᖅᑐᒥᒃ ᓄᓇᓖᑦ 

ᐊᐅᓚᓂᕆᖃᑦᑕᖅᑕᖏᑦ. ᐅᖃᙱᓗᐊᕈᒪ ᖄᖐᔫᔮᕈᒪᓗ ᐊᐱᕆᒋᐊᒃᑲᓐᓂᖁᔪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒪᓐᓇᐃᓛᒃ, ᑐᑭᓯᔭᕋ ᐅᖃᓪᓚᑦᑕᐃᑦ ᑭᐅᔾᔪᑏᑦ, ᓇᒻᒥᓂᕐᓕ ᑐᑭᓯᔭᕋ. 

ᑖᒃᑯᐊ ᐅᖃᐅᓯᑎᑦ ᐃᕕᖅᑎᐅᖅᑲᑦᑎᐊᖅᑐᐃᑦ ᑕᕝᕗᖓ ᐱᓇᓱᐊᕈᒪᓂᕐᒥᒃ ᐃᑉᐱᒋᔭᖃᕐᓂᒥᒃ ᖃᓄᖅᑑᓂᕐᒥᒃ. 

ᑕᐃᒪᓕ ᐊᐱᖅᑯᑕᐅᖏᑦᑑᒐᓗᐊᒥᒃ ᐆᒥᖓ ᑐᓂᓯᒍᒪᒋᓪᓗᖓ ᓄᓇᓖᑦ ᐃᓐᓇᕐᓂᒃ ᑲᒪᔨᖃᕐᒪᑕ, ᐃᒫᒃ, 

ᑲᑎᒪᔨᖃᕐᒪᑕ. ᐃᒃᑯᐊ ᐃᓚᖏᑦ ᐊᑎᖃᐅᒻᒪᕆᒻᒪᑕ ᑲᑎᒪᕕᐅᕕᖏᑕ, ᑕᐃᒃᑯᐊ ᐃᒻᒪᖃ ᐃᓄᓕᕆᔨᒃᑯᓐᓄᑦ 

ᐃᓄᓕᕆᔩᑦ ᓄᓇᓕᓐᓂ ᑲᓲᑎᒍᓐᓇᕈᑎᒃ ᐱᒋᐊᖅᐸᓪᓕᐊᓗᑎᒃ, ᓴᙱᓴᖅᐸᓪᓕᐊᓗᑎᒃ ᖃᐅᔨᒪᔭᒥᓐᓂᒃ. ᓲᕐᓗ 

ᐃᒻᒥᓂᒃ ᐱᕈᑎᒌᑦᑎᐊᕐᓗᑎᒃ, ᐅᖃᖅᑲᐅᒐᕕᑦᑕᐅᖅ ᐃᓕᖅᑯᑎᒌᙱᓇᑦᑕ, ᐃᓕᖅᑯᓯᖃᖃᑎᒌᑦᑎᓐᓇᑕ 

ᐊᔪᕐᓇᑲᓴᓪᓚᕆᒻᒪᑦ ᐊᔪᐃᓐᓇᐃᓇᖅᑐᒍ ᑭᓯᐊᓂ ᓱᓇ. 

 

ᑕᐃᒪᓐᓂᑯᖓᓄᑦ ᑖᓐᓇ ᑕᒪᒃᑯᐊ ᓄᓇᓖᑦ ᑲᑎᒪᔨᖁᑎᖃᐅᕐᒪᑕ ᐃᒻᒪᖃ, ᐳᓛᕆᐊᖅᑕᐅᓗᑎᓪᓘᓐᓃᑦ ᓄᓇᓕᓐᓄᑦ 

ᑕᕝᕘᓇ ᐃᓄᓕᕆᔨᒃᑯᑎᒍᑦ ᐋᔩᖃᑎᒌᓐᓂᕐᒥᒃ ᐱᒋᐊᕈᑎᔅᓴᒥᒃ. ᐃᒻᒪᖃ, ᐱᕚᓪᓕᕈᑕᐅᕙᓪᓕᐊᒍᓐᓇᕐᒥᔪᑦ 

ᐃᖏᕐᕋᔾᒧᑎᔅᓴᒧᑦ ᓱᕚᓪᓕᖅᑐᖃᓗᐊᖅᑰᔨᓚᐅᖏᒃᑲᓗᐊᕐᓗᓂ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖃᐅᓯᒃᓴᑐᐃᓐᓇᐃᑦ ᐊᒻᒪᓗ ᖃᓄᖅᑑᕈᑎᒃᓴᑦ. (ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓂ 

ᑕᐃᒪᐃᑦᑐᖅᑕᖃᐅᕐᒪᑦ, ᐅᑕᖅᑭᑐᐃᓐᓇᕐᒪᑕᐃᒃᑯᐊ. ᐊᐱᖅᑯᑎᔅᓴᖃᕈᓐᓃᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᑐᐃᓐᓇᐅᓚᐅᕐᒪ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓂᓪᓕᐅᑎᒋᒐᓚᒍᒪᔭᒃᑲ, ᑖᒃᑯᐊ ᐃᓅᓯᖃᑦᑎᐊᓂᕐᒧᑦ 

ᐊᐅᓚᑦᓯᔨᒋᔭᐅᔪᑦ 2021-2022 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᑐᓚᐅᖅᑐᑦ 2021-2022. ᐊᐱᕆᔪᒪᓪᓗᖓ ᖃᖓ 

2022-2023 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. ᒪᒥᐊᓇᖅ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᑕᐃᒃᑯᐊ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᖃᑦᑕᖅᑐᑦ ᑕᒫᓂ ᐅᐱᕐᖓᔅᓴᖅ 

ᓴᖅᑭᕐᓂᐅᓴᔪᖅ, ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓘᓂᐊᖅᑐᖅ ᑕᖅᑭᓂ ᐊᒡᒋᖅᑐᓂᒃ ᓴᖅᑭᑕᐅᓂᐊᕐᒪᑦ. 

ᑕᐃᒃᑯᐊ ᑎᓴᒪᐅᓂᐊᓕᕐᒪᑕ ᐊᕐᕌᒍᑦ, ᒥᓂᔅᑕ ᐊᐱᕆᔪᒪᓪᓗᒍ. ᐃᓛᒃ, ᓇᓗᓇᐃᖅᓯᔪᓐᓇᖅᐹᑦ 2023-2024 ᖃᖓ 

ᐱᔭᕇᖅᑕᐅᓂᐊᖅᐸᑦ ᐊᒻᒪ ᖃᖓ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖑᔪᖅ ᐊᐅᔭᖅ 

ᓴᖅᑭᕋᔭᖅᑐᖅ. ᐅᑭᐊᒃᓵᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᒃᑯᐊ ᑐᓴᕈᒥᓇᖅ. ᐃᓛᒃ, 

ᑭᖑᕙᖅᓯᒪᖏᓪᓗᑎᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᖃᕐᒪᑕ. ᐊᒻᒪᓗ ᒥᔅᑕ ᕼᐃᒃᔅ, ᓂᓪᓕᓚᐅᕐᒥᖕᒪᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐱᔾᔪᑎᒋᓪᓗᓂᒋᑦ.  

 

ᐱᐅᔪᓄᑦ ᑐᕌᖓᑐᐃᓐᓇᖅᓯᒪᖕᒪᑕ ᑖᒃᑯᐊ ᐅᓂᒃᑲᓕᐊᕕᓂᖏᑦ, ᒪᑯᐊ ᒪᓗᓐᓈᕿᔪᑦ ᐅᖃᐅᓯᕆᖏᒃᖢᓂᒋᑦ. 

ᐊᑐᓕᖁᔭᓕᐅᕈᒪᔪᖓ, ᑕᐃᒃᑯᐊ ᐅᓂᒃᑳᑦ ᒪᓗᓐᓈᕿᓯᒪᔪᓂᒃ ᑕᐃᒃᑯᓂᖓᑦᑕᐅᖅ ᐃᓗᓕᖃᕐᓗᑎᒃ 

ᐱᐅᔪᐃᓐᓈᓗᖑᐊᕐᓂ ᑕᑯᔪᒥᓇᖏᒻᒪᑦ. ᐊᒻᒪᓗ ᑕᐃᒃᑯᐊ ᐱᕙᓪᓕᐊᔪᒃᑰᖅᑎᑕᐅᖃᑦᑕᕐᒥᖕᒪᑕ ᐅᓂᒃᑳᑦ 

ᓴᖅᑭᑕᐅᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᒋᒋᐊᕈᓐᓇᕋᔭᖅᑕᕗᑦ ᑭᓯᐊᓂ 

ᖃᐅᔨᒪᒋᐊᕆᐊᖃᕐᒥᒐᑦᑕ ᐅᓂᒃᑳᖑᔪᐃᑦ ᐃᓚᖏᑦ ᑭᓇᐅᓂᖓᓂᒃ ᓴᖅᑮᔪᓐᓇᕐᖓᑦ ᑕᒪᓐᓇ. ᒐᕙᒪᒃᑯᑦ 

ᓴᖅᑮᒋᐊᖃᓗᐊᖏᒻᒪᑕ ᖃᓄᐃᑕᐅᓯᒪᔪᓂᒃ. ᑖᓐᓇ ᐅᖃᐅᕆᒃᑲᓐᓂᕈᓐᓇᖅᑕᕋᓗᐊᕋ ᑭᓯᐊᓂ ᐃᓱᒪᒋᒋᐊᕈᓐᓇᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᑦ ᓅᒍᒪᓕᖅᖢᖓ, ᓱᕈᓰᑦ ᐃᒃᓯᓇᑯᒋᔭᐅᓂᖏᑦ 

ᐱᓂᕐᓗᒃᓴᑕᐅᖃᑦᑕᕐᓂᖏᑕᓗ ᒥᒃᓵᓄᑦ. 2021-ᒥ ᐅᑯᐊ ᓴᖅᑭᑕᐅᓚᐅᖅᓯᒪᒻᒪᑕ ᐊᒻᒪᓗ ᐃᓱᒫᓘᑎᒋᓪᓗᒍ 

ᓇᓗᓇᐃᓚᐅᖅᓯᒪᓪᓗᒍ. 30-ᓄᑦ ᒪᑉᐱᖅᑐᒐᖃᕐᒪᓄᓇ, ᐊᓯᖏᑦ ᒐᕙᒪᖃᕐᕖᑦ ᑕᑯᓪᓗᒋᑦ ᒐᕙᒪᖃᕐᕕᓕᒫᑦ 

ᑕᐃᒪᓐᓇᑕᐅᖅ ᑐᕌᖓᔪᓂᒃ ᐱᓕᕆᐊᒃᓴᖅᑖᓯᒪᖕᒪᑕ ᐸᓖᒃᑯᑦ, ᐃᓄᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 

ᐋᓐᓂᐊᓯᐅᖅᑏᑦ, ᓘᒃᑖᑦ, ᑕᒪᒃᑯᐊᓕᒫᖅ ᐃᓚᓕᐅᔾᔭᐅᖃᑦᑕᕐᒪᑕ.  

 

ᐅᑯᐊ ᑕᑯᓪᓗᒋᑦ ᓂᐅᐳᕋᓐᕆᒃᒥᒃ 150 ᒪᑉᐱᖅᑐᒐᐃᑦ, 150-ᓗᑎᒡᓗ ᐃᓗᓕᖃᐅᑯᓘᔭᓂᖅᓴᐅᔪᓂᒃᑯᐊ 

ᓴᖅᑭᑦᑎᖃᑦᑕᕐᒪᑕ. ᑕᐃᒃᑯᐊ ᑭᓱᓕᒫᑦ ᐅᖃᐅᓯᕆᔭᐅᓪᓗᐊᕐᒪᑕ ᑐᑦᑕᕐᕕᒋᔭᐅᖃᑦᑕᖅᑐᑦ ᐅᒥᖕᒪᒃᑯᑦ. 

ᐃᑲᔫᑎᖃᓪᓚᕆᒍᓐᓇᖅᑐᑦ ᑭᒃᑯᓕᒫᓄᑦ.  

 

ᐃᒃᓯᓐᓇᑯᖃᕐᓂᖅ ᑕᐃᒪᓐᓇᑐᐃᓐᓇᖅᑕᐅ ᐃᓗᓕᑯᓘᔭᓕᖕᓂᒃ ᑕᑯᔪᒥᓇᕐᒪᑦ. ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᑕᑯᖅᑳᖃᑦᑕᖅᑐᑦ ᐃᑲᔪᖅᑕᐅᔭᕆᐊᓕᓐᓂᒃ, ᑕᒪᓐᓇ ᐊᑐᓕᖁᔭᓕᐊᕆᔪᒪᓪᓗᒍ ᐅᖃᐅᓯᕆᕙᕋ.  

 

ᓂᓪᓕᐅᑎᒋᒃᑲᓐᓂᕈᒪᓪᓗ ᐅᖃᐅᓯᕆᔭᐅᖅᑲᐅᖕᒥᔪᖅ, ᓱᕈᓯᖅ ᐱᓕᕆᐊᕆᔭᐅᖃᑦᑕᕐᓂᖏᑦ. ᑕᒪᓐᓇ 

ᖃᐅᔨᒪᑦᑎᐊᕆᐊᖃᕋᓗᐊᖅᖢᑎᒃᑯ ᖃᐅᔨᒪᑦᑎᐊᖏᑕᕗᑦ ᐅᖃᐅᓯᕆᔭᐅᓯᒪᖏᓗᐊᕐᓂᖓ ᐱᔾᔪᑎᒋᓪᓗᒋᑦ. 

ᖃᓄᖅᑑᕈᑎᒋᖏᓗᐊᖅᖢᑎᒃᑯᓪᓗ ᑭᓯᐊᓂᓕ ᖁᕕᐊᓱᒃᑐᖓ ᑕᕝᕙᓂ ᐅᖃᐅᓯᕆᔪᓐᓇᕋᑦᑎᒃᑯᑦ.  

 

ᕼᐋᒻᒪᓚᒃᑯᑎᒍᓪᓘᓐᓃᑦ ᐊᓯᖏᑦᑎᒍᓪᓘᓐᓃᑦ ᑲᑎᒪᔩᑦ ᑲᑎᒪᑎᓪᓗᒋᑦ ᓂᓪᓕᐅᑎᒋᔭᐅᖃᑦᑕᕆᐊᖃᕐᒥᔪᑦ. ᐊᒻᒪᓗ 

ᐱᓂᕐᓗᒃᑕᐅᖃᑦᑕᖅᑐᑦ ᐅᑯᐊ ᐅᓄᖅᑐᐊᓘᖕᒪᑕ ᒐᕙᒪᒃᑯᑦ ᐅᔾᔨᕈᓱᒃᑎᑦᑎᔾᔪᑎᒃᓴᓂᒃ ᑕᖅᑲᐅᙵᐃᖁᓪᓗᒋᑦ. 

ᐱᓂᕐᓗᒃᑕᐅᑐᐃᓐᓇᕆᐊᓖᑦ ᑕᒪᒃᑯᐊ ᐃᒻᒥᓂᒃ ᓴᐳᒻᒥᐅᓯᖅᓯᒪᔪᓐᓇᕐᓂᐊᕐᒪᑕ, ᑕᐃᒃᑯᐊᓗ ᕿᑐᕐᖓᓖᑦ ᖃᐅᔨᒪᓗᑎᒃ 

ᖃᓄᐃᓕᐅᕐᓂᐅᖃᑦᑕᖅᑐᓂᒃ ᓴᐳᒻᒥᐅᓯᖅᓯᒪᖁᓪᓗᒋᑦ. 

 

ᐃᓕᓐᓂᐊᖅᑎᑦᑎᓂ ᖃᐅᔨᑎᑦᑎᓂᖅ ᑐᑭᓯᒋᐊᖅᑎᑦᑎᓂᖅ ᑕᒪᓐᓇ ᐱᐅᓇᔭᖅᑐᖅ. ᐸᕐᓇᐅᑎᓄᒡᓗ ᐃᓚᓕᐅᔾᔭᐅᓗᓂ 

ᑭᓱᓂ ᐱᔾᔪᑎᖃᖅᖢᑎᒃ ᐱᓂᕐᓗᒃᑕᐅᓕᖃᑦᑕᕐᒪᖔᑦ ᑕᒪᒃᑯᐊ ᓱᕈᓰᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐃᓱᒪᐃᒋᐊᒃᑲᓐᓂᕈᓐᓇᖅᑕᕗᑦ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᑦᑕ ᐸᕐᓈᕆᔭᑦᑕ ᐃᓗᐊᓂ ᑖᔅᓱᒧᖓ ᑕᙵᔪᒥᒃ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑖᓐᓇ ᕿᓚᒻᒥᐅᓂᖅᐹᖑᔪᒃᑯᑦ 

ᓴᖅᑭᑕᐅᒃᐸᑦ ᐊᑲᐅᓂᖅᓴᐅᒐᔭᖅᑐᖅ. ᕿᓚᒻᒥᐅᒃᐸᑦ ᐊᑲᐅᒋᒐᔭᖅᑕᕋ. ᒫᓐᓇ ᐊᓯᐊᓄᑦ ᑭᖑᓪᓕᖅᐹᒥᒃ 

ᐊᐱᖅᑯᑎᖃᕈᒪᓪᓗᖓ. ᒐᕙᒪᑐᖃᒃᑯᑦ ᑕᐃᒃᑯᐊ ᐅᓄᑲᓪᓚᒃᑐᓂᒃ ᖃᐅᔨᓴᐃᓯᒪᖕᒪᑕ ᑲᓇᑕᒥ ᓱᕈᓯᕐᓂᒃ 

ᐃᒃᓯᖕᓇᐃᓯᒪᓂᕐᒧᑦ ᐊᑐᕐᓂᕐᓗᐃᓂᕐᒧᓪᓗ ᐊᕐᕌᒍᐃᑦ ᐊᕙᑏᑦ ᐃᓗᐊᓂ ᐊᔾᔨᒌᙱᑦᑐᓂᒃ ᒐᕙᒪᖃᕐᕕᖕᓂ 

ᐊᓐᑎᐊᕈᐅᒥ 6, ᑯᐸᐃᒃ 4, ᐊᓪᐴᑕ 2, ᓴᔅᑳᑦᓱᐊᓐ, ᐊᓪᐴᑕ, ᓄᓇᑦᑎᐊᕐᒥᐅᓪᓗ ᐊᑕᐅᓯᐅᓪᓗᑎᒃ ᐊᑐᓂ. 

 

ᐅᓄᕐᓂᕆᔭᖏᑦ ᑕᒪᒃᑯᐊ ᖃᐅᔨᓴᕈᑕᐅᖃᑦᑕᖅᓯᒪᔪᑦ? ᐱᒻᒪᕆᐅᖕᒪᑕ. ᓄᓇᑦᑎᐊᖅ ᐅᓂᒃᑳᖓ 2003ᖑᖕᒪᑕ 183ᓂᒃ 

ᒪᒃᐱᒐᖃᕐᒪᑦ ᐃᓗᓕᑯᓘᖃᒻᒪᕆᒃᖢᑎᒡᓗ ᓱᕈᓯᕐᓄᑦ ᓵᙵᔭᐅᔪᑦ ᐃᓱᒫᓗᖕᓇᖅᑐᑦ. ᒫᓐᓇ ᐱᓪᓗᐊᑕᐅᓂᖏᓐᓂᒃ 

ᐅᖃᐅᓯᖃᕈᒪᓪᓗᖓ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓚᐅᖅᓯᒪᖕᒪᑕ ᖃᐅᔨᓴᐃᓪᓗᑎᒃ ᓄᓇᕗᒻᒥ ᑕᐃᒪᓐᓇᐃᑦᑐᒥᒃ 

ᖃᐅᔨᓴᐃᔪᖃᖅᐸᑦ ᐃᑲᔪᕐᓂᖃᓪᓚᕆᒐᔭᖅᑐᖅ. 

 

ᒥᓂᔅᑕ ᐃᓱᒪᒃᓴᖅᓯᐅᕈᓐᓇᕐᒪᖔᑦ ᐊᐱᕆᔪᒪᔭᕋ ᑕᐃᒪᓐᓇ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᑐᒃᓯᕋᓕᐅᖁᓪᓗᒍ 

ᖃᐅᔨᓴᐃᓂᐊᕋᑦᑕ ᓱᕈᓰᑦ ᐅᖃᐅᓯᕆᔭᐅᖃᑦᑕᖅᓯᒪᔪᐃᑦ ᐅᓐᓂᕐᓘᑕᐅᓯᒪᔪᑦ ᐊᒻᒪᓗᑦᑕᐅᖅ ᐃᒃᓯᖕᓇᖅᑕᐅᓯᒪᔪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᒐᕙᒪᑐᖃᒃᑯᑦ 

ᒥᓂᔅᑕᖏᑦ ᐱᓕᕆᖃᑎᒋᖃᑦᑕᕋᑦᑎᒍᑦ ᐊᔾᔨᒌᙱᑦᑑᑕᓂᒃ ᑖᓐᓇ ᓴᖅᑭᕆᐊᒃᑲᓐᓂᕈᓐᓇᖅᑕᕗᑦ ᑖᔅᓱᒧᖓ ᑐᙵᔪᒥᒃ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐳᑕᖅ. ᑖᒃᑯᓄᖓ ᐅᑎᐊᕐᔪᒍᒪᒐ. ᐅᓂᒃᑳᖅ ᓱᕈᓰᑦ ᐸᖅᑭᔭᐅᓯᒪᔪᑦ ᒥᔅᑕ 

ᓚᐃᑦᓯᑑᓐ ᐅᖃᐅᓯᕆᖅᑲᐅᔭᖓ ᐅᓂᒃᑳᓂ ᑕᐃᑲᓂ. ᑕᐃᓯᓚᐅᕐᒪᑕ ᓱᕈᓰᑦ, ᒪᒃᑯᒃᑐᑦ ᐃᓄᒃᑎᑐᑦ 

ᐃᖃᓪᓚᖃᑦᑕᖁᔭᐅᓐᓂᙱᖦᖢᑎᒃ. ᖃᐅᔨᒪᔪᖓ ᐃᓱᒫᓘᑎᒋᓪᓚᕆᒃᑲᑦᑎᒍᑦ ᐃᓘᓐᓇᑕ ᑖᓐᓇ. 

 

ᑖᓐᓇ ᐱᔾᔪᑎᒋᓪᓗᒍ ᖃᓄᖅ ᑳᓐᑐᕌᒃᑕᐅᓯᒪᖕᒪᑕ ᐱᔨᑦᓯᕐᓂᐊᕐᓂᕐᒧᑦ ᑳᓐᑐᕌᒃᑕᐅᓯᒪᔪᑦ ᓱᕈᓰᑦ, ᒪᒃᑯᒃᑐᓪᓗ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑎᑕᐅᕙᑦ? ᐊᑐᕈᓐᓇᖅᐸ ᐅᖃᐅᓯᕐᒥᒃ ᐊᑐᕈᒪᔭᖏᓐᓂᒃ? ᑳᓐᑐᕌᒃᑕᐅᓯᒪᔪᓄᓪᓗ 

ᐱᔨᑦᓯᕈᑏᑦ ᐱᐅᓯᒋᐊᕈᓐᓇᕐᒪᖔᑕ ᑕᐃᒪᓐᓇᐃᑎᑦᑐᔪᓐᓇᕐᓗᑎᒃ ᖃᐅᔨᒪᒐᑦᑕ ᖃᓪᓗᓈᑦ ᓄᓇᖓᓃᓪᓗᑎᒃ 

ᖃᓪᓗᓈᖏᓐᓇᐅᑎᓪᓗᒋᑦ ᐱᔭᕐᓂᙱᒻᒪᑦ ᐅᖃᐅᓯᕗᑦ ᑖᓐᓇ ᐱᓯᒪᐃᓐᓇᕆᐊᒃᓴᖅ ᐊᔪᕐᓇᒐᓚᖃᑦᑕᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒋᔭᖓ ᑕᐃᒪᐃᑦᑐᒥᒃ ᑐᓴᕈᒥᓇᙱᑦᑐᖅ 

ᓄᓇᕗᒻᒥᙶᖅᓯᒪᔪᖅ ᐅᕝᕙᓗ ᓄᓇᖃᖅᑳᖅᓯᒪᔪᑦ ᐅᖃᐅᓯᖓᓂᒃ ᐅᖃᖁᔭᐅᙱᑎᓪᓗᒋᑦ ᑭᓇᐅᓂᕐᒥᓂᒃ 

ᔭᒐᐃᒃᑲᓐᓂᓪᓚᕆᓲᖑᒻᒪᑕ ᑖᓐᓇ ᐃᑲᔪᖅᓱᙱᓪᓚᕆᑦᑕᕗᑦ. 

 

ᓄᓇᕗᑦ ᓯᓚᑖᓂ ᐱᓯᒪᔭᐅᔪᐃᑦ, ᐱᓯᒪᔭᐅᖏᓐᓇᕆᐊᑐᙱᑉᐸᑕ, ᓲᕐᓗ 24 ᐃᑲᕐᕋᐱᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᔭᕆᐊᖃᙱᑉᐸᑕ ᐃᑲᔪᖅᑕᐅᔪᓐᓇᓂᖅᓴᐅᔮᖃᑦᑕᖅᑐᐃᑦ ᐅᕘᓇ ᒪᑯᐊ 

ᑐᙵᓱᕝᕕᖓᑦ ᐃᓄᐃᑦ ᐱᑕᖃᓪᓛᒻᒪᑕ ᐋᑐᕚᒥᓗ ᐅᐃᓂᐸᐃᒡᒥᓗ ᐃᓛᒃ, ᐃᓄᓐᓄᑦ ᑐᙵᔪᓂᒃ 

ᖃᓄᐃᓕᐅᖅᑎᑦᑎᓂᖃᓲᖑᒻᒪᑕ, ᑕᐃᒪᐃᓪᓗᐊᖃᑎᖏᓐᓂᓘᓐᓃᑦ ᐃᓅᖃᑎᒥᓂᒃ ᐱᙳᐊᖃᑎᖃᕐᓗᑎᒃ. 

ᑕᐃᒪᐃᑦᑐᓄᑦ ᐃᓚᒋᔭᐅᑎᒐᓱᐊᓲᕗᑦ ᑕᐃᒃᑯᐊ ᑳᓐᑐᕌᖏᑎᒍᑦ ᒪᓕᑦᑐᒍ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ 

ᔭᒐᐃᖁᓇᒋᑦ ᒪᑯᓂᖓ ᐅᖃᓕᒫᒐᕐᓂᓘᓐᓃᑦ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ ᑕᐃᒃᑯᐊ ᐱᔨᑦᑎᖅᑕᐅᔪᓕᕆᔩᑦ 

ᐊᖅᑯᑎᒋᓪᓗᑎᒍ ᑕᐃᒃᑯᐊ ᐊᔅᓱᐊᓗᒃ ᐃᑲᔫᑎᒃᑲᓐᓂᖅᓯᒪᒻᒪᑕ ᐅᕙᑦᑎᓐᓄᑦ ᐊᒻᒪᓗ ᐱᓯᒪᔭᐅᔪᓄᑦ 

ᓂᐱᖃᐅᑎᐅᒃᑲᓐᓂᖃᑦᑕᕐᖓᑕ. 

 

ᑕᕝᕙ ᑕᐃᑰᓇ ᐊᖅᑯᑎᒋᓪᓗᒋᑦ ᖃᓄᖅᑑᕈᑎᔅᓴᒃᑲᓐᓂᕐᓂᒃ ᑕᕝᕘᓇ ᐱᓕᕆᕙᓪᓕᐊᓯᒪᔪᒍᑦ 

ᐃᑲᔫᑎᐅᒃᑲᓐᓂᕈᓐᓇᖅᑐᓂᒃ ᐃᓕᖅᑯᓯᖓᓂᒃ, ᐅᖃᐅᓯᖓᓂᒃ ᔭᒐᐃᖁᓇᒋᑦ. ᐃᓚᖏᑦ 

ᐱᔭᕆᐊᑐᔪᒦᓐᓂᖅᓴᐅᖃᑦᑕᖅᑑᒐᓗᐊᑦ ᐃᓄᑕᖃᒐᓚᑦᑎᓐᓇᒍ ᓇᔪᒐᖓᓂᒃ ᑭᓯᐊᓂ ᑕᐃᒃᑯᐊ 

ᖃᓄᖅᑑᕈᑎᒌᓐᓇᕋᓱᑦᑕᕋᓗᐊᕗᑦ ᑕᒪᓐᓇ ᐃᑲᔪᖅᓱᙱᓐᓇᕋᑦᑎᒍᑦ ᑕᒪᓐᓇ ᐅᖃᐅᓯᖏᓐᓂᒃ 

ᐅᖃᕈᓐᓇᖅᑎᑕᐅᑦᑎᐊᕆᐊᖃᕐᖓᑕ ᐱᓯᒪᕕᐅᕕᖓᓂ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᒃᑲᓐᓂᕋᒪ. ᓂᕆᐅᑦᑎᐊᕋᓗᐊᖅᐳᖓ ᐃᑲᔪᖅᑐᐃᔾᔪᑏᑦ 

ᑖᒃᑯᐊ ᒫᓐᓇᐅᔪᖅ ᐃᑲᔪᖅᑐᖅᑕᐅᖁᓪᓗᒋᑦ ᓈᒻᒪᖁᓪᓗᒋᓪᓗ ᑖᒃᑯᓄᖓ ᒪᒃᑯᒃᑐᓄᑦ ᐸᖅᑭᔭᐅᔪᓄᑦ. ᑖᓐᓇ 

ᐱᔾᔪᑎᒋᓪᓗᒍ ᐃᓘᓐᓇᐃᑦ ᐃᓱᒫᓘᑏᑦ ᓴᖅᑭᑕᐅᓚᐅᖅᑐᑦ, ᓴᖅᑭᑕᐅᔪᐃᓐᓇᐅᓚᐅᖅᑐᑦ ᐱᔾᔪᑎᒋᓪᓗᒋᑦ 

ᐱᕙᓪᓕᐊᔪᑎᒍᑦ, ᐱᒻᒪᕆᐊᓘᖅᑰᕐᒪᑦ ᐊᐱᕆᒍᑦᑕ ᖃᓄᐃᓚᐅᖅᓯᒪᓕᖅᐱᓯ ᑭᐅᔭᐅᖁᓪᓗᒋᑦ ᑕᒪᒃᑯᐊ. ᒥᓂᔅᑕᐃᓛᒃ 

ᖃᐅᔨᒪᔪᖓ ᑭᐅᖅᑲᐅᒐᓗᐊᖅᑐᑎᑦ ᐅᐊᑦᑎᐊᖅ ᐅᖃᖅᖢᑎᑦ ᑖᒃᑯᐊ ᑕᒪᒃᑯᐊ ᐃᓱᒫᓘᑏᑦ ᐱᔾᔪᑎᐅᔪᑦ.  

 

ᐊᕐᕌᒍᓂ ᐊᓂᒍᖅᑐᑲᓪᓚᖕᓃᒃᑲᓗᐊᕐᒪᑕ ᑭᓯᐊᓂ ᑖᒃᑯᐊ ᐃᓱᒫᓘᑏᑦ ᓴᖅᑭᕋᑖᖅᑕᒃᑲ ᐃᓱᒫᓗᖕᓇᓪᓚᕆᖕᒪᑕ 

ᐅᖃᐅᓯᕆᕋᑖᖅᑕᕋ. ᖃᓄᐃᑦᑐᓂᒃ ᐊᐅᓚᔾᔭᐃᓯᒪᕕᓯ, ᐊᐅᓚᔾᔭᐃᓂᐊᖅᐱᓯᓘᓐᓃᑦ ᑭᐅᖁᓪᓗᒍ ᑕᒪᒃᑯᓂᖓ. 

ᐱᓪᓚᑦᑖᓄᑦ ᑐᓴᖃᑦᑕᖅᑕᑦᑎᓐᓄᑦ ᐃᓱᒫᓗᖕᓇᖅᑐᓄᑦ ᐱᒻᒪᕆᐅᔪᓂᒃ ᐱᕙᓪᓕᐊᔪᑎᒎᖅᑕᐅᖃᑦᑕᓚᐅᖅᑐᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᐱᖅᑯᑎᒋᕋᑖᖅᑕᖓ (ᑐᓵᔨᑎᒍᑦ) ᓇᓗᓇᐃᒃᑲᓐᓂᕐᓗᖓ 

ᖃᓪᓗᓈᑎᑐᑦ. ᐅᖃᖅᑲᐅᒐᒪᐃᓛᒃ ᑕᐃᒃᑯᐊ ᐱᔨᑦᓯᖅᑎᐅᔪᖅ ᑕᐃᒃᑯᐊ ᑐᑦᑕᕐᕕᐅᖃᑦᑕᖅᑐᑦ ᑕᒪᒃᑯᓄᖓ 

ᐱᔨᑦᓯᖅᑕᐅᔭᑦᑐᓄᑦ ᑖᒃᑯᐊ ᐃᓱᒪᒋᖃᓯᐅᖃᑦᑕᖅᑐᑦ ᐅᖃᐅᓯᕆᖅᑲᐅᔭᖓ ᓱᕈᓯᐅᑉ ᑭᙴᒪᔭᖏᓐᓂᒃ 

ᐸᖅᑭᔭᐅᑎᓪᓗᒍ ᐊᒻᒪᓗᑦᑕᐅᖅ ᐱᖃᑖ ᑖᒃᑯᐊ ᐊᔭᐅᖅᑐᐃᔾᔪᑎᒋᓯᒪᓪᓚᕆᒃᑕᕗᑦ ᐃᑲᔪᖅᑐᐃᓯᒪᔪᑦ ᑕᒪᒃᑯᐊ ᐃᓄᐃᑦ 

ᐃᓕᖅᑯᓯᖏᑦ ᐊᑑᑎᖃᖅᑐᓂᒃ ᐃᓕᓐᓂᐊᖅᑎᑕᐅᖁᓪᓗᒋ ᐅᕝᕙᓘᓐᓃᑦ ᐊᒻᒪᓗᑦᑕᐅᖅ ᒪᒃᑯᒃᑐᑦ ᐱᓕᕆᖃᑕᐅᓪᓗᑎᒃ 

ᐃᓄᐃᑦ ᑐᙵᓱᒡᕕᖓᑦ ᑐᐃᒃᑯᑎᒎᓇᖅ ᐱᓕᕆᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂ. 

 

ᑕᒪᓐᓇ ᐊᔭᐅᖅᑐᐃᖏᓐᓇᖅᑐᒍᑦ ᑕᒪᒃᑯᐊ ᑲᔪᓯᔪᒃᑯᑦ ᐃᓄᖕᓂᒃ ᑐᓴᕋᓱᐊᖃᑦᑕᖁᓪᓗᒍ ᓄᓇᖃᖅᑐᓂᒃ 

ᓄᓇᓕᐸᐅᔭᓂ ᖃᓪᓗᓈᑦ ᓄᓇᖓᓐᓂ ᑭᓯᐊᓂᓕ ᐃᒻᒪᓐᓇᐃᓕᖅᑲᐅᒐᒪ ᑕᐃᒃᑯᐊ ᓄᓇᓕᖕᓂ ᑐᖅᑲᖅᑕᕐᕕᐅᔪᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑕᐃᒃᑯᐊ ᑭᓱᓂᒃ ᑭᙴᒪᒃᓯᖕᒪᖔᑕ, ᐅᖃᓕᒫᒐᒃᓴᓂᒡᓗ ᑐᓂᔭᐅᖃᑦᑕᕐᒥᔪᑦ. 

 

ᑕᒪᒃᑯᐊ ᑕᕝᕙ ᑐᓂᖃᑦᑕᕐᒥᔭᕗᑦ ᐅᖃᖅᑲᐅᖕᒥᒐᒪᐃᓛᒃ ᑐᓴᒃᑲᓐᓂᒃᑕᖅᑐᒍᑦ ᑕᐃᒃᑯᓂᖓᑦ ᐱᓕᕆᖁᑎᒋᔭᑦᑎᓐᓂᒃ 

ᐱᔨᑦᓯᖅᑕᐅᔪᓄᑦ. ᑖᒃᑯᐊ ᐱᔭᕐᓇᙱᒻᒪᑕ ᐱᓗᐊᖅᑐᒥᒃ ᖃᓪᓗᓈᑦ ᓄᓇᖓᓃᑎᓪᓗᒋᑦ, 

ᐱᔭᕐᓂᙱᓐᓂᖅᓴᐅᖃᑦᑕᕐᒪᑕ, ᐃᓄᐃᑦ ᐊᒥᒐᓗᐊᕐᒪᑕ ᐅᖃᐅᓯᖏᓐᓂᒃ ᐊᑐᕈᓐᓇᖅᑐᑦ ᐃᓕᖅᑯᓯᖏᓐᓄᓪᓗ 

ᐱᓕᕆᔾᔪᑏᑦ. 

 

ᑕᒪᒃᑯᐊ ᖃᓪᓗᓈᑦ ᓄᓇᖓᓐᓂ ᐊᑐᖅᑕᐅᙱᓐᓂᖅᓴᐅᖃᑦᑕᕐᒪᑕ ᑖᒃᑯᐊ ᑕᕝᕙ ᐃᑲᔪᖅᑐᕋᓱᖃᑦᑕᖅᑕᕗᑦ. 

ᐳᐃᒍᖅᓯᓐᓂᕈᒪ ᑐᖏᓕᕋ ᑖᓐᓇ ᐃᓚᒋᐊᖅᓯᔪᓐᓇᖅᑐᒃᓴᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐊᓪᔅᕗᐊᑦ. 

ᐊᓪᔅᕗᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑕᖅ ᐃᓚᒋᓗᒍ ᑖᔅᓱᒪ ᒥᓂᔅᑕᐅᑉ ᓂᓪᓕᐅᑎᒋᕋᑖᖅᑕᖓ. 

ᐊᐱᖅᑯᒻᒧᑦ ᑭᐅᑎᓪᓗᒍ ᐃᓚᒋᐊᖅᓯᔪᓐᓇᖅᑐᑦ ᐋᖅᑭᐊᕈᑏᑦ ᑕᒪᒃᑯᐊ ᑳᓐᑐᕌᒐᒃᓴᓄᑦ ᐃᓇᑦᑎᔾᔪᑏᑦ ᐊᒻᒪᓗ 

ᑳᓐᑐᕌᒃᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᔪᑦ ᑕᐃᒪᓐᓇᐃᑦᑐᑦ ᓴᖅᑭᒃᑲᓐᓂᖃᑦᑕᖁᓇᒋᑦ ᐱᒋᐊᕐᓂᐊᖅᑕᕗᑦ.  

 

ᑖᓐᓇ ᐸᐃᑉᐹᑎᒍᑐᐃᓐᓇᖅ ᑎᑎᕋᖅᓯᒪᔪᖅ ᐅᓇ ᓇᓛᒎᖅᑐᒃᑯᓪᓗ ᐱᓕᕆᔭᕆᐊᖃᕐᒪᑕ. ᑳᓐᑐᕌᒃᓂᒃ 

ᑲᒪᑦᑎᐊᕆᐊᖃᕋᑦᑕ ᑕᐃᒪᓐᓇᐃᑦᑐᒥᒃ ᓴᖅᑭᑦᑐᖃᒃᑲᓐᓂᖁᓇᒍ ᓯᕗᓂᒃᓴᑦᑎᓐᓂ. ᒥᓂᔅᑕ ᐅᖃᖅᑲᐅᖕᒪᑦ ᑕᐃᒃᑯᐊ 

ᐱᓕᕆᔨᐅᖃᑦᑕᖅᑐᑦ ᑲᑎᒪᖃᑎᒋᖃᑦᑕᖅᑕᕗᑦ ᐊᓯᖏᑎᒍᓪᓗ ᐱᓕᕆᖃᑎᒌᖃᑦᑕᕈᒪᔪᑦ ᐃᓄᓕᕆᔨᒃᑯᓪᓗ ᑖᒃᑯᐊ 

ᖃᐅᔨᓴᐃᖃᑦᑕᖅᑐᑦ ᓴᙱᒃᑎᒋᐊᕐᓗᒋᑦ ᖃᓄᖅᑑᕈᑏᑦ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᐅᔪᑦ ᐃᓄᓕᕆᔨᐅᓂᕐᒧᓪᓗ. 

 

ᑕᒪᒃᑯᐊ ᖃᓄᖅ ᑐᓴᖅᑎᑕᐅᔪᓐᓇᕐᒪᖔᑕ ᑕᐃᒪᓐᓇᐃᑦᑐᑦ ᐱᓪᓚᑦᑖᑦ, ᑕᐃᒪᓐᓇᐃᓕᒃᑲᓐᓂᖁᓇᒋᑦ ᑕᒪᒃᑯᐊ ᓱᕈᓰᑦ 

ᒪᒃᑯᒃᑐᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖄ ᐅᓂᒃᑳᖅᑲᐅᙱᓐᓇᒃᑭᖃᐃ ᐃᓘᓐᓇᖏᑦ. ᐃᓱᒫᓘᑎᒋᔭᐅᔪᑦ 

ᓴᖅᑭᖃᑦᑕᖅᓯᒪᔪᑦ ᐃᓱᒪᖅᑲᐅᔪᖓ ᐊᖏᔪᒥᒃ ᑭᐅᔭᐅᓂᐊᖅᓱᒋᓪᓗᒐ. ᑕᒪᑐᒧᖓ ᐃᓗᓕᑯᓘᔭᖏᓐᓄᑦ ᐃᓱᒫᓘᑏᑦ 

ᓴᖅᑭᑕᐅᔪᑦ. ᐅᑎᕐᕕᓗᒍ ᑕᐃᓐᓇ ᒪᒃᑯᒃᑐᑦ ᐅᖃᐅᓯᖅ ᐃᓄᒃᑎᑐᑦ ᐅᖃᓪᓚᒍᓐᓇᙱᑎᑕᐅᔪᖅ ᑕᐃᓐᓇ 

ᐱᔾᔪᑎᒋᓪᓗᒍ. 

 

ᐃᓕᓴᖅᓯᔪᒪᓪᓗᖓ, ᑖᓐᓇ ᐊᐃᑦᑖᕌᓗᒃ, ᓱᓕᓪᓗᓂᓗ ᐱᓪᓚᑦᑖᖅᖢᓂᓗ ᑕᒪᒃᑯᐊ ᐃᓄᒃ, ᑕᐃᒪᓐᓇ 

ᐱᔭᐅᖃᑦᑕᖅᓯᒪᖕᒪᑕ ᐅᓄᖅᑐᐊᓗᐃᑦ ᑭᖑᓂᒃᑎᓐᓂ ᐅᖃᐅᓯᕆᔭᕐᓂᕋᓂᓗ. ᑕᕝᕙᓂ ᖃᓄᐃᓐᓂᐅᓚᐅᖅᑐᖅ 

ᐱᓪᓗᒍ, ᖃᐅᔨᒪᔪᒍᑦ ᐃᓱᒫᓘᑎᒋᔭᐅᔪᖅ ᒫᓐᓇ. 

 

ᑖᒃᑯᐊ ᑐᓂᓯᓯᒪᕙᑦ ᐅᖃᐅᓯᓕᕆᔨᒃᑯᑦ ᑲᒥᓯᓇᖓᓄᑦ ᖃᐅᔨᓴᖅᑕᐅᖁᓪᓗᒍ ᐅᕝᕙᓘᓐᓃᑦ ᐸᕐᓇᒃᓯᒪᕙᑦ 

ᑐᓂᔭᐅᖁᓪᓗᒍ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᖃᐅᔨᓴᐃᓂᐊᕐᒪᑦ. ᐅᒃᐱᕈᓱᒃᑲᒪᐃᓛ ᐱᕕᒃᓴᖅᑕᖃᕐᒪᑦ ᑕᕝᕙᓂ 

ᑐᓴᐅᒪᑦᑎᐊᕐᓗᑎᒃ ᑕᒪᑐᒪ ᒥᒃᓵᓄᑦ. ᐅᓪᓗᒥ ᐃᓱᒫᓗᖕᓇᖅᓯᖕᒪᑦ. 

 

ᐅᓄᖅᑐᑦ ᐱᕈᖅᐸᓪᓕᐊᖃᑦᑕᖅᑎᓪᓗᒋ ᑭᖑᓂᒃᑎᓐᓂ ᑖᓐᓇ ᐃᓱᒫᓗᒃᑐᖅ, ᐃᓚᖓᓪᓗ 

ᓱᕈᓯᒃᑯᕕᖕᒧᐊᖅᑕᐅᖃᑦᑕᕐᓂᑯᐃᖅᑲᐃ ᐃᓄᒃᑎᑑᕈᓐᓇᕆᐊᖃᖅᑎᑕᐅᓚᐅᙱᒻᒥᖕᒪᑕ. ᐊᒻᒪ ᐳᕙᒡᓗᒋᐊᖅᑐᖅᓯᒪᔪᑦ 

ᐋᓐᓂᐊᕕᖕᓂ. ᒫᓐᓇ ᓱᓕ ᐱᓪᓚᑦᑖᖑᕗᖅ. ᑕᐃᒪᓐᓇᑉᐸᒃᑐᑦ 2017ᖑᒐᓗᐊᖅᐸᑦ. ᑕᐃᒪᓐᓇ ᐅᕙᒍᑦ ᓇᓕᒧᕗᑦ. 

 

ᖃᐅᔨᔪᒪᓪᓗᖓ ᑖᒃᑯᐊ ᐅᖃᐅᓯᓕᕆᓂᕐᒧᑦ ᑲᒥᓯᓇ ᑲᒪᑎᑕᐅᓕᕋᓗᐊᕐᒪᖔᑦ ᑕᒪᑐᒪ ᒥᒃᓵᓄᑦ ᐱᓕᕆᑎᑕᐅᖕᒪᖔᑦ. 

ᐱᓕᕆᑎᑕᐅᙱᑉᐸᑦ ᐅᖃᐅᓯᓕᕆᓂᕐᒧᑦ ᑲᒥᓯᓇ ᐊᖏᕈᓐᓇᖅᐱᓯ ᐱᓕᕆᑎᑕᐅᔪᓐᓇᕐᓂᐊᕐᒪᑦ. ᑕᒪᓐᓇ 

ᐱᒻᒪᕆᐊᓘᖕᒪᑦ ᕿᒥᕐᕈᓇᒃᑕᐅᔭᕆᐊᖃᕐᒪᑦ. ᑭᐅᔭᐅᑦᑎᐊᕐᓗᓂᓗ ᖃᓄᖅ ᐋᖅᑭᒃᓯᔪᓐᓇᕋᔭᖅᑐᖅ 

ᑕᐃᒪᓐᓇᐃᓕᒃᑲᓐᓂᖃᑦᑕᖁᓇᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ ᒍᓘᐸᓪ 

ᐱᕙᓪᓕᐊᔪᓕᕆᔨᒃᑯᑦ ᑕᒪᔅᓱᒥᖓ ᓴᖅᑮᓚᐅᖅᑐᐃᑦ ᑕᐃᓐᓇ ᐅᖃᐅᓯᕆᔭᐃᑦ 7 ᐊᕐᕌᒎᓚᐅᖅᑐᖅ, ᐊᒻᒪᓗ ᑖᒃᑯᐊ 

ᓴᖅᑭᑕᐃᓐᓇᓚᐅᕐᖓᑦ ᐅᓂᒃᑳᖑᔪᐃᑦ ᑖᒃᑯᓇᙵᑦ. ᕿᒥᕐᕈᕙᓪᓕᐊᔭᕗᑦ ᐊᒻᒪᓗ ᐅᖃᖃᑎᒋᖃᑦᑕᖅᓯᒪᒻᒪᒋᑦ 

ᑭᐅᖃᑦᑕᖅᓯᒪᔭᕗᑦ ᐊᐱᖅᓱᖅᑎᓪᓗᒋ ᑕᐃᒃᑯᐊ ᐳᓘᒐᓪ ᐱᕙᓪᓕᐊᔪᓕᕆᔨᒃᑯᑦ. 

 

ᑖᓪᓇ ᑲᒥᓯᓇᒧᑦ ᐅᖃᐅᓯᕆᓯᒪᙱᑕᕗᑦ. ᑭᓯᐊᓂ ᕿᒥᕐᕈᙳᓱᑦᑕᕗᑦ ᑖᓐᓇ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋ, ᒥᔅᑕ ᐊᓇᕕᓗᒃ. 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᖃᕈᒪᙳᓱᕋᑖᕋᒪ ᓂᖃᐃᓲᑎᔅᓴᓕᕆᓂᕐᒧᑦ 

ᐃᑲᔫᓯᐊᓕᕆᓂᕐᒥᒃ. ᑎᑭᙱᓇᑦᑎᒍᑦ ᓱᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑕᖅᑭᑲᐃᓐᓇᕆᔅᓯ. ᑐᑭᓯᑦᑎᐊᕋᑖᙱᓐᓇᒪ. ᒪᒃᐱᕈᑦᑎᒍ ᑖᓐᓇ 

ᐊᐱᖅᑯᑎᒋᔪᓐᓇᓂᐊᖅᑕᐃᑦ. ᐃᓚᒌᑦ ᖃᓄᐃᙱᑦᑎᐊᕋᓱᓐᓂᖏᓐᓂ ᐊᑎᖁᑎᖃᕈᓐᓃᕋᒪ. ᐃᓄᓕᕆᔨᒃᑯᑦ. 

ᖃᓄᐃᙱᑦᑎᐊᕋᓱᓐᓂᕐᒧᑦ. $92,812,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒪᒃᐱᓕᕐᒥᓯᐅᒃ. ᓂᖃᐃᓲᑎᔅᓴᓕᕆᓂᖅ ᐃᑲᔫᓯᐊᖅ ᓂᕿᑖᕈᑎᔅᓴᓄᑦ. 

ᓯᕗᓪᓕᖅᐹᖅ ᐃᓵᒌᖅᑲᐅᒻᒪᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖃᕐᕕᒋᔭᕋ ᑖᓐᓇ, ᐃᒃᓯᕙᐅᑖᖅ. ᐊᒻᒪ ᓯᕿᙳᔭᖅ ᑕᑯᒐᒃᑯ, 

ᐱᕙᓪᓕᐊᓯᒪᓂᕆᔭᑦᑎᓐᓄᑦ ᐅᓂᒃᑳᖁᔨᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᒥ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐊᐅᕙᔾᔪᑎᔅᓴᐅᓇᓂᓗ. ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥ. ᐊᑭᕋᖅᑐᖅᑐᑦ. ᓵᓚᐅᕗᓯ. ᐱᖁᔨᕗᖔᕈᑎ ᑲᔪᓯᔪᖅ. 

ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖃᕐᓗᖓ ᐊᒻᒪᓗ ᑖᒃᑯᐊ ᐅᖃᕆᐊᖅᑐᔅᓯᒪᔪᐃᑦ 

ᐊᓂᒍᓐᓇᖅᓯᔪᐃᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᖅ 37-ᒥ 

ᐱᕙᓪᓕᐊᓂᕆᓯᒪᔭᒥᓂᒃ ᐅᓂᒃᑳᕈᒪᓕᖅᑐᐃᑦ ᐊᒻᒪᓗ ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 8-ᒧᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 37 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᖅᔪᐊᕐᕕᒃ ᒪᑐᓯᒪᓂᐊᓕᕐᒥᔪᖅ ᑕᓪᓕᕐᒥᕈᕋᓱᐊᕐᓂᖓᓂ, ᒫᑦᓯ 8, 9-ᒨᖅᑲᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:54ᒧᐊᖅᑎᓪᓗᒍ

